
MOANTAEKA

Te boki aei e na reireiniko ao e na kaotako n reirein ana euangkerio Iesu
Kristo. Man ataakin reirei aikai ao e na bon buokiko ni kaotako ibukin oin
te kaantaninga n te maiu aei ao bwa ko na kanga ni karekea te kukurei ni
koaua. Reirei aika kabwarabwaraki n te boki aei a boni koaua. Ngkana ko
kamatenanoi ma n iangoi raoi ao n tataro ibukin reirei aikai ni kabane, ao
ko na bon ota raoi ibon i roum, ao te Tamnei ae Raoiroi e na bon kaoti koa-
uaia nakoim, bwa a bon koaua.

Ko kona ni kamanena te boki aei n aanga aika mwaiti. Ko kona ni kama-
nenaa ni kamatei ao n reiakinii ibon iroum. Ko kona ni kamanena ni kata-
uraoa iai am kabwarabwara ao ni buokiko ni kabwarabwara te euangkerio
nakoia tabemwaang.

Ko kona ni kamanena te boki aei ibukin ana kamatebwai te utu ke ibukin
karaoan aia bootaki ni utu, Ni katoa reirei ao iai titiraki are ngkoe ae te
karo ke te tia reirei ko kona n titiraki nakoia ataei aika uarereke n noria
bwa aekakira aron otaia.

Ngkana ko anga reirei man te boki aei, ao ko kona ni kamanena te tai ni
kiraati ae mwaiti ibukin teuana te mwakoro. Kakoaua raoi bwa am ataei a
ota raoi n te tua imwain ae ko nakon te atuu ni iango teuana. Ngkana iai
iroum booki aika tabu aika a tia n rairaki, tarai bwaai ni kairi ibukin koro-
boki aika tabu ao marooroakini.

Ngkai te tia reirei ngkoe, ao ururingnga bwa ko na kainnanoa te mwaiti ae
46 nakon 50 am tai n anga reirei inanon teuana te ririki. Ngaia are karaoa
am katauraoi iaon am anga reirei n te aro are a na bane raoi i nanon teu-
ana te ririki. E nanonaki bwa ko na kainnanoa ae raka iaon teuana te wiiki
ni kamatebwai iaon reirei aika 10 mwaitia ke a raka riki. Ko na bae n tangi-
rii ni karaoa aei iaon mwakoro aika 2, 3, 10, 11, 13, 16, 19, 20, 21, 30, 32, ao
36. Baireia bwa tera bwaai aika kabanean te raoiroi ake a na kona ni kaai-
tarai kainnanoia kaain am kiraati.

Ni uakaan ma banen te ririki ao ko riai ni iangoia bwa kam na kabanea
teuana ke uoua tain te kiirati ni marooro iaon Taekan te Onimaki, are e
kaotaki naba n te boki aei. Ko kona naba ni kamanenai Taekan te Onimaki
ibukin manga rinanoan am anga reirei.

Moantaeka

Kaaro ao taan reirei, tataro ibukin buokam inanon am tai ni katauraoi ao
n anga reirei. Kariaia bwa te Tamnei ae Raoiroi e na kairiko ibukin kaotaam
riki n am tai n anga reirei. A riai kaain te Ekaretia n tatabemania nako are
a kona ni wareka te mwakoro ao n roko n tibwauaa otaia ma kaain te
Ekaretia ake tabeman n tain te marooro n te kiraati.

Tamnei i nanon te boki aei a na kona ni kamatatai riki tabeua reirei ma
koaua ake a tia n reiakinaki.

Ko kona n anenei anene aika i nanon te boki aei ni mweengam, n tain boo-
takin te Ekaretia, ke n taabo ike e riai iai. E a tia n taku te Atua bwa ane-
neakin anene n taromauri bon te kawai n tataro, ao E na kaekai tataro
akanne n taiani kakabwaia.

Ngkana ko noori taeka ake a mwaakenaki n te kanikina aei *, ko kona ni
kunea nanona ni mwakoron te boki ae “Taeka Aika A na Ataaki” n tokin te
boki. Tabeua taeka a karinaki naba bwa buokam bwa ko na atai nanoia.

E bia kakabwaiako te Atua n am tataro mwaaka ni kamatebwai koauan te
booki aei.

MAIURA I KARAWA
MA TE ATUA

Moan ni Itera




IAI TE ATUA

Mwakoro 1

N tabetai aomata a titirakinia i bon irouia: Iai te Atua? Ao ngkana iai te Atua,
a0 a na aekakira aron teina? Ao N na kanga n atai Arona?

A Mwaiti Bwaai Aika Kaotia Nakoira Bwa Iai Te Atua

Ngkana ti tarai bwaai aika a mwaiti aika raraoi iaon te aonaaba aei, ao ti
ataia bwa iai temanna te aomata ae wanawana ao e raoiroi ae baireia ma
ni karaoia. N te tairiki, ngkana ti noori itoi ma buraneti aika katoatai ni
mwamwananga nakon n oin aia tabo, ti ataia bwa iai temanna ae korakora
mwaakana ae karaoi ao e tau mwiia. Te Atua boni ngaia temanna ae karaoi
bwaai aikai ni kabane.

Iai tabeman mwaane aika raoiroi aika a tia n noora ao n taetae nakon te
Atua. A tia n tuangira bwa tera aron te Atua ao tera ae E tangiria bwa ti na
karaoia. A tia n tuangiira bwa Ngaia Tamara are i Karawa. E a tia ni koroi
booki aika tabu bwa ti aonga n reiakina Taekana.

Ngaira n tatabemanira nako ti kona n ataia bwa iai te Atua ao bwa Ngaia
Tamara i Karawa. E na buokiira bwa ti na ataia bwa bon iai rabwatana ao
ti na bon kona n ataa riki Arona.

Marooro
* Baikara bwaai tabeua aika a kaotia bwa iai te Atua?

Tamara Are i Karawa Bon Te Aomata Ae Moanibaan te Raoiroi.

Mwaane aika raoiroi ake a tia n noora Tamara are i Karawa a taku bwa iai
Rabwatana. E maiu. Ti tebo taraana ma te aomata.

Tamara are i Karawa bon tiaki te bouannanti ngaia ke te man. Iai rabwatana
ae te iriko ao te rii. Taraan rabwatana bon aekakin rabwatan te aomata, ma
e okoro.

Rabwatana E na bon aki kona ni mate. Rabwatana E na aki kona n nama-
kina te maraki ao e aki kona n aoraki.

Iai ana namakin. E kona n namakina te kukurei ke te nanokawaki. E tangiria
botannaomata ni kabane bwa a na kukurei. E akoi ao e aki inanonano. E ti
kakaraoi bwaai aika raoiroi, ao E ti taekina te koaua. E atai bwaai ni kabane.
E konaa ni karaoi bwaai ni kabane. Iai te oota ae E otabwaninia. Otana ao
tamaroana a rangi ni korakora riki nakon bwaai ni kabane ake ti a tia n noori.

Tamara are i Karawa bon ti ngaia te aomata ae ti na kona n taromauriia. E
mamaeka n te tabo ae aranaki bwa karawa. Bon te tabo ae tamaroa riki
nakon aon te aba.

Marooro
¢ Te aekaki n aomata ra te Atua?
* E kanga n okoro te Atua ma ngaira?

E Kaota Ana Tangira Tamara Are i Karawa Ibukira ni Kawai Aika Mwaiti

E kabonganaa mwaakana Tamara are i Karawa ni buokiira. Iai Natina te
Mwaane, Iesu, ae karaoa karawa ma aonaaba. E karaoa Iesu taai, namwa-
kaina, ao itoi. E tuanga Iesu bwa e na karaoi aroka ma maan iaon te aba. E
karaoi bwaai aikai Tamara are i Karawa ibukira bwa E tangiriira. E tangiria
ni buokiira bwa ti na raoiroi ao ni kukurei.

E kamanena rabakauna Tamara are i Karawa ni buokiira. E atai bwaai ni
kabane ake a tia n riki n taai aika nako. E atai bwaai ni kabane aika riki
ngkai. Ao E ataia bwa tera ae na riki n taai aika na roko. E atai ara iango ni
kabaneira. Ibukina bwa e atai bwaai ni kabane, E atai bwaai aika ti kain-
nanoi bwa ti na kukurei iai. E ataia bwa ngkana ti kan rangi ni kukurei ao
ti riai n raoiroi. E tangiria ni kan buokiira bwa ti na raoiroi ibukina bwa E
tangiriira ni kabane.

Marooro
* E kanga Tamara are i Karawa ni kaota Ana tangira ibukira?

E tangiriira Tamara are i Karawa bwa Ti Na Ataia

Ibukina bwa Tamara are i Karawa e tangiriira, E a tia n anganiira te maiu
ao te aonaaba ae tamaroa ae ti maeka iai. E tangiriira bwa ti na atai bwaai
aika ti riai ni karaoi. E a tia ni berita nakoira bwa ti kona n ataia.

Karaoan bwaai aikai a kona ni buokiira n ataa riki aron Tamara are i
Karawa:




Mwakoro 1

—_

. Ti kona n tara te aonaaba ae E a tia ni karaoia ma ni karabwarabwa iai.

2. Ti kona ni kakoaua bwa Tamara are i Karawa bon iai rabwatana ao E
tangiriira.

3. Ti kona ni wareki bwaai ake a koreaki irouia aomata aika raoiroi ibukin
Tamara are i Karawa.

4. Ti kona n reiakini ao ma ni karaoi bwaai ake E tangiriira bwa ti na atai
ma ni karaoi.

5. Ti kona n taetae nakon Tamara are i Karawa ao ni butiia bwa e na

buokiira bwa ti na ata taekana.

Ataakin Tamara are i Karawa e kona ni buokiira ni maiura. Ataakina e na
buokiira bwa ti na namakina te kukurei ao te kawakinaki. E bon raoiroi ao
E na bon aki kona ni karaoi bwaai aika bubuaka nakoira. Ti kona n atai
bwaai ake E tangiriira bwa ti na karaoi. Ti kona n reiakinna bwa ti na
kanga ni butiia ibukin Ana ibuobuoki. Ti kona n riki bwa aomata ngaira
aika a raoiroi riki ma ni kukurei riki.

Marooro

e Tera ae ti kona ni karaoia bwa ti na ataia ao n oota raoi iroun Tamara are
i Karawa?

* E na kanga ni buokiira ataakin Tamara are i Karawa?

Reitan Rongorongo
A Rawata Bwaai aika a Kaotia Nakoira Bwa lai te Atua
* Mwakuri 7:55-56 (Te aomata ae tabu e noora te Atua)

Tamara are i Karawa Bon te Aomata ae Moanibaan te Raoiroi

* Mataio 5:48 (E reirei Ilesu bwa moan baan te raoiroi Tamara are i Karawa.)

Tamara Are i Karawa E Kaota Ana Tangira Nakoira Ni Kawai Aika Mwaiti

 Karikani Bwai 1:1-25 (Te Atua e karaoa karawa ma aonaaba ma bwaai ni
kabane inanoia.)

* Ruka 12:6-7 (Te Atua e tabeakin bwaai ni kabane ake E karaoi.)

E Tangiriira Tamara Are i Karawa Bwa Ti na Ataia

* Tua Kaua 4:29 (Naake a kan ataa Te Atua a na bon ataia.)

* Joane 17:3 (Ti kona n ataa te Atua.)

* 1 Joane 2:3 (Ngkana ti ongotaeka iroun Te Atua, ti kona n ataia.)
* Motiaea 4:9 (Ti riai ni kakoaua te Atua.)




MAIURA I KARAWA

Mwakoro 2

Ti maeka iia imwain bungiakira nakon te aonaaba aei? Tera ae ti karaoia ikekei?

Ngaira N Tatabeman bon Natin Tamara Are i Karawa

Imwain bungiara nakon te aonaaba aei, ao ti bon maeka i karawa.
Mweengara i karawa boni moan baan te raoiroi riki nakon bwaai aika ti atai
n te aonaaba aei. Bon iai ara utu ikekei. Ti itangitangri mani kukurei. Tamara
are i Karawa bon Taman tamneira, ao i bukin aei ti bon aki toki ni weteia bwa
Tamara are i Karawa. I bukina bwa bon Tamara, e tangiriira ao e tabeakiniira.

Aomata ni kabane ake a maeka i aon te aonaaba aei bon tarira ao mwanera
i karawa. Te karimoa n ara utu i karawa bon Iesu Kristo.* Bon tarira ao
mwanera ae karimoara.

Ngke ti maeka i karawa ao bon akea irikon rabwatara ma riira n aekan ae
iai iroura ngkai. Boni ngaira tamnei. Te tamnei ae bon ti tebo aron teina ma
te aomata. Ngke tamnei ngaira, ti boni kona n taetae nakon temanna ma
temanna, ti kona ni kakamwakuri, ni karaoi ara rinerine, ao n ataa naba te
kaokoro imarenan te raoiroi ao te buakaka.

Ti bon kakaokoro ngke ti mena i karawa. Ti bon okoro, n aekara ngkai. E
kakaokoro aron nanora n rinerine ao ara konabwai. Ti ataa aron kamane-
naan ara konabwai n aanga aika kakaokoro.

Marooro

* Tera aron mweengara i karawa?

* Antai ngkoa Tamara?

* Antai ngkoa tarira are te karimoa?

E Ataia Tamara are i Karawa Bwa Ti Kona n Riki N ai Arona

Ibukina bwa Tamara are i Karawa bon taman tamneira, E bon ataira raoi. E
tangiriira. E ataia bwa ngaira aikai ti a tia ni karekei mai Irouna ara konabwai




Tamara are i Karawa e karekea mweengara i Karawa ae moani baan
te mimitong man tamaroa riki nakon taabo i aon te aba.

n reiakin bwaai ake E atai bwa ti aonga n riki n ai arona. E tangiriira bwa ti
na raoiroi n taainako, n ai arona. E tangiria ni buokiira bwa ti na karikirakea
aron ara konabwai n riki n ai arona.

Marooro

* E kanga ana namakin Tamara are i Karawa ibukira, ao tera ae E taningi-
ria mai iroura?

* E na kanga aron am namakin ngkana ko ataia bwa iai Tamam i Karawa?

E Karaoa Ana Babaire Tamara Are i Karawa Ibukin Buokara

I karawa ti atai bwaai aika rawata ao ni kataia ni kekeiaki n aron are ti
kona, ma iai bwaai tabeua aika tiaki kona ni karaoi ao n reiakin ikekei.
Tamara are i Karawa e a tia ni karaoa ana babaire ibukira bwa ti na reiakin
baika bati riki.

E weteira ni kabane bwa ti na ira te bowii are e karaoaki i Karawa. Ti bane
ni mena ikekei. E kabwarabwara aron Ana baire ibukin buokara n reiakin
ao n tuangira bwa ngkana ti ira ana babaire ao ti na kona n riki n ai Arona.

Tamara are i Karawa E tuangiira bwa e na karaoa te aba, are ti na kona ni
maeka iai inanon te tai ae uarereke. I aon te aba, ao ti na bon aki kona n
ururinga aron maiura ma Ngaia i Karawa. Ti na kona n rinea karaoan
bwaai aika raoiroi ke aika buakaka. Aio are bon te kakatai nakoira bwa e
na nooraki ngkana ti kona n ongotaeka iroun Tamara are i Karawa ngkana
ti aki maeka ma ngaia.

N aron ana babaire Tamara are i Karawa, ti na bane ni karekei rabwatara
ae te iriko ao te rii. Ti bon kainnanoa te rabwata aei ibukin reiakinan bwaai
aika E atai ao ma ni kona ni karaoi bwaai ake E karaoi. Imwiina, ao ti na
manga mate, ao tamneira a na kiitana rabwatara ae te iriko ao te rii. Ma
tamneira e na manga ikotaki ma rabwatara, ao ti naaki manga kona ni
mate riki. Naake a tia ni karaoi bwaai ake a tuangaki iroun Tamaia are i
Karawa a na bon oki ni maeka ma Ngaia n aki totoki.

Ti reiakinna bwa ngaira ni kabane a na iai ara kanganga n te aonaaba aei,
n aron te aoraki, te maraki, te rawawata, ao te mate. Ma ti riai n ataia bwa
ti reiakinaki man bwaai aikai. Kangaanga aikai a na bon reieiniira bwa ti
na tangira ao ni ibuobuoki imarenara.

Tamara are i Karawa e na bon rinea te tai ao te tabo are ti na bungiaki iai
nako aon te aba. E ataia bwa e na kanakoira nako aon te aba bwa ti na kona
n reiakini bwaai are ti riai n atai. E na bon reke ara tai n reiakin bwaai aika
kakaokoro. E tangiriira Tamara are i Karawa bwa ti na karaoi mwakuri aika

raraoi bwa ti aonga ni manga oki Nakoina. Ma e ngae n anne, E aki kona ni
kairoroira bwa ti na karaoa te bwai teuana.

Tabeman mai buakora a na rinea ae a na ongeaba Irouna. Ngkana a onge-
aba Irouna, a na bon riki n aron Katotongana ao ni manga okiria ni maeka
ma Ngaia. Tabeman mai buakora a na bon rineia bwa a na aki ongotaeka
Irouna. Ngkana ti aki ongotaeka Irouna, ti na bon aki kona n riki n aron
Katotongana ao n aki kona n Okiria ni maeka ma ngaia.

Ngke ti ongo ana babaire Tamara are i Karawa ibukira, ti bon rangi ni
kukurei. Ti kan reireiaki man tangiria n rikirake. Naake a bane ni maeka i
aon te aba a kariaia bwa a na maeka ao ni mena i aan Ana baibaire.

Marooro

* Tera ngkoa ana babaire Tamara are i Karawa ibukira?

* E a era ngkai e riai bwa ti na kitana mweengara i karawa?

* Tera ae tangiria Tamara are i Karawa bwa ti na karaoia iaon te aba?

Reitan Rongorongo
Nguira n tatabemaniira nako bon Natin Tamara are i Karawa

* Ruka 24:39 (Te tamnei akea irikona ma riina.)
* Ebera 12:9 (Te Atua bon Taman tamneira.)

E ataia Tamara Are i Karawa Bwa Ti Kona n Riki N ai Arona

* Mataio 5:48 (Iesu E tuangiira bwa ti na riki n aekan Tamara are i Karawa.)

* 3 Nibwaai 12:48 (E tuangiira Iesu bwa ti na kororaoi n Aekana ao te Atua,
are Tamara.)

* 3 Nibwaai 27:27 (Ti riai ni katotoongnga Iesu Kristo ao n riki n aekana.)

Tamara are i Karawa e Karaoa te Babaire Ibukin Buokara

* Joane 14:2-3 (E taku Iesu bwa ti kona ni manga oki nakon Tamara are i
Karawa.)

* Mwakuri 17:26 (Tamara are i Karawa e kanakoira nako aon te aba aei ma
n nera ao n te tai are E baireia.)

* 1 Nibwaai 17:36 (E karaoa te aba Tamara are i Karawa ibukiia Natina bwa
a na maeka iai.)

* 2 Nibwaai 9:13; Aramwa 42 (Te Atua iai ana babaire ibukira.)




ARA TIA KAMAIU

Mwakoro 3

Antai te aomata temanna, ae kona ni kaira kawaira n oki nakon Tamara are i
Karawa? E a era bwa ti na Iriiria?

Ti Kainnanoa te Tia Kairiiri.

E ataia Tamara are i Karawa bwa ngkai ti mena i aon te aba ti bon mwani-
nga aron maiura ngkoa ma Ngaia. Ti na bon aki ururing bwaai aika ti na
kona ni karaoi ibukin manga okira Nakoina. E a ataia ae ti na karaoi kaai-
rua. Ibukin ara bure, ao ti na katuaeaki bwa ti na raure nako ma Ngaia n
aki totoki. Ao ngkana ti mate, ao a na bon akea rabwatara aika iai irikona
ma riina n aki totoki.

Ti na kainnanoa temanna ae e na buokiira ma taian kanganga aikai. Te
aomata aei e na bon reiakinira arora ni manga kona n okira Tamara are i
Karawa. E na bon buokiira ni kona n tokanikai n ara bure ake ti karaoi. E
na bon manga karekea te kawai nakoira are ti na manga kona ni manga
karekei rabwatara aika iai irikoia ma riia imwiin matera. Te aomata aei e na
bon weteaki bwa ara Tia Kamaiu. Bon ti Ngaia ae na bon kamaiuira man
te katuaeaki ibukin ara bure aika ti karaoi. Bon ti Ngaia ae na bon kona n
reiakiniira bwa ti na ongeaba nakon Tamara are i Karawa. Bon ti Ngaia ae
na kona ni manga karekea te anga are ti na manga bon kona ni karekei riki
rabwatara aika iai irikoia ma riia imwiin matera.

Marooro

* Baikara kanganga aika e atai Tamara are i Karawa ae ti na kaitibo ma
ngaai iaon te aba?

* E a era ngkai ti kainnanoa te Tia Kamaiu bwa e na buokiira?

Tamara are i Karawa E rinea Iesu Bwa E na Riki bwa Ara Tia Kamaiu

E bon tangiriira Tamara are i Karawa, ao E ataia bwa ti kainnanoa buokara.
E ataia ae ti na rangi n nanokawaki ngkana akea rabwatara ae te iriko ao




Iaan ana kaetieti Tamara are i Karawa, e karaoa te aonaaba lesu Kristo.

Mwakoro 3

te rii ao ti na bon aki kona ni manga okiria n aki toki. Ti kainnanoa tema-
nna bwa e na buokiira. Tamara are i Karawa e tangira temanna bwa E na
riki bwa ara Tia Kamaiu. Uoman tarira aika aanga aia ibuobuoki bwa a kan
riki bwa taan Tia Kamaiuira.

Tarira ae ikawai, ae lesu, e tuanga Tamara are i Karawa bwa e na kanakoa
nako aon te aba. E taku bwa E na ira ana babaire Tamara are i Karawa. E
na roko iaon te aba bwa E na reiakiniira ni bwaai aika ti na karaoi bwa ti
aonga ni manga oki nakon Tamara are i Karawa. E na mate bwa E kabooi
mwiin buure ake ti karaoi. E na bon karekea te anga are ti na kona ni
manga maiu imwiin matera. E na bon kariaia bwa ti na karaoa ara rinerine
i bon ibukira n ongotaeka ke n aki ongotaeka nakon Tamara are i Karawa.

Iesu e bon ataia ae bongana bwa ti riai n rinerine i bon ibukira ni bwaai
aika ti na karaoi. Ngkana iai temanna ae kairoroira bwa ti na ongotaeka, ti
na bon aki kona n ota ao n riki n aiaron Tamara are i Karawa. E tangiriira
Iesu bwa e na reke te mimitong ao te karineaki iroun Tamara are i Karawa.

Tatan, ae kinaaki n arana ae Rutibero, e tuanga naba Tamara are i Karawa
bwa e na riki bwa ara Tia Kamaiu. E taku bwa e na roko nako aon te aba
ao ni kairoroira bwa ti riai ni karaoi bwaai aika ti riai ni karaoi. E taku bwa
akea temanna ibuakora ae na bua. E bon aki kariaia bwa ti na bon karaoa
inaomatara n rinerine i bon ibukira. Ao kaniwangana, e tangira mimito-
ngin ao karineana n aron Tamara are i Karawa.

Ibukina bwa E tangiriira Tamara are i Karawa, E rinea lesu bwa ara Tia
Kamaiu. Ao ibukin aei, Iesu e kona naba ni weteaki bwa Iesu Kristo.
Nanon te ara ae Kristo e rineaki iroun Tamara are i Karawa bwa ara Tia
Kamaiu. Tamara are i Karawa e rinea lesu irarikin Tatan bwa e aki tangi-
riira bwa e na bua inaomatara n rinerine i bon ibukira. E ataia ae ti na riai
ni karaoi bwaai aika raraoi ibukina bwa ti bon kan karaoi, ma tiaki ibukin
ae ti kairoroaki iroun temanna.

Marooro

* Tera ae kani karaoia Iesu ibukira?

¢ Tera ae kani karaoia Tatan ibukira?

¢ E a era Tamara are i Karawa e rinea Iesu bwa ara Tia Kamaiu?

Iesu Bon Ara Tia Kamaiu ao ara Tia Kairiiri?

Ngke e rinea Iesu Tamara are i Karawa, ao Tatan e bon rangi n un. E ana
nanoia tamnei i karawa ae mwaitiia teuana te katenimwakoro bwa a na
iria. A bane ni buakana lesu ma Raona ake a iria. A tangiria ni kairoroa

Mwakoro 3

Tamara are i Karawa bwa e na kariaia ana babaire Tatan. Tamara are i
Karawa e tuanga Tatan ma raona bwa a na kitana karawa.

Tatan ma raona ake a iria a na bon aki karekei rabwataia aika iriko ma rii.
A na bon aki kona n okira Tamara are i Karawa ma ni maeka ma Ngaia. Ti
naake a kariaia bwa Iesu bon aia Tia Kamaiu a kona ni karekei rabwataia
aika iriko ma rii.

Ti ataia, ibukina bwa iai rabwatara aika iriko ma rii, ao ni butimwaea Iesu
bwa ara Tia Kamaiu. Ti rinei bwaai aika eti i Karawa. Ti bon riai ni waaki
n rinei karaoan bwaai aika eti i aon te aba. Ti riai n iriira Iesu. Ti ngaia ae
E kona n reiakiniira arora ni manga okira Tamara are i Karawa. E kona ni
buokiira bwa ti na tokanikai mani karaoan bwaai aika bubuaka ao ni buo-
kiira n reiakinira karaoan bwaai aika raraoi ni karokoa ti a kona n riki n ai
aron Tamara are i Karawa.

Tamara are i Karawa e tangiriira bwa ti na iriira ao n ongeaba nakon Iesu.
E a taia bwa lesu e na reireiniira ana kawai Tamara are i Karawa ibukin
karaoan baika raoiroi, bwa ngkana ti ongeaba nakon Iesu ao ti bon onge-
aba naba nakon Tamara are i Karawa. Tuua ke rongorongo mairoun lesu
bon tuua ao rongorongo mairoun Tamara are i Karawa naba.

Marooro

* Ti kanga n ataia ae ti rinea Iesu bwa ara Tia Kamaiu?

* Antai te aomata ae ti ngaia ae kona ni kaota arora n oki nakon Tamara
are i Karawa?

* E a era bwa ti na iriira Iesu?

Reitan Rongorongo
Ti Kainnanoa ara Tia Kairiiri

* Joane 14:6 (Iesu boni ngaia ae ti riai n iriiria bwa ti aonga ni manga oki
nakon Tamara are i Karawa.)

* 1 Betero 2:21 (Ti riai n ira mwanekan lesu Kristo.)

* 2 Nibwaai 31:13, 16 (Ngkana ti katotoonga te Tia Kamaiu, ti na bon
kamaiuaki.)

Tamara are i Karawa E Rinea Iesu bwa Ara Tia Kamaiu

* 1Ioane 4:14 (Tamara are i Karawa e rinea Iesu bwa te Tia Kamaiu ibukin
te aonaaba.)

* 2 Nibwaai 9:6-26 (E mate ibukira Iesu.)

* 3 Nibwaai 27:13-14 (E roko i aon te aba Iesu Kristo bwa ara Tia Kamaiu.)

Mwakoro 3

Iesu Bon Ara Tia Kamaiu ao ara Tia Kairiiri

* Mataio 1:21 (E roko Iesu ni kamaiuira man ara bure.)

* 3 Nibwaai 11:10-11 (E korakai Iesu Kristo ibukin aia bure te botanaomata.)
* 3 Nibwaai 18:16 (E kaoti katooto Iesu bwa ti na irii.)

* 3 Nibwaai 27:21 (E kaoti kawai lesu aika ti riai ni karaoi.)

TI INAOMATA
N RINERINE

Mwakoro 4

Nguaira ni kabane ti karaoa te rinerine ni katoa bong. Tamara are i Karawa e a
tia n anganira inaomatara bwa ti na rinerine ibukira. E a era bwa ti na kataia
ni karaoi rinerine aika raoiroi?

E anganiira te Inaomata n Rinerine Tamara are i Karawa

I karawa ti inaomata n rinerine. Ti inaomata ni iriira Iesu ke Tatan. Angiia
natin Tamara are i Karawa a bon rineia bwa a na irira Iesu. Tabeman a
rineia bwa a na iriira Tatan. Tamara are i Karawa e kariaia Natina ni kabane
bwa a na karaoa oin aia rinerine.

Tamara are i Karawa e kariaia bwa ngaira aikai ti na rinerine i bon ibukira
ikai iaon te aba. Ngke ti roko i aon te aba, E karikiira bwa ti na mwaninga
maiura ma Ngaia. Ti riai n reireinira bwa ti na rinerine i bon ibukira ngkana
akea Ngaia irarikira.

Marooro

* Tera am namakin ngkana ko kairoroaki bwa ko na karaoa te bwai teuana?

* Tera am namakin ngkana temanna e kariaia bwa ko na rinea te bwai
teuana ae ko kan karaoia?

E Kona ni Mwakuri Ana Babaire Tamara are i Karawa Ngkana Ti
Inaomata N Rinerine

Iteran ana babaire Tamara are i Karawa e na karuoira nako aon te aba ike
iai bwaai aika raraoi ao bwaai aika bubuaka. E tangiriira bwa ti na rinea ae
raoiroi. Tatan e kairoroira bwa ti na rinea ae buakaka. Ti inaomata n rine-
rine imarenan te raoiroi ao te buakaka.

Ngkana ti karaoi ara rinerine aika eti, ao ti kona riki ni karaoi bwaai aika e
tangiriira Tamara are i Karawa bwa ti na karaoi. Ao ngkana ti karaoi bwaai
ake nanon Tamara are i Karawa, ao ti na kona n riki n aekana. Ti bon kona
ni kunei iroura ara rinerine aika a raraoi. Ti atai raoi bwaai aika kakuku-
reira ao bwaai aika a kananokawakira.

Mwakoro 4

Ngkana ti aki kona n rinerine i bon ibukira, ti na bon aki kona n riki n
aekan Tamara are i Karawa. Ti bon aki kona n reiakiniira n rinerine i bon
iroura i bukin bwaai aika raraoi. Ti na bon aki kona naba ni kaotia nakon
Tamara are i Karawa ae ti tangiria ao ti kan Iriiria.

Marooro
* E a era ngkai e na iai inaomatara n rinerine?

E Kakukureira Rineakin te Ongotaeka Nakon Tamara are i Karawa

Rinerine aika eti e kaotinakoa mwiina ae raoiroi; rinerine aika bure e kao-
tinakoa mwiina ae buakaka. Ngkana ti rineia bwa ti na ongeaba nakon
Tamara are i Karawa, ti na riki bwa aomata aika a kukurei riki ao n raoiroi
riki. Ngkana ti rineia bwa ti na aki ongeaba Irouna, ti na riki n nanokawaki
ao man aki kona n raoiroi riki.

Ngkana ti karaoi rinerine aika eti, ao ti na bon kukurei riki iai. Ti reirei bwa
ti riai ni karaoi riki bwaai aika raoiroi. Ngkana ti nooria bwa ti rinea kara-
oan ae eti ti na bon kukurei ao ti tangiria riki ni karaoa te raoiroi. Ti riai ni
bwarua riki karaoan te raoiroi. Ti kona riki ni karaoi ara rinerine aika eti n
akea te kanganga ibukina bwa ti ataa mwiina bwa e raoiroi i bukira. Ti riai
n reiakin bwaai aika ti riai n atai ao n riki n ai aron Tamara are i Karawa.

Ngkana ti karaoi rinerine aika bubuaka, ti na namakina te nanokawaki ao
te maama. Ngkana ti reiti nako ni karaoi bwaai aika bubuaka, Tatan e na
moanna n roko mwaakana i aora. E na bon matoatoa aron manga karaoan
te raoiroi. E na bon toki arora ni kan ira ana babaire Tamara are i Karawa.

Marooro

* Iangoi tabeua am rinerine ake ko a tia ni karaoi. Tera mwiin am rinerine
anne?

* Kona kanga n rineia bwa kona kukurei ao ni manga oki ni maeka ma
Tamara are i Karawa?

* E na kangara am rinerine ae eti ni buokiko ni karaoi riki rinerine aika eti?

* E na kangara rinean ae buakaka ni katokiko man rinean ae raoiroi ibu-
kin taai aika a na roko?

E Na Buokiira Tamara are i Karawa Ni Karaoi Ara Rinerine Aika Raoiroi

Tamara are i Karawa e tangiria bwa ti na karaoi ara rinerine aika raoiroi
bwa ti aonga n reiakin bwaai aika E atai, ao ni karaoi mwakuri aika E
karaoi, ao ni karekei bwaai aika iai Irouna. E ataia bwa ti na bon kukurei
ao ni kona ni manga okiria ni maeka ma Ngaia ngkana a raoiroi ara mwa-
kuri aika ti karaoi.

Mwakoro 4

Tamara are i Karawa e tangiriira bwa ti na rinea ae raoiroi. Man Ana i buo-
buoki, ti kona n rinei ni karaoi bwaai aika E a tia n tuangira bwa ti na
karaoi. Ngkana ti bubuti Nakoina, E na buokiira bwa ti na kona n totokoi
ana kariiri Tatan. E na anganira te korakora bwa ti na rinea ae eti. E na buo-
kiira bwa ti na kona n ira Ana babaire ao n riki n ai arona.

Marooro

* E a era Tamara are i Karawa e tangiriira bwa ti na karaoa ara rinerine
ae raoiroi?

* E na kona ni kairoroira bwa ti na karaoa ae eti? Bukin tera?

Reitan Rongorongo
E anganiira te Inaomata N Rinerine Tamara are i Karawa

* Joane 14:15 (Ngkana ti tangira Iesu, ti ongoeaba nakon Ana tua.)

* 2 Nibwaai 2:27-29 (Ti inaomata n rineia bwa ti na iriira Iesu Kristo.)

* Ereman 14:30-31 (Tamara are i Karawa e anganiira te inaomata n rinea
te raoiroi ao te buakaka.)

Ana Babaire Tamara are i Karawa E Mwakuri Ngkana Ti Inaomata n Rinerine

* 2 Nibwaai 2:11 (Ibukin bwaai aika raraoi ni kabane bon iai kaaitarana ni
karaoan te bwai ae buakaka.)

* Aramwa 41:3-5 (Ngkana ti karaoa ae raoiroi, ti na oki ni manga maeka
ma Tamara are i Karawa. Ngkana ti karaoa ae buakaka, ti na nanoka-
waki n aki toki.)

* 3 Nibwaai 27:14-15 (E na motikaki taekara nakon ara rinerine aika ti
karaoi.)

Rinean te Ongeaba Nakon Tamara are i Karawa E Kakukureira

* 2 Nibwaai 9:18 (Naake a kakoaua Tamara are i Karawa A na karekea te
kimwareirei ae korakora.)

* Motiaea 2:41 (Naake a ongeaba nakon ana tua Tamara are i Karawa a na
bon kukurei ibukina bwa a kakabwaiaaki.)

Tamara are i Karawa E na Buokiira Ni Karaoi ara Rinerine Aika Raraoi

* Taian Areru 5:12 (Tamara are i Karawa e na kakabwaiaia naake a raoiroi.)

* Taian Areru 25:9 (Tamara are i Karawa e na buokiia naake a rineia bwa a
na karaoa ae raoiroi.)

* [-Rom 12:9 (Ti riai ni karaoai bwaai aika raoiroi.)

* 1 I-Korinto 10:13 (Tamara are i Karawa e na bon aki kariaia te kaririiaki
bwa e na matoatoa aron totokoana.)

* Moronai 7:28 (Naake a kakoaua lesu a tangiria ni karaoa ae raoiroi.)

KITANAKIN TE ATUA

Kauoua ni Itera




E karika te aba ae tamaroa ibukira lesu.

E KARAOA
TE ABA IESU

Mwakoro 5

Antai ae karaoa te aba? E a era ngkai e karaoia?

Ti Kainnanoa te Aba

Ni mwakoron ana babaire Tamara are i Karawa ao e kabwarabwara
nakoira i karawa bwa ti riai ni kitana moa karawa inanon te tai ae uare-
reke. Ti kainnanoa te tabo ae ti na nako iai, n nako mai Matana, bwa ti na
karekei rabwatara aika iriko ao rii ao ni kaataki bwa ti na kona ni karaoi
rinerine aika a eti. E kainnanoa temanna bwa e na karaoa te tabo i bukira.
E rinea Iesu bwa e na karaoia.

Marooro
¢ E aera Te Atua E bairea karaoan te aba ibukira?

Iesu ae E Karaoa te Aba

Iesu e karaoa te aba. E karaoa te ngaina ao te bong. E karaoa taai, namwa-
kaina, ao itoi. E bwenaua te ran ma te aba ae mauu ao e karaoa taari, ma
taian nei, ao karaanga. E uniki uteute, aroka, uee, ao aroka n aekaia nako
iaon te aba. Imwiina E katikui maan, ika, mannikiba, maan aika uarereke
i aon te aba. Ngke e tia ni karaoi bwaai aikai ni kabane lesu, ao te aba e a
tauraoi ibukiia aomata bwa a na maeka iaona.

Tamara are i Karawa E a karaoa ngkanne te aomata ae te mwaane ao te aine.
E arana te mwaane bwa Atam, ao te aine bwa Ewa. Aomata akanne a kareke-
aki rabwataia aika iriko ma rii n aekan rabwatan Tamara are i Karawa.
Mwakuri aikai ni kabane ibukin karaoan te aba ma katukakin bwaai aika maiu
iaona e a aranaki bwa te Karikibwai. Tamara are i Karawa E rangin kakatonga
ibukin te aba ao bwaai ni kabane are E tuanga Iesu bwa E na katukui i aona.

Marooro
* A kangara Atam ao Ewa n okoro man bwaai ake e karaoi Te Atua?

Mwakoro 5

Ana Karikibwai Tamara are i Karawa E Kaotia Bwa E Tangiriira

Ngkai ti a maeka n te aonaaba ae tikiraoi are e a tia ni karaoia Iesu i aan
ana kaetieti Tamara are i Karawa. Taai e anganiira kabuebuena ao ootana.
Te karau e kariki aroka bwa a na rikirake ao e anganiira te ran bwa nimara.
Te aroka ao maan a karekei amwarake ao kunnikai ibukira.

Iesu e karaoi bwaai aikai ibukira, i aan ana kaetieti Tamara are i Karawa.
Ngke ti nooria bwa E karaoi bwaai ni kabane ibukira, ti ataia bwa Tamara
are i Karawa E tangiriira ao E tabe ibukira.

Marooro

* langoi taekan bwaai tabeua ake e karaoi Tamara are i Karawa ibukira.

* Ti na kanga n ataia bwa Tamara are i Karawa E tangiriira ao E tabe
ibukira?

Ti Kona Ni Kaotia Bwa Ti Kakaitau Ibukin Te Aba

Ti riai n ururinga n taainako bwa Tamara are i Karawa E katauraoi bwaai
ni kabane i bukira iaon te aba. E aki kukurei iroura ngkana ti aki ururinga
anne. Ti kona ni kaotia Nakoina bwa ti kakaitau man kamanenaan raoi
bwaai i aon te aba. Ti riai n aki bakataea te bwai teuana i aon te aba. Ti riai
ni kawakina raoi te aba ao ma ni kaitiakia. Ti riai ni karabwa Tamara are i
Karawa ibukin raoiroin ao tamaroan te aonaaba ngkana ti tataro Nakoina.
Ti kaotia naba nakoina ae ti kakaitau ibukin te aba ni karaoan bwaai aika
E tangiriira bwa ti na karaoi ikai.

Marooro
* Ti na kanga ni kaotia nakon Tamara are i Karawa ae ti kakatonga ibukin
te aba aei?

Reitan Rongorongo
Ti Kainnanoa te Aba

* Itaia 45:18 (Ie Atua e karaoa te aba ibukiia aomata ni kabane bwa a na
maeka iai.)
* 2 Nibwaai 2:15 (Te Atua e karaoa te aba bwa iteran ana babaire ibukira.)

lesu E Karaoa te Aba

* Itaia 45:12; Ebera 1:1-3 (Iesu E karaoa te aba iaan ana kaetieti Tamara are
i Karawa.)

Ana Karikibwai Tamara are i Karawa E kaotia bwa E Tangiriira

» Karikanbwaai 1 (Te Atua e karaoi bwaai ni kabane i aon te aba ibukira.)
* I Rom 8:38-39 (Akea te bwai ae kona ni kamaenakoira man ana tangira
te Atua.)

Mwakoro 5

Ti Kona Ni Kaotia Bwa Ti Kakaitau ibukin te Aba

* I-Ebeto 5:20 (Ti riai ni karabwa Te Atua ibukin bwaai ni kabane.)
* Motiaea 2:20-25 (Ti riai ni karabwa Te Atua, ae karikira.)

ATAM AO EWA

Mwakoro 6

Antai Atam ao Ewa? Tera ae a karaoia aika a buokiira?

Atam ao Ewa Bon Ngaia Moan Aomata Aika Roko Nako Aon Te Aba Aei

Tamara are i Karawa E araniia moan aomata i aon te aba bwa Atam ao
Ewa. Boni ngaia uoman Natina aika moan te ninikoria. A karaoa aei bwa
a kauka te kawai nakoira ibukin rokora nako aon te aba.

I karawa, Atam e aranaki bwa Mikaere. Boni ngaia naba te tia kairiiri.
Ngaia are e kairiira ni buakana Tatan. Mikaere bon te aomata ae raoiroi. E
karaoa te bwai are E tangiria Tamana are i Karawa bwa e na karaoia. E riki
bwa ngaia te moan aomata i aon te aba.

Ewa boni ngaia te nati te aine ae tamaroa iroun Tamara are i Karawa.
Tamara are i Karawa E karuoa Ewa nako aon te aba nakon Atam bwa E na
riki bwa buuna ao e na bubuokia. Tamara are i Karawa E ataia ae aki raoi-
roi iroun Atam bwa E na tiku n ti ngaia. Atam, n ti ngaia, E aki kona ni
karaoia ibon irouna bwa E na karuoira nako aon te aba. Katabean Ewa ina-
non te babaire e bon rangi ni kakaawaki naba n aron katabean Atam.

Marooro
* Antai aran ngkoa Atam imwain rokona n te aba aei, ao tera ae karaoia?
* E aera Tamara are i Karawa ngke e kanakoa Ewa bwa e na raona Atam?

Te Nne n Aroka are Eten Bon Moan Mweengaia Atam ao Ewa.

Tamara are i Karawa e karaoa te tabo ae tamaroa i aon te aba bwa nneia
Atam ao Ewa ni maeka. E bon aranaki bwa te Nne n Aroka are i Eten.
Ngke a mena Atam ao Ewa n te Nne n Aroka are i Eten, ngaia n tatabe-
mania bon iai rabwataia ae te iriko ma te rii ae aki mamate. Bon akea
natiia. A bon aki kona n ununiki man tai ibukin bwaai ake a kainnanoi. Aki
ururinga maiuia i Karawa. Aki ataa te bwai ae raoiroi ao ae buakaka.

Atam ao Ewa a Katorobubua i Matan te Bao ni Karea.

N te Nne n Aroka are i Eten, Atam ao Ewa a kona n nakonako ao n taetae ma
Tamaia are i Karawa. E tuangiia bwaai ake a riai ni karaoi. E tuangiia bwa a
na kawakina raoi te nne n aroka ao ni katamaroa. E tuangiia bwa a na riai ni
karikiia natiia. E tuangiia naba bwa a na amwarake man aroka ao kaai ake a
mena n te nne n aroka, ma ti teuana ae a naaki kumeia. Tamara are i Karawa
e tuangiia bwa a naaki kana uaan te kai n ataa te raoiroi ma te buakaka. E
angania te taeka ni kauring bwa ngkana a kana uaan te kai ao a na mate.

Marooro

* E kanga aron maiun Atam ao Ewa ngke a mena n te Nne n Aroka are i
Eten ni kaokoro ma te maiu ni boong aikai?

* Tera ae tuangiia Atam ao Ewa Tamara are i Karawa?

Atam ao Ewa a Maenako Mai Rarikin Tamara are i Karawa

N ana iango Tatan ao e taku bwa e kona n urua ana babaire Tamara are i
Karawa. E roko nakon te Nne n Aroka are i Eten ao e kataia n ana nanon
Ewa bwa e na kana uaan te kai n ataa te raoiroi ao te buakaka. E tuang-
nga bwa ngkana e kana uaan te kai aei ao e na bon aki mate. E taku bwa
e na ataa te kaokoro imarenan te raoiroi ao te buakaka, n aron Tamara are
i Karawa. Ewa e kakoaua Tatan, ao e kana te uaanikai anne. Ngke e tua-
nga Atam Ewa ae a tia ni kana uaan te kai teutana, ao e ataia ae na riai ni
kitana te nne n aroka. E kana naba teutana uaan te kai, bwa aonga ni uaia
n tiku ni ikotaki.

Maiun Atam ao Ewa a bitaki imwiin kanakin uaan te kai are e tabuia
Tamara are i Karawa. Tamara are i Karawa e kanakoia man te Nne n Aroka
are i Eten. A aki kona ni manga nakonako ao man taetae ma Ngaia riki.
Man te tai anne ao aomata nako a bon raure nako mai iroun Tamara are i
Karawa. Ngkana ti aki kona ni manga maeka ma Tamara are i Karawa ao
anne are e kananonaaki iai bwa te mate n tamnei.* Atam ao Ewa a nangi
bon maeka n te aonaaba i tinanikun te nne n aroka ae tamaroa. A kanta-
ningaaki bwa a riai ni mwakuri ibukin karekean bwaai ake a kainnanoi.

Rabwataia e a bitaki. Ngkai a kona ni karikia natiia. A kona n aoraki ao n
namakina te maraki ao te rawawata, ao a na boni mate n te bong teuana.
Te bitaki are e roko i aon Atam ao Ewa e aranaki bwa Bwakan Atam.

Te bitaki aei a bon rootaki iai ana kariki Atam ao Ewa. N aekaia, ngaira
ngkai iai naba te mwaaka iroura ni karikia natira; ao te aoraki, te maraki,
te rawawata, ao te mate a na roko naba iroura.

Marooro

* Tera ae kataia ni karaoia Tatan bwa e na urua ana babaire Tamara are i
Karawa?

* A kangara ni bitaki maiuia Atam ao Ewa imwiin kanakin te uaan ni kai
ibukin ataakin te raoiroi ao te buakaka?

¢ Tera te mate n tamnei?

* Tera Bwakan Atam?

E Bon Riai Bwakan Atam Bwa Bon Kanoan Ana Babaire Tamara are i
Karawa

E baireia Tamara are i Karawa bwa a na ruo Natina nako aon te aba bwa a
na karekei rabwataia n iriko ao n rii. Imwiin kanakoakiia Atam ao Ewa man
te Nne n Aroka are i Eten, a kona ni karekeia natiia. Imwiin anne ao natiia
a mare ma ni karekei oin natiia. Ibukin aei ao natin Tamara are i Karawa n
tamnei ake a maeka ma Ngaia a ruo nako aon te aba n aron are E a tia ni
baireia. Ibukin te bwai are a karaoia Atam ao Ewa, ngaira nako aikai tia
kona n roko nako aon te aba ao ni karekei rabwatara aika te iriko ao te rii.

Tamara are i Karawa E baireia bwa natina a riai ni mwakuri ni karekei
bwaai aika a tangiri ao aika a kainnanoi. Man te tai anne Atam ao Ewa a
boni kiitana te Nne n Aroka are i Eten, ibukina bwa Tamara ae i Karawa E
tangiria natina i aon te aba bwa a na bon mwakuri ni karekei bwaai ake a
tangiri ao ni kainnanoi.

Imwin kanakin uaan te kai are e tabuia Tamara are i Karawa bwa a naaki
kanna Atam ao Ewa, a reiakina te kaokoro imarenan te raoiroi ao te bua-
kaka. Ngkai, ngaira ni kabane aika ti mena n te aonaaba ti a kona n ataa te
okoro imarenan te raoiroi ao te buakaka ao n rinerine i bon iroura ibukin
karaoakin te raoiroi ao te buakaka.

Ngke a kanakoaki Atam ao Ewa iroun Tamara are i Karawa man te Nne n
Aroka are i Eten, a kataia n reiakin bwaai ake E tangiria bwa a na karaoia.
A ongeaba Irouna ao a reiakiniia naba natiia bwa a na ongeaba Irouna.
Ngaira n tatabemaniira nako ti riai naba n reiakin bwaai aika E tangiri
Tamara are i Karawa bwa ti na karaoi, ao ti riai n ongeaba Irouna ao man
reiakiniia naba natira bwa a na ongeaba irouna.

Marooro
* E urua ana babaire Tamara are i Karawa Tatan?
* E a era ngkai ti riai ni kakaitau ibukin bwaai ake a karaoi Atam ao Ewa?

Reitan Rongorongo
Atam ao Ewa Boni Ngaia Moan Aomata N Ruo Nako Aon Te Aba Aei

* Karikani Bwaai 1:26-27 (Te Atua e karaoa te mwaane ao te aine.)
* Te Kaotioti 12:7-9 (Atam, bon arana ngkoa Mikaere n te tai arei, e kairiia
tamnei aika raoiroi ni kaaitara Tatan.)

* 1 Nibwaai 5:11; 2 Nibwaai 2:19-20 (Atam ao Ewa boni ngaiia ara moan
karo.)

Te Nne n Aroka are i Eten Boni Ngaia te Moani Mweenga Ibukiia Atam ao Ewa

* Karikani Bwaai 2:15 (Tamara are i Karawa e tuanga Atam ao Ewa bwa a
na kawakina raoi te Nne n Aroka are i Eten.)

*» Karikani Bwaai 2:16-17 (Tamara are i Karawa e tuanga Atam ao Ewa bwa
a naaki kana uaan te kai n ataa te raoiroi ao te buakaka.)

Atam ao Ewa A riki Ni Maenako Ma Tamara are i Karawa

* Karikani Bwaai 3:1-5 (Tatan e kaririia Ewa.)

» Karikanbwaai 3:23-24 (Te Atua e kanakoia Atam ao Ewa man te Nne n
Aroka are i Eten.)

* Ereman 14:16 (Atam ao Ewa aki kariaiakaki ni maeka n te tabo are e
mena iai te Atua.)

Bwakan Atam E Bon Riai Bwa Bon Kanoan Ana Babaire Tamara are i Karawa

* 2 Nibwaai 2:22-25 (Ti bon aki kona n roko nako aon te aba ngke arona
bwa e aki bwaka Atam.)

* Aramwa 12:26-32 (Bwakan Atam boni kanoan ana babaire Tamara are i
Karawa.)

TE TAMNEI
AE RAOIROI

Mwakoro 7

Tamara are i Karawa e a tia n vinea temanna te aomata bwa e na tuangiira bwaai
ake E tangiri bwa ti riai n atai. Antai te aomata aei, ao ti na kanga n reiakin ao
man oota n ana rongorongo Tamara are i Karawa?

E Mwamwakuri Te Tamnei ae Raoiroi ma Tamara are i Karawa ao Iesu
ni Buokiira

Te Tamnei ae Raoiroi e mwakuri ma Tamara are i Karawa ao Iesu. E kako-
auaa nakoira bwa A boni maiu ao A tangiriira. E buokiira n reiakiniira
bwaai ake ti riai n atai ao ni karaoi ao ni buokiira bwa ti na ongeaba nakon
Aia tua. Akea rabwatana ae te iriko ma te rii n aekan Tamara are i Karawa
ao lesu Kristo. Boni ngaia te tamnei. Ti tebo taraana ma te aomata.

Tamara are i Karawa, Iesu Kristo, ao te Tamnei ae Raoiroi bon aomata
aika maenako rabwataia. A ikotaki ni mwakuri bwa a na buokiira n reia-
kin bwaai aika ti riai n atai ao ni karaoi. Ngkana ti karekei rongorongo
mairoun Tamara are i Karawa ke Iesu, ao anne are e bon uotaki nakoira
mairoun te Tamnei ae Raoiroi. E boni buokiira naba n ongeaba nakon
Aia tua.

Marooro

¢ Antai ae mwamwakuri ma te Tamnei ae Raoiroi?

* E kangara te Tamnei ae Raoiroi ni kaokoro ma Tamara are i Karawa ao
Tesu?

Ana Mwakuri te Tamnei ae Raoiroi

Te Tamnei ae Raoiroi e reireinira taekan Tamara are i Karawa ao lesu. E
tuangiira ae A bane ni maiu ao A tangiriira. E tuangiira ae Tamara are i
Karawa boni Ngaia Taman tamneira. E tuangiira naba bwa lesu boni ngaia
ara Tia Kamaiu.

Te Tamnei ae Raoiroi e buokiira bwa ti na oota n taekan Tamara are i
Karawa ao Iesu ao bwaai aika ti riai ni karaoi bwa ti aonga ni manga oki
nako karawa. E buokiira naba n reiakin ao n oota ni koaua ni kabane.

Te Tamnei ae Raoiroi e anganiira naba te korakora bwa ti na ongeaba
nakon ana tua Tamara are i Karawa ao Iesu. E kona ni buokiira ni karaoa
ara babaire aika eti ngkana ti na rinerine imarenan uoua te mwakuri ae ti
na karaoi. E kona n anganiira te rau ngkana e roko tain te kangaanga.

Marooro

* Tera ana mwakuri te Tamnei ae Raoiroi?

* Tera ae kona ni buokiira iai Te Tamnei ae Raoiroi bwa ti na ataia?
* Tera ae kona ni buokiira iai te Tamnei ae Raoiroi bwa ti na karoia?

Te Tamnei Ae Raoiroi E Reireiniira Ni Kawai Aika Mwaaka

Te Tamnei ae Raoiroi e anganiira te kakoaua ibukin te eti ao te kaairua. Te
reireiaei e rangi ni matoatoa ao ti na bon aki manga mwaninga. Te Tamnei
ae Raoiroi e aki kona n taetae nakoira n te aro ae ti na ongo i taningara. N
aron anne, e kona ni karekeira bwa ti na ongo ke n reke iroura te nama-
kin bwa te bwai are ti warekia ke n ongo e boni koaua. Namakin aikai a
bon rangi ni korakora.

Mwaakan te Tamnei ae Raoiroi e kona n namakinaki irouia aomata aika
mwaiti n te tai ae ti teuana. Ibukin ataakin raoi aei, iangoa taai. Bon ti teu-
ana taai, ootana ao kabuebuena e namakinaki irouia aomata n taabo nako
n te tai ae ti teuana. Te Tamnei ae Raoiroi e kona n iangoaki n aron naba
te kawai aei. E na kona n namakinaki Mwaakana irouia aomata n taabo
aika mwaiti n te tai ae ti teuana e ngae ngke Ngaia e mena n te tabo ae ti
teuana inanon te tai teuana.

Marooro

* E kanga te Tamnei ae Raoiroi n tuangiira bwaai aika ti riai n atai?

* E kanga Te Tamnei ae Raoiroi ni buokiia aomata aika mwaiti n te tai ae
ti teuana?

Te Tamnei ae Raoiroi E na Buokiira n Tatabemaniira Nako

Imwiin kanakoakin Atam ao Ewa man te Nne n Aroka are i Eten iroun
Tamara are i Karawa, a tataro ao n Titirakinna bwa tera ae a na karaoia.
Tamara are i Karawa e kanakoa te Tamnei ae Raoiroi bwa e na reireiniia
Taekana ao Iesu ao bwaai tabeua ake a na riai ni karaoi Atam ao Ewa. Te
Tamnei ae Raoiroi e tuangiia bwa Ana reirei Tamara are i Karawa a boni
koaua. E anganiia te korakora bwa a na karaoi bwaai are E tangiria Tamaia
are i Karawa bwa a na karaoia.

E buokiia naba bwa a na riai n nanorinano ao ni kakaitau ibukin bwaai are
E a tia ni karaoia Tamara are i Karawa ibukiia.

Man ana kairiiri Te Tamnei ae Raoiroi, Atam ao Ewa a reiakinna bwa a
kona ni manga maeka ma Tamara are i Karawa n te tai teuana ngkana a
kataia n irira Iesu ao man ongeaba nakon Ana tua. Ana kairiiri Te Tamnei
ae Raoiroi e karekea te kakukurei nakoia.

Tamara are i Karawa e tangiriira n tatabemaniira nako. E kanakoa te
Tamnei ae Raoiroi bwa e na kairiira ao n reiakiniira te koaua. Ngaiare, te
Tamnei ae Raoiroi e na buokiira ngkana ti kataia ni irii ana tua ao reirei are
E uoti mairoun Tamara are i Karawa ao Iesu. Ngkana ti aki kataia n onge-
aba nakon Aia tua, ke ngkana ti aki tangira te Tamnei ae Raoiroi bwa e na
reireniira, ao E na bon aki kona n tuangiira te bwai teuana. E na reke iro-
ura te maiu ae raoiroi riki ngkana ti ira ana reirei te Tamnei ae Raoiroi.

Marooro

* E kangara te Tamnei ae Raoiroi ni buoka Atam ao Ewa?

* Tera ae ti riai ni karaoia bwa ti na karekea te ibuobuoki mairoun te
Tamnei ae Raoiroi?

Reitan Rongorongo

E mwamwakuri Te Tamnei ae Raoiroi Ma Tamara are i Karawa ao lesu bwa A na
Buokiira.

* Joane 14:26; 2 Nibwaai 33:1 (Te Tamnei ae Raoiroi e Buokiira n Ururingii
Bwaai Aika ti a tia n Reiakin.)

* Ioane 15:26 (Te Tamnei ae Raoiroi e na buokiira ni kaoti koaua nakoira
ibukin Iesu.)

* 1 Ioane 5:7 (E mwamwakuri te Tamnei ae Raoiroi ma Tamara are i
Karawa ao lesu Kristo.)

* 3 Nibwaai 28:11 (E anganiira te Tamnei ae Raoiroi te wanawana ibukin
Tamara are i Karawa ao lesu.)

Ana Mwakuri te Tamnei ae Raoiroi

* 1 Korinto 12:3; Ebera 10:15 (E reireiniira te Tamnei ae Raoiroi bwa ti na
ataa Iesu Kristo ae te Tia Kamaiu.)

* 2 Nibwaai 32:5 (E na buokiira te Tamnei ae Raoiroi bwa ti na atai bwaai
aika ti riai ni karaoi.)

E Reireiniira Te Tamnei ae Raoiroi n te Kawai ae Mwaaka

* Moronai 10:5-7 (Te Tamnei ae Raoiroi e tuangiira bwa baikara bwaai aika
koaua ao aika aki.)

E na Buokiira N Tatabemaniira Nako Te Tamnei ae Raoiroi

* Joane 16:13 (E na kairiira nakon koaua ni kabane te Tamnei ae Raoiroi.)
* [-Rom 8:16-17 (E buokiira te Tamnei ae Raoiroi bwa ti na ataia ae ngaira
natin Tamara are i Karawa.)

TAETAERA MA TAMARA
ARE I KARAWA

Mwakoro 8

E tangiriira ni koaua Tamara are i Karawa. E a tia ni karaoa te kawai ibukira
bwa ti na kona n taetae ma Ngaia n te tai are ti tangiria. Ti na kanga n taetae
ma Tamara are i Karawa?

Ti Kona n Taetae ma Tamara are i Karawa

Te taetae ma Tamara are i Karawa e atongaki bwa te tataro. E ngae ngke
Tamara are i Karawa e maeka i karawa, ti kona naba n taetae ma Ngaia, ao
E ongo iroura. E tangiria ni kan buokiira. E a tia n tuangiira bwa ti na tae-
tae ma Ngaia. Ngkana ti taetae ma Ngaia, E na buokiira ni karaoi bwaai
aika raoiroi ibukira.

Ti kona n tuanga Tamara are i Karawa bwaai aika ti iangoi. Ti kona n tua-
ngnga ae ti Tangiria. Ti kona n Tuanga ae ti kakaitau ibukin bwaai ake E a
tia n anganiira. Ti kona n tuanga bwa E na buokiira.

Ti kona n taetae nakon Tamara are i Karawa ngkana ti tangiria ni kan tae-
tae ma Ngaia. Ti kona n taetae nakoina ngkana ti tiku n ti ngaira. Ngkana
ti ngaira ao ti kona n taetae Nakoina ibukin oin ara namakin ao ara
kangaanga. Ti riai n taetae Nakoina ni katoa ingabong ao tairiki.

Ti riai naba n tataro Nakoina ngaira ma ara utu. Ti kona ni karaoa aei ni
katoa ingabong ao tairiki. Ti kona naba ni karaoa aei ni katoa tai imwain
amwarakera ngkana ti Karabwa ibukin karara.

Tamara are i Karawa e aki kona ni katoka tangiran ae ti na taetae Nakoina. E
na bon tangiriira n taai nako ao n tangiria ni buokiira. E ngae ngke ti karaoi
kaairua, E bon tangiriira naba. E na bon ongora iroura ao ni buokiira naba.

Marooro
* E a era bwa ti riai n taetae nakon Tamara are i Karawa?
* N ningai ae ti riai n taetae iai nakoina?

Ti riai n tataro n tatabemaniira nako ao n ara utu n te ingabong ao te tairiki.

E a Tia n Tuangiira Tamara are i Karawa Arora n Taetae Ma Ngaia

Ngkana ti tataro, ti riai n tuanga Tamara are i Karawa bwaai aika ti bon
namakin ao ni kainnanoi. Ti riai n aki kaokioki taeka ni katoa te tai ngkana
ti taetae ma Ngaia. Ti riai n aki taetae n takarua ke ni kaokioka ara taetae.

E a tia n tuangiira arora n taetae Nakoina. Ti riai n taetae ni kaineti
Nakoina, ni kangai: “Tamara are i Karawa” ke te taeka ae ti teebo ma aei.
Ti riai n taetae Nakoina ma te tangira ao te karinerine.

Imwiina, ti riai ni Karabwa ibukin bwaai ake E a tia ni karaoi ibukira.
Aikai bwaai tabeua ae ti riai ni karabwa iai:

1 Ti riai ni Karabwa ibukin te aba ae tamaroa ao ibukin karara, kunnikaira,
ao ara bwai riki tabeua.

2. Ti riai ni Karabwa ibukin Ana reirei ao ara konabwai n reiakina riki
Taekana.

3. Ti riai ni Karabwa ibukiia ara utu ao raoraora, marurungira, ao ara
mwakuri.

Imwiina ti na Tuangnga bwaai aika ti kainnanoi. Aikai bwaai riki tabeua

aika ti kainnanoi ao ti riai riki ni Butiia iai:

1. Ti kona ni butiia bwa E na buokiira bwa ti na atai bwaai aika koaua ao
aika aki koaua.

2. Ti kona ni butiia bwa E na kamanoira ma ara utu ao kaain rarikin ara auti.

3. Ti kona n butiia bwa E na buokiira ni karaoi bwaai aika E tangiriira bwa
ti na karaoi.

4. Ti kona ni butiia bwa E na buokiira n rinei bwaai aika raraoi ae ti na
karaoi.

5. Ti kona ni butiia bwa E na buokiira bwa ti na rairi nanora ibukin ara bure.

6. Ti kona ni butiia bwa E na buokiira ni karekei amwarake aika tau ibukira
n te bong teuana.

7. Ti kona n butiia bwa E na buokiira ni katoki ara kangaanga.

8. Ti kona ni butiia bwa E na buoka ara utu ke raoraora bwa E na katoki
aia kangaanga ngkana iai.

Ti riai ni kaina ara tataro ni kangai, “N aran Iesu Kristo, amen.” Aio are e
buokiira ni kauringiira bwa Iesu bon ara Tia Kamaiu. Iesu e mwakuri iaan
ana kaetieti Tamara are i Karawa bwa E na buokiira ni bwaai ni kabane ae
ti kainnanoi. Ti riai n atonga aran Iesu ma te karinerine.

Marooro

* Ngkana ti taetae nakon Tamara are i Karawa, ti na kanga ni moanna?
* Tera bwaai tabeua ae ti kona ni karabwa iai?

* Tera bwaai tabeua ae ti riai n tuangnga?

* Tera ae ti na taekinna ngkana ti a tia n taetae ma Tamara are i Karawa?

E aki toki ni Kaekaira Tamara are i Karawa

Ti riai ni kakoaua bwa Tamara are i Karawa e ongoongora iroura. E atai
bwaai aika raoiroi ibukira bwa ti na karekei. E aki toki n tauraoi ni buokiira.

E aki toki ni kanakoa boon ara bubuti rinanon te Tamnei ae Raoiroi. Te
Tamnei ae Raoiroi e buokiira bwa ti na atai bwaai aika ti riai n atai ao ni
karaoi. N taai tabetai te Tamnei ae Raoiroi e karokoa te namakin nakon
temanna bwa E na buokiira.

Ti riai ni kariaia boon ara titiraki ae anganiira Tamara are i Karawa. N taai
tabetai e na bon aki kona n anganiira kaekaan raoi ara titiraki. E kona n aki
kaekaira n aron are ti kantaningaia. Ma E ataa ae raoiroi ibukira.

Marooro
* E na kangara Tamara are i Karawa ni kaekaira?
* E a era ngkai E aki kona n anganiira bwaai aika ti tuangnga?

Ti Na Kona N Riki Bwa Aomata Ngaira Aika Ti Raraoi Ngkana Ti Tataro
Tao ti na bon aki kona n atai bwaai aika raraoi aika ti riai ni karaoi. Tao ti
na maaku. Tao ti na aki kona n ataa aron katokan ara kanganga. Tao ti na
aki ataia bwa tera bwaai aika koaua ao bwaai aika aki koaua. Tao ti na bon
atai bwaai aika a eti aika ti riai ni karaoi ma e aki tau korakorara ni karaoi.

Ngkana ti aki toki n taetae nakon Tamara are i Karawa, ao E na buokiira n
ara kangaanga. E buokiira bwa ti na atai ao ni karaoi bwaai aika eti.
Ngkana ti ataia ma ni karaoi bwaai aika eti, ti na riki bwa aomata ngaira
aika ti tamaroa riki. Ti na bon riki n aekan Tamara are i Karawa.

Marooro
* Ti na kaanga n riki bwa aomata ngaira aika ti tamaroa riki ngkana ti taetae
nakon Tamara are i Karawa?

Reitan Rongorongo
Ti Kona n Taetae Nakon Tamara are i Karawa

* Taian Areru 55:16-17; 2 Nibwaai 32:9 (Ti riai n taetae nakon Tamara are
i Karawa n angiin ara tai.)

* Ruka 18:1 (Ti riai n tataro n taainako.)
* Aramwa 37:37 (Ti riai n taetae nakon Tamara are i Karawa ibukin bwaai
ni kabane ake ti karaoi.)

E a tia n tuangiira Tamara are i Karawa Arora N Taetae Ma Ngaia

* Mataio 6:6-13 (Ti a tia n tuangaki arora n tataro.)

* Takobo 1:5 (Ti kona n taetae nakon Tamara are i Karawa ibukin bwaai aika
mwaiti.)

e Aramwa 34:17-27 (Aikai bwaai tabeua aika ti riai n tataro iai nakon
Tamara are i Karawa.)

* 3 Nibwaai 19:6, 24 (lesu e reireiniira bwa ti na kanga n taetae nakon Tamara
are i Karawa.)

E Aki Toki Ni Kaekaira Tamara are i Karawa

* Taekan Rabakau 15:29 (E ongo ara tataro Tamara are i Karawa.)

* Mataio 7:7 (Bubuti ao ko na anganaki.)

* Moronai 7:26; 3 Nibwaai 18:20 (Te bwai are ti bubuti ae raoiroi ibukira, ti
na bon karekea.)

Ti Na Riki bwa Aomata aika Raoiroi Riki Ngkana Ti Tataro.

* Ruka 22:40 (Tataro ibukin te korakora bwa ko aoria n aki kaririiaki.)
* Jlakobo 5:15-16 (Aia tataro aomata ake a raoiroi e karekei bwaai aika
tamaroa bwa a na riki.)

36



BURABETI

Mwakoro 9

Antai ae taetae ibukin Tamara are i Karawa i aon te aba ngkai a kona n tuangiira
bwa tera te bwai ae tangiria Tamara are i Karawa bwa ti na ataia ao ni karaoia?

Te Burabeti Bon te Mwaane Ae Taetae Ibukin Tamara are i Karawa

Tamara are i Karawa e rinea te mwaane ae na taetae Ibukina i aon te aba.
Te mwaane aei e bon atongaki bwa te burabeti. Te burabeti e bon tangira
Tamara are i Karawa ao e karaoa te bwai ae tangiria Tamara are i Karawa
bwa e a karaoia. Tamara are i Karawa E reireiniia burabeti bwaai aika ti riai
n atai ao ni karaoi. Imwiina ao te burabeti e tuangiira bwaai aikanne.
Ngkana e taetae te burabeti ibukin Tamara are i Karawa, ao e bon taekin
bwaai aika E na bon taekin Tamara are i Karawa nakoira.

Aikai bwaai tabeua ake e na tuangiira te burabeti:

* E tuangiira bwa Iesu bon Natin Tamara are i Karawa, lesu bon ara Tia
Kamaiu, ao ana reirei Iesu ni kabane a boni koaua.

* E reireiniira bwaai are e taku Tamara are i Karawa bwa ti riai ni karaoi.

* E tuangiira bwa ti riai ni katoki karaoan mwakuri aika bubuaka.

* E tuangiira bwaai aika a na riki n taai aika a na roko.

Bon ti Tamara are i Karawa ae kona n rinea te burabeti. Aomata aki kona
n rinea te burabeti. E aki kona n rineia te aomata i bon irouna bwa te bura-
beti. Tamara are i Karawa E angan te burabeti te kariaiakaki bwa e na
karaoa Ana mwakuri ao n taetae Ibukina. E aki kona te mwaane n onea
mwiin Tamara are i Karawa ngkana akea te kariaiakaki aei irouna.

Marooro
¢ Antai ae taetae te burabeti ibukina?
* Tera bwaai tabeua aika E tuangiira te burabeti?

E aki Toki Tamara are i Karawa Ni Kanakoa Ana Burabeti Bwa E na
Buokiira

Tamara are i Karawa E aki toki n tabeakiniia Natina i aon te aba. Mai mwiin
ana tai Atam, E a tia ni kanakoia burabeti bwa a na buokiia Natina. E kana-
koia burabeti bwa e na kauringiia aomata ibukin kabuanibwai. E kanakoia
bwa e na kairiia aomata bwa a na kiitan kangaanga. E kanakoia bwa a na
katauraoia aomata ibukin bwaai aika korakora ake a na riki. Aikai tabeman
burabeti ake a kanakoaki iroun Tamara are i Karawa:

1. Noa: E kauringiia aomata bwa Tamara are i Karawa e na karokoa te ieka
bwa E na kamaunaia ngkana aki katoka karaoan mwakuri aika buakaka.
2. Aberaam: E ongeaba nakon Tamara are i Karawa ao E reireiniia natina
bwa a na ongeaba nakon Tamaia are i Karawa. Tamara are i Karawa e
berita bwa E na anga bwaai aika mwaiti nakon Aberaam ao ana kariki.
3. Moote: E kairiia aomata aika kaain Iteraera n otinako man te aba ae
Aikubita nakon te aba are e a tia ni katauraoia Tamara are i Karawa ibukiia.

N ara bong, naba, Tamara are i Karawa e a tia ni kanakoia burabeti.
Temanna naba te burabeti ae aki bati ni maan ni maiu n taai aika nako bon
te burabeti ae Iotebwa Timiti. E maeka i aon te United States of America.
N te 1820 Iotebwa Timiti bon 14 ana ririki. N te tai anne, a mwaiti aomata
ake a kaaini ekaretia aika a kakaokoro, ao a kakaea te Ekaretia ae koaua.
Iotebwa Timiti e kan riki bwa ngaia te aomata ae raoiroi ao e kani kakaea
ana Ekaretia ni koaua Tamara are i Karawa.

N te bong teuana Iotebwa e wareka te boki ae tabu ae te Baibara. E wareka
ae ngkana ko kan ata te bwai teuana, ko riai n tuanga Tamam are i Karawa,
ao Tamam are i Karawa e na tuangko. E kakoaua ae Tamana are i Karawa
e na bon tuangnga te bwai ae na karaoia. E iangoia bwa e na karaoa te
tataro ae onoti nakon Tamana are i Karawa.

Teuana te ingabong, Iotebwa e nako n te buakonikai ae uarereke bwa e na
tataro. Inanon ana tain tataro, e roko te oota irouna ae ranearanea riki
nakon ootan taai ae roko mai karawa. Inanon te oota aei e noora iai Tamara
are i Karawa ao Iesu Kristo. Tamara are i Karawa e kotea Iesu ao e taku,
“Aio Natiu Teuaei ae tangiraki Ongo Irouna!”

Iotebwa e ongora n te bwai are E taekinna Iesu nakoina, ao E ongeaba
nakon te kaetieti ake E anganaki iroun Iesu.

Ngke E tabe ni ikawai rake Iotebwa, Tamara are i Karawa e rineia bwa te
burabeti. Bon te burabeti ae korakora. E reireiniia aomata bwaai are E
tangiria Tamara are i Karawa bwa a na karaoi.

Tamara are i Karawa e a tia ni kanakoia ana burabeti inanon ara bong aikai.

E mate Iotebwa Timiti n te 1844. Imwiin matena, Tamara are i Karawa e
rinea temanna te aomata bwa E na riki bwa te burabeti. N te bong aei,
ngkana E mate te burabeti, Tamara are i Karawa e na manga rinea tema-
nna te mwaane bwa e na taetae Ibukina i aon te aba.

Marooro
¢ Antai tabeman burabeti ake E a tia n rineia Tamara are i Karawa?
¢ Tera ae a tia ni karaoia Iotebwa Timiti?

Iai te Burabeti i aon Te Aba Ngkai

Tamara are i Karawa E tangiria Natina aika mena i aon te aba ni boong
aikai. E a taia ae a mwaiti ara kangaanga. E a tia ni kanakoa ana burabeti
bwa e na buokiira. E taetae nakoia ana burabeti ngkai n aekan are e taetae
ma burabeti n taai ake ngkoa. Tamara are i Karawa E anganiia burabeti
rongorongo ibukiia aomata ni kabuta te aonaaba aei. Te burabeti bon ti
ngaia te aomata ae kona ni karekei rongorongo mairoun lamara are i
Karawa ibukiia kaain te aonaaba ni kabane.

Te burabeti ae maiu ngkai bon te aomata ae kakannato. E tangira Tamara
are i Karawa ao e tangiria ni kan ongeaba Irouna. Tamara are i Karawa E
tuanga te burabeti bwaai ae tangiriira bwa ti na atai ao ni karaoi.

Marooro

* E a era Tamara are i Karawa e kanakoia ana burabeti n taai aikai?

* E karekei rongorongo te burabeti ibukin antai?

* E aera ngkai ti kona ni kakoauai bwaai ake e tuangiira te burabeti?

E Buokiira Tamara are i Karawa Ngkana Ti Ongeaba Nakon Kaetieti
ake E angan Te Burabeti

Tamara are i Karawa e a tia n tuangiira bwa ti riai n ongeaba nakon te bura-
beti are e taetae Ibukina ngkai nakoira. Ngkana ti ongeaba nakon kaetieti
are anga Tamara are i Karawa nakon te burabeti, ao ti reiakinna bwa ti na
kanga n riki n ai aron Tamara are i Karawa. Ti reiakin bwaai aika ti riai ni
karaoi. Ti kona n reiakinna bwa ti na kanga ni katoki ara kangaanga
ngkana iai. Tamara are i Karawa e na buokiira, ao e na reke te rau inanora.

Marooro

* E aera ngkai ti riai n ongora ni bwaai are E tuangiira te burabeti bwa ti
na karaoia?

* E na kanga ni buokiira Tamara are i Karawa ngkana ti karaoi bwaai ake
E tuangiira te burabeti bwa ti na karaoi?

Reitan Rongorongo

Te Burabeti Bon te Mwaane Ae Taetae Ibukin Tamara are i Karawa

* Warekaia Iteraera 12:6; Ruuka 1:70 (Tamara are i Karawa e taetae nako
nanoia ana burabeti.)

* leremia 1:5, 7 (Tamara are i Karawa e tuangiia Ana burabeti bwa tera ae
a na taekinna.)

Tamara are i Karawa E aki toki Ni Kanakoia Burabeti bwa A na Buokiira

* Amota 3:7 (Tamara are i Karawa e aki toki n taetae nako nanoia ana
burabeti.)

* Ebera 1:1 (N taai aika nako, Tamara are i Karawa e taetae nako nanoia
ana burabeti.)

Iai te Burabeti i aon te Aba n te Bong Aei

* 2 Nibwaai 3:7-24 (Tamara are i Karawa e berita bwa E na rinea ana bura-
beti ni boong aika kaitira.)

Tamara are i Karawa E Buokiira Ngkana ti Ongeaba Nakon Kaetieti Ake E
Anganiia ana Burabeti

* Te Tua Kaua 18:18-19 (Naake aki ongora nakoia burabeti a na bon moti-
kaki taekaia man te bwai are e anga reirei iai te burabeti.)

* 3 Nibwaai 28:34 (Tamara are i Karawa e na bon aki kariaia manga mae-
kana ma naake a kaaitarai aia taeka Ana burabeti.)

Tamara are i Karawa e a tia n anganiira aua booki aika tabu bwa buokara. Ko
ataia bwa tera aran booki aika aua aikai?

Tamara are i Karawa E Kaota Ana Tangira Nakoira N aron Anganakira
Taian Koroboki Aika Tabu

Tamara are i Karawa e a tia n tuangiia ana burabeti bwa a na koroi bwaai
are E tangiri bwa ti na atai. Koroboki aikai boni koroboki aika tabu. A rangi
n tabu ibukin bwaai ake a koreaki inanona a bon roko mairoun Tamara are
i Karawa. A rangi ni kakannato ao ni bongana nakon bwaai ake e kona ni
koroi te aomata n akea ana ibuobuoki Tamara are i Karawa.

Tamara are i Karawa e anganiira koroboki aikai bwa a na buokiira.
Ngkana ti wareki ao ti kona n reiakina iai ana babaire Tamara are i
Karawa ae kakannato ibukira. Ti kona n reiakina aron maiura ma Ngaia
imwain bungiakira. Ti kona n reiakina aron Iesu Kristo. Ti kona n reia-
kin bwaai ake ti na karaoi bwa ti aoria ni kukurei ao n riki n aron Tamara
are i Karawa.

Koroboki aikai a na buokiira n reiakinna bwa Tamara are i Karawa E tangi-
riira ao E tangiria bwa ti na karaoi bwaai aika raraoi. A tuangiira taekaia
aomata aika reiakina aron Tamara are i Karawa. A tuangiira bwa E tangi-
ria aomata ni kabane. Ti warekia ni koroboki aika tabu aikai bwa ngkana
a rineia aomata bwa a na ongeaba nakon Tamara are i Karawa, a na bon
kukurei, ao E na buokiia. Ngkana aki ongeaba Irouna, a na bon aki kuku-
rei ao man aki karekea Ana ibuobuoki.

Marooro
e Tera taian koroboki aika tabu?
¢ Tera a e ti kona n reiakinna man koroboki aika tabu

Iai Aua Booki Aika Koreaki i Bukin Booki Aika Tabu

Booki aika aua ibukin booki aika tabu bon te Baibara, Ana Boki Moomon,
te Doctrine and Covenants, ao te Pearl of Great Price. Booki aikai a bane ni
koreaki inanoia ana taeka Tamara are i Karawa ao Iesu Kristo. A bane n rei-
reiniira ana reirei Tamara are i Karawa ao Iesu Kristo aika koaua.

Te Baibara

Iai inanon te Baibara ana taeka Tamara are i Karawa are E anganiia aomata
man ana tai Atam nakon aia tai ana Abotoro* lesu ngke a maiu. Taeka aikai
bon taeka ake ti riai ni kamate bwaia ao n irii ni boong aikai. Te Baibara e
bwenauaki nakon uoua mwakorona. Aika bon te Te O Tetemanti ao Te Nu
Tetemanti.

Te O Tetemanti e moanaki man rongorongon aron bairean karikan
aonaaba iroun Tamara are i Karawa ao ni kanakoa te moan aomata are te
mwaane ao te aine nako aon te aba. lai inanon Te O Tetemanti karakinaia
taian burabeti, aika Noa, Aberaam, Iteraera, Mote, Itaia, ao Eria. N te
karaki e tuangiira bwa e kanga Tamara are i Karawa ni buokiia aomata
ngkana a karaoa ae raoiroi. E kabwarabwara naba bwa ngkana aki kan
ongo aomata nakoia burabeti ao n aki ongoeaba nakon ana reirei Tamara
are i Karawa a bon aki kona ni karekea ana i buobuoki.

Te Nu Tetemanti bon kauouan mwakoron iteran te Baibara. E karakina
rongorongon bungiakin ao maiun lesu Kristo i aon te aba. lai inanona ana
reirei Iesu tabeua aika raoiroi ao karaki riki tabeua aika kaota Ana tangira ao
Ana ibuobuoki nakoia aomata. E kabwarabwara bwa E kanga ni weteia
Abotoro mai buakoia naake a Iriiria ao E kanga n reireiniia Abotoro aikai ao
man anganiia ana kariaia bwa a na karaoa Ana mwakuri. Naake a iriiria ataia
ae te Uea. Rimwi riki ao taan koroboki a aranna bwa te Uea ae Iesu Kristo.

Te Nu Tetemanti e tuangiira bwa e kanga Iesu ni maraki ao ni mate i bukiia
aomata ni kabane. Tokin te karaki n Te Nu Tetemanti e karakinna bwa a
kanga Ana Abotoro n reiakiniia tabeman Taekana, bwaai ake a na riki
imwain rokon Iesu ao tokin te aonaaba.

Aomata n te aonaaba aki butimwaia Abotoro ao a ngareakiniia, ao a bwai-
nikiriniia, ma ni kamateia. Ngke a bane ni mate Abotoro ao burabeti, akea
ae e tiku imwiia ni koroi Ana taeka Tamara are i Karawa.

Iai inanon te Baibara Ana taeka Tamara are i Karawa ngkana arona bwa e
eti raoi rairakina.

Ana Boki Moomon

Ana Boki Moomon iai nanona ana reirei Tamara are i Karawa nakoia
aomata ake a maeka i aon te aba ae bubura ae America. E koreaki iteran te
rekooti aei 2,000 te ririki imwain bungiakin Iesu Kristo. Mwakorona are
teuana e moanaki man 600 te ririki imwain Iesu Kristo ao e toki 400 te ririki
imwiin bungiakina. Te boki aei iai inanona reirei aika boongana mairoun
Tamara are i Karawa. Ana Boki Moomon e bon koreaki bwa e na buokiia
aomata bwa a na ataia ae Iesu Kristo bon te Tia Kamaiu i bukin te aonaaba.

Angiin te karaki man Ana Boki Moomon e karakina mwanangaia aomata
tabeman aika mwananga mai lerutarem nakon te aba ae bubura ae
America. A karaoa mwanangaia aei 600 te ririki imwain bungiakin Iesu
Kristo. A kairaki iroun te burabeti ae Riaai ao natina ae Nibwaai. Uoman
tarin Nibwaai aika a rangi ni buakaka ao aki ongeaba iroun tamaia. Araia
bon Raman ao Remuera.

Ngke e mate Riaai, ao aia utu a bwenauaki nakon uoua te kurubu. Naake
a ira Nibwaai aranaki bwa te naan Niibwaite. Naake a ira Reiman aranaki
bwa I-Reimwanaite. Kurubu aika uarereke aikai a rikirake bwa botannao-
mata aika korakora. A bobuaka i marenaia I-Nibwaite ao I-Remwanaite ni
buakaniia i bon irouia. Tamara are i Karawa e kakabwaiaia ao E kawakiniia
aomata ake a ongeaba nakon Ana tua.

Tamara are i Karawa e rineia burabeti aika a mwaiti bwa a na reireiniia ao
ma ni kairiia Ana aomata nako America. Karakinan maiuia ao aia reirei a
kona ni kuneaki inanon Ana Boki Moomon. Tabeman mai buakoia bura-
beti aika a rangi ni kakannato inanon te boki aei bon Nibwaai, Iakobwa,
Beniamina, Aramwa, Moomon ao Moronaai. Mwaane aikai a bon korei
rongorongoia ana aomata Tamara are i Karawa i aon America. Moomon e
anai taian rekooti aikai aika a koreaki irouia burabeti ao ni bootia inanon
teuana te boki.

Burabeti aikai a tuangiia aomata ae Iesu e na roko ni kawariia n abaia
imwiin ae E tia Ana mwakuri i Ierutarem. Iesu e bon kaoti nakoia aomata
ake a raoiroi i aon America. E reireiniia taekan Ana Euangkerio ao bwaai
ake a riai ni karaoi bwa aoria ni manga kona n oki nakon Tamaia are i
Karawa imwiin mateia.

Aomata a kakoaua Iesu ao a ongeaba Irouna inanon ririki aika mwaiti. A
rangi n raoiroi ao a maeka ma te rau. Imwiin tabeua te tai ao a manga moa-
nna ni mwaninga taekan lesu. A toki n ongora irouia burabeti. A manga
karaoi mwakuri aika aki raraoi.

Moomon, boni ngaia te kabanea ni burabeti n te boki, e anga rongorongoia
ana aomata, aika i Nibwaite, nakon natina ae Moronaai. Imwiia ana aomata
ngke a kamateaki n te buaka ae korakora i marenaia ma I-Remwanaite,
Moronaai e taunii rongorongoia ana aomata ake a koroeaki irouia burabeti.

Rongorongo a bon tiku naba n taunaki i aon te katabuki inanon te bubua
te ririki. Ao ngkanne, n te 1820, Tamara are i Karawa e rinea Iotebwa Timiti
bwa E na riki bwa ana burabeti ao E kanakoa Moronaai, te aomata are E a
tia n uti man te mate*, bwa E na kaotia nakon Iotebwa Timiti te tabo are a
taunaki iai rongorongo aikai. E rairii rongorongo aikai Iotebwa nakon te
taetae ni I-Matang. E ataaki ni boong aikai bwa Ana Boki Moomon.

Ana Boki Moomon e koreaki bwa e na kaotia bwa Tamara are i Karawa e
ataia ao E tangiria aomata n taabo nako i aon te aba. Ana Boki Moomon e
reireiniira bwa Iesu bon te Tia Kamaiu ibukiia aomata i aon te aba ao ngaia
Natin Tamara are i Karawa.

Doctrine and Covenants

Iai inanon Doctrine and Covenants ana taeka Tamara are i Karawa nakoia
aomata ni boong aikai. lai inanona kaetieti ibukin bairean katean ana
Ekaretia Iesu Kristo. E kabwarabwarai tabeia ke nakoaia kaain te Ekaretia ao
taani kairiiri. Iai naba inanona reirei ake a bua inanon te tai ae maan ibukiia
aomata n te aonaaba. E kabwarabwarai naba tabeua reirei man te Baibara.

Doctrine and Covenants iai inanona rongorongo ibukira ngaira aika ti
maiu ni boong aikai. E kauringiira ibukin bwaai aika a na riki ngkana ti aki
ongo iroun Tamara are i Karawa. E tuangiira naba ibukin bwaai aika tama-
roa ake E katauraoi ibukira ngkana ti ongo Irouna.

Te Pearl of Great Price

Iai inanon te Pearl of Great Price ana boki Moote, ana boki Aberaam, ao
tabeua ana karaki aika kakaongora Iotebwa Timiti.

Kanoan Ana boki Moote bon taian ni kaotioti ake e anganaki Moote iroun
Tamara are i Karawa. E kabwarabwaraki aron Karikan te aonaaba. Ao ma
ni kanoaki n reirei ake a bua mai nanon te Baibara.

N ana boki Aberaam ao e taekinaki iai aron Karikan te aonaaba ao taekan
Tamara are i Karawa ma mwaakana.

N ana koroboki Iotebwa Timiti ao e taekinaki iai aron weteakina nakon
nakoana ae te burabeti iroun Tamara are i Karawa. A karin naba inanona
tabeua ana rairairi n te Baibara ao ana rongorongo ake a kabwarabwaraaki

iai tabeua koaua ibukin Ana Ekaretia Iesu Kristo Ibukiia Aomata Aika Itiaki
Ni Boong Aika Kaitira. Taian koroboki aikai aranaki bwa Taekan te
Onimaki.

Ana Burabeti Tamara are i Karawa n taai aikai E korei bwaai ake E tuangaki
irouna Tamara are i Karawa. Tamara are i Karawa e a tia ni kaotii bwaai
aika kakannato ma ni bongana nakoia burabeti n taai ake a tia n nako. Ao
E waakinako ni kaoti bwaai aika a kakannato ma ni bongana nakoia Ana
burabeti ni boong aikai.

Marooro
* Tera booki aika tabu ake aua aika iai iroura n te bong aei?
* Tera bonganan booki aikai nakoira?

Tamara are i Karawa E na Buokiira Ngkana Ti Reiakin Booki Aika Tabu

Inanon booki aika tabu, Tamara are i Karawa e reireiniira Ana baaire ibu-
kira ibukin manga okira Nakoina. Man kamatebwaian koroboki aika tabu
aikai ti kona n reiakin bwaai ake E tangiriira bwa ti riai n atai ao ni karaoi.
Ngkana tiaki kamatebwaii koroboki aika tabu aikai, ti aki kona n atai
kanoaia. Ti aki kona n ataia bwa tera ae tangiria Tamara are i Karawa bwa
ti na karaoia.

Ti riai ni kamatebwaii koroboki aika tabu aikai ni katoa bong. Ti riai ni
wareware nakoia ara utu ma ni koroboki aika tabu. Ti riai ni buokiia ara
utu bwa a na oota n nanon koroboki aika tabu. Ti riai n reiakiniia natira
bwa bwaai aikai bon koroboki aika tabu aika roko mai iroun Tamara are
i Karawa. Ti riai ni buokiia bwa a na atai kanoan booki aikai ao ni kaai-
tau ibukiia.

Marooro

* E na kanga ni buokiira Tamara are i Karawa ngkana ti wareware ni booki
aika tabu?

Reitan Rongorongo

E Kaota Ana Tangira Tamara are i Karawa nakoira n Anganakira Koroboki
Aika Tabu

* 2 Timoteo 3:16-17 (Tamara are i Karawa e anganiira koroboki aika tabu
bwa buokara.)

* 2 Nibwaai 29:3-13 (Tamara are i Karawa e anga koroboki aika tabu
nakoia naake a ongeaba Irouna.)

* 2 Nibwaai 33:10 (Koroboki aika tabu e anganiira ana taeka Iesu Kristo.)

Ini Aua Booki Inanon Booki Aika Tabu

* 2 Nibwaai 3:12; 2 Nibwaai 29 (Tamara are i Karawa e tuangiia burabeti
aika mwaiti bwa ana korei booki aika tabu.)

* Doctrine and Covenants 20:9 (Ana Boki Moomon iai inanona taekan te
euangkerio ae reirei iai Iesu Kristo.)

Tamara are i Karawa E na Buokiira Ngkana Ti Kamatebwai Booki Aika Tabu

¢ Ioane 5:39 (Reiakini booki aika tabu. E na buokiira ni kaokiira nakon
Tamara are i Karawa.)

* Moomon 7 (Booki aika tabu e reireiniira bwaai aika ti riai n atai.)

* Moronaai 10:3-5 (Te Tamnei ae Raoiroi e na buokiira n ataia bwa booki
aika tabu a bon koaua.)

Te Tia Kamaiu, lesu Kristo, e bungiaki n aia tabo maan ae mangori.




MAIUN IESU KRISTO

Mwakoro 11

lesu Kristo bon ti ngaia te aomata ae kona ni kairiira n oki nakon Tamara are i
Karawa. Tera ae ko ataia Ibukina?

A Mwaiti Aomata Aika Tataninga ma Nanoia ae Korakora Ibukin Manga
Okin Iesu Kristo

Iesu e anga ngaia bwa E na riki bwa ara Tia Kamaiu. E taku bwa E na roko
nako aon te aba ni kaotia nakoira bwa ti na kanga ni manga okira Tamara
are i Karawa. A mwaiti aomata ake a maiu imwain bungiakin Iesu ae a
kakoaua bwa lesu E na roko ao n riki bwa te Tia Kamaiu. A ingainga ni
kakantaninga Rokona. A bon ataia bwa E kona ni kamaiuia man katuaea-
kakia are akea tokina ibukin aia bure.

Burabeti ni kabane ake a maiu imwain bungiakin lesu a tuangiia aomata
bwa E na roko. Tamara are i Karawa e kanakoa te anera bwa e na tuanga
Atam bwa Iesu e na roko nako aon te aba.

Inanon ririki aika mwaiti imwain bungiakin lesu, ao te burabeti ae arana
Itaia e nooria ni miina bwa Iesu e na korakai ni maraki ni kabooi mwiin ara
bure. E taku Itaia bwa aomata a na ribaia ao n aki butimwaea Iesu ao Iesu
E na bon namakina te karawawataki ae korakora.

Nibwaai, te burabeti are ngaia ae taekana are ti warekia n Ana Boki
Moomon, E noori bwaai aika E na karaoi Iesu. Nibwaai e noori bwaai aika
a na riki inanon ririki aika mwaiti imwain bungiakin Iesu. E noora te meri-
meri ae lesu inanon bain Tinana. Te anera e tuanga Nibwaai bwa te meri-
meri bon Natin Tamara are i Karawa.

Ti wareka taekan te burabeti ae arana Beniamina n Ana Boki Moomon. E
tuangiia aomata bwa E na waekoa n roko Iesu nako aon te aba. Beniamina
e tuangiia bwa e kona lesu ni kamaiuia aoraki, ni kanakonakoia mwauku,
ni kanoorabaia matakii, ao ni ka ongotaekaia taningabono. E na kanakoia

Ngke bon teteinimwaane, lesu e reireiniia mwaane ake a wanawana n te tembora.

naba taimonio ao ni kamaiua aomata aika a tia ni mate. E taku Beniamina
bwa lesu e na reiakiniia aomata bwa a na tangira Tamaia are i Karawa ao
a na i itangitangiri naba i marenaia.

Burabeti ake a maiu imwiin bungiakin lesu a tia n tuangiira bwa E a tia n
roko. Ngke akea Iesu Kristo, ao ana bon aki waakinaki ana babaire Tamara
are i Karawa.

Marooro
* E aera lesu e anga Ngaia bwa E na roko nako aon te aba?
¢ Antai tabeman burabeti ake a kaotioti ibukina bwa E na bon roko?

Bungiakin Iesu E Uota Te Kimwareirei ae Korakora nakon te Aonaaba

Iesu e bungiaki n te kaawa ae uarereke ae Betereem. Anene taian anera
ngke E buangiaki ibukina bwa a bon rangi ni kukurei. E kaoti te itoi ae boou
i karawa. Taan kawakin tiibu ao taan rabakau a nako n nooria ao n taroma-
uriia. A mwaiti aomata i aon te aonaaba ae a kakauringa bungiakina.

E bon kaokoro aron bungiakin Iesu i buakoia ataei ake a bungiaki. Taman
Iesu bon Tamara are i Karawa. Tamara are i Karawa tiaki ti taman tamnein
Iesu ma bon Tamana naba n rabwatana ae te iriko ma te rii. E karekea te
mwaaka Iesu mairoun Tamana ae akea irouia aomata. Aomata aki kona n
ana maiuna ni karokoa E anga te kariaia bwa a na anaia. Imwiin matena,
ao iai Mwaakana ni kona ni manga kamaiua Rabwatana.

Tinan Iesu bon Maria. Bon te aine ae itiaki ae maeka tao 2,000 te ririki n nako
n te kaawa ae Natareta. Ngke te teinnaine ngaia ae uarereke, ae tuai ni mare-
aki, e roko ana anera Tamara are i Karawa nakoina. E tuangnga te anera bwa
E na bon riki bwa tinan lesu Kristo. E tuangnga te anera bwa Tamara are i
Karawa bon taman Iesu. Akea te aomata i aon te aba ae na riki bwa tamana.

E roko naba te anera nakon te mwaane are E na iein ma Maria. Te mwaane
aei bon arana Iotebwa. E tuanga Iotebwa te anera bwa te merimeri are E
na bungiaki bon Natin Tamara are i Karawa ao tiaki natin temanna te
mwaane i aon te aba. E tuangnga te anera bwa E riai ni iein ma Maria.
Ngaia are a mareaki Iotebwa ao Maria. Imwiin bungiakin lesu, lotebwa e
tabeakina Iesu n aron ae kanga bon oin natina.

I bukina bwa Tinana iai rabwatana ae mamate, Iesu e namakina te baki, te
taka, ao te maraki, ao E kona naba ni mate.

Marooro
* Ti na kanga n ataia bwa bungiakin lesu bon te bwai ae riki ae rangi ni
kakawaki?

¢ Tera taian mwaaka ae karekea Iesu mai Iroun Tamana?
¢ Tera bwaai aika e karaoi Iesu ae namakinna ibukina bwa iai Tinana ae
kaain aon te aba?

E Roko lesu Bwa E na Reireiniira Ana Euangkerio
Bon Akea Ana Bure lesu

Bon akea ana bure Iesu. E karaoi bwaai ni kabane are E tangiri Tamara are
i Karawa bwa E na karaoi. E rikirake Iesu n tii te arona ma rikirakeia ataei.
Inanon Rikirakena, E karekea te wanawana. Iai mwaakan Tamara are i
Karawa irouna.

N te tai are E koro 12 ana ririki iai Iesu, ao E ataia bwa E kanakoaki iroun
Tamana are i Karawa bwa E na karaoi bwaai ake E tangiria bwa E na karaoi.
E ataia bwa iai ana mwakuri ae E kakaawaki ae na karaoi i aon te aba.

N te bong teuana ao E nako ma Maria ao Iotebwa nako lerutarem. Ngke a
okira mweengaia Maria ma lotebwa, ao a nooria bwa lesu tiaki raoia.
Ngaia are a manga oki nako lerutarem ni kakaea. Imwiin teniua te bong a
kunea bwa E mena n te tembora, n taetaenikawai ma taan rabakau ao ma
ni kaekai aia titiraki. Aomata ake a ongo Irouna a rangi ni mimi ngke E a
rangi n atatai a0 ma ni kona ni kaekai aia titiraki. Jotebwa ma Maria a
kukurei ngke a kunea, ma a nanokawaki ngke e aki mena irarikiia. E tua-
ngiia Iesu bukina bwa E riai ni karaoa ana mwakuri Tamana are i Karawa.

E Bwabetitoaki* lesu

Ngke ai 30 ana ririki ni maiu Iesu, ao E nako nakon Ioane te Tia Bwabetito
bwa e na bwabetitoia. E iangoia Ioane bwa e riai n aki bwabetitoa lesu, ibu-
kina bwa Iesu akea ana bure. Ma Iesu e tuanga Ioane bwa e na bwabetitoia.
E tangiria Iesu ni kan ongeaba nakon ana tua ni kabane Tamara are i Karawa.
Ioane e bwabetitoa Iesu, man kateboa ni kabane rabwatana iaan te ran ao ni
manga kawaerakea. Ngke e bwabetitoaki lesu, ao Tamara are i Karawa E tae-
tae mai karawa ao E taku Iesu bon Natina, ae E rangi ni kakatonga irouna. Te
Tamnei ae Raoiroi e roko naba iroun Iesu ngke E bwabetitoaki.

Tatan E Kaririia lesu

Imwiin bwabetitoakin Iesu, ao E nakon te rereua n ti ngaia bwa E na tataro
man aki mamatam. Imwiin ana aki mamatam lesu inanon 40 te bong, e
roko Tatan bwa e na kaririia. Tatan e ataia bwa ngkana lesu E karaoa te
kaairua teuana, e na bon aki kona Iesu ni karaoa te bwai are E kanako-
maiakaki ibukina. Ao mai ikanne ana babaire Tamara are i Karawa a na
bane n aki korobukiia.

E totokoi ana karirii Tatan ni kabane Iesu. Ao n tokina, E a tuanga Tatan bwa
e na kitanna. Imwiin kitanakina iroun Tatan, ao a roko anera ni kawaria.

E Reireiniira lesu Bwa Ti Na Tangira Tamara are i Karawa ao ni Tangitangiri
Imarenara

Imwiin tokanikaina iaon Tatan, e a moanna lesu n reireiniia aomata.
Teuana bukina ngkai E roko nako aon te aba bwa E na reireiniira kawai
aika ti riai ni maiuakinna.

E reireiniira Iesu bwa ti riai n tangira Tamara are i Karawa ma nanora ni
kabane, ara iango, ao korakorara. E reireiniira naba bwa ti riai n tangiriia
aomata n aekan tangirara i bon iroura. Ti riai naba ni kabwarai buure ao
ni buokiia aomata. E a tia Iesu ni kaotia nakoira bwa ti na kanga ni karaoi
bwaai aikai. E kaota Ana tangira ibukin Tamara are i Karawa ni karaoan
bwaai are E tuangaki iroun Tamara are i Karawa bwa E na karaoi.

E Tangiriia Aomata Ni Kabane lesu

Iai ana tangira lesu nakoira ni kabane. E kamaiuia aoraki. E kanoorabaia
matakii ao e kanakonakoia mwauku. E anaia ataei aika uarereke ni Baina
mani kakabwaiaia.

E kaota ana tangira lesu nakoia ake a karaoa te bure. E reireiniia bwa a na
nanokawaki n aia bure ao n aki manga bure. lesu e tangiriia naba naake a
tiringnga. E tataro nakon Tamara are i Karawa ibukiia. E reireiniira Iesu
bwa ti riai ni kaota ara tangira nakon temanna ma temanna n aron ae E a
tia n tangiriira.

Marooro

* Tera bwaai tabeua ae ti kona ni karaoi ni kaota iai tangiran Tamara are i
Karawa?

* Tera bwaai aika ti kona ni karaoi i bukiia tabemwaang ni kaota iai
tangiraia?

E Katea te Ekaretia lesu

E tangiria ni kabane aomata Iesu bwa a na ataa aron kawaia ni manga okira
Tamara are i Karawa. Ana kawai aei e aranna bwa te euangkerio. E katea te
Ekaretia Iesu bwa aonga aomata ni kabane n reiakina taekan te euangkerio.

E rineia tengaun ma uoman mwaane lesu, a bon aranaki bwa Abotoro,
bwa a na kaira te Ekaretia. A na reiakiniia aomata taekan te euangkerio
imwiin okina nako karawa. E anganiia tengaun ma uoman Abotoro aka-
nne lesu te kariaia bwa a na tei ibukina. A kona n reiakina te euangkerio
nakoia aomata ao mani bwabetitoia. A kona ni manga rineia tabwemwang

bwa a na ibuobuoki n reiakina te euangkerio ao ni ka raoi bwaai ni kabane
ake a riai ni karaoaki.

Marooro
* E aera lesu e rineia Tengaun ma Uoman Abotoro?

Ngkana Ti Reiakina Taekan Iesu, Ti Riai n Oota Bwa Bon Te Aomata ae
Rangi ni Kakannato

E buokiira Iesu ngaira n tatabemaniira bwa ti na kanga ni maiu. Ngkana ti
reiakinna ni kan riki n ai Arona, ao ti reiakina karaoan bwaai aika ti na
kukurei iai. Ti kona naba n reiakin bwaai aika ti na buokaki iai ni manga
okira Tamara are i Karawa ni maeka ma Ngaia.

Ngkana ti ataia bwa Iesu e tangiriira, ti namakina te rau. Ti namakina te
kawakinaki ao te aki maaku. Ti kona n onimakinna bwa Ngaia ara tia kai-
riiri. Ti ataia bwa E oota n ara kangaanga. Ana reirei e buokiira n tokani-
kai iaon ara kangaanga. Ngkana ti oota ni bwaai ni kabane ake E karaoi
ibukira Iesu, ao ara tangira Ibukina e na bon rikirake. Ara tangira Ibukina
e na bon karikiira bwa ti na ongeaba Irouna. Ti rangi ni kariaria te tai are
ti na manga maeka ma Ngaia.

Marooro
* E kangara aron reiakinan taekan Iesu ni buokiira?
* Tera am namakin ngkai ko reiakina taekan Iesu?

Reitan Rongorongo
A muwaiti Aomata Aika Tataninga ma te Nano ae Korakora Ibukin Manga Okin
lesu Kristo

* [taia 53:3-7 (Itaia e taekina taekan Iesu.)
* Motiaea 3:5-7 (Beniamina e taekin bwaai ake e na karaoi lesu.)

Bungiakin lesu E Uota Te Kimwareirei ae Korakora Nakon te Aonaaba
* Ruuka 2; 3 Nibwaai 1 (Bungiakin Iesu.)

E Roko Iesu N Reiakiniira Ana Euangkerio

* Mataio 3:13-17 (E bwabetitoaki Iesu.)

* Mataio 4:1-11 (Tatan e kaririia Iesu.)

* Mataio 25:35-46; loane 15:12 (Iesu e tangiriira bwa ti na buokiia tabe-
mwaang.)

* Mareko 1:34; Mataio 14:14 (E kamaiuia aomata aika aoraki lesu.)

* Ruuka 2:40 (E rikirake Iesu ni wanawana, e ngae ngke ngaia tetei.)

* Ruuka 2:46-47 (Te ataeinimwaane ae lesu e reireiniia mwaane aika
wanawana n te tembora.)

* Joane 8:28-29 (E karaoi bwaai ni kabane lesu are E tangiria Tamara are i
Karawa bwa E na karaoi.)

Ngkana ti Reiakina taekan lesu, Ti Ataia Bwa Te Aomata ae Kakannato

* Mataio, Mareko, Ruuka, Ioane (Maiun ao Ana Reirei lesu.)

Mwakoro 12

E korakai ni maraki lesu ibukin ara bure. E aera ngkai E rineia bwa E na mate
ibukira?

Tamara are i Karawa E Kanakoa Iesu Nako Aon Te Aba Bwa Ara Tia
Kamaiu

Ti riai n iai rabwatara ae te iriko ao te rii bwa ti aonga n riki n aron Tamara
are i Karawa, ma Tamara are i Karawa E ataia ae ti na bon bane ni mate ao
ni kabuai rabwatara aikai ibukina bwa Atam ao Ewa aki ongeaba nakon
Tamaia are i Karawa. Ni kanakin uaan te kai are a tuangaki bwa a na aki
kanna, ao a na boni mate, ao ai bon aroia naba aomata ake a bungiaki
imwiia. E ataia naba, Tamara are i Karawa ae ngaira ni kabane ti na bon
bane ni karaoa te bure ni menara i aon te aba, ao ibukin ara bure ti na bon
aki kona ni manga okiria ni maeka ma Ngaia. Ti bon kainnanoa te ibuo-
buoki ni kabooi mwiin ara bure ao ni manga ongeaba bwa ti aoria ni
manga kona n okira Tamara are i Karawa. Ti kainnanoa te ibuobuoki bwa
ti aoria ni manga karekei rabwatara ae te iriko ao te rii imwiin te mate. E
taku Iesu bwa E na buokiira. E na bon riki bwa ara Tia Kamaiu.

Ti kainnanoa te aomata ae akea ana bure bwa e na kabooi mwiin ara bure.
Bon ti Iesu te aomata ae kona ni karaoa aei. Akea ana bure. lai mwaakana i
aon te mate, bwa e aonga ni kona ni buokiira ni manga karekei rabwatara
aikai imwiin matera. E tangiriira ni koaua. E anga nanona bwa E na korakai
ni maraki ibukin ara bure bwa ti aonga ni kaitiakaki man ara bure. E anga
nanona bwa E na mate ibukira bwa tia aonga ni manga maiu imwiin matera.
Korakain Iesu ni maraki ao ni mate ibukira bon te Mwakuri Ni Kamaiu.

Marooro
* E aera ngkai e riai iroun Tamara are i Karawa kanakoan Iesu nako aon
te aba?

Inanon te onaroka are i Ketetemwane, lesu e katokaa i aona bureia aomata nako.

Korakaina ni Maraki ao Maten Iesu e Kaotia Nakoira Bwa Mwaitira
Tangirara Iroun Iesu ao Tamara are i Karawa

Tamara are i Karawa e tangiriira ni koaua ngaia are E kanakoa Natina, ae
Iesu, nako aon te aba ao ni kariaia bwa E na korakai ao ni mate ibukira.
Iesu e tangiriira ni koaua ngaia are E korakai ni maraki ao ni mate ibukira.
E ataia Iesu ae korakaina aei e na rangi ni korakora. Marakina aei e kuri n
rangi n riaon Ana kona. Ma e tangiriira bwa ti na kona n riki n aekan
Tamara are i Karawa.

Iesu e nako n te tabo ae aranaki bwa te nne n aroka are i Ketetemwane. E
katatorobubua ao n tataro nakon Tamara are i Karawa ibukin buokana. E
titirakina Tamana are i Karawa, ngkana e riai, ae E na aki reke irouna te
korakai ni maraki. Ma E taku bwa E na karaoa are e tangiria Tamana are i
Karawa. E aki kairoroaki Iesu bwa E na korakai. Ma anne ae rineia bwa bon
ana baire Tamana are i Karawa bwa ti aonga ni kaitiakaki man ara bure.

I Ketetemwane, e korakai Iesu ni maraki ibukin aia bure aomata ni kabane,
ae aongkoa ai bon ti tebo ma oin ana bure. Korakaina ni maraki ibukin
bure ni kabane e korakora riki man riaon ara atatai. Te maraki e bon rangi
ni korakora nakoina ngaia are E a ruru. E timtim raraana mani bwanga-
bwangan kunna.

Imwiin anne, ao aomata aika taan bure a uotia nako nakoia mataniwi i
Ierutarem. A bawareia ao a kataerea. A karaoa ana bau te akanta aika
kakang ao ni katokaa i aon Atuuna. A ngareakinna ao a kakanikoa.

Mataniwii a tuangiia tautia bwa a na taura Iesu. A tuangnga bwa E na uou-
ota te kaibangaki ae karaoaki man te kai ae rawawata nakon te tabo are E
na mate iai. A katinea i aon te kaibangaki man oroi neera inanon baina ao
waena. I aon te kaibangaki, anne are E toki iai korakaina man marakina
ibukin ana bure Atam ngke aki ongeaba ao i bon ibukin naba ara bure.

E katukaki n tine inanon te tai ae maan. Ngke E a korakai, ao tabeman
aomata a boni kakanikoa naba, E bon aki karongoa ao E taotaonaki n
nano. N tokina, ao E tuanga Tamana are i Karawa bwa E kaaki tamneina
inanoni Baina ao E mate.

Tai mwaakan Iesu ni kamaiua man te mate. E kona n reitaanako maiuna,
ma E rineia bwa E na mate bwa ti aonga ni manga maiu riki ma Tamara
are i Karawa.

Ngke e mate lesu, ao E kitana Rabwatana Tamneina. N te katenibong
imwiin Matena, ao Tamneina e a manga okira Rabwatana, ao E a manga
maiu. Bootakin te tamnei ma te rabwata e aranaki bwa te mangauti.

60



E mate lesu i aon te kaibangaki ibukin aia bure aomata ni kabane.

E kaoti Iesu nakoia Ana Abotoro ao nakoia aomata tabeman imwin
mangautina. E kaotia nakoia ana Abotoro kanikina mwiin neera ake a tiku
ni baina ao waena. A riingnga ao ataia bwa bon aia tia kairiiri, Iesu, ae e a
tia ni manga maiu. E kakarabakau ao e amwarake ma ngaiia.

Marooro
* E kangara ni kaota Ana tangira Tamara are i Karawa ibukira?
* E kanga lesu ni kaota Ana tangira ibukira?

E Karaoia Iesu Ibukira Bwa ti na kona ni Kaitiakaki man ara Bure

Bon ti Iesu ae kona ni kabooi mwiin ara bure. Ti karekei bwaninin kaka-
bwaia man Ana anga karea ngkana ti kakoaua bwa E maiu ao man kawa-
kinan Ana tua. Ti riai n nanokawaki ibukin ara bure. Ti riai n aki manga
oki ni karaoi. Ti riai n iriira ana reirei Iesu Kristo. Ao imwiina Tamara are i
Karawa e na kabwarai ara bure.

Marooro

* E aera ngkai ko kainnanoa Iesu bwa e na buokiko n tokanikai i aon am
bure?

* Tera ae ko riai ni karaoia bwa e aonga ni kona ni kabooi mwiin am bure
ana mwakuri ni kamaiu Iesu?

E karaoia Iesu Ibukira Ni Kabane Bwa Ti Aonga Ni Manga Karekei
Rabwatara Aikai

E bon kariaia matena Iesu ao boni Ngaia naba te moan aomata ni manga-
uti. Bon ti Ngaia te aomata ae iai te mwaaka ni mangauti i bon irouna. E a
tia naba ni karaoia ibukira bwa ti na kona ni mangauti.

E ngae ngke ti na mate, ma ti na manga boni maiu. Ngkana ti mate, tam-
neira e kitana rabwatara. Ma e ngae ngke Iesu e tokanikai i aon te mate,
tamneira ao rabwatara a na manga bon ikotaki riki n akea tokina. Ti na bon
aki manga mate. Aio te bwai n tangira ae e a tia Iesu n anganiia nake a
bungiaki nako aon te aba.

Marooro
* E kanga lesu ni karekea ibukira ae ti na manga karekei rabwatara?
* Antai ae e na manga uti?

Reitan Rongorongo

Tamara are i Karawa e Kanakoa Iesu Kristo nako aon te aba bwa E na riki bwa
ara Tia Kamaiu

* Mataio 16:21 (E tuangiia Ana Abotoro lesu bwa E na mate ao E na
mangauti.)
* Aramwa 34:9-16 (Bon ti Iesu ae E kona ni kabooi mwiin ara bure.)

Korakain lesu E Kaota Mwaitin Aia Tangiria Tamara are i Karawa ao lesu Ibukira

* Ruka 22:39-46 (Karakin Iesu n te Onaroka are Ketetemwane.)
* Ioane 3:16 (Tamara are i Karawa e rangi n tangiriira ai ngaia are E a kana-
koa Iesu bwa E na kamaiura.)

E Karaoia Iesu Ibukira Bwa Ti na Kona ni Kaitiakaki man Ara Bure.

* [-Rom 5:12-17 (Ti tokanikai man te mate ao te bure rinanon Iesu.)

* 1 Betero 1:18-20 (Ti kamaiuaki man wawanakon raran lesu.)

* 1 Ioane 1:7 (E karaoia Iesu ibukira bwa ti na kona ni kaitiakaki man ara
bure ni bane.)

* 2 Nibwaai 9:21-22 (Korakain Iesu e na bon kamaiura ngkana ti ongeaba
nakon Ana tua.)

* Ereman 14:15-18 (E mate lesu ibukira n te aro bwa ti na kona ni manga
maiu.)

E Karaoia lesu Ibukira Bwa Ti na Manga Kona Ni Karekei Rabwatara Aikai.

* Joane 5:28-29 (Ngaira ni kabane ti na bane ni mangauti.)

* 1 I-Korinto 15: 21-22 (E roko te mate ibukin Atam; te mangauti, ibukin
Tesu.)

* Aramwa 11:40-45 (Te rabwata e na manga okira arona nakon teina ae
kororaoi n tamaroa.)

* Moomon 9:12-14 (Te mangauti e kariaia bwa ti na tokanikai iaon te mate.)

ANA EUANGKERIO
IESU KRISTO

Kanimaua ni Itera




Ngkana ti na oki nakon Tamara are i Karawa, ti viai ni iai ara onimaki iroun lesu Kristo.

ONIMAKI IROUN
IESU KRISTO

Mwakoro 13

Ti na kanga n Onimaki iroun lesu Kristo e ngae ngkai ti tuai man nooria?

Ti Kona ni Kakoaua Iesu Kristo ao n Onimakinna

Ngkana iai am onimaki nanona bwa ti kakoaua te aomata ke te bwai ae
tiaki nooria, ao ti mwakuri nakon ara koaua anne. Te katooto, te tia ununiki
iai ana onimaki bwa a na rikirake aroka ngkana e uniki taian koraa ao man
tabeakiniia. Ngaia are e na teboki koraa imwiin unikaia ao n tabeakini.
Ngkana e karaoa aei, te aroka e na rikirake ao e na anganna te amwareke.

Te onimaki iroun Iesu e nanonaki bwa ti kakoaua ae E maiu ao ti ongeaba
nakoina, e ngae ngkana ti aki nooria. Aikai bwaai tabeua ake ti kakoauai
ibukin Iesu ngkana iai ara onimaki Irouna:

1.

2.
3.

o]

Ti kakoaua bwa Tamara are i Karawa e rinea Iesu bwa E na buokiira bwa
ti na iriira ana babaire Tamara are i Karawa.

Ti kakoaua bwa lesu Ngaia ara Tia Kamaiu.

Ti kakoaua bwa E bungiaki nakon te aonaaba bwa natin Tamara are i
Karawa.

. Ti kakoaua bwa E roko nakon te aonaaba aei bwa E na reireinira bwa ti

na kanga n oki nakon Tamara are i Karawa.

. Ti kakoaua bwa E tangiriira.
. Ti kakoaua bwa E korakai ni maraki ibukin ara bure bwa ti aonga ni

kona n rairi nanora ao n aki kona ni katuaeaki ibukiia.

. Ti kakoaua bwa E mate ao E a manga uti.
. Ti kakoaua bwa a bane ni koaua Ana reirei.
. Ti kakoaua bwa ngkana ti ongeaba iroun Iesu ao ti kona n oki ni maeka

ma Tamara are i Karawa.

Am onimaki iroun lesu Kristo e rangi ni kakawaki ibukin okira nakon
Tamara are i Karawa. Ngkana iai ara onimaki Irouna, ti kakoaua ao ti

tangiria n reiakina Arona. Bon ti Iesu ae kona ni kairiira n oki nakon
Tamara are i Karawa. Ti naake a onimaki iroun Iesu ae a kona n oki
nakoina ao ni maeka ma Tamara i Karawa.

Marooro

¢ Tera te Onimaki?

¢ Tera te onimaki iroun Iesu?

¢ Baikara bwaai tabeua aika ti kakoauai ibukin Iesu?

* E aera ngkai ti kainnanoia bwa e riai ni iai ara onimaki iroun Iesu Kristo?

Iesu E Anganiira Te Kawai Ae ti na Karikirakea iai te Onimaki Irouna.

E a tia n tuangiira Iesu arora n reiakina Arona ao ni karekea ara onimaki
irouna. E a tia n tuangiira bwa ti na wareki booki aika tabu ao n reiakini
bwaai aika a tia ni koroi burabeti ibukina. E a tia n tuangiira bwa ti na ongo
iroun te burabeti ae maiu ni boong aikai. Ngkana ti karaoi bwaai aikai, ao
ti na reiakina riki aron Iesu.

Ngkai ti reiakina aron lesu, ti riai n tataro. Ti riai n titirakina Tamara are i
Karawa bwa E na buokiira ni kaotaira ni bwaai aika ti na wareki ao n ongo
iaon taekan Iesu. Tamara are i Karawa e na kanakoa te Tamnei ae Raoiroi
nakoira bwa ti na buokaki n atai bwaai aika ti na reiakini. Te Tamnei ae
Raoiroi e na tuangiira bwa lesu bon Natin Tamara are i Karawa, Ngaia ara
Tia Kamaiu, ao Ana reirei a boni bane ni koaua.

Te burabeti ae arana Aramwa e taku bwa ngkana ti tangiria ni kan ataia bwa
iai bwaai aika a koaua, ti riai ni kataia moa. E katiteboa aio ma aron unika-
kin koraa. Ngkana ti uniki koraa aika raraoi ao man tararuai, ao a na riki-
rake, ao ti na ataia bwa koraa aika raraoi. Ngkana aki rikirake koraa aikai, ao
ti na ataia bwa koraa aika bubuaka. Ngkana ti kan ataia bwa e koaua ana rei-
rei lesu ti riai ni kamatebwaia ana reirei ao n ongeaba nako iai.

Te onimaki iroun Iesu e nanonaki ae korakora riki nakon are ko taekinna
ao ko kakoaua. E nanonaki bwa e korakora onimakinana bwa ti kan onge-
aba Irouna, ni bwaai ake E tuangiira bwa ti na karaoi. Ti naake a ongeaba
nakon lesu ni koaua ae a onimaki Irouna. Ao ngkana ti ongo irouna, E na
rikirake ara onimaki ae korakora Irouna. Ana reirei aika ti reiakinii a bon
bane n roko mairoun Tamara are i Karawa, ao tiaki mairouia aomata.

Ngkana tiaki ongeaba iroun Iesu, ara ana mamaara ara onimaki. E tua-
ngiira bwa ti na karaoi bwaai aikai, ao ara onimaki e na rikirake ni kora-
kora. Ara onimaki e na kona n reitinako ni korakora ni karokoa e reke
iroura te atatai ae koaua bwa E maiu, n ai aekan are ti kakoaua n aron ae
ti kona n nooria.

Marooro
* Ti na kanga ni karekea ara onimaki iroun Iesu e ngae ngkana tiaki nooria?
* E aera bwa ti na ongeaba iroun lesu bwa ti aoria ni iai ara onimaki irouna?

Ti Kona ni Karekea te Wanawana ae Korakora ao te Mwaaka Ngkana
iai Ara Onimaki Iroun Iesu.

Burabeti ake ti wareki rongorongoia inanon booki aika tabu a korakora aia
onimaki iroun lesu. Te onimaki aei e anganiia te korakora ni buokiia aia
aomata. Ibukina bwa iai aia onimaki iroun Iesu, iai te mwaaka irouia ni
karaoi bwaai ake aki kona ni karaoi i bon irouia.

Imwain bungiakin Iesu i aon te aba, Tamara are i Karawa e anganna te kae-
tieti bwa E na tuanga te burabeti ae arana Noa bwa E na kabaa te aake ibu-
kina bwa E na karokoa te ieka ae korakora nakoia aomata aika buakaka n
ana tai Noa ngkana aki rairi nanoia. Aomata akanne a bon aki rairi nanoia.
Noa e kakoaua lesu ao e kabaa te Aake. Ngke e roko te ieka, ni kabane
aomata ake aki rairi nanoia a bon bane ni mate, ma Noa ao ana utu a maiu
ibukina bwa a kakoaua Iesu ao a tia ni karaoi bwaai ake E taku.

Mote ngaia te burabeti are e kainaomataia ana aomata man te tautoronaki.
Tamara are i Karawa e kanakoa Iesu bwa E na buoka Mote ibukina bwa E
kakoaua Iesu ao E karaoi bwaai ake E tuangnga lesu bwa E na karaoi.

Ngke e maiu lesu i aon te aba, iai te aine ae korakora ana onimaki Irouna.
E aoraki n te tai ae abwabwaki, ao e kakoaua bwa ngkana e riinga kunni-
kain Iesu, ao e na marurung. lesu e nakonako i buakoia aomata aika
uanao. E ineneaki ibuakoia aomata ni kan roko irouna man riinga kuni-
kaina. E marurung n te tai ae waetata. lesu e tuangnga bwa E a tia ni
kamaiuaki man ana onimaki.

Iai ana onimaki te burabeti ae Iotebwa Timiti iroun Iesu Kristo. E warekia
n te Baibara bwa Tamara are i Karawa e na buokiira ni kaekai ara tataro
ngkana ti kakoaua bwa E na bon karaoia. E tataro Iotebwa nakon Tamara
are i Karawa. A kaoti nakon Iotebwa Tamara are i Karawa ao lesu. Tamara
are i Karawa e tuanga Iotebwa bwa E na ongo iroun Iesu ao man ongeaba
n te bwai are e na tuangnga. Iotebwa e ongeaaba iroun lesu, ai ngaia are
E a kona ni karekea Ana Boki Moomon ao ni buoka manga kaokan ana
Ekaretia Iesu Kristo.

E na kona lesu ni buokiira ngkana iai ara onimaki Irouna. E na kona ni
buokiira n ara kangaanga. E na buokiira ngkana ti bwara n nano. E na
buokiira n tokanikai i aon te bure. Ti na kona ni buokiia kaain ara utu ao
tabeman riki aomata.

Ngkana ti onimaki iroun lesu, ao ti na moanna n ira ana babaire Tamara
are i Karawa. Ti moana maiura ma ni karaoi bwaai ake ti na manga kona
iai n okira Tamara are i Karawa. Ngkana ti waaki nako, ao n te bong teu-
ana ti na kona ni manga maeka ma ngaia n akea tokina.

Marooro
* Baikara rinanin wanawana ao mwaaka aika ti kona ni karekei ngkana iai
ara onimaki irounlesu?

Reitan Rongorongo
Ti Kona ni Kakoauaa Iesu Kristo ao n Onimakinna.

* Ioane 14:6 (Ti Iesu ae kona ni kaotii nakoira kawaira n okirikaki nakon
Tamara are i Karawa.)

* Makuri 4:12; 2 Nibwaai 2:9; 9:23; Motiaea 3:12 (Ti naake iai aia onimaki
iroun lesu Kristo aika kona ni kamaiuaki man aia bure.)

* Ebeto 11:1; Aramwa 32:21 (Ngkana iai am onimaki ko bon kakoauai
bwaai aika ko aki kona n noorii.)

* Ebeto 11:6 (N akean te onimaki, ti aki kona n toro iroun Tamara are i
Karawa.)

* Motiaea 4:10-11 (Ti riai ni iai ara onimaki iroun Iesu.)

E Anganiira lesu Te Kawai Ni Karikirakei Ara Onimaki Irouna.

* Joane 5:39 (Koroboki Aika Tabu a Kakoaua Iesu, ao ti riai ni kamatebwaia.)

* Joane 7:16-17 (Ngkana ti karaoi bwaai ake e tuangira Iesu bwa ti na
karaoi, ti riai n atai ana reirei bwa a koaua.)

* 1 Korinto 12:3 (E buokiira te Tamnei ae Raoiroi bwa ti na onimaki iroun
Tesu.)

* Takobo 2:17 (Ti kaotia ae ti kakoaua Iesu man karaoan bwaai ake E tua-
ngiira bwa ti na karaoi.)

* Aramwa 32:27-39 (Ngkana ti kataia n ongeaba iroun Iesu, ao ti na atai
ana reirei bwa a raraoi.)

Ti kona ni Karekei Rabakau aika Korakora ao Mwaaka Ngkana lai Ara Onimaki
Iroun Iesu.

* Ruka 8:43-48 (Iesu e kamaiua te aine ibukin ana onimaki Neiei Irouna.)
* Ebera 11 (E buokiia aomata Iesu aika mwaiti ibukin aia onimaki.)

E kananokawakiira karaoan bwaai aika a bure. Ti na kanga ni manga karekea te
kukurei imwiin tiara ni karaoi bwaai aika bure?

Tamara are i Karawa e Bairei Kawai Nakoira Bwa Ti na Tokanikai Iaon
te Bure

Tamara are i Karawa e ataira bwa ngaira ni kabaneira ti na karaoi bwaai
aika bure i aon te aba. Bwaai aika kaairua aika ti karaoi bon taian. Bure. Ti
bure ngkana ti karaoi bwaai aika e a tia te Atua n tuangiira bwa ti na aki
karaoi. Ti bure naba ngkana ti aki karaoi bwaai aika E tuangiira te Atua
bwa ti na karaoi.

Tamara are i Karawa e aki bure, ao E aki kariaia aomata aika bure bwa a na
maeka ma Ngaia. Ti na kona ni maeka ma Ngaia ngkana ti rairi nanora
man ara bure. N rairan nanora e nanonaki bwa ko na namakina te kabwa-
rabure ibukin am bure ao ni katoka manga karaoaia.

Tamara are i Karawa e tangiriira. E aki tangiria bwa ara bure e na tuka
okira Nakoina. Ai ngaia are E a bairea te kawai ibukin buokara.

Tamara are i Karawa e kanakoa Iesu bwa E na buokiira bwa ti na rairi
nanora man ara bure. Iesu e reiakiniira bwaai are ti na kona iai n totokoa
karaoan te bure. E anganira naba te korakora bwa ti na karaoi bwaai aikai.
Ngkana ti kakoaua ao ti rimwiina, E bita nanora n te aro bwa ti na aki kona
ni kani bure, ma ti kan karaoa te raoiroi. Ngkana ti aki tangiria ni karawa-
wataaki ibukin ara bure, ti riai ni kakoaua Iesu. Naake a kakoaua raoi Iesu
a rairi nanoia man aia bure.

Ngkana ti kakoaua lesu ao ti rairinanora, korakain Iesu ni maraki e kabooi
mwiin ara bure ao ti a manga kaitiakaki. Ti kona n oki rikaaki ni maeka ma
Tamara are i Karawa ibukina bwa ti a itiaki.

Marooro

* Tera ae nanonaki n te rairannano?

* E aera e tangiriira Tamara are i Karawa bwa ti na rairi nanora man ara
bure?

¢ E aera naake a onimaki ma te koaua iroun Iesu a bon rairi nanoia man
aia bure?

E a Tia n Tuangira Tamara are i Karawa Bwaai Ake Ti Riai ni Karaoi
Ibukin te Rairannano

Ngkana ti na rairi nanora, ti riai ni kakoaua Iesu ao bwaai ni kabane ake E
a tia n reireiniira iai. Ti riai ni kakoaua bwa E a tia ni karawawataaki ibu-
kin ara bure. Ti riai ni kakoaua bwa bon ti Ngaia ae E kona ni kabooi ara
bure. Ti riai ni kakoaua bwa E tangiriira bwa ti na kona n tokanikai i aon
ara bure ao E na buokiira ni karaoi baikai. Ti riai ni mwakuri mwaaka ni
karaoi bwaai ake E kairoroira bwa ti na karaoi.

Ngkana ti rairi nanora, ao ti kariaia Iesu bwa E na biti arora nakon are E
tangiria bwa ti na karaoia. Ti toki mani karaoan bwaai aika kaairua ao ni
waaki ni karaoi bwaai aika eti. Ngkana ti a tia n taekini bwaai aika aki
koaua, ti na toki ao ti na atong bwaai aika a koaua. Ngkana ti a tia ni kimoa
te bwai teuana, ti riai ni kaokia nakon te aomata are ana bwai ao n aki
manga karaoia. Ngkana ti a tia n aki karaoa te akoi nakoia tabeman, ti riai
n toki ao ni karaoa ae raoiroi.

Ngkana ti rairinanora ao ti na karaoi bwaai aikai:

Ti riai ni kariaia bwa ti a tia ni karaoa ae bure. Ti ataia bwa ti bure ngkana ti
aki ongeaba nakon Tamara are i Karawa. Ngkana ti rairi nanora, ao ti na
aki karekei ara anga ibukin karaoan te bwai ae kairua. Ti riai ni kariaia ae
ti a tia ni kaairua ao ti tangiria ni bitaki.

Ti nanokawaki ibukin te bure are ti a tia ni karaoia. Ngkana ti rairi nanora, ao
ti riai n namakina te nanokawaki ibukin karaoan ae kairua. Ti riai n aki tii
kangai bwa ti nanokawaaki ibukin burera. Ti riai ni koaua raoi bwa ti na
namakina karaoan te kaairua ao ti bia bon aki manga karaoia. Ti riai ni
kakaraoa are e tangiria Tamara are i Karawa bwa ti na karaoia.

Ti riai n toki ma ni karaoan te bure. Ngkana ti kariaia bwa ti na karaoa ae
bure, ao ngkana ti taekinna ae ti nanokawaki iai, ao tiaki rairi nanora ni
koaua, ao anne are e kaotaki bwa ti bon aki raira raoi nanora. Ngkana ti
rairi raoi nanora, ao ti riai n toki mani karaoan ae kaairua. N taai tabetai
e kangaanga katokan karaoan te bure, ma Iesu e roko nako aon te aba n

anganiira buokara ae ti kainnanoia. Tamara are i Karawa e tangira Iesu
bwa E na buokiira bwa bon ti anne te kawai are ti kona ni kakororaoaki
iai ao n oki ni maeka ma Tamara are i Karawa.

Ti riai ni kaoti ara bure. N Ana Ekaretia lesu Kristo Ibukiia Aika Itiaki ni
Boong Aika Kaitira, kaotan te bure e nanonaki iai bwa ti na tuanga Tamara
are i Karawa ao te tia kairiiri n te Ekaretia bwa ti a tia ni karaoa te kaairua.
Tabeua buure ake ti karaoi ti boni kona n rootaki iai. Ngkana ti tataro
nakon Tamara are i Karawa, ti riai n tuangnga ibukin ara bure ao ni butiia
bwa E na kabwarai ara bure ao ni buokiira n tokanikai i aoia. Ngkana a
rootaki iai tabeman aomata n ara bure, ti riai ni kaotia nakon te aomata
anne ao te Atua. Ti riai ni kaoti ara bure aika a rangi ni buakaka, n aekan
te wene ni bure, nakoia ara tia kairiiri n te Ekaretia, tao nakon ara bitiobi*
ke ara beretitenti* n te mwaanga.

Ti riai ni kaeta te kairua are ti a tia ni karaoia. Ngkana ti raira nanora, ao ti kaeti
bwaai aika kaairua are ti a tia ni karaoia. N aron te katooto, bwa ngkana ti
a tia n anai bwai mairouia kaain rarikira, ti riai ni kaoka te bwai are ti a tia
n anaia. Ma ngkana e bua te bwai are ti anaia, ao ti riai ni kabooa mwiina.

Ti riai ni kabwarai aia bure aomata. Tamara are i Karawa e a tia n tuangiira
bwa ti riai ni kabwarai aia bure aomata. Ngkana ti tangiria bwa E na
kabwarai ara bure, ti riai ni kabwarai aia bure naake a bure nakoira.
Ngkana ti ribaiia aomata ibukin karaoan te kaairua ao ti aki kabwarai aia
bure, Tamara are i Karawa e na bon aki kabwarai ara bure.

Ti riai n ongeaba ni koaua nakon ana tua ni kabane lesu ni maiura aei. Ti riai ni
waakina te bitaki mani karaoan ae kaairua nakon ae eti. Ti riai ni karaoa ae
ti kona ni katoa bong ni kaeti ara mwakuri aika a kaairua.

Ti riai n rairi nanora ngkana ti karaoa te kaairua. Tao ti iangoia bwa te raira
n nano e na rangi ni kangaanga karaoana n te tai aei. Tao ti iangoia bwa te
raira n nano e na rangi n aki kangaanga karaoana rimwii, ma e aki. Te raira
n nano e na rangi n kangaanga karaoana rimwii ngkana ti tataninga kara-
oana. Ngkana ti tataningaa karaoan te raira n nano ao e na bon tuka te
maiu n tamnei, ibukina bwa Iesu e aki kona ni buokiira n reiakina aron
Tamara are i Karawa ao ni katauraoira ni maeka ma Ngaia ngkana ti aki
raira nanora man karaoan mwakuri aika kaairua. Ngkana ti ataia bwa ti
karaoa te kaairua, ti riai n rairi nanora n te tai ae waekoa.

Marooro
¢ Tera ae ti kainannoia ibukin karaoan te rairannano?

Ngaira Ni Kabane ti Kona n Rairi Nanora.

Ngaira n tatabemaniira nako ti kona n rairi nanora. N taai tabetai te rairan-
nano e tara n rangi ni kanganga nakoira. Tao ti kona n namakinna bwa ti
aki kona n tokanikai i aon kabwakara. Tatan e tangiriira bwa ti na kakoaua
aein te aro are ti kona ni waaki nako ni karaoi baika a kaairua. Ti riai n uru-
ringnga ae ti kona n rairi nanora. Ti aki kona ni karaoia i bon iroura. Ti kai-
nnanoa buokara. Ngaira aikai bon natin Tamara are i Karawa, ao E a tia ni
kanakoa Iesu bwa E na buokiira. Man ana ibuobuoki Iesu ti kona ni karaoi
bwaai ni kabane ake E tuangiira Tamara are i Karawa bwa ti na karaoi.

Iesu e na buokiira n rairi nanora ngkana ti tataro nakon Tamara are i
Karawa ibukin ana ibuobuoki Iesu. Ngaia ao Tamara are i Karawa a tangi-
riira bwa ti na karaoi bwaai aika a eti. Aki tangiriira bwa ti na karaoi bwaai
aika kaairua. Ma a tangiriira, e ngae ngke ti karaoa te bure. A tangiriira
bwa ti na rairi nanora bwa E aonga ni kabwarai ara bure ao ti na kukurei.

Marooro

* E aera bwa ti na rairinanora ngkana arona bwa e rangi ni kanganga kara-
oan te rairannano?

* Antai ae na buokiira n Rairi nanora?

Tamara are i Karawa e na Anganira Kaniwangara Ngkana ti Rairi Nanora.
Ngkana ti katikui ara onimaki iroun Iesu ao n rairi nanora, Tamara are i
Karawa e na kabwarai ara bure ni kabane. Ti naaki riai n raraoma ibukin
katuaeakira. E aki ti kabwarai ara bure; E anganiira naba buokara n te aro
bwa ti na aki manga tangiria ni bure ma ti na ti kan karaoa ae raoiroi n taai
nako. Iesu e anganiira baikai bwa buokara.

Ti riai n ururingnga bwa ti aki kona n riki bwa aekan Tamara are i Karawa n
te tai ae tii teuana. Ma ngkana ti waakinako n teimatoa n ara koaua iroun
Iesu ao man rairi nanora man ara bure ao ni mwakuri bwa ti aonga n onge-
aba iroun Iesu, Tamara are i Karawa e na reitinako ni kabwarai ara bure. Iesu
e teimatoa ni buokiira. Ti na rikirake n riki bwa kanga aron Tamara are i
Karawa. N tokina, ao ti na kona n oki ni maeka ma Tamara are i Karawa.

Ngkana ti rairi nanora, ti namakina te kukurei. Ti naaki nanokawaki ibu-
kin kaairua ake ti a tia ni karaoi, ma ti na namakina te kukurei ibukina bwa
ti a tia n tokanikai i aon kabwakara man ana ibuobuoki Iesu. Ti ataia bwa
iai mwaakara n tokanikai i aon taian kariiri ao ni karaoi baika a eti.

Marooro
* Baikara kaniwanga aika ti na karekei ngkana ti rairi nanora?

Reitan Rongorongo

Tamara are i Karawa E Baairea Te Kawai Ibukira Bwa ti na Tokanikai man te Bure

* Jakobo 4:17 (Karaoan te bure bon karaoakin te bwai ae aki tangiria te
Atua bwa ti na karaoia.)

* 1 Joane 1:8 (Ngkana ti taku bwa ti aki bure, tiaki taekina te koaua.)
* 1 Ioane 5:17 (Karaoakin bwaai aika aki eti bon te bure.)

Tamara are i Karawa E a Tia n Tuangiira Arora Ae ti Kainnanoia ni Karaoa

ibukin te Rairannano.

* Mataio 6:14-15; 3 Nibwaai 13:14-15 (Ti riai ni kabwarai aia bure raora
nako.)

* Aramwa 32:13-16 (E raoiroi riki bwa ti na nanorinano i boni iroura nakon
are ti na kairoroaki bwa ti na nanorinano.)

* Aramwa 34:32-36 (Ngkai bon te tai n rairannano.)

Nguira n Tatabemaniira nako ti kona ni karaoa te Rairannano

* 1 Nibwaai 3:7 (Tamara are i Karawa e aki kona n tuangiira bwa ti na
karaoi bwaai aika ti aki kona ni karaoi.)

* Aramwa 42:29-30 (Ti riai n aki karekei ara anga ni kamanoira man ara
bure.)

Tamara are i Karawa E na Anganiira Kaniwangara Ngkana ti Rairi Nanora.

* Motiaea 5:5-9 (Iesu e na buokiia naake a rairi nanoia ao n ongeaba Irouna.)
* Moronai 8:24-26 (Naake a rairi nanoia a kona ni bwabetitoaki.)

Te bwabetitoaki boni ngaia te kawai teuana ae vangi ni kakawaki are ko kona karaoia
i aon te aba. E aera ngkai e rangi ni kakaawaki te babetito? lera te kawai ae eti are ti
na bwabetitoaki iai?

Tamara are i Karawa e a tia n Tuangiira Bwa ti riai ni Bwabetitoaki.

Te bwabetitoaki e nanonaki iai bwa ko na kateboaki raoi i aan te ran teu-
tana te tai ao ni kateirakeaki naba iroun te aomata are iai te kariaia bwa e
na karaoa te bwabetito. Te bwabetito bon teuana iteran ana babaire Tamara
are i Karawa ibukira. E kamatoa nakoira bwa ti na riai ni bwabetitoaki ni
kaotia bwa ti kakoaua Iesu Kristo, bwa ti tangiria ao ti kainnanoia ni kan
ongo Irouna, a0 man tia n raira nanora man ara bure.

E ataia Iesu bwa Tamara are i Karawa e a tia ni tuangiia Natina ni kabane
bwa a na riai ni bwabetitoaki. Ngke e mena lesu i aon te aba, ao E bwabe-
titoaki. E karaoa aei bukina bwa E tangiria bwa E na ongeaba iroun Tamara
are i Karawa. E tangiria naba ni kani kaotia nakoira bwa ti riai n ongo
iroun Tamara are i Karawa ao ma ni bwabetitoaki.

Aomata ni kabane ake a roko n te roro ae waniua te ririki, ake a ataa karaoan
ae eti ao ae kaairua, ao iai aia onimaki iroun Iesu ao n tia n raira nanona a
kona ni bwabetitoaki. Ataei ake a uarereke i aan waniua aia ririki aki riai ni
bwabetitoaki. Tamara are i Karawa e aki motikitaekaia mani bwaai ake a tia
ni karaoi. Aomata naba, ake iai aorakin aia iango ao man aki kona n ataa te
eti ao te kaairua aki riai ni bwabetitoaki. Ni kabane aomata a riai ni bwabeti-
toaki ngkana a tangiria ni kan oki ni manga maeka ma Tamara are i Karawa.

E a tia Iesu n tuangiira bwa n ningai ae ti riai ni bwabetitoaki iai. E tuangiia
taan iriiria bwa a na bwabetitoia aomata imwiin tiaia n reiakina taekan
Iesu, ao ni kakoaua, ao n tia n rairi nanoia. E anganiia mwaane tabeman
man ana Ekaretia te kariaia ni bwabetitoia aomata.

Marooro

* E aera Tamara are i Karawa e tangiriira bwa ti na bwabetitoaki?
* E aera lesu e bwabetitoaki?

¢ Antai ae a kainnanoia bwa a na bwabetitoaki?

Te Bwabetitoaki Bon Teuana te Bwai Ae Rangi ni Kakawaki ae Ti Riai
ni Karaoia.

Man tiara ni bwabetitoaki, ao ti kaotia nakon Tamara are i Karawa ae ti kan
irira ana babaire ibukira. Ti berita bwa ti na butimwaea Iesu bwa ara tia
kairiiri ao n ongeaba nakon bwaai ni kabane are E tuangiira bwa ti na
karaoia. Ti berita bwa ti na Ururinga n taainako ao ibukin bwaai ni kabane
are E a tia ni karaoi ibukira.

Ngkana iai ara onimaki iroun lesu Kristo, ao n rairi nanora man ara bure,
ao ni bwabetitoaki, ao Tamara are i Karawa e na bon kabwarai ara bure. E
berita nakoira bwa ti na kona iai ni manga okiria ao ni maeka ma Ngaia. E
butimwaira bwa ngaira kaain Ana Ekaretia Iesu. E kanakoa te Tamnei ae
Raoiroi bwa e na buokiira n reireiniira riki arona ao ni buokiira ni karaoi
bwaai aika a eti. Ti na karekei kakabwaia ni kabane aikai ngkana ti waaki-
nako ni karaoi bwaai ake E berita nakoira iai ngke ti bwabetitoaki.

Ti kona ni karekei kakabwaia aikai ngkana ti a tia ni bwabetitoaki. Aio ti te
kawai nakoira ibukin manga okira ni maeka ma Tamara are i Karawa. Aio
ti te kawai nakoira n riki bwa ngaira kaain Ana Ekaretia Iesu Kristo. Aio ti
te kawai ibukira ni kona ni karekea iai ana bwai n tituaraoi te Tamnei ae
Raoiroi ae e riai ibukin karekean te Tamnei ae Raoiroi bwa e na buokira ni
maiura aio. Te bwai n tituaraoi aio ti bon anganaki imwiin bwabetitoara.
Aikai bwaai aika a riai ni karaoaki ibukin manga okira ni maeka ma
Tamara are i Karawa.

Marooro

* Tera te berita ae ti na karaoia nakon Tamara are i Karawa ngkana ti bwa-
betitoaki?

* Tera te berita maTamara are i Karawa ae e na karaoia nakoira ngkana ti
bwabetioaki?

* E aera ngkai e bongana te bwabetito?

Ti Riai Ni Katauraoira Nakon Te Bwabetito

Ti riai ni karaoi bwaai tabeua imwain are ti a katauraoi nakon te bwabe-
tito. Ti riai n reireiniira aron Iesu Kristo ao ni kakoaua, n rairi nanora man
ara bure, ao ni karaoi bwaai ake E tuangiira Iesu bwa ti na karaoi.

Marooro
¢ Tera ae ti na karaoia ni katauraoira ibukin te bwabetito?

Te Bwabetito E Anganiira te Moani Waaki Ae Boou.

Te bwabetito e moana te maiu ae boou, e kaitiakiira man ara bure. E taku
Iesu n te taina bwa ti tebo ma aekan ae ko a manga bungiaki kaua. E taku
bwa e aki kona n oki ni manga maeka ma Tamara are i Karawa te aomata,
ma tii ngkana e a manga bungiaki n te tamnei.

Temanna mai ibuakoia taan irira Iesu, ae arana Bwauro, e taku bwa ti riai
ni moana te maiu ae boou imwiin te bwabetito. E taku bwa ti ngkana ti
kateboaki i aan te ran ibukin te bwabetito, ti tebo ma taunakin ara bure ni
bane. Ngkana ti aerake man te ran, ti te arona ma karekean te itiaki, te
aomata ae boou, ao n tauraoi ni moana te maiu ae boou. Te bwabetito e
anganira te kona ni moana touan te kawai n okira Tamara are i Karawa.

Reitan Rongorongo

E a tia Tamara are i Karawa N Tuangiira Bwa Ti Na Bwabetitoaki

* 2 Nibwaai 31:4-11 (E kaotia Iesu bwa ti kainnanoa bwabetitoara.)

* 3 Nibwaai 11:21-27 (E reireiniira Iesu bwa e kanga aron te aomata
ngkana e bwabetitoaki.)

* Moronaai 8:9-22 (Ataei aika uarereke a bon aki riai ni bwabetitoaki.)

Te Bwabetitoaki Boni Ngaia Te Moani Bwai ae Kakaawaki Ae ti Riai Ni Karaoia

* Motiaea 18:7-11 (Ngkana ti a tia ni bwabetitoaki ti kaotia bwa ti tauraoi
ni beku ibukin te Atua ma ni kawakin Ana Tua).

* 3 Nibwaai 27:16 (Tamara are i Karawa e kakabwaiaia naake a bwabe-
titoaki.)

Ti Riai ni Katauraoira Bwa ti Na Bwabetitoaki.

* Doctrine and Covenants 20:37 (Ibukin te katauraoi nakon te bwabetito
ti riai n raira nanora ao ni kukurei n iriira Iesu.)

Te Bwabetito E Anganiira Te Nano Ae Boou.

* Ioane 3:3-5 (E taku Iesu bwa ti riai ni manga bungiaki bwa ti aonga ni
kona ni manga oki nakon Tamara are i Karawa.)
* [-Rom 6:3-7 (Ti bon kaitiakaki rinanon te bwabetito.)

Mwakoro 16

Te Tamnei Ae Raoiroi e buokiira bwa ti na atai bwaai aika a koaua. Ti na kanga
ni karekea ana bwai n tituaraoi te Tamnei ae Raoiroi?

Te Tamnei Ae Raoiroi E Kona Ni Kairiira Nakon Te Koaua

Te Tamanei ae Raoiroi e kona ni buokiia aomata imwain ae a bwabetitoaki.
E kona n tuanga te aomata bwa ana reirei Iesu a boni koaua. N taai tabe-
tai E tuangiira bwa ti na karekea iaa ana Ekaretia lesu ae koaua. Ma te
Tamnei ae Raoiroi e na aki kona n tiku iroura ni karokoa ti bwabetitoaki ao
n anganaki te bwai n tituaraoi ae te Tamnei ae Raoiroi.

N te Nu Tetemanti ti wareka iai taekan te aomata ae arana Kononerio. Te
mwaane aei e tuai ni bwabetitoaki. Te Tamnei ae Raoiroi e tuangnga bwa
ana reirei Iesu a bon koaua. Kononerio e bwabetitoaki rimwii ma ni kare-
kea ana bwai n tituaraoi te Tamnei ae Raoiroi.

Tamara are i Karawa E a Tia N Anganiira Te Kawai Ae Ti Na Karekea
iai Ana Bwai n Tituaraoi Te Tamnei ae Raoiroi

Ngkana ti reiakina ana babaire Tamara are i Karawa ibukira, ti tangiria n
rairi nanora man ara bure ao n ongeaba nakon bwaai ni kabane are E
tangiriira Ilesu bwa ti na karaoia. Ma tiaki kona ni karaoa te rairannano aei
n akean te ibuobuoki. Ana bwai n tituaraoi te Tamnei ae Raoiroi bon te
bwai ae eti ibukin buokara mairoun te Tamnei ae Raoiroi ni katoa tai. Ti
karekea te bwaintangira aei imwiin bwabetitoara.

Ti riai ni katauraoira bwa ti aoria ni karekea te bwaintituaraoi mairoun te
Tamnei ae Raoiroi. Ti riai n onimakina Iesu ao ni kataia ni karaoi bwaai ake
E tuangiira. Ti riai n raira nanora man ara bure ao ni bwabetitoaki.

Imwiin bwabetitoara, a katokai baaia i aon atuura naake a tia ni karekea te
kariaiakaki mairoun Tamara are i Karawa, man anganiira te bwai n titua-
raoi ae te Tamnei ae Raoiroi, ao ni karikiira ni koaua bwa ngaira kaain Ana

Ekaretia Iesu Kristo Ibukiia Aika Itiaki Ni Boong Aika Kaitira. A anganiira
naba te kakabwaia.

Marooro
* Ti na kanga ni karekea ana bwai n tituaraoi te Tamnei ae Raoiroi?

A rawata kawai ae ti kona n anganaki man ana bwai n tituaraoi te Tamnei ae
Raoiroi ae kona ni buokiira. E kona n uoti taian rongorongo mairoun lesu. E
kona n reiakiniira bwaai aika mwaiti ibukin Iesu ao Tamara are i Karawa.

E kona ni buokiira bwa ti na ataa aron katokan ara kangaanga. E kona n
anganiira te rau. E kona ni buokiira bwa ti na tokanikai i aon ara kaairua.
E kona ni buokiira ni karaoa ae eti.

Te Tamnei ae Raoiroi e kona ni buokiira n atatai ao n tangiria raora. E kona
ni buokiira bwa ti na ataa aron buokaia raora. E kona ni buokiira bwa ti na
ataa ana reirei Iesu. E kona ni buokiira bwa ti na ataa te bwai ae ti na tae-
kinna ao n reireiniia aomata tabeman ibukin Tamara are i Karawa ao Iesu.

Marooro
¢ Baikara tabeua kawai man ana bwai n tituaraoi te Tamnei ae Raoiroi ae
kona ni kaira ke n roota maiura?

Ti Riai N Raira Nanora Man Ara Bure Bwa Ti Aonga n Anganaki Te
Bwai n Tituaraoi Aei.

Ti kona n riki bwa aomata ngaira aika a raoiroi riki ma ni karaoi bwaai aika
raraoi rinanon te Tamnei ae Raoiroi. Ti kona n riki n aekan Tamara are i
Karawa. Ma ti riai ni karaoi bwaai aika raraoi ni katoa tai, bwa e raawa n aki
tiku iroura te Tamnei ae Raoiroi. Ti riai ni iangoi taian iango aika raoiroi. Ti
riai n iriira ana reirei lesu. Ngkana ti karaoa te bure, ti riai n rairi nanora.
Ngkana ti karaoi bwaai aikai ni kabane, ao te Tamnei ae Raoiroi e na buokiira.

N taai tabetai te Tamnei ae Raoiroi e kairira ma ni karekean te namakin ae
kakukurei, ae rau inanora. Ngkana ti moanna ni karaoa te bure, te nama-
kin ibukin te kukurei e na bon kiitanira. N taai tabetai tao ti kona n ongo
bwanaana n taetae nakon ara iango, ae tuangiira bwa tera ae ti na karaoia
ao ae ti na aki karaoia. Ti riai n tauraoi n ongora ao n ongeaba nakon te
bwai ae tuangiira te Tamnei ae Raoiroi, bwa te Tamnei ae Raoiroi e tua-
ngiira bwa tera ae tangiria Iesu bwa ti na karaoia, ao ti man ongeabara
nakon lesu ae ti na kona iai n okira Tamara are i Karawa.

Ngkana ti aki ongeaba nakon te Tamnei ae Raoiroi, ao ngkana ti moanna
ni karaoa te bure, e na kiitanira te Tamnei ae Raoiroi. E na aki tiku irarikira
ke ni buokiira ngkana ti aki karaoa ae eti. Ma ngkana ti ongora nakon Ana

kairiiri, te Tamnei ae Raoiroi e na mena irarikira n aki kiitanira. E buokiira
n riki bwa aomata ngaira aika ti raoiroi ao ni katauraoira ibukin te maiu ma
Tamara are i Karawa.

Marooro
¢ Tera ae ti riai ni karaoia bwa e aoria te Tamnei ae Raoiroi ni buokiira?

Ti Karekei Tabeua Kakabwaia Aika Onoti Mai roun te Tamnei ae Raoiroi

Tabeua kakabwaia aika onoti ti karekei mai roun te Tamnei ae Raoiroi ao
anne are aranaki bwa ana bwai n tituaraoi te tamnei. E anga Iesu bwaai n
tituaraoi aikai nakoia kaain ana Ekaretia ni koaua ngkana e mena ana
Ekaretia i aon te aba. E anganiira te bwai n tangira aei rinanon mwaakan
te Tamnei ae Raoiroi. Ti riai n oota ni bwaai n tituaraoi aikai bwa ti aoria ni
kamanenai raoi.

Te Bwai n Tituaraoi Ibukin Taekinan Taetae Tabeua

Teuana te bwai n tituaraoi e buokiia aomata bwa a na kona n taetae n aekaki
n taetae riki tabeua. Teuana bukina ngkai e anga te bwai n tituaraoi aei Iesu
nakoia aomata bwa e na buokiia n anga reirei i aon taekan te euangkerio
nakoia aomata aika kaokoro aia taetae ma te aomata are e anga reirei.

Te Bwai n tituaraoi ibukin te Kona n Rairi Taetae Tabeua

Te bwai n tituaraoi teuana e buokiia aomata aika tuangaki taekan te eua-
ngkerio. Te bwai n tangira ibukin rairan taetae e buokiia aomata ni kaotaia
n te rongorongo mairoun lesu are e taekinaki n te taetae ae a aki ataia.

Te Bwai n Tituaraoi Ibukin Ataakin lesu ae Bon Natin Tamara are i Karawa

Teuana riki te bwai n tituaraoi ae buokiia aomata n ataia bwa Iesu bon
Natin Tamara are i Karawa. E taekinaki ni booki aika tabu bwa a kona
aomata n ataa Iesu ae te Tia Kamaiu bwa a kona ni buokaki iroun Te Tamnei
ae Raoiroi. Te bwai n tituaraoi aei bon te kakoaua mairoun te Tamnei ae
Raoiroi bwa lesu bon Natin Tamara are i Karawa ni koaua ao boni ngaia te
Tia Kamaiu ibukin te aonaaba.

Te Bwai n Tituaraoi Ibukin Kakoauaan Aia Koaua Tabeman

Te bwai n tituaraoi ibukin kakoauaan aia koaua tabeman aomata e buokiia
aomata n ataia bwa te bwai are a taekinna ibukin Iesu a boni koaua. Te
Tamnei ae Raoiroi e buokiira ni kiina raoi te koaua ao ni kakoaua naba.

Te Bwai n Tituaraoi Ibukin Te Onimaki

Te bwai n tituaraoi ibukin te onimaki e buokiira n ongeaba nakon Ana tua
Iesu. N akean te onimaki ti aki kona ni karekei tabeua ana bwai n tituaraoi

te tamnei. N akean te onimaki ao ti aki kona n okira Tamara are i Karawa.
A mwaiti aomata ake iai aia onimaki ae matoatoa ibukin Iesu. Temanna te
burabeti n Ana Boki Moomon iai ana onimaki ae korakora ibukin Iesu ao
Iesu e kaoti nakon teuaei. Te burabeti ae Iotebwa Timiti iai ana onimaki ae
korakora ibukin Iesu ao Tamana are i Karawa ao a kaoti nakoina.

Te Bwai n Tituaraoi Ibukin Te Raitaeka

Te bwai n tituaraoi ibukin te raitaeka e buokiia aomata n raira ana taeka
Tamara are i Karawa ao Iesu Kristo ao taan Iriiria man te taetae teuana
nakon teuana. Te Burabeti ae Iotebwa Timiti e karekea te bwai n tituaraoi
aei ngke e raira Ana Boki Moomon. Te bwai n tituaraoi aei e buokiia taan
raitaeka bwa a na oota n nanon te rongorongo ae eti ao n rairia nakon etina.

Te Bwai n Tituaraoi Ibukin Te Atatai

Te bwai n tituaraoi ibukin te atatai e buokiia aomata ni kaotaia n ana mwa-
kuri Tamara are i Karawa ao Iesu. E taku Tamara are i Karawa bwa ti aki
kona n oki Nakoina ngkana ti aki ataia ke n oota nakon bwaai aika E tangi-
riira bwa ti na karaoi. Ti riai n ataa ana babaire Tamara are i Karawa ae e a
tia n anganiira bwa ti aoria n oki Nakoina.

E a tia n taekinna Iesu bwa iai te atatai ae ti riai ni karekea n te maiu aei ae
e na buokiira n te maiu n tamnei ngkana ti mate. E tangiriira bwa ti na ataa
Ana reirei ao Ana tua, ibukin karawa ma aonaaba, ao ibukin bwaai aika a
tia n riki, ao ibukin bwaai n oin abara ao aba tabeua. E taku bwa ti riai ni
kamanenai rabakau aikai n ae riai. Ti riai ni bubuti ibukin ana ibuobouki
te Tamnei ae Raoiroi ni ukoukora te rabakau.

Te Bwai n Tituaraoi Ibukin Te Wanawana

Te bwai n tituaraoi aei e buokiia aomata ni kamanenaa aia rabakau are anga-
naki iroun Tamaia are i Karawa n te kawai ae riai. Ti riai ni kamanenaa te
bwai n tituaraoi aei ni karikirakei maiura ao n reirei ao mani buokiia raora.

Te Bwai n Tituaraoi Ibukin Te Anga Reirei

Te bwai n tituaraoi ibukin te anga reirei e buokiia aomata n reiakina te eua-
ngkerio nakoia tabeman n te kawai ae a na oota iai. Ti kona ni karekea te
bwai n tituaraoi aei ngkana iai ara onimaki iroun Iesu ao rinanon te kama-
tebwai ao te tataro.

Te Bwai n Tituaraoi Ibukin te Taetae ni Burabeti

Te bwai n tituaraoi ibukin te taetae ni burabeti e buokiia aomata bwa a na
ataa ke n oota ibukin bwaai aika a tia n riki n taai aika nako, bwaai aika riki

Tarin Iareta iai ana onimaki ae korakora ngaia are e a noora tabon
bain lesu imwain bungiakin lesu nako aon te aba.

ngkai, ao bwaai aika a na riki n taai aika a na roko. Burabeti anganaki te bwai
n tituaraoi aei, ma ngaira naba ti kona ni karekea bwa e na kairi maiura.

Te Bwai n Tituaraoi Ibukin Te Kaotioti*

Te Tamnei ae Raoiroi e kaotia nakoia aomata bwaai ae e na kona ni buokiia.
Ngaira aikai ni kabane ti kona ni karekea te kaotioti ibukin karaoiroakira.
Ma kaotioti ibukin te Ekaretia ae bwanin e bon ti anganaki te burabeti. Ti
aki kona ni karekea te kaotioti ibukin te aomata ae te tia kairiiri n te
Ekaretia. Bwaai ni kabane ake e kaoti te Tamnei ae Raoiroi nakoira a na
boraoi ma tua ake tabeua ao ana reirei Tamara are i Karawa ao Iesu.

Te Bwai n Tituaraoi Ibukin Te Katoki Aoraki

Te bwai n tituaraoi ibukin te katoki aoraki e buokiia aomata aika aoraki
bwa a na kona ni marurung. Tabeman iai aia onimaki bwa a na katokaki
aorakia ao tabeman iai aia onimaki ni katoki aoraki.

Te Bwai n Ttituaraoi Ibukin Karaoan Kakai

Te bwai n tituaraoi ibukin karaoan kakai a bon anganaki ibukin buokaia
aomata. Te kakai bon te bwai teuana ae korakora ae karaoia ibukira Tamara
are 1 Karawa ae iai mwaakana. E taku Iesu n te Nu Tetemanti ao n Ana
Boki Moomon bwa a na iai taian kakai ibuakoia naake a kakoaua.

E Kona Tatan Ni Katotoonga Mwaakan Tamnei Aikai

E kona Tatan ni karaoi bwaai bwa a na riki n ai aron ana bwai n tituaraoi te
tamnei. E kona ni katotoongi taraaia anera. E kona ni karaoi mwakuri aika
bubuaka bwa a na tara n riki n raoiroi man eti. E kona ni karaoi katotoongaia
burabeti ni kewe aika kona n riki bwa burabeti ni koaua. E kona ni karaoi
kakai ni mwamwanaia aomata. Taan tabunea, aomata aika karekei rongoro-
ngo mairouia maate ibukiia ake a maiu, te aomata ae taekin bwaai ibukin taai
aika a na roko ibukin temanna, ao tabeman n ai aroia a karekea mwaakaia
mairoun Tatan ao bon tiaki taan iriira Iesu. Ti riai ni kararoaira mairouia.

E kona Tatan ni karaoi bwaai bwa a na tara ni koaua ao anne te kawai ae
ti kona n ataia ae kewe ngkana ti titirakina Tamara are i Karawa. E na bon
roko ara namakin ae e aki eti, akea namakinan te rau, ngkana Tatan ao
taan iriiria a kataia ni karaoa ana mwakuri te Tamnei ae Raoiroi. Te bwai n
tituaraoi ibukin ataakina bwa e koaua te bwai n tituaraoi n te tamnei ao
ngkana ana katooto Tatan e aranaki bwa the bwai n tituaraoi ibukin ataa-
kin bwaai aika raba.

88



Mwakoro 16

Marooro

¢ Tera ana bwai n tituaraoi te tamnei?

* Ti na kanga ni katannakoa imarenan bwaintituaraoi ni koaua iroun Te
Tamnei ao man ana mwakuri ni katooto Tatan?

Ti Riai Ni Mwakuri Ni Karikirakea ao ni Kamanenai Bwai n Tituaraoi
Aika Iai Iroura

Ti kona n atai bwaai n tituaraoi aika iai iroura ngkana ti kamatebwai, ti aki
mamatam, ao n tataro. Ti kona ni kamanenai ara bwai n tituaraoi aikai
ngkana ti ongeaba nakon ana tua lesu. Ti na bon tangiria ni kamanena ni
buokiia tabeman ao ni buoka katean ana Ekaretia lesu Kristo Ibukiia Aika
Itiaki Ni Boong Aika Kaitira. Ngkana ti aki karikirakei ao ni kamanenai
bwai n tituaraoi aikai, ao ana bon bua.

E taku Iesu bwa ti na aki kamoamoa ibukin ana bwai n tituaraoi te tamnei are
ti bon kakabwaiaki iai. Ti riai n aki taekin aroia nakoia aomata ae aki kona ni
iangoia bwa tabu. Bwai n tituaraoi aikai ti anganaki i bon ibukin arora aika
raraoi ao ibukin kakabwaiakakia aomata. Ti riai n ururingnga bwa bwaai n
tituaraoi aikai a bon tabu. Iesu e anganiira bwaai n tituaraoi aikai rinanon te
Tamnei ae Raoiroi. E ti tuatua bwa ti na karabwa lai ao ni kamanenai bwai n
tituaraoi aikai n aron are E tangiriira bwa ti na kamanenai.

Marooro

* Ti na kaanga n ataia bwa bwaai n tituaraoi raa aika iai iroura?

* Ti na kaanga ni kawakin ana bwai n tituaraoi te tamnei aika bwa a na
tabu?

Ana Bwai n tituaraoi Te Tamnei E bon Rangi ni Kakawaki Nakoira

Ti riai n taai nako ni kataia ni karaoi bwaai aika raraoi ao n ongeaba nakon
Iesu, bwa e raawa n aki kairiira te Tamnei ae Raoiroi ao n aki tiku iroura.
Ti riai ni kataia ni iangoi iango aika raraoi. Ngkana ti karaoa te bure, ti riai
n raira nanora. Ti riai ni kataia n oota ni bwaai aika e tuangiira Te Tamnei
ae Raoiroi. Ti riai n iriiri taekan reirei aika E anganiira.

Ngkana ti kataia n ongeaba ma nanora ni koaua iroun lesu, ana bwai n
tituaraoi te Tamnei ae Raoiroi e na kakabwaiai maiura. E na buokiira ni
karekea maiura ae kakukurei n taai aikai ao ni katauraoira ni maiura ma
Tamara are i Karawa.

Marooro
e Tera ae ti riai ni karaoia ae e na kona ni buokiira iai te Tamnei ae Raoiroi?

Reitan Rongorongo
E kona Te Tamnei ae Raoiroi ni Kairiira Nakon te Koaua

* 2 Nibwaai 32:5; Moronaai 10:5-7 (Te Tamnei ae Raoiroi e tuangiira bwa
e koaua te bwai teuana.)

E anganiira Tamara are i Karawa Te Kawai Ibukin Karekean ana Bwai n Tituaraoi
te Tamnei ae Raoiroi

* Mwakuri 10:44-48; 2 Nibwaai 31:17-18 (Ana bwai n tituaraoi te Tamnei
ae Raoiroi ti anganaki imwiin bwabetitoara.)
* Moronai 8:25-26 (Ti kona ni karekea te Tamnei ae Raoiroi.)

Ti Riai N Rairi Nanora Man Ara Bure Bwa E Aonga n Reke Iroura Ana Bwai n
tituaraoi te Tamnei ae Raoiroi

* Motiaea 2:36 (Ngkana ti aki ongeaba nakon ana tua, Tamara are i Karawa,
ti kabua ana bwai n tituaraoi te Tamnei ae Raoiroi.)

* Moronai 8:28 ( E na toki buokara iroun Te Tamnei ae Raoiroi ngkana ti
aki rairi nanora.)

Ti Karekei Kakabwaia Aika Onoti Rinanon Te Tamnei ae Raoiroi

* Mareko 16:17-18; Moomon 9:7-24 (Ana bwai n tituaraoi te tamnei boni
irian ana euangkerio lesu Kristo.)

¢ 1 Korinto 12:1-11; Moronai 10:8-19; Doctrine and Covenants 46:10-33
(Te Tamnei ae Raoiroi e na anganiira ana bwai n tituaraoi te tamnei.)

Ti Riai Ni Mwakuri Ni Karekea ao Ni Kamanenai Bwaai n tituaraoi Aika Iai
Iroura

* Mataio 25:14-30 (Tamara are i Karawa e anganiira bwaai n tituaraoi aikai
bwa ti na kamanena n Ara mwakuri, ao ngkana ti aki kamanenai ao ana
bon bua.)

Ana Bwai n Tituaraoi te Tamnei ae Raoiroi E bon Kakaawaki Iroura

* Aramwa 34:37-38 (Ti riai ni karaoi bwaai aika ti tuangaki iroun te
Tamnei ae Raoiroi bwa ti na karaoi.)

Aberaam e karaoa te berita ae tabu ma te Uea.

[ESU KRISTO

Taan iriira Iesu Kristo a bon okoro mai buakoia aomata. Antai taan Iriiria?
A kaanga ni kaokoro?

Taan Iriira Iesu A Tangira Tamara are i Karawa

Naake a iriira Iesu bon aomata ake a kakoaua ao n ongeaba naba Irouna. A
tia n reiakina ana babaire Tamara are i Karawa are e reiakini Iesu nakoia ao
a tangiria naba ni iriira te baire. A tangira Tamara are i Karawa ao ni kako-
aua bwa e tangira maiura ae te kabanea n raoiroi ae kona n reke ibukira ni
kabane. A kakoaua ae Iesu bon natin Tamara are i Karawa. A kakoaua ae
Iesu bon te Tia Kamaiu. A kakoaua bwa lesu e a tia ni karaoia ibukiia bwa
a na kona ni manga oki ni maeka ma Tamara are i Karawa. A kakoaua bwa
ti te kawai ae a kona ni kabwaraki iai aia bure ao ni manga okira Tamara are
i Karawa bon man irjirakin Iesu ao n ongeaba nakona Ana tua.

Naake a iriira Iesu a rangi ni kakaitau nakon te Atua ao Iesu ibukin aia
mwakuri are a tia ni karaoia ibukiia. Taan iriira Iesu a tangiria ni kan onge-
aba nakon Iesu. A rairi nanoia man aia bure. A babwetitoaki ao mani kare-
kea ana bwai n tituaraoi te Tamnei ae Raoiroi. A ataia bwa aomata ni
kabane a bon bongana iroun te Atua. A kataia ni buokiia aomata ni aanga
aika kona ni karaoaki.

Naake a iriira Iesu a karaoi berita aika tabu. A berita nakon Tamara are i
Karawa bwa a na weteaki n aran Iesu Kristo. E nanonaki n aio bwa a
kinaaki bwa kaain Ana Ekaretia, ni butimwaai ao ni iriiri nanon ana reirei
ni kabane, ao n ururingnga n taai nako. A berita naba bwa a na tangiria
aomata ao ni buokiia.

Tamara are i Karawa e karaoi berita aika tabu nakoia taan iriira Iesu.
Tabeua bwaai ake e berita iai bwa E na bon:

1. Butimwaia bwa kaain Ana Ekaretia Iesu Kristo.
2. Anganiia ana bwai n tituaraoi te Tamnei ae Raoiroi.

Mote e angan Aron te nakoanibonga ni katokaan baina i aon atuuna.

3. Buokiia ni karekei bwaai ake a kainnanoia.

4. Anganiia mwaakana bwa aonga ni kona ni karaoa Ana mwakuri.

5. Anganiia kakabwaia aika korakora ngkai ao n aki totoki.

6. Kariaiia bwa a na oki ni maeka ma Ngaia ngkana a teimatoa n ongeaba
nakon Iesu.

Marooro

* A kanga taan iriira Iesu ni kaokoro ma aomata ake tabeman?

e Tera te berita ae a na karaoia taan iriira Iesu?

* Tera ana berita Tamara are i Karawa ao Iesu Kristo nakoia naake a iriira
Tesu?

E Anga Iesu te Nakoanibonga Nakoia Mwaane n te Ekaretia Aika Tau

E anga lesu ana kariaia nakoia ,mwaane aika kaain te Ekaretia aika tau
bwa a na buokiia ni karaoa Ana mwakuri. Te kariaia aei e bon aranaki bwa
te nakoanibonga. Tamara are i Karawa e anga te kariaia aei nakon Iesu.

Karekean te nakoanibonga bon te kakabwaia ae kakannato. Te nakoanibo-
nga bon te nakoa ae tabu. Ti mwaane aika kaain te Ekaretia aika taan iriira
raoi ni koaua Iesu ao a mwakuri ma nanoia ni kawakin Ana tua ae a
kariaiakaki ni karekea te nakoanibonga.

Ngkana iai te nakoanibonga iroun te mwaane, e kona ni karaoi bwaai nako
are e tangiria lesu bwa e na karaoia. E kona n reiakiniia aomata tabeman i
bukin Tamara are i Karawa ao Iesu, ni bwabetitoaia, ao n anganiia ana bwai
n tituaraoi te Tamnei ae Raoiroi. Te mwaane ae iai irouna te nakoanibonga e
kona ni kakabwaiaia ana utu ngkana aoraki ao ngkana iai riki aia kangaa-
nga tabeua. Ngkana arona bwa aomata a kakoaua Iesu ao n ongeaba nakon
Ana tua, Iesu e tia n anganiia te nakoanibonga ao kakabwaia riki tabeua.

Marooro

* Tera te nakoanibonga?

* E aera Iesu e anga te nakoanibonga nakoia mwaane aika kaain te Ekaretia
aika a tau?

A Rawata Aomata Aika Kakoaua Iesu Ao a Iriira Ana Tua Imwain Rokona
Nako Aon Te Aba

Atam ao Ewa Ao Tabeman Natiia A Kakoaua lesu ao a Iriira Ana Tua Imwain
Rokona Nako Aon Te Aba

Tamara are i Karawa e tuanga Atam ao Ewa bwa a na kakoaua Iesu Kristo ao
n ongeaba nakon Ana tua. A tuangaki bwa E na roko nako aon te aba n te

bong teuana. Atam ao Ewa a berita bwa a na ongeaba. A kawakina aia berita.
A bwabetitoaki, ao ni karekea ana bwai n tituaraoi te Tamnei ae Raoiroi.

Imwain rokon Iesu nako aon te aba, E anga te nakoanibonga nakon Atam.
E kariaia Atam bwa e na anga te nakoanibonga nakoia natina mwaane ake
a ongeaba iroun lesu. E katoka baina Atam i aon atuuia natina nako ake a
ongeaba man anganiia te nakoanibonga. Imwiina natin Atam angania
natiia mwaane te nakoanibonga n te kawai ae ti te arona.

Marooro
¢ Tera ae karaoia Atam ao Ewa bwa a na kona n riki bwa taan iriira Iesu?
* A kangara taan iriira Iesu ni karekea te nakoanibonga?

Aberaam e Kamoamoa ao e Karinea lesu ao e Iri Ana Tua

Aberaam ao ana utu a kakouaa Iesu. A kakouaa bwa E na roko nako aon te
aba n te tai teuana. Aberaam e berita nakon Tamara ae i Karawa ae e na onge-
aba nakon Iesu ao ni karaoa Ana mwakuri. Tamara are i Karawa e berita
nakon Aberaam ae, ngkana e ongeaba, Tamara are i Karawa e na kakabwaia
ma ana kariki. Aikai bwaai tabeua ae berita iai Tamara are i Karawa:

1. E na anganiia Aberaam ao ana kariki te nakoanibonga.

2. E na anganiia Aberaam ao ana kariki abaia bwa ana maeka iai.

3. E na angan Aberaam ana kariki aika mwaiti.

4. A mwaiti ana kariki Aberaam aika a na bon riki bwa taan iriira Iesu.

5. A mwaiti ana kariki Aberaam aika rineia bwa a na karaoa ana mwakuri
Iesu ao n reiakiniia aomata taekan Tamara are i Karawa ao Iesu.

Aberaam e reireiniia natina bwa a na kakoaua Iesu ao n ongeaba nakon
Ana tua. Aberaam e anga te nakoanibonga nakon natina ae Itaaka. Itaaka
e anga te nakoanibonga nakon natina ae lakoba. Imwiina, Tamara are i
Karawa e bita aran Iakoba nakon Iteraera. Iteraera iai tengaun ma uoman
natina mwaane. E reireiniia bwa a na kakoaua lesu ao n ongeaba nakon
Ana tua. A reke irouia te nakoanibonga. Ana kariki natin Iteraera aranaki
bwa baronga aika tengaun ma uoman.

Marooro
¢ Tera ana berita Tamara are i Karawa ae berita iai nakon Aberaam?
e Antai Iteraera?

Kaain Iteraera A Kakoaua lesu ao n Ongeaba nakon Ana Tua

Ibukina bwa e aki tau te amwarake n oin abaia, Iteraera ao natina
mwaane a nako ni maeka n te aba ae aranaki bwa Aikubita. N te ae aki
maan ao aomata ake a maeka i Aikubita a karaoia ana kariki Iteraera bwa

a na mwakuri korakora. A kairoroaki bwa a na maeka i Aikubita bwa a na
riki bwa tooro. Aki kariaia okia nakai n nako ni maeka n te aba are e a tia
ni berita nakoia lesu bwa E na anganiia.

N ririki ake imwiina, Tamara are i Karawa e rinea temanna te mwaane ae
arana Mote bwa e na kairiia nako tibun Iteraera man te aba ae Aikubita. Mote
e kamanena mwaakan te nakoanibonga ni buokiia bwa a na kararoaia kaain
Aikubita. E kairiia nakon te aba are e berita nakoia lesu bwa E na anganiia. Te
aba aio bon Kaanan. E tei i maeaon te karaanga are Ioretan ao te Dead Sea.

Marooro
* Tera te mwaaka ae kamanena Mote ngke e buokiia aomata ni kainao-
mataia mai Aikubita?

Aomata Aika Kaain Iteraera a Toki Ni Kakoaua Iesu

Imwiin maekaia tibun Iteraera n te aba ae Kaanan n ririki aika mwaiti, a
toki ni kakoaua Iesu ao ni kawakin Ana tua. Iesu e kanakoia ana burabeti
bwa a na tuangaki bwa a na rairi nanoia ao n ongeaba nakon Ana tua.
Itaia, Eria, ao Ieremia boni ngaia tabeman burabeti ake a kanakoaki iroun
Iesu. A rawata riki burabeti.

Ma aomata ake tibun Iteraera aki rairi nanoia. Ngaia are Tamara are i
Karawa e kariaia aomata tabemwaang bwa a na roko n tautaekaniia ao n
taui abaia ao ni kamaenakoia nakon aba tabeua. Aio are e a karikiia aomata
aikai bwa a na nanorinano ao ni karikia bwa a na ururinga Iesu ao n onge-
aba Nakoina. N ririki imwain bungiakin Iesu i Betereem, tibun Iteraera a
moanna ni karaoi mwakuri aika bubuaka ao Tamara are i Karawa e kariaia
aomata aika I-Rom bwa a na tautoroniia tibun Iteraera. A tautaekanaki
abaia ma aia kateitei aika tabu.

Marooro
* Tera ae na riki ngkana a mwaninga aia berita aomata nakon Tamaia are
i Karawa ao n aki ongeaba nakon Iesu?

E Roko Iesu Nako Aon Te Aba Ao E Baireia Taan Iriiria

Ngke e roko Iesu nako aon te aba, E reireiniia aomata bwa Ngaia bon Natin
te Atua. E tuangiia bwa a na aki kona ni kainnano ni maraki n aia bure
ngkana a ongeaba nakon Ana reirei. E tuangiia bwa ana kakoaua ao ana
raira nanoia. E taku bwa a riai ni bwabetitoaki. E berita bwa E na kanakoa
te Tamnei ae Raoiroi bwa e na buokiia. E reireiniia n tangira ao n ongeaba
iroun te Atua. E reireiniia bwa a na tangiria aomata nako ao ni buokiia.

Naake a kakoaua Iesu ao n ongeaba Irouna a na riki bwa taan Iriiria. E
baaireia Ana aomata nakon te kurubu ae aranaki bwa Ana Ekaretia Iesu
Kristo. E anga te nakoanibonga nakoia mwaane ake mataniwi ao tia reirei
n Ana Ekaretia.

Marooro
* E kanga lesu ni buokiia aomata bwa a na Iriiria?
¢ Tera ae a na karaoia aomata bwa aoria n riki bwa taan iriira Iesu?

Te Riki Bwa Te Tia Iriira Iesu Bon Rinem ae Korakora ao te Kakabwaia

Naake a iriira Iesu a bon kukurei. Ataa ana babaire Tamara are i Karawa
ibukiia. Ataia bwa Tamara are i Karawa e tangiria. Ataia bwa E tangiria Iesu
bwa a na iriiria bwa E aonga ni buokiia ni kaokiia Nakoina. Atai bwaai aika
ana riai ni karaoi bwa aonga ni kukurei. Iai ana bwai n tituaraoi te Tamnei
ae Raoiroi ae kona ni buokiia ao n anganiia te rau. Ngkana iai aia kangaa-
nga, ataia bwa Iesu e kona ni buokiia. Ataia bwa te Atua e na kakabwaiaia
ngkana iai aia onimaki n iriira Iesu.

Taan iriira Iesu a bon kimwareirei ibukin kakabwaia aika mwaiti ae anga-
naki iroun Tamara are i Karawa. A karabwa Tamara are i Karawa ibukin
kakabwaia aikai ngkana a tataro.

Aomata aika aki iriira Iesu a kona n riki bwa taan Iriiria. A kona n reiakina
Taekana ngkana a wareware ao n ongora nakon aia mataniwii n Ana
Ekaretia. A kona ni kakoaua, n rairi nanoia, ao ni bwabetitoaki. Ngkana a
ongeaba nakon Iesu, a kona ni karekea naba te bwai ae ti teebo ma are e
berita iai te Atua nakoia taan iriira Iesu.

Marooro
* E aera ngkai bon rinem ae onoti ae kakannato ngkana ko riki bwa tema-
nna te tia iriira Iesu?

Reitan Rongorongo
Taan Iriira lesu A bon Tangira Tamara are i Karawa

* Joane 8:12 (lesu e tangiriira bwa ti na iriiria.)

* 2 Nibwaai 31:12 (Ti tuangaki bwa ti na iriira Iesu Kristo ao ni karaoa te
bwai are E karaoia.)

* Motiaea 2:41 (Naake a ongeaba nakon ana tua Iesu a bon kakabwaiaki ni
kawai aika mwaiti.)

* 3 Nibwaai 18:37 (lesu e anganiia Ana reirei te mwaaka n anga ana bwai
n tituaraoi te Tamnei ae Raoiroi nakoia tabemwaang.)

E Anga lesu Te Nakoanibonga Nakoia Mwaane n te Ekaretia Aika Tau

* Te Otinako 3 (Mote e karekea te kariakaki mairoun Tamara are i Karawa.)
* Warekaia Iteraera 27:18-23 (Mote e katoka baina i aon atuun Iotua ao n
anganna te kariaiakaki mairoun Tamara are i Karawa.)

A Rawata Aomata Aika Kakoaua lesu ao ni ira ana Tua Imwain Rokona nako
aon te Aba

» Karikanbwaai 12:1-2; 17:1-8 (Ie berita ae anganaki Aberaam, ao taan
iriira Iesu.)

* Te Tua-Kaua 28:9-10 (Ie Atua e karaoa ana berita ma aomata ake tibun
Iteraera.)

* leremia 23:3—4 (Iesu e na bobotia tibun Iteraera ni kabane ngkana a tian
rairi nanoia man aia bure.)

* Etekiera 20:33-36 (Tibun Iteraera a na bon ikotaki.)

* Ruka 6:13 (Iesu e rineia Ana Abotoro ake Tengaun ma Uoman.)

* Joane 15:16 (Iesu e angania ana Abotoro te kariaia ao te mwaaka.)

* 3 Nibwaai 21:26-29 (Iesu E na bon ikotia taan iriiria man aba nako nakon
te tabo ae ti teuana.)

Bon Te Tibwanga Ae Rangin Ni KakawaakiTe Riki Bwa Temanna Te Tia Iriira lesu

* 2 Nibwaai 31:13 (Naake a iriira Iesu ao ni karaoi bwaai ake E reireiniia a
na karekei kakabwaia aika onoti.)

* Aramwa 5:57 (Naake a iriira Iesu a na bon warekaki ibuakoia naake a
raoiroi n te aonaaba.)

* Moronai 7:48 (Taan iriira Iesu a na bon riki n aekan te Atua.)

lesu e katea te ekaretia ngke e mena iaon te aba. lTera arana? Antai ae kaira ana
Ekaretia?

Iesu bon Atuun te Ekaretia Are E Kateia

Ngke e mena lesu iaon te aba E katea ana Ekaretia. Te Ekaretia aei e ara-
naki bwa Ana Ekaretia Iesu Kristo. Kaain ana Ekaretia Iesu aei a bon ara-
naki bwa aomata aika Itiaki. Iesu bon Ngaia atuun te Ekaretia. E kairia. E
rineia tengaun ma uoman mwaane bwa a na buokiia ni kaira te Ekaretia
aei. Aranaki bwa Abotoro. Abotoro aikai a bon aranaki naba bwa burabeti.
Iesu e katokaa baina i aon atuuia n tatabemaniia nako man anaganiia te
nakoanibonga. E anganiia aia mwakuri aika a na karaoi Ibukina. Abotoro
ao burabeti aikai bon taan kairiiri n ana Ekaretia Iesu Kristo.

N ana Ekaretia Iesu Kristo, mwaane ake a reke irouia te nakoanibonga a kato-
kai baia i aon atuuia tabeman mwaane aika raraoi ao man anganiia te nako-
anibonga. Aio bon ti te kawai are e kona iai n anga te nakoanibonga temanna
te mwaane nakon temanna. Te nakoanibonga e bon aki kona ni kabooaki.

Marooro
¢ Antai te tia kairiiri n Ana Ekaretia Iesu Kristo?
* Tera araia mwaane ake a weteaki bwa a na buoka Iesu?

Ana Ekaretia Iesu Kristo E Waakinako iaon te Aba Imwiin Okina Nako
Karawa

Imwiin okin Iesu nako karawa, Ana Ekaretia e waakinako i aon te aba. E
kairaki irouia Abotoro ake Tengaun ma Uoman. Ngkana e mate te abotoro,
Iesu e rinea temanna ae e na onea mwiina. Rinanon te Tamnei ae Raoiro,
Iesu e kaotia nakoia ana Abotoro ake tabeman bwa antai te Abotoro ae
boou are e na manga rineaki. Abotoro ake Tengaun ma Uoman a manga
rineia mwaane ake a raoiroi ao ni manga anganiia te nakoanibonga ibukin

buokan te mwakuri n ana Ekaretia Iesu. Mwaane aikai a weteaki bwa
Itingaun, ibonga aika rietata, unimwaane, bitiobi, ibonga, tia reirei, ao rii-
kan. Nakoaia a kabwarabwaraaki inanon te mwakoro 20.

E Kaira Te Ekaretia lesu Rinanon Te Kaotioti

Rongorongo are e anga lesu rinanon te Tamnei ae Raoiroi nakoia aomata i
aon te aba aranaki bwa kaotioti. Iesu e kaira Ana Ekaretia ma ni kaoti
nakoia burabeti ao taan kairiiri ake tabeman bwaai ake a riai ni karaoi.

Imwain okin Iesu nako karawa, E tuangiia Ana Abotoro bwa E na raoniia
n taai nako. E nanonna Iesu bwa E n reitinako ni kairiia rinanon te Tamnei
ae Raoiroi.

Marooro
* E kanga lesu ni kaira Ana Ekaretia imwiin okina nako karawa?

Ana Ekaretia lesu Kristo Kanoana Bon Ana Reirei

Mataniwii n Ana Ekaretia Iesu Kristo a karekei kaotioti mairoun Iesu rina-
non te Tamnei ae Raoiroi. N aron te katooto, Iesu e tuanga ana Abotoro ae
Betero bwa te euangkerio e riai ni kabutaki nako n reireiaki nakoia aomata
ni kabane ma tiaki tii nakoia kaain te bata are Iteraera. Iesu e tuanga ana
Abotoro ae Bwauro bwaai aika rawata ae riai n reireiniia aomata. Iesu e
kaota rongorongon te Abotoro ae Ioane i bukin taai aika a na roko.

Ngke E maeka Iesu i aon te aba, Iesu e reireiniia aomata bwa a na onimaki
Irouna, a na rairi nanoia, ao a na bwabetitoaki. E reireiniia bwa a na
tangira Tamara are i Karawa ao n ongeaba Nakoina. E reireiniia bwa a na
tangiria aomata nako ao ni buokiia.

Imwiin okin Iesu nako karawa, Abotoro a reiakin bwaai n aron are e reia-
kin Iesu. Naake a kan kaaina Ana Ekaretia Iesu Kristo a riai ni iai aia oni-
maki irouna, a na rairi nanoia man aia bure, ao ni bwabetitoaki. A karekea
ana bwai n tituaraoi te Tamnei ae Raoiroi, n aron are e a tia ni berita iai
Iesu. A reiakina tangiran Tamara are i Karawa ao n ongeaba Irouna. A reia-
kina aron te tangira ao ni buokiia aomata.

Marooro
* Tera ae a na karaoia aomata ngkana a kan kaaina ana Ekaretia Iesu Kristo?

Nuaake A Kaaina Ana Ekaretia Iesu Kristo A na Bon Karekei Ana Bwai n tituaraoi
Te Tamnei

Naake a kaaina Ana Ekaretia Iesu Kristo a boni karekea ana bwai n titu-
araoi te tamnei. Tabeua bwai n tituaraoi bon te onimaki ibukin te katoki

aoraki bwa a na marurung, te konabwai n ataakin bwaai aika a na riki n
taai aika imwaira, ao te mwaaka n noori kanoan mii ni burabeti.

Marooro
¢ Tera tabeua ana bwai n tituaraoi te tamnei?

Akea Ana Ekaretia Iesu I Aon Te Aba

Imwiin Iesu ngke e oki nako karawa, Ana Abotoro a bon kaira te Ekaretia.
A rawata riki aomata aika a kaaina te Ekaretia. Ma tabeman kaaina a
manga moana reiakinan ao kakoauaan bwaai aika kairua, ao tiaki bwaai
ake e reireiniia Iesu ao Abotoro. N aron te katooto, tabeman aomata a reia-
kinna bwa Tamara are i Karawa akea rabwatana ae te iriko ma te rii.

Aomata aika bubuaka a moanna ni bwainikirinia taan kairiiri ao tabeman
kaain te Ekaretia. Aomata ake a bubuaka a bon kamateia Abotoro ao taan
kairiiri ake tabeman ake iai irouia te nakoanibonga. A kamateia naba kaain
Ana Ekaretia Iesu Kristo aika rawata.

Aomata a reiakin riki reirei aika kaairua ni karokoa akea ae kona ni manga
kakoauai Ana reirei Iesu. Akea ae iai irouna te nakoanibonga, ma ngaia are
akea ae kona ni karaoa ana mwakuri lesu i aon te aba ke ni karekei rongo-
rongo mai roun lesu ibukiia natin Tamara are i Karawa. Te tai are akea ae
kakoaua ana reirei Iesu ao e bua naba te kariaia mai rouia, e atongaki bwa
Kitanan te Koaua.

N tain Kitanan te Koaua, aomata a manga katea aia ekaretia aika kakaokoro
man are e a tia ni kateia Iesu. A reiakin bwaai aika e aki reiakin Iesu. Akea iro-
uia te nakoanibonga. A karaoi bootaki aika tabu aika kaokoro ma ake e karaoi
Iesu n ana Ekaretia. Akea te kaotioti nakoia mai roun Iesu. Aki reiakin Ana
tua ni kabane n Ana euangkerio Iesu ao ana Abotoro n aron ake a tia n reia-
kin. A kaman taekinaki irouia burabeti bwa bwaai aikai a na bon riki.

Marooro
* E kaanga n riki Kitanan te Koaua?

E Berita Iesu Bwa E Na Manga Katea Ana Ekaretia I Aon Te Aba

E ataia Iesu bwa e na bua Mwaakana ma Ana reirei ae bwanin mai irouia
aomata. Ngaia are e a katauraoa te kawai ibukin manga katean Ana
Ekaretia ae koaua i aon te aba.

Te Abotoro ae Ioane e nooria n te mii ni burabeti te tai are e na manga
uotaki ni kaokaki iai te euangkerio nako aon te aba. E nooria bwa lesu e
kanakoia anera n reiakiniia aomata te koaua ibukin Tamara are i Karawa.

103



Mwakoro 18

Iesu e kakoaua bwa natin Tamara are i Karawa ni kabane a na bon karekea
te euangkerio, te nakoanibonga, kakabwaia, ao bwaai ni kabane aika riai
ibukiia bwa aoria ni manga kona n oki nakon Tamara are i Karawa.

Marooro

E aera Iesu ngkai e katauraoa te kawai ae e na kona ni manga kateaki iai
Ana Ekaretia i aon te aba?

Reitan Rongorongo
Iesu Bon Atuun Te Ekaretia Are E Kateia

Ruka 9:1 (E anga lesu te mwaaka nakoia Ana Abotoro.)
3 Nibwaai 27:8 (Ana Ekaretia Iesu Kristo e bon aranaki n Arana.)

E Waakinako Ana Ekaretia Iesu Kristo I aon te Aba Imwiin Okina Nako Karawa

Mataio 16:16-18 (E rineaki Betero bwa e na kaira te Ekaretia imwiin
maten lesu.)

Mataio 28:20 (E berita Iesu bwa e na memena irouia ana Abotoro n taai
nako.)

Mareko 3:14 (E rineia Iesu tengaun ma uoman mwaane bwa ana Abotoro.)
Mareko 16:17-18; 1 I-Korinto 12:4-11 (Naake a iriira lesu e na bon reke
irouia ana bwai n tituaraoi te tamnei.)

Ruka 10:1 (E rineia Iesu itingaun mwaane bwa a na tataekina te eua-
ngkerio.)

Ioane 14:26 (E na bon memena lesu irouia ana Abotoro rinanon ana kai-
riiri te Tamnei ae Raoiroi.)

Mwakuri 1:23-26 (E rineaki te Abotoro ae boou bwa e na onea mwiin
temanna ngkana e mate.)

Mwakuri 8:18-20 (E tuanga te mwaane Betero bwa te nakoanibonga e
aki kona ni kabooaki.)

Mwakuri 10 (E reiakina Betero rinanon te kaotioti, bwa te euangkerio
bon ibukia aomata ni kabane.)

Mwakuri 14:23 (Unimwaane n te ekaretia a bon katabuaki* n tain te boo-
taki n taromauri.)

I-Ebeto 2:19-20 (Iesu bon te atibu are bouan te maninganinga are moan te
kakannato ibukin Ana Ekaretia, ae e buokaki irouia Abotoro ao burabeti.)
[-Ebeto 4:11-13 (Aran nakoaia taan mwakuri a bon rineaki iroun Iesu.)
Iakobo 5:14-15 (Te aoraki e na kona ni kakabwaiaki iroun te mwaane ae
iai te kariaiakaki n te nakoanibonga irouna.)

Akea Ana Ekaretia Iesu I Aon Te Aba

* Amota 8:11-12 (A na bon kakaea te koaua aomata, a na bon aki ataia bwa
a na kunea ia.)

* Mataio 24:9-12 (A na bon kamateaki Abotoro.)

¢ 2 I-Tetaronike 2:3—4 (E a kaman taekinaki Kitanan te Koaua.)

* 2 Betero 2:1 (Burabeti ni kewe a bon anga reirei aika a kewe.)

E Berita lesu Bwa E Na Manga Kaoka Ana Ekaretia nako Aon Te Aba

* Taniera 2:44-45 (Abanuean lamara are i Karawa e na manga kateaki
imwaain okin Iesu Kristo.)

* Mwakuri 3:20-21 (Iesu e na manga oki nako aon te aba ni manga ni
kaoka Ana euangkerio.)

* Te Kaotioti 14:6 (Ie anera e na buokiia ni manga kaoka te euangkerio.)

Ti na kunea iaa ana euangkerio ni koaua lesu Kristo ni boong aikai?

N Ririki Aika Mwaiti Ao Ana Ekaretia Iesu Kristo Bon Akea i aon te Aba

E katea Ana Ekaretia Iesu ngke E mena i aon te aba. E tiku Ana Ekaretia i
aon te aba teutana te tai imwiin Okina nako karawa. Ngke a katoki aia
anga reirei aomata ma kakoauan Ana koaua ake e reiakini, e uota nako te
nakoanibonga ao Ana Ekaretia Ilesu mai aon te aba.

N ririki aika mwaiti, aomata a maeka n akea te euangkerio ae koaua ao ana
Ekaretia Iesu Kristo. Aomata a bon katei ekaretia aika mwaiti, ni kaineti
nakon oin aia iango ma rabakauia ao man te Baibara. Ma ekaretia aikai bon
akea irouia te nakoanibonga are iai iroun Tamara are i Karawa. Bon akea
irouia ana reirei ni kabane Iesu Bon akea te kaotioti ae waakinako nakoia
mai roun lesu. Bon akea irouia ana bwai n tituaraoi te tamnei.

A moanna aomata ni kan ataa te koaua ibukin Tamara are i Karawa. A
moanna ni kakaeanako te koaua ibukin Tamara are i Karawa ma Ana
reirei. Tabeman a bon ataia bwa akea ana Ekaretia ni koaua Iesu Kristo i
aon te aba. Ataia bwa iai te tai ae na roko ibukin manga kaokan Ana
Ekaretia ni koaua Iesu Kristo nako aon te aba.

Marooro

* E aera Iesu ngkai e anaa te nakoanibonga mai aon te aba?

* E aera ngkai ekaretia ake a kateaki irouia aomata tiaki Ana Ekaretia Iesu
Kristo?

Tamara are i Karawa E Kawakina Ana Berita ae na Manga Kaoka Te

Ekaretia Ni Koaua

Tamara are i Karawa e tangiriia Natina ni kabane. E tangiriia bwa a na ataia
bwa tera ae a na karaoia bwa aonga ni manga kona ni maeka ma Ngaia

106



Tamara are i Karawa ao lesu a kawara Iotebwa Timiti.

imwiin mateia ao manga utia. Imwain anakin Ana Ekaretia Iesu Kristo mai
aon te aba, lesu e bon tuangiia ana burabeti ao ana abotoro bwa bon aio ae
e na riki. E bon berita naba bwa n te tai teuana ao E na manga kaoka ana
Ekaretia nako aon te aba. E na bon karaoa aei ngkana iai aomata aika a tau-
raoi ni kan butimwaea te euangkerio ae koaua.

E a tia lesu Ni Manga Kaoka Ana Ekaretia nako aon te Aba

Iesu e a tia ni manga kaoka Ana Ekaretia nako aon te aba man te mwaaka
ao kakabwaia ae tii te arona ma te Ekaretia are E kateia ngkoa ngke E mena
i aon te aba. Naake a tauraoi n ongeaba nakon Ana tua a kona n riki bwa
kaain Ana Ekaretia.

Tamara are i Karawa E Rinea lotebwa Timiti Bwa E Na Buoka Manga Kaokan
Ana Ekaretia

N te ririki 1820, e moanna lesu ni manga kaoka te euangkerio ao te
Ekaretia ae koaua i aon te aba. Te ataeinimwaane ae uarereke ae arana
Iotebwa Timiti e kan ataia bwa e nga Ana Ekaretia ni koaua Iesu Kristo. E
warekia n te Baibaira bwa te aomata are e kan ataa te bwai teuana e riai n
titirakina Tamara are i Karawa. E kataia n tuanga Tamara are i Karawa bwa
e nga te ekaretia are e na kaaina. E nako n te buakonikai ae uakaan ma ana
auti ao ni butiia Tamara are i Karawa bwa e nga te ekaretia ae riai ni kai-
nna. Tamara are i Karawa ao Iesu a bon kaoti nakon Iotebwa Timiti.
Tamara are i Karawa e tuanga Iotebwa bwa e na ongo iroun Iesu ao n
ongeaba Nakoina. lesu e tuanga Iotebwa bwa e na aki kaaina te aro teu-
ana. E taku bwa te Ekaretia ni koaua bon akea i aon te aba.

Akea temanna ae a tia ni karekea te kaotioti mairoun Tamara are i Karawa
man te tai are e anaaki mairouia aomata i aon te aba te euangkerio ni
koaua ao ana Ekaretia Iesu Kristo. Man te tai are e roko iai te kaotioti, ao a
rawata riki kaotioti aika a tia n roko. Tamara are i Karawa e rinea Iotebwa
Timiti bwa e na onea Mwiina i aon te aba. Iesu e a manga kaoka te euang-
kerio ae koaua ao Ana Ekaretia Iesu Kristo rinanon Iotebwa Timti.

Marooro
* E aera Iotebwa Timiti ngke e noora te mii ni burabeti?

E Manga Kaokaki Te Nakoanibonga

Te nakoanibonga e a manga kaokaki nako aon te aba n te ririki 1829. Ioane
te Tia Bwabwetito e roko mai karawa ao n anga kariaia tabeua n te nakoa-
nibonga nakon Iotebwa Timiti ni katokaan baina i aon atuun Iotebwa. Te
kariaia n te nakoanibonga ae aranaki bwa te Nakoanibonga ae te Aaron.

Ioane te Tia Bwabwetito, ngaia are e a manga kaoka te kariaia ibukin te
nakoanibonga aei, boni ngaia naba te aomata are e bwabwetitoa lesu.
Betero, Iakobo, ao Ioane, ni katenimain nakai bon ana abotoro Iesu n taai
ake rimoa, boni ngaiia naba ake a roko n angan lotebwa tabeua riki kariaia
ibukin te nakoanibonga. Te kariaia n te nakoanibonga aei e aranaki bwa te
Nakoanibonga ae te Merekitereka.

Burabeti ake tabeman, ni ikotaki ma Mote ao Eria, a roko naba n angan
Iotebwa Timiti te mwaaka ni karaoi mwakuri aika tabu. Te mwaaka mai-
roun Tamara are i Karawa n reiakina te euangkerio, ni karaoi mwakuri
aika tabu, ao ni kaira te Ekaretia i aon te aba.

Marooro
* E kanga Iotebwa Timiti ni moan karekea te nakoanibonga?

E A Manga Bairea Ana Ekaretia lesu.

Rinanon kaotioti, Iesu e kaira Iotebwa Timiti bwa e na manga bairea Ana
Ekaretia, n Eberi 6, 1830. lesu bon atuun Ana Ekaretia ngke E maiu i aon
te aba. Boni ngaia naba atuun Ana Ekaretia n taai aikai. Aranaki kaain Ana
Ekaretia bwa Aomata Aika Itiaki.

Iesu e arana Ana Ekaretia n taai aikai bwa Ana Ekaretia lesu Kristo
Ibukiia Aika Itiaki Ni Boong Aika Kaitira. Te taeka ae Boong Aika Kaitira e
kaota ae Ana Ekaretia Iesu Kristo ni boong aikai i aon te aba. E taku Iesu
bwa Ana Ekaretia bon ti te Ekaretia ae koaua n te aonaaba aei ao E rangi
ni kakatonga ibukina.

Iesu e rinea ana burabeti bwa e na kaira te Ekaretia i aon te aba. E kairaki
te burabeti aei iroun lesu. E angan te burabeti aei te mwaaka ni kaira ana
Ekaretia. Iotebwa Timiti bon te moan burabeti ibukin Ana Ekaretia Iesu
Kristo Ibukiia Itiaki Ni Boong Aika Kaitira. Te burabeti n te Ekaretia e bon
aranaki naba bwa te Beretitenti n te Ekaretia. Iai naba mwaane aika buoka
te Beretitenti. Aranaki nakai bwa Kauntira. Ngkana e mate te burabeti,
Iesu e rinea te burabeti ae boou bwa e na onea mwiina.

Iesu e rineia naba tengaun ma uoman ana Abotoro bwa a na buokia ni
kaira te Ekaretia. Mwaane ake a rineaki bwa kaain te Kooram n te Itingaun
ana buokiia Abotoro ao te Beretitenti. Tabeman mwaane aika kororaoi ao
ataeinimwaane a karekea naba te nakoanibonga ma n ibuobuoki n te
Ekaretia. Aranaki naba bwa ibonga aika rietata, unimwaane, bitiobi, ibo-
nga, tia reirei, ao riikan, n aron naba weteakiia ngke e moan waakinaki
ngkoa Ana Ekaretia Iesu Kristo.

E tuangaki Iotebwa Timiti iroun lesu aron bairean katean Ana Ekaretia.
Ngkana e a tia ni kateaki raoi te Ekaretia n te aono, te aono anne e aranaki
bwa te titeiki*. Te beretitenti e kaira te titeiki. Iai uoman ana kauntira aika
buokia.

Te titeiki e bwenauaki nakon aono aika uarereke. Taabo aikai ataaki bwa
taian uoote*. Te mantaniwii n te nakoanibonga e aranaki bwa te bitiobi ae
kaira te uoote. Iai uoman ana kauntira aika a buokia.

N taabo ake a tuai ni kateaki iai taian titeiki, ao a na kona ni iai mwakoro,*
aika iai inanona taian mwaanga. Mwaanga a kairaki iroun te beretitenti
ma uoman ana kauntira. Aono ake iai mitinare aika mwaiti iai aika reirei
taekan te euangkerio a aranaki bwa mition. *

Muwaane Ake Iai Te Nakoanibonga Irouia A Baireaki Nakon Taian Kooram

Mwaane ake a taua te Nakoanibonga a baireaki nakon kurubu ao man ara-
naki bwa kooram. Kooram n te Nakoanibonga bon te kurubu ibukiia
mwaane aika titebo nakoaia n te nakoanibonga. Ngkai ngaiia kaain te koo-
ram a bootaki ni mwakuri ni ibuobuoki imarenaia ao nakoia aomata nako.

Marooro
* Antai atuun ana Ekaretia Iesu Kristo ni boong aikai?
¢ Antai mwaane aika weteaki bwa a na ibuobuoki ni kaira te Ekaretia?

Te Ekaretia Ni Boong Aikai E boni Kateaki Naba N Aekan Are E Kateia
Iesu Ngke E Mena i aon Te Aba

E Boni Kaira Ana Ekaretia lesu Rinanon te Kaotioti

Rinanon te Tamnei ae Raoiroi, lesu e tuanga te burabeti bwa e na kanga ni
kaira te Ekaretia. E kaotia naba nakoia Abotoro ao taan kairiiri n te Ekaretia
ake tabeman te bwai ae E tangiria bwa a na karaoia. Rinanon te kaotioti,
e teimatoa Iesu ni kairiia kaain Ana Ekaretia.

A Kona Aomata Nako Ni Kaaina Ana Ekaretia.

A kona ngkai aomata nako ni kaaina Ana Ekaretia Iesu Kristo n aron kaai-
nakina irouia aomata ngke E mena i aon te aba. E riai te aomata anne n iai
ana onimaki iroun Iesu ao n raira nanona. Te aomata e riai ni bwabwetito-
aki. Imwiin bwabwetitoakin te aomata, teuanne ke neienne a riai ni kare-
kea ana bwai n tituaraoi te Tamnei ae Raoiroi.

Marooro
* Tera ae ti na karaoia bwa ti aonga ni kaaina Ana Ekaretia Iesu Kristo ngkai?

A Karekei ana Bwai n Ttituaraoi te Te Tamnei ae Raoiroi Kaain te Ekaretia ni
Boong aikai.

E katoa tai Iesu n anga ana bwai n tituaraoi te tamnei ae raoiroi nakoia
kaain Ana Ekaretia. A mena ni kabane mwaakan te Tamnei aikai inanon te
Ekaretia ni boong aikai.

Marooro
* Baikara tabeua ana bwai n tituaraoi te tamnei? (Tara Mwakoro 16.)

E Manga Kaoka Ana Reirei Aika Koaua lesu.

E a manga kaoki ana reirei Iesu ake e a tia n anga reirei iai Ngaia ma Ana
Abotoro. Ana moan n reirei bon onimakinan Iesu Kristo, te rairanano, te
bwabetito, ao ana bwai n tituaraoi te Tamnei ae Raoiroi. Tabeua koaua aika
kakaawaki ake e a tia n anga Iesu nakon Ana Ekaretia bon aikai:

1. Tamara are i Karawa iai rabwatana ae te iriko ao te rii.

2. Ngaira bon naati n tamnei iroun Tamara are i Karawa. Ti bane ni maeka
ma Ngaia i karawa bwa tamnei ngaira i mwaain bungiakira nako aon
te aba.

3. Ti na bon katuaeaki ibukin ara bure ao tiaki ibukin are e a tia ni karaoia
Atam. A mwaiti aomata ake a kakoaua bwa ibukin aia bure Atam ao Ewa
ngke a kana uaan te kai are e tabuaki, ngaira, Ataei, ngke ti buangiaki ti
bon rangi ni bure. Aio e aki koaua. Ataei akea aia bure ngke a bungiaki.
Bon akea aia kaairua. Ngaia are, a bon aki kainnanoa te bwabetitoaki ni
karokoa e koro waniua aia ririki.

4. E riai te mwaane ni iai irouna te Nakoanibonga ni kaineti ma karaoan te
otenanti* (Tara mwakoro 21) n Ana Ekaretia lesu Kristo.

Marooro
* Baikara tabeua ana reirei Iesu ake E a tia ni manga anganiia aomata?

Ana Ekaretia Iesu Kristo E Na Bon Aki Kona ni Manga Anaaki Riki Mai
aon te Aba.

Ao ngkai Ana Ekaretia Iesu Kristo ae Koaua, te kariaiakaki n te nakoanibo-
nga, ao te euangkerio ae e a tia ni kaokaki nako aon te aba, a na bon aki kona
ni manga anaaki mai i aon te aba, E taku Tamara are i Karawa bwa E na
katea te abanuea are e na aki kona ni manga uruakaki. Te abanuea aei bon
Ana Ekaretia Iesu Kristo ni Boong Aika Kaitira. E na reitinako n akea tokina.

A mwaiti aomata aika kaaina Ana Ekaretia Iesu Kristo Ibukiia Aika Kaitiaki
Ni Boong Aika Kaitira. Iai kaain te Ekaretia n aba aika mwaiti n te aonaaba.
A na rangi ni mwaiti kaain te Ekaretia aika a na reitinako ni kaaina te

Ekaretia. Ni kabane natin Tamara are i Karawa a na ongo te euangkerio ao
a na reke aia tai ni buitimwaia.

Marooro
* Tera ae ko kona ni karaoia ni buokiia tabeman bwa a na ongo rongorongon
ana euangkerio lesu Kristo n te aro bwa aonga ni kaaina Ana Ekaretia?

Reitan Rongorongo
I nanon Ririki Aika Mwaiti ao Ana Ekaretia Iesu Kristo bon Akea i aon te Aba.

* Itaia 24:5 (Aomata ana bitii reirei aika koaua.)

* Amota 8:11-12 (E taku te burabeti bwa aomata a na aki ataa aron kaka-
ean ana taeka Tamara are i Karawa.)

* 4 Nibwaai 1:26-29 (Aomata a bon karaoi oin aia ekaretia nako.)

Tamara are i Karawa E Kawakina Ana Berita Are na Kaoka te Ekaretia ae Koaua.

* Itaia 2:2—4 (Tamara are i Karawa e na katea Ueana ni boong aika kaitira.)
* 2 Nibwaai 3:6-15 (Te burabeti ae arana Iotebwa e tangiria ni buoka
manga kaokan te koaua nako aon te aba.)

Te Ekaretia ni Boong Aikai E Baireaki N Aron te Ekaretia are E Baireia lesu Ngke

E Mena i Aon Te Aba.

* Mwakuri 3:20-21 (A taku burabeti bwa bwaai ni kabane a riai ni manga
kaokaki.)

* 2 Nibwaai 29:9 (Titebo Iesu ngkoananoa, te bong aei, ao n aki toki.)

* Moronai 10:7-19 (E anga lesu ana bwai n tituaraoi te tamnei ae titebo ma
are e anga ngkoananoa, te bong aei, ao n aki toki.)

Ana Ekaretia lesu Kristo E na Bon Aki Manga Anaaki mai i aon te Aba

* Taniera 2:44-45; Mataio 21:43 (Tamara are i Karawa e berita bwa E na katea
te abanuea are e na bon aki kona ni kamaunaaki.)

Taan tararua n te nakoanibonga n te Ekaretia bon te Moan Beretitentii,
te Kooram n Abotoro ake Tengaun ma Uoman, ao taian Kooram n te
Itingaun, aika kaotaki n tain te maungatabu ni kabuta.

E na kanga te aomata ni karekea te kariaiakaki bwa e na karaoa ana mwakuri
Tamara are i Karawa

Ngkana iai te Nakoanibonga Iroun te Aomata ao E na Bon Kona ni
Mwakuri Ibukin Tamara are i Karawa

Te nakoanibonga bon te kariaiakaki are e a tia n anga Tamara are i Karawa
nakoia mwaane ao ataeinimwaane ake a tau bwa a na karaoa Ana mwakuri
iaon te aba. E bon angan lesu te kariaiakaki aei. E a tia n anga Iesu te kariaia-
kaki aio nakoia mwaane i aon te aba. Mwaane ao ataeinimwaane ake iai iro-
uia te nakoanibonga a onea mwiin Tamara are i Karawa ao Iesu. A bon kona
ni karaoi mwakuri ake a bon aki kona ni karaoaki irouia mwaane ao ataei-
nimwaane ake tabeman. A bon kona naba n riki bwa mitinare ao man reirei
te koaua i aon Ana euangkerio lesu Kristo. A kona ni kakabwaiaia aomata
ake aoraki. A kona ni karaoi mwakuri aika a tabu i nanon te Ekaretia.

E a tia n tuangira Iesu te kawai ibukin aron te mwaane n anga te nakoani-
bonga nakon te mwaane temanna ke te ataecinimwaane. Te mwaane are iai
irouna te nakoanibonga e na katoka baina i aon atuun te mwaane ke te
ataei ni mwaane. E na anga ngkanne te nakoanibonga nakoina n aran Iesu
Kristo ao man te kariaiakaki n te nakoanibonga are irouna.

Bon ti te mwaane ke te ataei ni mwaane are e ongeaba nakon ana tua lesu ae
kona n reke irouna te nakoanibonga. E na kariaia mwaane ao ataei ni mwaane
Iesu bwa a na karaoa Ana mwakuri ti ngkana a ongeaba nakon Ana tua.

Bon akea n te aonaaba te aomata ae kakannato riki nakon te mwaane ke
te ataei ni mwaane are e kabongana te nakoanibonga n arona ae riai.

Marooro
* Tera te nakoanibonga?
* Antai ae e kona ni karekea te nakoanibonga?

Te Nakoanibonga E Bwenauaaki Nakon Uoua Mwakorona

Uoua mwakoron te nakoanibonga bwa te Nakoanibonga ae te Aaron ao te
Nakoanibonga ae te Merekitereka. N tabetai te Nakoanibonga ae te Aaron
e aranaki bwa te nakoanibonga ae e rinano riki. N tabetai te Nakoanibonga
ae te Merekitereka e aranaki bwa te nakoanibonga ae korakora riki.

Nakoanibonga ae te Aaron

Te Nakoanibonga ae te Aaron e bon ingoanaki n aran Aaron, are tarin
Moote, te burabeti. Aaron bon te tia kairiiri n ana tai Moote.

Te mwaane ke te ataei ni mwaane are e a tia ni koro 12 ana ririki ni maiu e
kona n taua te Nakoanibonga ae te Aaron. Tabeman ake iai irouia te
Nakoanibonga ae te Aaron a kona ni bwabetitoia aomata. A buokiia kaain
te Ekaretia bwa a na ururinga Iesu. A kona ni buokiia aomata ni itera aika
a mwaiti.

Nakoanibonga ae te Merekitereka

Te Nakoanibonga ae te Merekitereka e aranaki n aran te mwaane ae
Merekitereka. Merekitereka bon te mwaane ae e raoiroi ae iai irouna te
nakoanibonga. E maiu n ana tai Aberaam. Bon ngaia te ibonga ae e rie-
taata. Imwain ae e aranaki te nakoanibonga n arana, e aranaki bwa te
Nakoanibonga ae e Tabu imwiin ana babaire Natin te Atua. E bitaki aran te
nakoa ni ibonga nakon te Merekitereka bwa aonga aomata n aki kakabo-
ngana aran te Atua n te aro ae riaon ae riai.

Te mwaane e riai ni koro 18 ana ririki ni maiu imwaain karekean te
Nakoanibonga ae te Merekitereka. Mwaane ake iai irouia te Nakoanibonga
ae te Merekitereka bon iai irouia te mwaaka n taekina te kakabwaia nakon
te aomata. Iesu e kaoti nakoia bwaai ni kabane ake a na riai n ataia ao man
atongnga n aia tai n anga taian kakabwaia.

Marooro
* Tera nakoanibonga aika uoua i nanon te Ekaretia?

Nakoanibonga n Tatabeua A Kaokoro Tabeia ao te Kariaiakaki

Ngkana e karekea te nakoanibonga te aomata, e katabuaki nakon te aobiti
n te nakoanibonga. Te Nakoanibonga ae te Aaron ao te Nakoanibonga ae
te Merekitereka iai nakoaia aika kakokoro. Nakoa aikai n tatabeua nako iai
aia mwakuri aika onoti.

Mwaane ao ataei ni mwaane ake iai irouia te Nakoanibonga ae te Aaron
ma n tia naba ni katabuaki nakon te nakoa ae te ibonga n te nakoanibonga
a karekea te mwaaka ni karaoi mwakuri aikai:

1. N na anga reirei n te euangkerio.

2. Bwabetito.

3. Katauraoa, kakabwaia, ao kabuta te toa.

4. Ibuobuoki nakoia naake iai irouia te Nakoanibonga ae te Merekitereka
ni kawaria ao ni buokiia kaain te Ekaretia.

5. Anga te Nakoanibonga ae te Aaron nakoia tabeman.

Mwaane aika iai irouia te Nakoanibonga ae te Merekitereka bon iai te
kariaiakaki irouia ni karaoi bwaai aikai:

. Kairiiri n te Ekaretia.

. Tataekina te euangkerio.

. Anga ana bwai n tituaraoi te Tamnei ae Raoiroi.

. Anga kakabwaia aika a onoti man kakawaki.

. Katoka aara ao kakabwaiakiia ataei.

. Kamarurungakiia aoraki.

. Anga te nakoanibonga nakoia tabeman.

. Karaoi bwaai ni kabane ake a kona ni karaoi mwaane ao ataei ni mwaane
ake iai irouia te Nakoanibonga ae te Aaron.

0N ON U WD

Marooro

* Tera te mwakuri ae a kariaiakaki ni karaoi naake iai irouia te Nakoanibong
ae te Merekitereka?

* Tera te mwakuri ae a kariaiakaki ni karaoi naake iai irouia te Nakoanibonga
ae te Aaron?

Nakoa n te Nakoanibonga ae te Aaron ao Tabeia

Nakoa n te Nakoanibonga ae te Aaron bon te riikan, tia reirei, te ibonga,
ao te bitiobi.

Riikan

Te mwaane are kaain te Ekaretia e kona ni karekea te nakoanibonga ao

man katabuaki bwa te riikan ngkana e a tia ni koro 12 ana ririki ni maiu. E
riai n ongeaba nakon ana tua Iesu ao tuua n te Ekaretia.

Aikai taben te riikan:

1. Kabutan te toa.

2. Buokaia ana taan kairiiri.

3. Buokaia taan reirei n te Nakoanibonga ae te Aaron ni karaoa tabeia
ngkana a anganaki katabeaia.

Te riikan e aki kona n anga te nakoa ni ibonga nakoia tabeman. E aki kona
ni bwabetitoa temanna. E aki kona ni kakabwaia te toa.

Tia Reirei

Te mwaane ae kaain te Ekaretia e kona ni karekea te nakoanibonga ao man
katabuaki bwa te tia reirei ngkana e a tia ni koro14 ana ririki ni maiu. E riai
n ongeaba nakon ana tua lesu ao ana tua te Ekaretia.

Aikai taben te tia reirei:

1. Tararuaia raoi kaain te Ekaretia, ni buokiia bwa a na kakoroi nanon baika
a kainnanoi ibukin rabwataia ao ibukin tamneia.

2. Buokiia kaain te Ekaretia bwa a na ongeaba n ana tua lesu.

3. Buokiia naake iai irouia te Nakoanibonga ae te Merekitereka n kawaria
utu ma ngaia ao ni buokiia n reireiniia utu aikai bwa a na ongeaba n ana
tua Iesu.

4. Katauraoa te toa.

5. Ngkana e riai, karaoi ana mwakuri te riikan are e kakaraoia.

Te tia reirei e aki kona n anga te nakoa ni ibonga nakon temanna. E aki kona
naba ni bwabetitoa temanna. E aki kona ni kakabwaia te toa.

Ibonga

Te mwaane ae kaain te Ekaretia e kona ni karekea te nakoa ni ibonga ao
man katabuaki bwa te ibonga ngkana e a tia ni koro 16 ana ririki ni maiu.
E riai n ongeaba n ana tua Iesu ao ana kaetieti te Ekaretia.

Aikai taben te ibonga:

. Reiakina te Euangkerio.

. Kaungai nanoia kaain te Ekaretia bwa a na ongeaba nakon ana tua Iesu.

. Bwabetito.

. Kakabwaia te toa.

. Katabuakiia riikan tabeman, tia reirei, ao ibonga.

. Kairii bowi ngkana akea n te bowi ae taua te Nakoanibonga ae te
Merekitereka.

N Ul i W DN -

Te ibonga e kona ni karaoi bwaai ni kabane ake e kakaraoi te tia reirei ao
te rilkan. E aki kona ni katabua temanna nakon te nakoa ni bitiobi ke
nakon te nakoa n te Nakoanibonga ae te Merekitereka.

Bitiobi
Te bitiobi bon te tia kairiiri i nanon te uoote.

Aikai taben te bitiobi (te beretitenti n te mwaanga ti tebo tabena ma aei n
te mwaanga):

. Kairiia naake a taua te Nakoanibonga ae te Aaron inanon ana uoote.

. Kaira te kooram ni ibonga inanon ana uoote.

. Tararuaia (kairiia) kaain te uoote.

. Motika taekan tauia kaain te Ekaretia ma aron reken kakabwaia ao waaki

ake a na tekeraoi iai.

5. Anga taeka n reirei nakoia kaain ana uoote ngkana a bubuti buokaia
ibukin kairakia ke ngkana e namakinna ae a kainnanoi taeka n reirei.

6. Buokiia kaain te Ekaretia ni karekei kanaia, kunikaia, ao bwaai riki
tabeua n tain te kabuanibwai.

7. Butimwaai ao n tararua te mwane ao bwaai riki tabeua ake anga aomata

nakon te Ekaretia.

NG SV

Te Beretitenti n te Ekaretia e anga ana kariaia nakoia beretitenti n titeiki
ibukin katabuaia mwaane bwa ana riki ni bitiobi.

Marooro
* Tera oin taben te riikan, tia reirei, ibonga ao bitiobi?

Nakoa n te Nakoanibonga ae te Merekitereka ao Tabeia.

Nakoa n te Nakoanibonga ae te Merekitereka bon unimwaane, ibonga ae
rietaata, tamanuea, Itingaun, ao Abotoro. Ni katoa nakoa ao bon iai tabeia
ae onoti.

Unimwaane

. Bwabetito.

. Anga ana bwai n tituaraoi te Tamnei ae Raoiroi.

. Kairii taian bowi.

. Tararua n taian bowi ngkana akea te ibonga ae rietaata ae iri.

. Tataekina te euangkerio.

. Kakabwaia te aoraki.

. Kakabwaiaia ataei.

. Anga te nakoa ni ibonga nakoia tabeman ao ni katabuaki nakon te nakoa
n unimwaane, ibonga, tia reirei, ke riikan.

9. Ngkana e riai, e na karaoi ni kabane taben te ibonga, tia reirei, ke riijkan.

0N ON U W

Ibonga ae Rietaata

Oin taben te ibonga ae rietaata e na kairiia aomata n te Ekaretia ao n kata-
beaki ma bwaain te tamnei. Te ibonga ae rietaata e kona naba ni karaoi
tabeua taben te unimwaane, ibonga, tia reirei, ke riikan ngkana e riai.

Tamanuea

Te tamanuea bon te ibonga ae rietaata are ngaia ae angaanga kakabwaia
aika onoti nakoia kaain te Ekaretia. Kakabwaia aikai a aranaki bwa ana

kakabwaia te tamanuea. Ana kakabwaia te tamanuea e buokiia kaain te
Ekaretia ni kaotaia raoi ni bwaai ni kabane ake e tangiri Iesu bwa a na karaoi.

Itingaun

Itingaun bon Ana tia kakoaua Iesu Kristo nakon te Aonaaaba aika onoti.
A mwakuri man aia kaetieti Abotoro ibukin katean te Ekaretia.

Abotoro

Te Abotoro bon te tia kakoaua ae onoti ibukin Iesu Kristo nakon te aonaaba
ni kabane. Taian Abotoro anga kaetieti ibukin waakinan te Ekaretia ni
kabuta te aonaaba. Iai iroun te Abotoro n tatabemaniia te kariaiakaki n te
nakoa ni ibonga. Ma ti te Beretitenti n te Ekaretia, are ngaia naba te
Abotoro, ae e kona ni kamanenai kariaiakaki ni kabane n te nakoanibonga.
Taian Abotoro ake nikiraia a kamanena te kariaiakaki ti ngkana a tuangaki
iroun te Beretitenti n te Ekaretia.

Kiing Ibukin te Nakoanibonga Bon Kariaia ibukin Bairean Aron
Kabonganaakin te Nakoanibonga.

Te nakoanibonga bon te kariaia ibukin te mwakuri n aran Iesu ao e na kai-
riira n oki nakon te Tamara are i Karawa. Kamwakuran te nakoanibonga e
karaoaki irouia naake iai irouia kiing. Kiing aikai bon kariaiakaki ibukin
tararuaan ao kairan te Ekaretia inanon te mwiokoaki are e a tia n anga-
naki. E taui ni kabane kiingin te nakoanibonga te Uea lesu Kristo. E a tia n
anganiia Ana Abotoro kiing ake a riai ibukin kabutan ana Ekaretia. Ti te
Abotoro are e rangi ni maan, te Beretitenti n te Ekaretia, ae kona ni kabo-
ngana (ke ni kariaia te aomata temanna ni kabonganai) kiing aikai ibukin
kabutan te Ekaretia ae bwanin. Te Beretitenti n te Ekatetia e anga te kariaia
nakoia beretitenti n taian tembora, mition, titeiki ao aono, bitiobi ao bere-
titenti ni mwaanga, ao beretitenti ni kooram bwa a na karekei kiing n te
nakoanibonga are a kainnanoi ibukin aia tararua.

Iai te kariaiakaki irouia naake iai te Nakoanibonga irouia ni kona ni karaoi
mwakuri tabeua n akea te kariaiakaki. Te katoto teuana, mwaane ake iai iro-
uia te Nakoanibonga ae te Merekitereka a kona ni kakabwaia te aoraki, ao
ngkai ngkami buu mwaane ao taama kam a kona ni kakabwaiaia ami utu.
Ma iai bwaai tabeua ae tangira te kariaiakaki mai irouia naake iai irouia kiing
akanne. Te katoto, te ibonga iai irouna te kariaiakaki ni karaoa te bwabetito.
Ma e aki kona ni bwabetitoa temanna ni karokoa e kariaia te bitiobi ke te
beretitenti n te mwaanga. Te bitiobi ke te beretitenti n te mwaanga iai irouia
kiingin te Nakoanibonga ae te Aaron n ana iunite te Ekaretia akanne.

Marooro
* Tera taian kiing n te nakoanibonga?

Aomata Ake Iai Irouia te Nakoanibonga A Baireaki Nakon Taian Kooram

Mwaane ao ataeinimwaane ake a reke irouia te nakoa ae titebo n te nako-
anibonga a baireaki rinanon bootaki aikai. Bootaki aikai a aranaki bwa
taian kooram. N te Nakoanibonga ae te Aaron iai inanona kooram n riikan,
kooram n tia reirei, ao kooram ni ibonga. N te Nakoanibonga ae te
Merekitereka iai inanona kooram n unimwaane ao kooram ibukiia nakoa-
nibonga aika rietaata.

Ngkana e katabuaki te mwaane ke te ataeinimwaane nakon te nakoa n te
nakoa ni ibonga, e a riki bwa kaain te kooram n te nakoanibonga are a
kaaina naake a taua te nakoa ae titebo. E tiku n te kooram anne ni karokoa
e manga katabuaki nakon te nakoa teuana. Taan kairiiri n te kooram a
karaoa te anga reirei ao a buokiia kaain te kooram.

Aia Kooram Riikan

Te kooram n riikan e kona n reke kaaina 12 rikan. Ngkana e raka riki iaon
12 rikan n te uoote, ao a kona ni manga kateaki riki teuana te kooram n rii-
kan. Te kooram n riikan e na iai ana beretitenti ao uoman ana kauntira.

Aia Kooram Taan Reirei

Aia kooram taan reirei e kona n reke iai 24 taan reirei. Ngkana e raka i aon
24 taan reirei n te uoote, e kona ni manga kateaki riki teuana te kooram n tia
reirei. Te kooram n tia reirei e na iai ana beretitenti ao uoman ana kauntira.

Aia Kooram Ibonga

Te kooram ni ibonga bon iai kaaina ae nakon 48 ibonga. Te beretitenti n te
kooram ni ibonga bon te bitiobi ke te beretitenti n te mwaanga. E na rineia
uoman ibonga man te kooram bwa a na tia ibuobuoki.

Kooram n Unimwaane

Te kooram n Unimwaane a kona ni karekeia kaaia ae nakon 96, ao e na kaai-
naki irouia unimwaane ake a maeka n te uoote anne. Ngkana e raka iaon
96 unimwaane, ao e kona ni manga kateaki riki te kooram riki ni uni-
mwaane. Mwaane ake a tuai karekea te Nakoanibonga ae te Merekitereka
a kona ni bootaki ma unimwaane ibukin te reirei, bootaki ni kakukurei, ao
tibwauaan mwakuri.

Te Beretitenti ao uoman kauntira a kaira te kooram n unimwaane.

Aia Kooram Ibonga Aika Rietaata

Kaain te kooram n te ibonga ae rietaata bon kaain te ibonga ni kabane n te
titeiki. Te beretitenti n te titeiki ma ana kauntira ake uoman a kaira te koo-
ram n ibonga ae rietaata. Ni bon arona ibonga aika rietaata n taian uoote
a katea aia kurubu n ibonga ae rietaata, man tararuaaki iroun te mataniwi
n te kurubu anne.

Marooro

¢ Tera te kooram?

* Iraman kaain te ekaretia ae tangiraki ibukin te kooram n riikan, tia reirei,
ibonga, unimwaane, ibonga aika rietaata?

* A na kanga kaain te kooram ni ibuobuoki imarenaia?

Reitan Rongorongo

Ngkana iai Iroun te Mwaane te Nakoanibonga, E Kona Ni Mwakuri Ibukin
Tamara are i Karawa

* Warekaia Iteraera 27:18-19; Ebera 5:4 (A karekea te nakoanibonga
mwaane n aron ae kaotaki mairoun Tamara are i Karawa.)

* Doctrine and Covenants 1:38 (A kona aomata ake iai irouia te
Nakoanibonga ni mwakuri ao n taetae o onea mwiin Tamara are i Karawa.)

* Doctrine and Covenants 121:34-46 (E kona ni kabonganaaki mwaakan
te nakoanibonga ti man te kororaoi.)

E Tibwauaaki te Nakoanibonga Nakon Uoua Mwakorona

* Ebera 7; Doctrine and Covenants 84:6-30; 107:6, 13-14 (E kabwara-
bwaraaki te Nakoanibonga ae te Merekitereka ao te Nakoanibonga ae
te Aaron.)

* Doctrine and Covenants 107:1-4 (E anga te kabwarabwara ibukin te ara
ae te Nakoanibonga ae te Merekitereka.)

Nakoanibonga n Tatabeua Iai Nakoaia ao Kariaikaia aika Kakaokoro

* 1 I-Korinto 12:14-31 (A bane ni kakaawaki nakoa n te nakoanibonga.)

* Doctrine and Covenants 84:26-27; 107:14, 20 (A kabwarabwaraaki mwaa-
kan ao taian nakoa n te Nakoanibonga ae te Aaron.)

* Doctrine and Covenants 84:19-22; 107:8, 18-19 (A kabwarabwaraaki
mwaakan ao taian kariaiakaki n te Nakoanibonga ae te Merekitereka.)

Taian Nakoa n te Nakoanibonga ae te Aaron ma Tabeia

* Doctrine and Covenants 20:57-59 (E taekinaki taben te riikan.)
* Doctrine and Covenants 20:53-59 (E taekinaki taben te tia reirei.)

* Doctrine and Covenants 20:46-52 (E taekinaki taben te ibonga.)
* Doctrine and Covenants 107:68-74, 87-88 (E taekinaki taben te bitiobi.)

Nakoa n te Nakoanibonga ae te Merekitereka ma Tabeia

* Doctrine and Covenants 20:38-45; 42:44; 107:11-12 (A taekinaki tabeia
unimwaane.)

* Doctrine and Covenants 107:10, 12 (A taekinaki ikai tabeia ibonga aika
rietaata.)

* Doctrine and Covenants 107:39; 124:91-93 (E kabwarabwaraaki taben te
tamanuea.)

* Doctrine and Covenants 107:25, 34, 93-97 (E taekinaki ikai ana mwakuri
te Itingaun.)

¢ Doctrine and Covenants 18:26-33; 107:23, 33, 35, 39, 58; 112:30-32; 124:128
(A taekinaki ikai taben te Abotoro.)

Kiing n te Nakoanibonga Bon te Kariaia Ibukin Kabongaakin te Nakoanibonga

* Doctrine and Covenants 65:2; 81:2; 124:123; 132:7 (E kabonganaaki te
kariaiakaki n te nakoanibonga irouia naake iai irouia kiing.)

A Baireaki Naake Iai Irouia te Nakoanibonga inanon Kooram

* Doctrine and Covenants 107:85-89 (A kabwarabwaraaki kooram n te
Nakoanibonga ma buburaia.)

Tera ae a kona ni karaoia ma te nakoanibonga mwaane ao ataeinimwaane?

Man te Nakoanibonga, Mwaane a Karekea te Kariaiakaki ni Karaoi
taian Otenanti are Titebo Ma Are Iroun Iesu

Taian otenanti bon mwakuri aika tabu ake a karaoaki irouia naake a tia n
anganaki te kariaiakaki n te nakoanibonga. Bwabetito, kamatoa, katoka
bai i aoia aoraki ni kamaeuia, kakabwaiaan ao kabutan te toa bon mwakuri
tabeua man taian otenanti.

Ngke e mena Iesu i aon te aba, E karaoi taian otenanti ni buokiia aomata.
E kamaeua te aoraki ao e karaoa te mataki bwa e na noraba. E karaoa te
bonotaninga bwa e na kona n ongo ao e kauta naba te mate. E anga te toa
nakoia taan iriiria.

E a tia n anga te mwaaka ao te kariaiakaki ibukin karaoan otenanti lesu
nakoia mwaane ake a reke irouia te nakoanibonga. Mwaane ao ataeini-
mwaane ake a kororaoi ao man reke te nakoanibonga irouia a kona ni
karaoi otenanti. A karaoi otenanti ibukin kakabwaiaara ao buokara bwa ti
aonga n riki ni katotoonga Tamara i Karawa. Taian otenanti a buokiira ni
katauraoira bwa ti na oki ni maeka ma Ngaia.

Ibukina bwa Iesu e a tia n anganiia mwaane te nakoanibonga i aon te aba
ni boong aikai, ti a kona iai ni karekei kakabwaia aika a mwaiti inanon
maiura. Ti kona ni bwabetito, ni karekea ana bwai n tituaraoi te Tamnei ae
Raoiroi, ao ni kabaeaki ma ara utu n aki toki.

Te beretitenti n te kooram a riai n reireiniia kaain te Ekaretia aroia ni karaoi
otenanti. Ngkana e na karaoa te otenanti te mwaane ae iai irouna te nako-
anibonga ao e aki ata aron karaoana, e riai ni bubuti nakon ana beretienti n
te kooram bwa e na reireinna.

E anga te toa lesu n te kabanea n amwarake ma Ana Abotoro.

Marooro
* E aera ngkai a karaoaki otenanti?

A Karaoaki Otenanti Ibukin Buokara.
Bwabetito

Te bwabetito bon te moan otenanti n ana euangkerio Iesu Kristo. Imwaain ae
ko bwabetitoaki, a riai ni iai irouia aomata te onimaki iroun Iesu, ao n raira
nanona man aia bure, ao n tangiria ni karaoi bwaai ake e a tia Iesu n reiakin.

Ti te aomata are iai te nakoanibonga irouna ae e kona ni bwabetitoiia
aomata. E riai ni karekea te kariaia mairoun ana bitiobi ke ana beretitenti
n te mwaanga, ibukin bwabetitoan te aomata. Te tia bwabetito e na ruo
rikaaki nako nanon te ran ma te aomata are e na bwbetitoaki. E na wetea
aran te aomata are e na bwabetitoaki ao e na atonga te tataro ae uarereke.
Imwiina e a na kateboa ni kabanea rabwatan te aomata are e bwabetitoaki
i aan te ran ao ni manga kaotirakea teuanne ke neienne man te ran.

Te tataro are e na atongnga te aomata e kangai: “Man te kariaiakaki mai-
roun Iesu Kristo, I bwabetitoiko n aran te Tama, ao te Nati, ao te Tamnei ae
e Raoiroi. Amen.”

Marooro
* Tera te moan otenanti n ana euangkerio lesu Kristo?

Te Anga ana Bwai n Tituaraoi te Tamnei ae Raoiroi

Imwiin bwabetitoan te aomata, mwaane ake iai irouia te Nakoanibonga ae
te Merekitereka a kaaki baia i aon atuuna, ao temanna mai buakoia e atonga
te tataro ae onoti. Inanon te tataro anne, ao a kamatoa te aomata anne bwa
kaain Ana Ekaretia Iesu Kristo Ibukiia Aika a Itiaki Ni Bong Aika Kaitira ao
n taekinna nakon neienne ke teuanne, “E a reke iroum te Tamnei ae
Raoiroi.” E nanonaki ikai bwa te aomata e a reke irouna te inaomata ni kare-
kea ana kairiiri te Tamnei ae Raoiroi n taai nako, ngkana te aomata anne e
koaua ma nanona ni kekeiaki n ongeaba nakon ana tua lesu. Te anganako te
bwai n tituaraoi ae te Tamnei ae Raoiroi bon te kauoua n otenanti n Ana eua-
ngkerio lesu Kristo. Ao te aomata are e karaoa te otenanti e angan te aomata
te kakabwaia man ana kairiiri te Tamnei ae Raoiroi. Mwaane a na riai ni
karekea te kariaia mairoun te bitiobi ke te beretitenti n te mwaanga bwa a
na angan te aomata te bwai n tituaraoi ae te Tamnei ae Raoiroi.

Marooro
* Antai ae kona n anga te bwai n tituaraoi ae te Tamnei ae Raoiroi?

Te Katabuaki Nakon te Nakoanibonga

Anganakin te aomata te nakoanibonga bon te otenanti. E riai ni karaoaki
irouia tabeman mwaane ake a taua te nakoanibonga. A riai ni karekea te
kariaia mairoun te bitiobi ke te beretitenti n te mwaanga bwa a na anga te
Nakoanibonga ae te Aaron, ao mairoun te beretitenti n te titeiki bwa a na
anga te Nakoanibonga ae te Merekitereka. Bon te tibwanga ae moan te
kakannato iroun te mwaane ke te ataeinimwaane are e karekea te nakoa-
nibonga. Te koraki ake a kawakina aia berita are a karaoia ngke a karekea
te nakoanibonga a na teimatoa n taua te nakoanibonga n aki toki.

Marooro
* Antai ae kona n anga te nakoanibonga nakoia tabeman?

Te Toa

Te aomata are e taua te nakoanibonga e atonga te tataro ni kakabwaiaa te
kariki ao te ran. Imwiina ngaia ke raona ae iai irouna te nakonibonga e anga
nakoia kaain te Ekaretia te mmwammwa ni kariki bwa a na kanna ao teutana
te ran bwa a na nimma. Aio e aranaki bwa te toa. Te toa bon te otenanti.

Te kariki ao te ran bon kanikinaean irikon ao raran Iesu. A buokiira ni kau-
ringiira ae E tia n anga* Maiuina ibukira. Ti riai n ururinga Ana tangira ibu-
kira. Ti riai ni kakarabwarabwa bwa E a tia ni karaoi bwaai ni kabane ibukira
bwa a na kabwaraaki ara bure ao ni manga maeka ma Tamara are i Karawa.

Ni katoa tai are ti taua te toa, ti manga karaoa riki te berita are ti a tia ni
karaoia ma Tamara are i Karawa n te tai are ti bwabetito iai. Ti a manga
berita bwa ti na ururinga Iesu n taai nako, n te aro bwa ti na tatauraoi ni
weteaki n Arana, ao ti na ongeaba n taai nako n Ana tua. Imwain ae ti taua
te toa, ti riai n rairi nanora man bwaai aika a bure ake ti a tia ni karaoi ao
ni iangoa aron te berita are ti a tia ni karaoia.

Tamara are i Karawa e berita nakoira bwa ngkana ti karaoi bwaai ni kabane
ake ti berita bwa ti na karaoi, E na bon anganiira te Tamnei ae Raoiroi bwa
e na memena iroura n taai nako.

Kakabwaiaakin te kariki.

E a tia n anganiira lesu tataro aika a onoti ibukin te toa. Aio te tataro ibukin
te kariki:

“O Te Atua, te Tama ae Akea Tokina, ti butiko n aran natim, Iesu Kristo,
bwa ko na kakabwaia mani katabua te kariki aei nako nanon tamneia ake
a na bane ni kanna; bwa a na kanna ni kauringa iai rabwatan Natim, ma
ni kakoaua nakoim, O te Atua, te Tama ae akea tokina, bwa a boni kukurei

ni katoka iaoia aran Natim, ma n aki toki n ururingnga, ma ni kaawakin
ana tua nako ake e a tia n anganiia; bwa e aonga ni memena Tamneina iro-
uia n taai nako. Amen.”

Kakabwaian te Ran
Aio te tataro ibukin te ran:

“O Te Atua, te Tama ae Akea Tokina, ti butiko n aran natim, Iesu Kristo,
bwa ko na kakabwaia ma ni katabua te ran aio nako nanon tamneia ake a
na nimma, bwa a na karaoia ni kauringa raraan Natim, are e waanako ibu-
kiia, bwa aonga ni kakoaua nakoim te Atua te Tama ae Akea Tokina, bwa
aki toki n ururingnga, bwa e aonga ni memena Tamneina irouia. Amen”

Marooro

* Tera te toa?

* Tera te bwai ae ti na iangoia n te tai are a kakabwaia iai a0 man kabuta
te toa naake iai te nakoanibonga irouia?

* Baikara berita ake ti karaoi inanon tauan te toa iroura?

Kakabwaiaaia Ataei

Mwaane ake iai te nakoanibonga irouia a kona ni kakabwaiaia ataei, n aron
ae e tataneiai te aba iai tabeua te wiiki imwiin bungiakiia. A riai ni karekea
ana kariaia te bitiobi ke te beretitenti n te mwaanga ni karaoan aei. Taman
te ataei e kona ni kakabwaiaa natina ngkana iai te Nakoanibonga ae te
Merekitereka irouna. Ngkana akea te Nakonibonga ae te Merekitereka iro-
una, e aki kona ni kakabwaiaa natina ke ni kaaina te mronron ma mwaane
ake a na kakabwaiaa te ataei. E kona ni butia temanna are iai te
Nakoanibonga ae te Merekitereka irouna bwa e na kakabwaiaa natina. Te
tama, ngkana e taua te Nakoanibonga ae te Merekitereka ao e kororaoi, ke
te aomata temanna ae taua te Nakoanibonga ae te Merekiterka, e bwabwa-
koa te ataei i nanon baina, ni buokaki irouia tabeman ake a taua naba te
Nakoanibong ae te Merekitereka, ao n atonga te tataro. I nanon te tataro,
ao e taetae nakon Tamara are i Karawa, n atongnga bwa e karaoa te otena-
nti man te kariaiakaki n te Nakoanibonga ae te Merekitereka, ao e atonga
aran te ataei are a rineia ana karo. Ao imwiina e kakabwaiaa te ataei man
ana kairiiri te Tamnei ae Raoiroi.

Marooro
* Tera ae e na karaoia te aomata are iai irouna te Nakoanibonga ae te
Merekitereka ngkana e kakabwaiaa te ataei?

Kakabwaiaaia Aomata Aika Aoraki

Ngkana aoraki aomata, a kona ni butia mwaane ake iai irouia te
Nakoanibonga ae te Merekitereka bwa a na kakabwaiaia. Te moan aomata
mai buakoia ake iai irouia te nakoanibonga e na kabira te aoraki. E karaoa
aio man katimwan te bwa ae katabuaki i aon atuun te aomata, i mwiina e
kaaki baaina i aon atuun te aomata ao e atonga te tataro ae onoti. Imwiin
aio, a uaia kaain te nakoanibonga ni katokai baia i aon atuun te aomata, ao
temanna mai buakoia e kabaea te kabiribiri ao e kakabwaia te aomata man
ana kairi te Tamnei ae Raoiroi. A mwaiti aomata ake a tia n namakina te
bebete ke a tia ni kamaiuaki man aorakiia ngke a karekea te kakabwaia n te
nakoanibonga. Te kakabwaia ibukiia aomata aika a aoraki bon te otenanti.

Te bwaa are e kabonganaaki ni kabiraia aoraki e katabuaki ibukin te kabi-
ribiri n te otenanti teuana. Ngkana e na katabuaki te bwaa, te mwaane are
iai irouna te Nakoanibonga ae te Merekitereka e na taua te mwaiti ae uare-
reke man te bwaa inanon nnena ae e uki ao n atonga te tataro ae onoti.

Te aomata are iai irouna te Nakoanibonga ae te Merekitereka e bon aki kai-
nnanoa te kariaia mairoun te bitiobi, beretitenti n te mwaanga, ke te bere-
titenti n te titeiki bwa e na karaoi otenanti aikai.

Marooro
* Antai ae e kona ni kakabwaiaia aomata ngkana a aoraki?

Te Tama E Kona Ni Kakabwaiaia Kaain Ana Utu

Te tama are iai irouna te Nakoanibonga ae te Merekitereka e kona ni kaka-
bwaiaia kaain ana utu. E kona ni karaoa aio ngkana e aoraki kaain te utu
ke ngkana e kainnanoa te ibuobuoki ae onoti. E aki kainnanoa te kariaia
mairoun te bitiobi, beretitenti n te mwaanga, ke te beretitenti n te titeiki
ibukin karaoan aio. Te tama e katokai baina i aon atuun te aomata ao e te
tataro. Inanon te tataro, e angan te aomata te kakabwaia are e tuangaki n
ana iango iroun te Tamnei ae Raoiroi bwa e na anga. Kakabwaiaaia kaain
te utu bon te otenanti.

Marooro
* N ningai te tai ae e kona ni kakabwaiaia ana utu iai te tama?

Tabeua Otenanti a bon Rangi ni Kakaawaki ngaia are Ni kabane Aomata
a Riai ni Karekei Irouia.

Tabeua otenanti n te nakoanibonga a kainnanoaki bwa e aonga te aomata
n oki ni maeka ma Tamara are i Karawa. Uoua mai buakon otenanti aikai
bon te bwabetito ao karekean ana bwai n tituaraoi ae te Tamnei ae Raoiroi.

Mwaane ao ataeinimwaane a riai naba ni karekea te nakoanibonga.
Otenanti ake tabeua, n aron kakabwaia ae anga te karo nakoia kaain ana
utu, a karaoaki ngkana ti kainnanoa te ibuobuoki ao te karau nano.

Marooro
¢ Tera taian otenanti riki tabeua?
¢ Tera kakabwaia ae a uoti n tatabeua nako?

Reitan Rongorongo

Man te Nakoanibonga, Mwaane A Karekea Te Kariaiakaki Ni Karaoi Otenanti
Are Titebo Ma Are Iroun Iesu.

* Mataio 16:19; Ruka 3:14 (E anga te nakoanibonga Iesu nakoia Ana reirei.)
* Ruka 1:34 (E kamaiuia aoraki Iesu ao e kanakoia tamnei aika buakaka.)
* Mwakuri 9:1-6 (A karaoi taian otenanti ana Abotoro Iesu.)

A Karaoaki Otenanti Ibukin Buokara

* Mataio 19:14-15 (E kakabwaiaia ataei aika a uarereke Iesu.)

* Mataio 26:26-28 (E kakabwaiaa te toa Iesu ibukiia Ana reirei.)

* Mwakuri 8:17 (A anga te Tamnei ae Raoiroi ana Abotoro lesu.)

* Jakobo 5:14 (Te unimwaane e riai ni katimwa te bwaa teutana i aon
atuun te aomata ae aoraki ao e kakabwaiaa neienne ke teuanne.)

* 3 Nibwaai 11:23-28 (E kaotaki aron tein te mwakuri ibukin te bwabetito
bwa e na kanga ni karaoaki.)

* Moronaai 4, 5 (E anga taian tataro lesu ibukin kakabwaian te toa nakoia
aomata ake a maiu ngkoa.)

* Moronaai 6:1-3 (A kaotaki baika a tangiraki ibukiia te koraki ake a na
karekea te bwabetito.)

Tabeua Otenanti A Rangi Ni Kakaawaki Ao A Riai Ni Karekei Aomata Ni Kabane

* loane 3:5; 2 Nibwaai 31:17-18 (Ti riai ni bwabetitoaki ma ni karekea ana
bwai n tituaraoi te Tamnei ae Raoiroi bwa ti aonga n oki nakon Tamara
are i Karawa.)

* Doctrine and Covenants 84:33-42 (A riai mwaane ao ataeinimwaane n
iai irouia te nakoanibonga bwa aonga ni karekea ana kakabwaia Tamara
are i Karawa aika raraoi.)

* Doctrine and Covenants 124:39; 131:1-4; 132 (E riai te aomata ni karekei
otenanti n te tembora bwa aonga ni karekea te maiu are akea tokina.)

E kaota te ongeaba lesu nakon Tamana ngke e bwabetitoaki.

E a tia n tuangiira bwaai aika ti riai ni karaoi Tamara are i Karawa bwa ti aonga
ni kukurei ao ni manga oki ni maeka ma Ngaia. Ti na kanga ni kona n reireiniira
bwa ti na karaoi bwaai aikai?

E Anganiira Taian Tua Tamara are i Karawa Ibukina Bwa E Tangiriira

E tangiria Tamara are i Karawa bwa ti na kukurei ikai i aon te aba ibukina
bwa E tangiriira. E tangiria naba bwa ti na oki Nakoina bwa ti aonga ni
karekea te kimwareirei are iai Irouna. Ti kona ni karaoa aio ti ngkana ti ka-
bongana te konabwai are E a tia n anganiira bwa ti na katotongnga.

E atai baika ti riai ni karaoi Tamara are i Karawa bwa ti aonga n riki n ai
Arona. E a tia n anganiira taian tua are a tuangiira bwa tera ae raoiroi ibu-
kira bwa ti na karaoia. E tuangiira naba bwa tera ae aki raoiroi ibukira bwa
ti na aki karaoia.

Ni kabane taian tua ake e anga Tamara are i Karawa bon ibukin karaoiro-
ara ao buokara. Tuua aikai a kona n riki bwa kairakira inanon maiura, ao
ngkana ti ongeaba nako iai ao ti na bon kukurei.

Ngaira ni kabane ti a bane n tia n urui ana tua Tamara are i Karawa.
Ibukina bwa ti a tia n urui ana tua Tamara are i Karawa, ti a tia ni bure.
Ibukina bwa ti a tia ni bure, ti kamaenakoaki ma Tamara are i Karawa. Te
katuaeaki ae e riai ibukin ara bure bon arora ni kamaeinakoaki mairoun
Tamara are i Karawa n aki toki.

Ma Tamara are i Karawa e tangiriira. E a tia ni karaoa te kawai ni kabooa te
tuaa ibukin ara bure. E a tia ni kanakoa Natina, Iesu, ni kaboa te tuaa ibukin
ara bure. E a tia ni kaboa tuara Iesu, ao ti a kona ni manga okira Tamara are
i Karawa man onimakinan Iesu. Onimakinan Iesu nanona bwa ko na kako-
aua ao ko na riki bwa te tia iriiria ae e ongeaba. Te koraki ake a onimakina
Iesu a ongeaba n ana tua. Te moan mwaneka ni kaineti ma okira nakon

Tamara are i Karawa bon karekean te onimaki ni koaua iroun Iesu, ao te ke-
keiaki mwaaka n ongeaba irouna. Imwiina, ngkana ti teimatoa n onimaki
nakon lesu, E na buokiira bwa ti na rikirake n ongeaba nakon ana tua ni ka-
bane Tamara are i Karawa, ao Tamara are i Karawa e na kabwarai ara bure.

Tabeua ana tua lesu bon ibukiia ni kabane kaain ana Ekaretia. Aikai are e
anga inanon booki aika a tabu ao rinanon ana burabeti. Tabeua tuua e
anganira n tatabemanira nako, rinanon te Tamnei are Raoiroi. Ibukin te ka-
tooto, booki aika tabu ao taian burabeti a tuangiira ngaira ni kabane kaain
te Ekaretia bwa ti riai ni ibuobuoki n anga reirei n te euangkerio nakoia ta-
bemwaang. Ma te Tamnei are Raoiroi e na tuangiira n tatabemaniira nako
bwa tera ae ti kona ni karaoia nakoia kaain ara utu, raoraora, ao kaain
rarikira. Ngkana ti kamatebwai booki aika tabu, ongora n aia taeka bura-
beti, ao ni irira ana wirikiriki te Tamnei are Raoiroi, ti na ata te bwai ae ti
na karaoia n taai nako.

Marooro

* A na kanga ana tua Tamara are i Karawa ao Iesu ni kaota Aia tangira
ibukira?

* Ti na kanga ni kona n ataia bwa tera ae a tia n tuangiira bwa ti na karaoia
Tamara are i Karawa ao Iesu.

Ni kabane Ana Tua Tamara are i Karawa a Kakaawaki

Ti riai n anga nanora bwa ti na karaoi bwaai ni kabane ake e tuangiira Iesu
bwa ti na karaoia. Ni kabane ana tua a kakaawaki ao a ibuobuoki ni kata-
uraoira nakon te maiu ma Tamara are i Karawa. Te Baibara e taekina te ka-
raki ibukin te mwaane ae arana Naaman. E bon rangi n aoraki ao e tangira
te burabeti ae arana Eritai bwa e na kamaiua. E kitana mweengana ao e na-
ko n te aba teuana are e maeka iai Eritai. E kanakoa ana tia ua rongarongo
nakon Naaman bwa e na teboka rabwatana itiua te tai inanon te karaanga
ae Ioretan, ao e na bon kamaiuaki.

E rangi n un Naaman ngke e tuangaki bwa e na karaoa aio. E mimi bwa e
aera e riai n nakon te Karaanga are i Ioretan ngkai e bon rawata karaanga
aika a bubura n te tabo are e maeka iai. Ma e ngae ngke e un, e iangoia
imwiina Naaman bwa e na ongeaba. Ibukina bwa e ongeaba, e kamaiua-
ki. Ngke arona bwa e aki ongeaba, e na bon aki kona ni kamaiuaki.

Aomata tabeman a taku bwa e rangi ni matoatoa aron te ongeaba nakon
ana tua Iesu. N te tai teuana ao iai te rorobuaka ni mwaane ae arana
Nibwaai, ngaia, ma tarina, a butiaki bwa a na karaoa te bwai teuana ae ra-
ngi ni matoatoa. E tuangiia Iesu bwa a na oki nakon te kaawa are lerutarem

134



Mwakoro 22

bwa a na anai booki aika tabu aika a rangi ni kakaawaki. A taku tarin
Nibwaai bwa a aki kona ni karaoia. E a bon rangi ni matoatoa. Ao e taku
Nibwaai bwa e na karaoa te bwai are e a tia n tuangnga lesu. E taekinna
bwa ngkana iai te bwai ae tuangiira Iesu bwa ti na karaoia ae moan te ma-
toatoa, e aoria bwa matoara arona nakoira, E na buokiira ni karaoia.

E tuangiira Iesu bwa ti riai ni mwakuri bwa ti aonga ni katotoongnga ma
Tamara are i Karawa. E na bon aki kona n tuangiira bwa ti na karaoa aio
ma ti ngkana E ataia ae ti kona ni karaoia.

E katotoonga Tamara ae i Karawa Iesu ibukina bwa akea Ana bure. Ngaira
ni kabane iai ara bure, ma ti kona ni katotoonga Tamara are i Karawa ri-
nanon ara onimaki iroun Iesu ao te rairannano.

N tabetai ti a manga aki ata bukin teuana ana tua Iesu. Ma ngkana ti ta-
ngira lesu man onimaki Irouna, ti na bon karaoa te bwai are E a tia n tua-
ngiira bwa ti na karaoia. Ti na ongeaba e ngae ngke ti aki ataa bukina E
tuangiira bwaai bwa ti na karaoi. Atam ao Ewa a tia ni karaoia. E tuangiia
Atam ao Ewa lesu bwa a na anga bwai n tituaraoi* nakon Tamara are i
Karawa. Te bong teuana ao e roko te anera nakon Atam ao e titirakinna
bwa e aera ngke e anga taian karea. E taku Atam bwa e aki ataia bwa bu-
kin tera, ma ti bukina bwa e tuangaki iroun Iesu bwa e na karaoia. Ao e
manga tuanga Atam te anera bukin katean taian tua ao e reireina Atam te
euangkerio. E rangi ni kukurei lesu iroun Atam ibukina bwa e ongeaba
Atam Irouna e ngae ngke e a kaman ataa bukin katean taian tua.

Ti riai n ongeaba n ana tua lesu ibukina bwa ti tangiria ao ti kan ongea-
ba Irouna. E taku Tamara are i Karawa bwa e na rangi ni kukurei irouia
te koraki ake a tangiria n ongeaba iroun lesu. E na rangi n nanokawaki
ngkana a aki ongeaba natina n ana tua Iesu ma ti ngkana iai te bwai ae
riki are e na kairoroia bwa a na ongeaba. E tangiriia natina ni kabane
Tamara are i Karawa bwa a na reireiniia n tangira lesu ao n ongeaba
Irouna, ibukina bwa ti aio te kawai are a na kona n oki iai nakon Tamara
are i Karawa.

Marooro

* E aera bwa e rangi ni kakaawaki bwa ti na ongeaba nakon ana tua lesu
e ngae ngke a rangi ni matoatoa aroia?

* E aera bwa ti na riai n ongeaba nakon tuua aikai e ngae ngke ti aki ota iai?

* E aera bwa e rangi ni kakaawaki bwa ti na ongeaba ibukina bwa ti tangiria
n ongeaba?

Ngkana Ti Tangira Tamara Are i Karawa, Ao Ti Tangiria Naba N Ongeaba
Iroun Iesu

E karaoi bwaai ni kabane Iesu bwa e tuangaki iroun Tamara are i Karawa
bwa E na karaoia. E ongeaba lesu iroun Tamara are i Karawa ibukina bwa
E tangira Tamara are i Karawa. E kaririia Iesu Taatan bwa e na aki ongea-
ba iroun Tamara are i Karawa. E aki karaoi bwaai lesu n aron are e kari-
riiaki iai iroun Taatan.

Te Moan ao te Kabanea ni Kakaawaki n Tua Bon Tangiran Tamara are i Karawa.

Ngkana ti tangira Tamara are i Karawa, ao ti na ongeaba Irouna n aron are
e karaoia Iesu. Ti kona ni karaka tangiran Tamara are i Karawa ngkana ti
kabatia reiakinan Taekana. Ti kainnanoia bwa ti na reiakin Rongorongona
ao tera ae E kakaraoi ibukira. Ti reiakina aio man warekan taeka aika a ta-
bu ao n ongoongo irouia mataniwiin Ana Ekaretia Iesu Kristo. Ngkana ti
tangira Tamara are i Karawa, ao ti na tangira naba lesu ibukin te bwai are
E karaoia Iesu ibukin buokara n oki nakon Tamara are i Karawa. Ti reirei-
niira bwa ti na tangira Iesu man karaoan bwaai ake e tuangiira bwa ti na
karaoi. Ngkai a tabe n rikirake ara tangira ibukin Tamara are i Karawa ao
Iesu, e na tabe naba n aki kangaanga te ongeaba nakon Ana tua.

Te Kauoua n Tua ae Moan Te Korakora Bon Tangiraia Aomata ni Kabane

E tuangira Iesu bwa ti na tangiriia aomata ao ni buokiia. E a tia n tuangii-
ra bwa ti na tararuaia raoi n aekakin ae ti tangiria bwa a na tararuaira iai.
E taku naba bwa ti na aki kabuakakaia raora. Ti riai ni kabwarai aia bure
ngkana a kaairua. Ti riai ni buokiia tabeman n aanga aika a mwaiti ake ti
kona ni karaoi.

Ngkana ti tangira Tamara are i Karawa ao Iesu, ti tangiriia ao ti buokiia
raora. Ngkai ti tangira Iesu ao ni mwakuri ibukina ao aomata tabeman, e
na tabe naba n aki kangaanga te ongeaba nakon ana tua ni kabane Tamara
are i Karawa ao Iesu.

Marooro

* Tera tuua aika uoua aika moan te kakannato?

* E kanga Ana katooto Iesu ni kona ni buokiira bwa ti na ongeaba nakon
ana tua Tamara are i Karawa?

* Ti na kanga n reireiniira bwa ti na tangira Tamara are i Karawa ao lesu
man tangiria n ongeaba n Aia tua?

Kakabwaia ni Kabane Ake Ti Karekei a Roko Ibukin Ara Ongeaba

E kakabwaiaira Tamara are i Karawa ngkana ti ongeaba n Ana tua. E berita
bwa E na kakabwaiaira ibukin ongeabara nakon te tua teuana ma teuana.

N te tai are ti ongeaba iai n te tua, ti karekea te kakabwaia ibukin ara onge-
aba. Ngkana ti aki ongeaba n te tua, ti bon aki kona ni kantaninga te kaka-
bwaia are E berita bwa ti na karekea.

Tabeua mai buakon te kakabwaia are a roko man ongeabara n taian tua
mairoun Tamara are i Karawa bon te kakukurei, te inaomata man te maa-
ku, te marurung, ao rabakau ao konabwai aika a raka. Te kakabwaia ae
moan te korakora are e berita iai Tamara are i Karawa nakoira bon ara ko-
na n riki n aiarona ao ni maeka ma Ngaia n aki toki. Ti kona ni karekea te
kakabwaia aio man ara ongeaba nakon Ana tua ni kabane.

Ngkai ti kabanei ara kona ni kataia n ongeaba n Ana tua Tamara are i Karawa,
e rangi ni kakaawaki bwa ti na ururingnga ae ti kona ni karaoia ti man Ana
buoka Iesu. Ti riai n ururingnga naba bwa ngkana ti aki ongeaba, e na bon
kabwarai ara bure Tamara are i Karawa ngkana ti katukui ara onimaki iroun
Iesu Kristo ao n rairi nanora. Ngkai ti bon bane ni kairua, ti riai n rangi ni
karabwarabwa ibukin Ana mwakuri ni kamaiu lesu Kristo. Ibukin Ana
Mwakuri ni Kamaiu, Tamara are i Karawa e kona ni kabwara ara bure ao man
kakabwaiaira ao ni buokiira bwa ti aonga ni kona n ongeaba. Ti bon aki ko-
na ni kororaoi ibukin ana kakabwaia Tamara are i Karawa i bon iroura.

Marooro

* Tera taian kakabwaia ake a kona n roko iroum ibukin am ongeaba nakon
Tamara are i Karawa?

* E kanga lesu ni buokiira bwa ti na karekei kakabwaia aikai?

* Ti na kanga ni kona ni karekea ana bwai n tangira ae moan te kakanna-
to Tamara are i Karawa?

Reitan Rongorongo
E Anganiira Tamara are i Karawa Taian Tua Ibukina Bwa E Tangiriira.

* Ioane 15:10-14 (Ngkana ti ongeaba n Ana tua Tamara are i Karawa, ti na
teimatoa n ataia bwa E tangiriira.)

Ana Tua ni Kabane Tamara are i Karawa a Bon Bane ni Kakaawaki

* 2 Uea 5:1-14 (Te burabeti are Eritai e tuanga Naaman te bwai ae e na ka-
raoia bwa e aonga ni kamaiuaki.)

* 1 Nibwaai 3:1-7 (E katauraoa te kawai ibukira Iesu bwa ti aonga n onge-
aba n Ana tua.)

* 3 Nibwaai 12:48 (E tuangiira Iesu bwa ti na kakororaoi maiura.)

Ngkana Ti tangira Tamara are i Karawa, ti Tangiria n Ongeaba iroun lesu

* Mataio 22:37—40 (E anga lesu uoua taian tua aika a kakannato.)

* Ioane 8:29 (E karaoi bwaai ni kabane lesu aika e na kukurei iai Tamana.)

* Joane 14:15, 21-24 (Ngkana ti tangira Tamara are i Karawa ao lesu, ti na
ongeaba n Aia tua.)

* I-Korinto 2:9 (E a tia ni kakatauraoi kakabwaia aika a korakora Tamara
are i Karawa ibukiia naake a Tangiria.)

Kakabwaia Ni kabane Ake Ti Karekei A Roko Ibukin Te Ongeaba

* Taeka n Rabakau 3:1-4; Ieremia 7:23 (E berita Tamara are i Karawa bwa
E na kakabwaiaia aomata ngkana a ongeaba Irouna.)

* 2 Nibwaai 2:3-9; Arama 22:14; Moronai 6:4 (Ti aki kona ni kororaoi
ibukin ana kakabwaia Tamara are i Karawa i bon iroura, ma e buokiira
te Tia Kamaiu.)

* Motiaea 2:24 (E kakabwaiaira Tamara are i Karawa ngkana ti ongeaba
Irouna.)

* Motiaea 2:41 (Te koraki ake a ongeaba n tuua a karekei kakabwaia aika
a bati ao a kukurei.)

Te anga te bwai ni buokiia aomata tabeman bon iteran kanoan Ana babaire Tamara
are i Karawa are E na buokiira n riki kanga n aiarona. Ko a tia ni karekea te nama-
kin ae e kakukurei ae e roko man te anga te bwai ni buokiia tabeman?

E Anga Maiuna Iesu bwa te Karea Ibukira

Ni karinean Tamara are i Karawa, ti riai ni kabatia te anga karea. Te anga
karea bon te anga nako te bwai bwa e na buoka temanna. E a tia Iesu ni
karaoa te anga karea ae moan te korakora. E kainnano ibukin ara bure. Ao
imwiina E anga Maiuna ibukira.

Ibukina bwa e a tia n anga maiuna Iesu ibukira, ngaira ni kabane ti na ma-
nga maiu imwiin te mate. Ti na bane ni karekei rabwatara aika kororaoi ai-
ka a na aki kona ni manga mate. E aranaki aio bwa te mangauti. Titebo
naba ma, te koraki ake iai aia onimaki iroun Iesu, a raira nanoia man aia
bure, a na kabwaraaki aia bure ibukin ana mwakuri Iesu are e a tia ni ka-
raoia ao ni kona n oki nakon Tamara are i Karawa.

Man te tai are e maiu iai Atam nakon te tai are e maiu iai Iesu Kristo, ao-
mata anga aia karea aika taiain man nakon te Tama are i Karawa. A rinea te
kabanea n tamaroa mai buakon aia nanai ni man aomata ibukin aia karea.
N taai nako bon te moan bungiaki ae te mwaane. Imwiin rineakin te man
ae tau, a tiringii ao ni kabuokii bwa aia karea nakon Tamara are i Karawa.

A anga aia karea maan aikai aomata bwa a ongeaba n ana tua Tamara are
i Karawa. N te kawai aei, a kaota nanoia ae tauraoi n ongeaba iroun
Tamara are i Karawa e ngae ngke nanona nakoia bon te anga nako te bwai
ae rangi ni kakaawaki. E tuangiia Tamara are i Karawa bwa a na anga aia
karea maan ni kauringiia are E na bon anga Natina bwa Ana karea ibukiia,
Iesu, Ana moan nati Tamara are i Karawa, E na manga roko nakon te ao-
naaba ao E na kororaoi n aanga ni kabane. E na kariaia Ngaia bwa e na ri-
ki bwa te karea ibukin ara bure.

Imwiin are e a tia n Anga maiuna lesu, E tuangiia aomata bwa a nang aki
manga oki n anga aia karea maan. E anganiira te toa ni kauringiira iai te
anga karea ae moan te korakora are E a tia ni karaoia ibukira. Te kariki ao
te ran n te toa a onea mwiin rabwatan ao raraan lesu, are E anga ibukira
ngke E mate.

Marooro
* Tera ae tei ibukin te anga karea n taian maan n taai ake ngkoa?

Te Anga Karea Bon Iteran Kanoan Ana Babaire Tamara are i Karawa
Ibukira

E tangiriira Tamara are i Karawa bwa ti na anga karea n te kawai ae e ka-
okoro. E tuangiira bwa ti na karaoa te anga karea ma te nano ae uruaki ao
te tamnei ae raraoma. Nanon aio bwa ti na kaaki ara bure ao kainkato-
ngara. Are nanona bwa ti tauraoi ni ururinga Iesu n taai nako ao ni kawa-
kin Ana tua nako, n aki tabeakinna bwa tera boona. Aio nanon anne:

1. Iai ara onimaki iroun Iesu, ti rairi nanora man ara bure, ao ti bwabetoa-
ki, ao ti kawakin Ana tua Iesu.

2. Ti tuangiia aomata aron ara onimaki iroun Iesu bwa aonga ni kona n
riki bwa taan iriiria ao n raoniira n Ana Ekaretia.

3. A tauraoi nanora ni karaoi mwakuri nako ibukin Ana Ekaretia Iesu are
e tangiriira bwa ti na karaoia.

4. A tauraoi nanoia mwaane ni butimwaea te nakoanibonga ao ni buokiia
aia utu ao tabemwaang n te aro are a na tauraoi n oki nakon Tamara are
i Karawa n te maiu are are na roko.

Ibukin okira nakon Tamara are i Karawa, a riai n tauraoi nanora n anga
bwaai ni kabane are e tuangiira Iesu bwa ti na aanga. E taku te Abotoro are
Bwauro bwa ti riai ni kabongana ara tai ni karaoi bwaai ni kabane ake ti
kona ni karaoi i aon te aba aio ni buoka ana mwakuri Iesu.

Marooro
* Ko na kanga ni kaotia bwa ko ururinga ana anga karea lesu ni boong
aikai?

E titirakina lesu te aomata ae e kaubwai bwa tera ae e na karaoia n te aro
bwa e na kona ni maeka ma Tamara are i Karawa n aki toki. E tuanga te
kaubwai anne Iesu bwa e na riai n ongeaba n ana tua ni kabane Tamara
are i Karawa. E kaeka te kaubwai man taku bwa e a kaman ongeaba na-
kon Ana tua man te tai are e uarereke iai. E tuangnga lesu bwa iai riki te-
uana te bwai ae e na riai ni karaoia. E riai ni kabooi nako bwaai ni kabane
are iai irouna. E na anga te mwane nakoia kainnano ao e na iriira lesu.

E aki tau ana onimaki temanna te tia tautaeka ae te
kairake n anga kaubwaina ao n iriira lesu.

Ngke e ongo aio te aomata are e kaubwai, e rangi n nanokawaki. E aki ta-
ngiria ni kan anga nako ana bwai ni kabane ake irouna ao ni iriira Iesu.

Te aomata ae e kaubwai bon te aomata ae e raoiroi. E a tia ni kabanea kora-
korana ni kataia n ongeaba n tuua. Ma ngke e a tuangnga Iesu bwa e na anga
nako ana bwai ni kabane ake iai irouna ao man iria e bon rawa ni karaoia.

Uoman man ana Abotoro lesu, Betero ao Anterea, a anga nanoia bwa a na
anga nako aia bwai are iai irouia bwa a aonga n iriira Iesu. Ngke e tuangiia
Iesu bwa a na iria, a kitana aia mwakuri ao a Iria.

Aberaam e anga naba nanona bwa e na anga ana bwai are iai irouna na-
kon Tamara are i Karawa. E maeka ngkoa Aberaam i aon te aba imwaain
bungiakin Iesu. N te tai anne, Tamara are i Karawa e bon teimatoa n ta-
ngiriia aomata bwa a na anga aia karea maan. E tuanga Aberaam bwa e na
anga natina bwa ana karea, bwa te tutuo n nooran nanon Aberaam n
ongeaba. E tauraoi nanon Aberaam n ongeaba. E katea ana baonikarea
Aberaam ao e katoka natina i aona. E a tauraoi Aberaam bwa e nang tiri-
nga natina, ngke e a katokia naba te anera. E tuanga Aberaam te anera
bwa e na riai n aki tiringa natina bwa ana karea. E ataia Tamara are i
Karawa bwa e tauraoi nanon Aberaam n anga bwaai ni kabane are E tua-
ngnga Tamana are i Karawa bwa e na anga, e ngae ngke bon natina. E bon
rangi ni korakora ana tangira Aberaam nakon Tamara are i Karawa ngaia
are e tauraoi n taai nako ni karaoi bwaai ni kabane ake e tuangaki iroun
Tamara are i Karawa. E kakabwaia Aberaam Tamara are i Karawa ibukina
bwa e tatauraoi nanon Aberaam n anga karea ni bwaai ni kabane Ibukina.

Marooro

* Antai te aomata ae te katooto are e aki tauraoi nanona n anga ana bwai
ni kabane ngke e tuangnga Iesu bwa e na anga?

* Antai te aomata ae te katooto are e tauraoi nanona n anga ana bwai ni
kabane ngke e tuangnga Tamara are i Karawa bwa e na anga?

* Tera ae ko na tia ni karaoia inanon aekaki ni waaki aikai?

Ti Kona N Anga Karea ni Bwaai Ibukin Ana Mwakuri Iesu

A kona n ribaira ara utu ngkana ti iriira Iesu. Tabeman a kona ni ngangarea-
kiniira ke ni kataia ni kamaraki nanora ngkana ti ongeaba n Ana tua nako. Ti
kona naba ni kabuai ara mwakuri ibukin kaainakin Ana Ekaretia Iesu Kristo.

Ti riai ni kona ni kabongana ara mwane ao ara tai n nako n reireiniia tabe-
mwaang rongorongon lesu. Ti riai ni kona ni kabongana ara tai ni buokiia
taian mataniwii n te Ekaretia ni karaoa Ana mwakuri Iesu Kristo. Ti riai ni
kona ni kabongana ara tai ao ara mwane ni buokiia raora n ara utu inanon

E rangi ni korakora ana onimaki Aberaam n te aro are e tauraoi n
anga natina ae Itaaka bwa ana karea n ana taeka te Uea.

aia tai ni karaoa ana mwakuri Iesu. E kona n tangiriira Tamara are i Karawa
bwa ti na anga maiura nakon are ti na kakea ara koaua iroun Iesu.

Marooro

* Tera aron am namakin ngkana ko tuangaki bwa ko na anga am bwai ae
mamate nanom iai?

* Mwaitira ae ko kona n anga bwa am karea ibukin Ana mwakuri lesu?

Te Anga Karea E Uoti Kakabwaia ae Akea Riki Angaia N Roko

Te anga karea e buokiira bwa ti na riki bwa aomata aika ti aki ti taatabe ma
nanora. Ti reireinaki bwa ti na beku ibukin Tamara are i Karawa ao ni bu-
okiia tabemwaang. Ti reiakinna naba bwa karaoan bwaai ibukiia raora e
na bon kakukureira. Ti reiakinaki bwa karaoan bwaai ake e tuangiira lesu
bwa ti na karaoia e bon rangi ni kakaawaki riki nakon te bwai ae iai irou-
ra i aon te aba. Ti reiakinna naba bwa te mwakuri ibukiia tabeman e raoi-
roi riki nakon ae ti na bon tii iangoira. Ngkana ti anga karea ma nanora ni
koaua raoi, ao ti na kunea naba bwa e anganiira te kakabwaia Tamara are
i Karawa are e bon aki kona ni kabotauaki ma ara anga bwai nakoina.

Te anga karea ibukiia tabemwaanga e na buokiira ni kaotaira riki n ana
mwakuri Iesu are e a tia ni karaoi ibukira. E tangiriira Iesu n te aro are e
anga maiuna ibukira. Ngkana ti tabe n angaanga ara karea ibukin Tamara
are i Karawa ke ibukiia raora, ti rikirake n tangiriia riki. Ti moanna ni bwa-
bwaina te tangira ao n rikirake ni katootonga Iesu ao Tamara are i Karawa.

E bon aki buakaka ngkana iai kaubwaira aika a mwaiti. N tabetai ao e anga-
niira Tamara are i Karawa bwaai aikai bwa ti aonga ni buokiia tabemwaang.
Ma e rangi ni kangaanga bwa ti na aki tangira oin ara bwai ke ara mwane.
Ti mwakuri korakora bwa a na reke iroura. Tabeua man bwaai aikai bon bai-
ka a rangi ni bongana ibukira bwa ti aonga ni maiu. Ma e ngae n anne, ti riai
n aki rangi n tabe ma bwaai ake ti aki kona n anga nako n aki tabeakina are
kainnanoia Tamara are i Karawa ibukin buokaia natina ake tabeman.

Kaain te Ekaretia ni kabane a riai ni karaoa te beku ibukin Tamara are i
Karawa ao lesu bwa te bwai ae e rangi ni kakaawaki inanon maiuiia. Ti ka-
otia bwa ti tangira riki Tamara ae i Karawa ao Iesu nakon tangiran kau-
bwaira ngkana ti karaoa te bwai are ti tuangaki irouia mataniwin Ana
Ekaretia Iesu Kristo. Ti riai n anga karea n ara tai ni buokiia ao ni mwaku-
ri ibukiia tabemwaang. Ngkana ti kan riki bwa aomata ngaira aika ti tau ni
maeka ma Tamara are i Karawa, ti riai n anga ma nanora ni koaua bwaai
ni kabane ake iai iroura ni buoka ana mwakuri Iesu ngkana ngaia anne ae
e tuatua nakoira.

E berita Iesu bwa a na kakabwaiaaki te koraki ake a ongeaba ao man mwa-
kuri ibukina. E taku naba bwa ti aki kona ni iangoa aron tikiraoin bwaai ake
ti na karekei imwiina ngkana ti na anga nanora ibukin Ana mwakuri nako.

Reitan Rongorongo
E Anga Maiuna lesu bwa te Karea Ibukira

* Ruka 9:57-62 (E bon rangi ni kakawaki riki te ongeaba iroun Iesu nakon
bwaai riki tabeua inanon maiura.)

* Joane 15:12-13 (E kaota Ana tangira ae moan te korakora lesu ngke e
anga maiuna ibukira.)

Te Anga Karea Bon Teuana Mai Buakon Ana Babaire Tamara are i Karawa Ibukira

» Karikan Bwaai 22:1-14 (E tuangaki Aberaam bwa e na anga natina are
Itaaka bwa ana karea.)

* Mataio 4:18-20 (E wetea Betero ao Anterea lesu bwa Ana reirei.)

* I-Rom 12:1 (Ti riai ni kabongana ara tai ni mwakuri ibukin Tamara are i
Karawa.)

Ti Rriai N Anga Karea ni Bwaai Ibukin Ana Mwakuri Iesu.

* Doctrine and Covenants 64:23 (Aio te tai n anga karea.)
* Doctrine and Covenants 97:8 (E butimwaia te koraki ake a tauraoi na-
noia n anga karea Ibukina)

Te Anga Karea E Uoti Kakabwaia ae Akea Riki Angaia N Roko

* Mataio 19:29 (E berita Iesu bwa e na anga te kakabwaia ae moan te ko-
rakora nakoia aomata ake a tia n angaanga aia karea ibukin ana waaki te
euangkerio.)

* Ruka 12:16-34 (Ti riai moa ni ukoukora uean Tamara are i Karawa imwain
bwain te aonaaba aio.)

E a tia n tuangiira Tamara are i Karawa bwa ti na kabongana teuana te bong n te
wiiki ibukin taromauriiana. Ti karekei kakabwaia aika mwaiti ngkana ti karaoa te
bong anne bwa e na rangi n tabu.

E Anganiira Ara Bong N Taromauri Tamara Are i Karawa Bwa Ti Aonga
Ni Buokaki

E ataia Tama are iKarawa ae a rangi n bati ara kangaanga. Ti ria ni karaoi
bwaai aika rawata ni katoa bong. Ti riai ni mwakuri bwa ti na karekea ka-
nara ao ara kunnikai. Ti riai ni katauraoi kanara ao ni karaoi tabera ake ti
tataneiai iai ni katoa bong.

Ni karaoan bwaai ni kabane aikai, ao ti na rangi ni kai mwaninga taekan
Tamara are i Karawa. Ti rangi ni kai mwaninga naba taekan bwaai ake e
tangiriira Tamara are i Karawa bwa ti na karaoia. Ti iangoi riki aron kain-
nanora ibukin te bong teuana ma teuana nakon are ti riai ni karaoi ibukin
Tamara are i Karawa.

E ataia Tamara are i Karawa ae ti bon kainnanoa te tai ni iangoia. Ti kain-
nanoa te tai bwa ti na reiakina te bwai ae E tangiriira bwa ti na karaoia.
Ibukin aio, E a tia n tuangiira bwa ti na kabanea ara bong teuana mai bu-
akon boong ake itiua bwa ti na motirawa man ara mwakuri ao ti na reirei
rongorongona.

E karika te aba Tamara are i Karawa rinanon Iesu Kristo n onoua mwako-
rokoron te tai. E arana mwakorokoron te tai anne bwa te bong. N te kaiti-
ua ni bong, ao E motirawa man ana mwakuri ni karika te aonaaba aio. E a
tia n tuangiira bwa ti na riai ni motirawa tebongina ni katoa wiiki man ara
mwakuri ni katoa bong.

E a Tia N Tuangiira Tamara Are i Karawa Te Bong Are Ti Na
Taromauri Iai

E tuangiia aomata n taai ake rimoa Tamara are iKarawa bwa a na kabo-
ngana te kaitiua ni bong n te wiiki bwa te bong n taromauri. Aio te bong
are e buokiia aomata ni kauringiia te tai are E a tia iai ni karika te aonaaba
ao E motirawa n te kaitiua ni bong.

Imwiin maten lesu, E manga uti ni moanibongin te wiiki. A kabongana
moanibongin te wiiki taan iriira Iesu bwa te bong n taromauri, ao ni buo-
kiia n ururinga ao ni karinea te bong are e manga uti iai Iesu. Ti arana aio
bwa ana bong te Uea. (E atongaki n tabetai Iesu bwa te Uea.) Ti aranna na-
ba bwa te bong ae te Taabati.* E ngae ngke bongin te wiiki ae kaokoro man
are e kabonganaaki n taai ake rimoa bwa te bong n taromauri, ma bon te
bong teuana mai buakon ake itibong. Ti bon teimatoa ni kakaraoi ara
mwakuri ake ti tataneiai iai onobong n te wiiki. Ao n te kaitiua ni bong ti
taromauriia Tamara are i Karawa.

N ara tai aikai, a kabongana te moan bong n te wiiki angiia aomata, are
bon te Taabati, bwa te bong n taromauri. N tabetai, e tia n tuangiia Ana
burabeti Tamara are i Karawa bwa a kona Ana aomata n aaba tabeua ni
kabongana te bong teuana bwa aia bong n taromauri.

Ti Kona Ni Kawakina Ana Bong Te Uea ni Katabua

A mwaiti bwaai aika ti riai ni karaoi n ana bong te Uea. Te moan bwai ae
rangi ni kakawaki ae ti kona ni karaoia inanon te bong anne bon iangoa-
kin Tamara are i Karawa ao lesu. Ti riai ni iangoi bwaai aike A tangiriira
bwa ti na atai ao ni karaoi. Bwaai tabeua aika ti kona ni karaoi inanon te
bong n taromauri are e na buokiira ni kauringiira ao n reireiia rongoro-
ngon Tamara are i Karawa bon aikai:

1. Kamatebwaian koroboki aika tabu are a reireiniira rongorongon Tamara
are i Karawa ao Iesu.

2. Buokiia tabemwaang n reireiia rongorongon te Ekaretia.

3. Reireiniia ara utu rongorongon Tamara are i Karawa ao Iesu ao tera ae
a tangiriira bwa ti na karaoi.

4. Iriiri bobotakin te Ekaretia ao taian reirei ike ti kona iai ni uaia n reiakin
taekan te euangkerio. Ti kona n reirei i aon karakinan Iesu ao reirei ta-
beua i aon te euangkerio, ao ti kona n taekinna i marenara aron nako
ana mwakuri Tamara are i Karawa ao Iesu ake a tia ni karaoi ibukira.

5. Motirawa man te mwakuri are ti karaoia ni bongin te wiiki ake tabeua.

6. Tataro.

7. Nooria aomata aika a aoraki ao buokiia bwa a na namakina te marurung.
8. Korokoroi tabeua mai buakon bwaai ake a riki nakon ara utu, bwa ti ao-
nga ni kona n ururingnga rimwi.

A riai n taua te toa kaain Ana Ekaretia Iesu Kristo n te bong n taromauri.
A kona ni katauraoia n taua te toa man iangoan aron lesu ao bwaai aike E
karaoi ibukira. A riai n tuatua nakon Tamara are i Karawa bwa E na buo-
kiia ni ururinga Iesu. Ngkana a taua te toa, a riai ni urungii berita aika a
tabu ake a tia ni karaoi. A riai ni iangoi bwaai ake E a tia Tamara are i
Karawa ni berita bwa e na reke irouia ngkana a ongeaba iroun Iesu.

A rangi ni mwaiti bwaai aika ti riai n aki karaoi n te bong n taromauri. Ti
riai n aki mwakuri. Ti riai n aki kariaia ara utu, ara tia mwakuri, ke ara man
bwa a na mwakuri. Ti riai n aki wareki bwaai, mataku ni burokuraem i aon
terewition, ke n ongoongora nakon katangitang aika a na katokiira man
iangoan aron Tamara are i Karawa ao Iesu. Ti riai n aki kaei takakaro. Ti
riai n aki bobwai ke ni kabooi nako bwaai. A tara n rangi ni kakaawaki
bwaai aikai, ma a aki buokiira ni iangoa aron Tamara are i Karawa ao Iesu
n te bong ae tabu aei.

Tao a na kona ni iai taai ake ti riai ni mwakuri iai n te bong n taromauri,
ma ti riai ni kataia n totokoa karaoana. Ngkana tao e a bon nooraki riain te
mwakuri bwa e riai, i riai ni kataia ni iangoa aron Tamara are i Karawa ao
Iesu inanon tain karaoan ara mwakuri.

Marooro
* Tera ae ti riai ni karaoia n Ana bong te Uea?
* Tera ae ti riai n aki karaoia n te bong n taromauri?

E Kakabwaiaira Tamara Are i Karawa Ngkana Ti Kawakina Ana Bong
te Uea ni Katabua

Titebo n taai nako oin te kantaninga ibukin te bong n taromauri. Bon te bo-
ng ni motirawa man mwakuri ake ti kakaraoi ni katoa bong. Bon te bong
n reirei rongorongon Tamara are i Karawa ao ni katauraoi ibukin te maiu
ma Ngaia. Bon te bong are ti na katamaroa iai maiura man reiakinan riki
rongorongon Tamara are i Karawa bwa tera ae tangiriira bwa ti na karaoia.

Te bong aio e tamaroa ibukira. E buokiira n ururinga Tamara are i Karawa
ao bukin tikura i aon te aba. Ngkana ti karaoi bwaai are e tangiriira Tamara
are i Karawa bwa ti na karaoi n ana bong te Uea, ti na karekei kakabwaia.
A kukurei riki ara utu. A kabouaki rabwatara. Ti a kaniaki riki nakon
Tamara are i Karawa ma Ana reirei. Ti na bon namakina rootakira ae mo-
an te korakora n te Tamnei ae Raoroi inanon te wiiki. Ibukin ara ongeaba,

e na buokiira Tamara are i Karawa ni karekea nakoira karara, kunnikaira,
ao bwaai riki tabeua ake ti kainnanoi. E na bon bubuokiira n reireiniira riki
rongorongona ao ni kakukureiira.

Marooro
* Tera bukina tabeua bwa ti riai ni kawakina te bong n taromauri bwa te
bong ae tabu?

Reitan Rongorongo

E a Tia n Anganiira te Bong n Taromauri Tamara are i Karawa Bwa E Aonga ni
Buokiira

 Karikani Bwaai 2:2-3 (E motirawa Tamara are i Karawa man Ana mwa-
kuri n te kaitiua ni bong).

* Te Otinako 20:8 (E tuangiira Tamara are i Karawa bwa ti na kawakina te
bong n taromauri bwa e na tabu.)

* Te Otinako 35:1-3 (Ti riai ni motirawa n te bong n taromauri.)

* Mareko 2:27 (E anganiira te bong n taromauri Tamara are i Karawa bwa
buokara.)

* Motiaea 18:23 (Ti riai ni kawakina te bong ni motirawa bwa e na tabu.)

E a Ttia n Tuangiira Tamara are i Karawa bwa Te Bong Raa Ae Te Bong n
Taromauri

* Mwakuri 20:7 (A taua te toa Abotoro n te moan bong n te wiiki.)
* 1 I-Korinto 16:2 (A katauraoiia aomata bwa a na taromauri ni te moan

bong.)
Ti Kona Ni Kawakina Ana Bong Te Uea Bwa E Na Tabu

* Te Otinako 20:9-10 (E tuangiira Tamara are i Karawa bwa ti aki kainna-
noa te mwakuri n te kaitiua ni bong.)

E Kakabwaiaira Tamara are i Karawa Ibukin Kawakinan Ana Bong te Uea ni
Katabua

* Itaia 58:13-14 (E na kakabwaiaira Tamara are i Karawa ngkana ti kawa-
kina te bong n taromauri ni katabua.)

E a tia n anganiira Tamara are i Karawa te mwaaka ae e tabu ni karikiia ataei.
E a tia n tuangiira aron kabonganaan te mwaaka aio. Ngkana ti kabongana raoi
n etina, ao ti na bon rangi ni kukurei.

E A Tia N Tuangiira Tamara Are i Karawa Bwa Ti Na Karikiia Natira Ao
Ti Na Ongeaba N Tuan Te Itiaki

Ngke a tia ni mare Atam ao Nei Ewa, e tuangiia Tamara are i Karawa bwa a
na karikiia natiia. E tuanga Atam ma buuna, Ewa, bwa a na karikiia natiia
bwa a aonga n roko tamnei ake i karawa nako aon te aba ao ni karekei ra-
bwataia ae te iriko ao te rii. Te rabwata ae te iriko ao te rii bon teuana ana bwai
n tangira Tamara are i Karawa are e a tia n anganiira. Bon iai irikon ao riin ra-
bwatan Tamara are i Karawa, ao E tangiriia natina bwa a na riki n ai Arona.

Te mwaaka ni karikiia ataei e bon tabu. E a tia Tamara are i Karawa n anga-
niira te tua are e tuangiira iai aron kabonganaan te mwaaka aio. Te tua aio
e aranaki bwa tuan te itiaki. E taku te tua aio bwa ti riai ni iein ma ti te ao-
mata are ti mareaki ma ngaia. E nanonaki ikai bwa ti riai n aki iein ma te
aomata imwaain ara mare, ao imwiin are ti a tia ni mare ao ti riai ni iein
ma bon ti kaainabara.

Kabwakaakin te teei, ke kabwakaan te tei ae tuai ni bungiaki mairoun ti-
nana ao kariaiakana bwa e na mate ke tiringan te ataei inanon ana tai ni
mena inanon biroton tinana, e bure ti ngkana iai bukina ae e riai, are e riai
ni karauaki n iangoaki ma te karaurau ao te tataro ma ana buoka ara biti-
obi ke ara beretitenti n te mwaanga. Ti riai n aki buoka ana iango teman-
na bwa e na kabwaka natina.

Kaaro bon taan reireiia tuan te itiaki nakoia natiia. A riai kaaro n reireiniia
natiia bwa rabwataia e bon tabu ao a na bon aki kariaia temanna bwa e n
taua bwain rabwataia naba teuana. A riai naba kaaro ni kaetii aia iango na-
tila m a aia taeka aika a aki riai ake a reireiniia mairouia raoia.

Inanon aia tai n ikawai rake ataei, a riai n reireinaki bwa e a tia Tamara are
i Karawa n angniira te mwaaka ni karikiia ataei ao kabonganaan te mwaa-
ka aio imwiin te mare e bon raoiroi. N te tai are a roko iai n te roro ae 12
ke 13 aia ririki ni maiu, ti riai ni kaman buokiia bwa a na ataia bwa a ka-
nga ataei ni karikaki. Ti kainnanoia bwa ti na moantaai n reireiniia te ka-
banea n etiruru ni kawai bwa a na kamanoia man taian kangaanga ke
reirei aika a kaairua.

Marooro

* E aera Tamara are i Karawa e anganiira te mwaaka ni karikiia ataei?
* Tera tuan te itiaki?

* E aera ngkai ti riai n reireiniia ara ataei aron rabwataia?

E Tangiriira Taatan Bwa Ti Na Urua Tuan Te Itiaki

E tangiria Taatan n tukiira n oki nakon Tamara are i Karawa. E tangiriira
naba bwa ti na urua tuan te itiaki. E tangiriira naba bwa ti na iangoia bwa
te mwaaka ibukin karikaia ataei e bon aki tabu. E tangiriira naba bwa ti na
iangoia bwa uruan tuan te itiaki bon tiaki te bure.

E kabonganai kawai aika a rabakau Taatan ni imanonoira bwa ti na urua
te tua aio. E kataia n tuangiira bwa ti na kariaia tabeman bwa a na taua ke
n noori rabwatara. E tangiriira Taatan bwa ti na iangoi bwaai aika a bubu-
aka. E kaungaira bwa ti na mataku n tamnei, birim, ao mwaie aika kona ni
kaririira bwa ti na aki itiaki. E kaungaira naba bwa ti na karaoi taenti aika
kakaokoro ao ti na ongoongora nakon taian karaki, manikangare, ao kata-
ngitang aika a na kaririira nakon te aki itiaki. E tangiriira Taatan bwa ti na
karaoi bwaai aikai bwa a aonga rabwatara aikai n aki tabu ao ti na kona ni
kabongana te mwaaka ni karikiia ataei n te aro ae e kaairua.

N tabetai e a manga kaririira Taatan rinanon ara namakin. E ataa ara tai are
ti maroaa iai, aki oota, ke ti nanokawaki. E rinei ara tai ni mamaara aikai
bwa ti na tangiria ni kan urua iai tuan te itiaki. E tangiria bwa ti na kare-
kea te inaomata ni kabongana te mwaaka ni karikia ataei ni kawai aika ti
tangirii ni kan kabonganai. E kataia ni karaoira bwa ti na iangoia bwa e na
akea te bwai ae buakaka are e na riki nakoira ngkana ti urua tuan te itiaki.

E kona n anganiira te korakora Tamara are i Karawa bwa ti na totokoi ana
kariirii Taatan. E aki tangiriira bwa ti na noori bwaai aika a kammaira ke ni
iangoi baika a kammaira. E berita Tamara are i Karawa nakoira bwa E na
aki kariaia Taatan bwa e na kariiriira riki nakon are ti na kona n totokoi
ibon iroura. E a tia ni katauraoa te kawai ibukira bwa ti na tokanikai i aon
te kaririiaki.

Ti kona n tataro nakon Tamara are i Karawa ibukin buokara bwa ti na ka-
raroa Taatan. Ngkana ti tataro, ao e na kanakoa te Tamnei are Raoiroi
Tamara are i Karawa bwa e na buokiira. E na buokiira teTamnei ae Raoiroi
ni kauringiira bwa a tabu rabwatara ao te mwaaka ni karikiia ataei e bon
tabu naba. E na buokiira naba te Tamnei are Raoiroi bwa ti na aki kabo-
ngana te mwaaka aei n te kawai ae e bure. E na buokiira naba bwa ti na ri-
nei bwaai aika a raraoi n noori ao ni wareware ao ni iango i aoia. E na
buokiira ni kauringiira bwa uruakakin tuan te itiaki e na bon karika te na-
nokawaki iroura ao ongeabara nakon ana tua aei e na bon kakukureira.

Marooro

* E aera Taatan e tangiriira bwa ti na urua tuan te itiaki?

* Tera ae ti na karaoia n totokoi ana kariiri Taatan?

* E na kanga ni buokiira Tamara are i Karawa n ongeaba nakon tuan te
itiaki?

Uruakakin Tuan Te Itiaki Bon Te Bure Ae Moan Te Kaakaiaki

Te iein e bon raoiroi ao man itiaki ngkana a kawakinaki imarenan te buu-
mwaane ao buuaine ake a tangiriia ao ni ikarinerine imarenaia. Bon ngaiia
kawaira ni karikiia natira are e anganiira Tamara are i Karawa. Bon ngaia
naba te kawai are a na karababai iai aia tangira taanga ibukin temanna ma
temanna ao n rikirake te itoman imarenaia n aia namakin. Ma te iein iti-
nanikun te mare bon te bure ae rangi ni kaakaiaki.

Uruakakin tuan te itiaki e bon karika te aki kukurei nakoira. Ngkana ti
ataia bwa ti a tia n aki ongeaba iroun Tamara are i Karawa, ti na bon na-
makina te kaairua ao te maamaa. Ti na ataia ae ti a tia ni kabongana te
mwaaka ae tabu n te aro ae e kaairua ao ti a manga karika te nanokawaki
nakoia tabeman. Uruakakin tuan te itiaki e bon kona ni karika te ataei ae
e bungiaki n akea oin raoi ana utu.

Ti uoua buure aika a rangi ni kakaiaki riki nakon uruakakin tuan te itiaki.
Buure aikai bon kaakeaan te Tamnei ae Raoiroi ao te tiritiri. Te koraki ake
a tia n urua tuan te itiaki a kona ni kabwaraaki aia bure. E taku Tamara are
i Karawa bwa ngkana iai aia onimaki iroun Iesu ao n raira nanoia man aia
bure, E na kabwarai aia bure. Te koraki ake a urua tuan te itiaki ao a aki
raira nanoia a na bon aki kona ni maeka ma Tamara are i Karawa.

Te koraki ake a tauaki n tiaki nanoia ke a kabonganaaki buaka n te iein a
bon aki bure n urua tuan te itiaki.

Te kabwarabure e kona n roko rinanon onimkinan Iesu ao te rairannano.
Ti riai n ataia ae ti a tia ni bure ao ti nano maraki ibukin ara kaairua aika ti

a tia ni karaoi. Ti riai ni katoki ara mwakuri aika a bubuaka ao ni kaoti ara
bure imatan Tamara are i Karawa, ao nakon te aomata ae ti a tia ni kam-
marakia, ao nakon te mataniwi n te nakoanibonga (bitiobi, beretitenti n te
mwaanga, beretitenti n te titeiki, ke te mition beretitenti). E taku Tamara
are i Karawa bwa e na kabwarai aia bure naake a onimaki iroun Iesu, a ka-
oti aia bure nakon Tamara are i Karawa ao nakon te mataniwi n te
Ekaretia, ao n te rainnano ni koaua raoi. Ngkana iai ae tuai ni karaoi bwaai
aikai ni kabane e bon tuai raoi n raira nanona ni koaua ao e bon aki kona
ni kabwaraki ana bure.

Marooro

* E aera bwa uruakakin tuan te itiaki bon te bure ae rangi n kakaiaki?
* Tera ae na riki nakoira ngkana ti urua tuan te itiaki?

* E aera ti riai n ongeaba nakon tuan te itiaki?

* Tera ae ti riai ni karaoia n rairii nanora ngkana ti urua tuan te itiaki?

Te Ongeaba N Tuan Te Itiaki E Na Bon Kakukureiira

Ngkana ti ongeaba nakon tuan te itiaki, ti kaota te banna ae e tamaroa ibu-
kiia ara ataei bwa a na katootongnga. Ti ataia bwa e rangi ni kukurei irou-
ra Tamara are i Karawa ibukin ara ongeaba Nakoina. Ngkana ti ongeaba
iai, te koraki ake n ara utu a ataia bwa ti tangiriia, ao akea bukina bwa ti na
maama ke ti na kaairua iai. Ti rikirake ni katotoonga Tamara are i Karawa.
E kakabwaiaiara Tamara are i Karawa ma ataei, ke ataei ake ti na karikiia
rimwi, ngkana ti ongeaba nakon tuan te itiaki.

Kabonganaan te mwaaka are e katikua Tamara are i Karawa inanon ra-
bwatara n ara tai ni mare e na uota te kukurei. Irouiia taanga ake a tia ni
mare, te reitaki ni iein imarenaia e kona ni uota te kakukurei. E kona ni uo-
tila ni kaaniia riki ma te tangira ae moan te korakora. Ataei ake a bubu-
ngiaki bon taian kakabwaia mairoun Tamara are i Karawa. E ngae ngke a
uoti kararaoma ao kananokawaki n tabetai nakoia aia karo, a uota naba te
kukurei ae moan te korakora. Tabeua man taian kakukurei aika a korako-
ra aika ti atai inanon maiura a na roko ngkana a ikawairake natira, a reirei,
a mare, ao a karikiia oin natiia.

Marooro

* Tera kakabwaia ake a na reke iroura ngkana ti ongeaba n tuan te itiaki?

* E aera ngkai ti na kukurei riki ngkana ti ongeaba n tuan te itiaki nakon
are ti aki ongeaba iai?

Reitan Rongorongo

E tuangiira Tamara Are i Karawa bwa Ti Na Karekeia Natira ao N Ongeaba
Nakon Tuan te Itiaki.

* Karikani Bwaai 1:28 (E tuangiia Atam ao Ewa Tamara are i Karawa bwa
a na karikiia natiia.)

* Te Otinako 20:14 (E tuangiira Tamara are i Karawa bwa ti na aki wene ni
bure ma te aomata temanna irarikin kainabara.)

* Nakoaia Ibonga 20:10-23 (Buure ni kaitara tuan te itiaki a bon aki kariaia-
kaki.)

* 1 Korinto 6:19 (A tabu rabwatara.)

* Moronai 9:9 (E rangi ni kakaawaki aron reken te itiaki iaon bwaai riki
tabeua.)

E Tangiriira Taatan Bwa Ti Na Urua Tuan te Itiaki.

* Mataio 5:27-28 (Ti na riai n aki iangoi karaoan mwakuri aika a bure.)

* 1 I-Korinto 10:13 (E na angniira te mwaaka Tamara are i Karawa bwa ti
na totokoi taian kariiriaki.)

* Aramwa 12:14 (Ti riai ni iangoi ao n taekinii bwaai aika a raraoi.)

Uruakakin Tuan te Itiaki Bon te Bure ae e Rangi ni Kaakaiaki

* Taeka N Rabakau 6:25-32 (Uruakakin tuan te itiaki e na bon kananoka-
wakiira.)

* [taia 1:16-18 (E na kabwarai aia bure aomata aika a rairi nanoia Tamara
are i Karawa.)

* 1 I-Korinto 6:9 (Te koraki ake a urua tuan te itiaki man aki rairi nanoia
aki kona n oki ni maeka ma Tamara are i Karawa.)

* Aramwa 39:5 (Bon ti uoua buure aika a rangi ni korakora nakon uruan
tuan te itiaki.)

Te Ongeaba Nakon Tuan te Itiaki E Bon Kakukureiira

* [-Karatia 5:16-24 (E kakabwaiaia te koraki ake a ongeaba nakon tuan te
itiaki Tamara are i Karawa.)
* Tito 2 (Maiuakinan te raoiroi e bon kakukureiira.)

E Kookoaua Tamara are i Karawa ni Karaoan Bwaai ni Kabane ae E karaoi.
E tangiriira Bwa Ti Na Kookoaua Naba?

E Tuangiira Tamara are i Karawa Bwa Ti Na Kookoaua ni Karaoan Bwaai
ni Kabane

Te kookoaua nanona bon tataekinan te koaua. Ngkana ti taekin bwaai aika
aki koaua, ti bon kewe. Ngkana ti taekina ti tabeua te koaua, ti bon kewe.
Ngkana ti kairiia aomata bwa a na kakoaua te bwai ae e aki eti, ti bon aki
kookoaua.

Te kimoa bon anaakin ana bwai temanna n akea ana kariaia te aomata
anne. Anaakin te bwai teuana man te titooa n akea boona bon te kimoa. E
tuangiira Tamara are i Karawa bwa ti na aki kimoa.

Aomata aika kokoaua a mwakuri korakora nakon aia aua are a kaboaki iai.
E kakaboiia aomata te tia kammwakuri ae e kookoaua nakon aia mwakuri
korakora. Taan mwakuri aika kokoaua a kaboia naake a mwakuri ibukiia
nakon are e na bon riai n reke nakoia. Aomata aika kokoaua a kaboia na-
kon etin raoi te mwakuri ao ibukin bwaai ake a kabooi nako. Ti riai ni bwai-
na te kookoaua ngkana ti tangiria ni kan maeka ma Tamara are i Karawa.

E kataia ni imanonoira Taatan bwa ti na aki kookoaua. Ngkana ti aki koo-
koaua n aanga aika a mwaiti, ti iriira Taatan. E taatangira te kewe Taatan.
E tangiriira Taatan bwa ti na iangoia bwa ti wanawana ngkana ti bwaina
te aki kookoaua. E kataia ni karaoira bwa ti na iangoia bwa bwainakin te
aki kookoaua bon tiaki te bure. E tangiriira Taatan bwa ti na aki kookoaua
bwa ti aonga n aki kukurei.

E a tia n reireiniira Tamara are i Karawa bwa ti na kookoaua n taai nako. E
nanokawaki ngkana ti kewe. E tangiriira bwa ti na ataia bwa te kewe e bon
aki eti. Bwaabwainakin te aki kookoaua e bon aki eti ao man karika te aki
kakukurei nakoira.

A kimoai bwaai tabeman aomata ibukina bwa a taku bwa iai inaomataia ni
bwaibwai iai. A bwaina te tarabwai tabeman aomata aika a kairake n te rei-
rei bwa a na karekei aia bwui aika a tamaroa riki ke ibukina bwa raoia n rei-
rei tabeman a kakaraoia naba. A bwanga ni kewe tabeman bwa a karaoiroiia
nakoia raoia tabeman. Akea mai ibuakon aikai ae karaoa te kimoa ao te ke-
we bwa e na eti. Ngkana ti karekei ara aanga ni kewe, ti bon aki kookoaua.

Marooro
* Tera te kookoaua?
* Antai ae ti iriiria ngkana ti kookoaua?

Ti Kona Ni Kookoaua Ni Bwaai Ni Kabane Aika Ti Kakaraoi

Ti kona ni kookoaua ngkana iai ninikoriara ni taetaekina te koaua, e ngae ng-
ke e kangaanga karaoana. E na bon buokiira Tamara are i Karawa ngkana ti
butiia bwa E na buokiira. E na kanakoa te Tamnei ae Raoiroi bwa e na buo-
kiira n rineia bwa ti na kookoaua. E na buokiira naba te Tamnei ae Raoiroi
bwa ti na ataia bwa bwaabwainakin te kookoaua bon te bwai ae eti karaoana.

Ngkana ti oota n ana reirei Iesu, ti na bon tangiria ni kan kookoaua ni
bwaai ni kabane ake ti kakaraoi. E a tia n reireiniira Iesu bwa ngaira bon
natin Tamara are i Karawa ao bon ngaira taari ao mwaanera ni kabane. E
a tia naba n reireiniira bwa ti kona ni kukurei ni koaua tii ngkana ti bon
kookoaua. Ti bon aki kona n rau i bon iroura ngkana ti tauu bwaai n
mweengara aika tiaki oin ara bwai. E a tia naba n reireiniira bwa ngkana
iai ara onimaki Irouna, ao ti rairii nanora, ao ti bon kookoaua raoi ao ti na
bon kona n oki ni maeka ma Tamara are i Karawa ao ni kukurei n aki toki.

Ngkana ti oota raoi n ana reirei Iesu, ao ti na moana iai tangiran te kan
kookoaua. Ti aki manga tangira te kan kekeewe nakoia aomata tabeman.
Ti tangiria ni kan kakukureia Tamara are i Karawa bwa ti aonga n oki ni
maeka ma Ngaia. Ti tangiria ni kaoti ara kaairua ao man kataia ni manga
kaeti n te aro are E na kabwarai ara bure Tamara are i Karawa.

Marooro

* Ngkana ti a tia ni kewe e ngae ngke e uarereke, e aera ti riai n raira
nanora?

* Ti na kanga ni kookoaua n ara mwakuri ni kabane?

* E na kanga ni buokiira Tamara are i Karawa bwa ti na kookoaua?

Bwainakin Te Kookoaua E Na Bon Kakukureira

Ngkana ti kookoaua, ti namakina te mweengaraoi. E kukurei Tamara are i
Karawa iroura. Ti bon aki namakina karaoan te bure. Ti namakina te rau

ibukina bwa ti ataia ae akea te bwai ae ti karaba nakoia tabemwaang. Ti na
bon aki raraoma bwa e na ataia temanna bwa ti a tia ni kewe.

Ngkana ti kookoaua ao ti na rikirake n riki kanga aiaron Tamara are i
Karawa. Ti ataia bwa ti katauraoi bwa ti na okiria ni maeka ma Ngaia.
Ngkana ti kookoaua, tabeman aomata a na kaakakoauaiira. Ngkana ti koo-
koaua, e na bon buokiira Tamara are i Karawa ni karaoi bwaai ake ti bon
tangiria ni karaoi aika a eti.

Marooro
* Tera ara namakin ngkana ti kookoaua?
* Tera aron tein te aonaaba ngkana aomata ni kabane a kookoaua?

Reitan Rongorongo

E Tuangiira Tamara Are i Karawa Bwa ti na Kokoaua Ni Bwaai ni Kabane Ake
Ti Karaoi

* Te Otinako 20:15-26; Mataio 19:18 (E tuangiira Tamara are i Karawa bwa
ti na aki kimoa ke ni kewe.)

* Taeka n Rabakau 19:5 (Te koraki ake a kewe a aki kona ni birinako man
te katuaeakaki.)

* Joane 8:44; 2 Nibwaai 2:18 (Taatan bon tamaia taan kewe. E tangiriira
bwa ti na nanokawaki.)

* Mwakuri 5:1-10 (E katuuaiia aomata ake a kewe Tamara are i Karawa.)

* Ebera 6:18 (E aki keekewe Tamara are i Karawa.)

Ti Kona Ni Bwaina te Kokoaua ni Bwaai Ni Kabane Ake Ti Karaoi

* [-Biribi 4:8 (Te bwai ae koaua ke e kokoaua, ti riai ni kataia ni karaoi.)
* Aramwa 27:27 (A kinaaki te bootanaomata n Ana Boki Moomon man
aroia ae a rangi ni kokoaua.)

Bwainakin te Kokoaua E Karika te Kukurei Iroura

* Taeka N Rabakau 19:1 (E raoiroi riki ae ko kokoaua nakon ae ko na
keekewe.)

* Doctrine and Covenants 97:8 (Naake a kookoaua a karekea ana kariaia
Tamara are i Karawa.)

* Doctrine and Covenants 124:15 (A kakabwaiakaki ake a kokoaua man
tangiraki iroun Tamara are i Karawa.)

TUAN TE MAURI

Mwakoro 27

Teuana man ana kakabwaia Tamara are i Karawa are e a tia n anganiira bon ra-
bwatara ae te iriko ao te rii. E a tia naba n anganiira tuan marurungira bwa e na
buokiira ni kona ni kawakina rabwatara. Tera ae ko ataia n taekan tuan te mauri?

A Tabu Rabwatara Aikai

Teuana bukin rokora iaon te aba bwa ti na karekei rabwatara ae te iriko ao
te rii. Ti kainnanoi rabwata bwa ti aonga n riki n aiaron Tamara are i Karawa.
Ti kona n reiakini bwaai aika ti kainnanoi bwa ti aonga n ataa arora n riki n
aiarona ti man rabwatara ae te iriko ao te rii. Ti kona ni karekeia natira. Ti
kona ni karekei otenanti aika riai ibukin okira ni maeka ma Tamara are i
Karawa. Ti aki kona ni karaoi bwaai aikai ngkana akea rabwatara aikai.

E tabu te rabwata, ibukina bwa tamneira a maeka ma rabwatara. Ngkana
iai ara onimaki iroun Iesu ao ti kataia n ongeaba Irouna, ao Tamara are i
Karawa e na kanakoa te Tamnei ae Raoiroi bwa e na mena iroura. E na aki
kona n tiku iroura te Tamnei ae Raoiroi ngkana ti aki ongeaba ao man aki
tararua raoi rabwatara.

Ngkana ti mate, e na kitana rabwatara tamneira. Ngke e mate lesu, E kitana
rabwatana tamneina. Imwiin tenibong, E manga rin tamneina inanon ra-
bwatana ao E tia ni manga kautaki. Iai mwaakan Iesu ni manga maiu; ao
ibukin Ana anga karea ibukira, ngaira naba ti na manga kautaki ngkana ti
mate. A na manga ikotaki rabwatara ao tamneira. E ataia Iesu bwa ti kain-
nanoia ni kan karekea te rabwata ae e aki mamate ae te iriko ao te rii bwa ti
aonga n riki n aiaron Tamara are i Karawa ao ni maeka ma Ngaia n aki toki

E tangiriira Tamara are i Karawa bwa ti na tararuai raoi rabwatara. Ngkana
ti tararuai raoi rabwatara, ti kona ni marurung iai ao ni korakora n te aro are
ti a kona ni karaoi iai mwakuri riki tabeua are E tangiriira bwa ti na karaoia.
Ngaira aikai ni kabane ti kona ni baireia bwa ti na tararua raoi rabwatara ke

ti na karaoi mwakuri aika a na kaikoakiira. Ti ataia bwa a rangi ni bongana
rabwatara aikai n te maiu aei ao n te maiu are imwiina. Ti bon riai n tangi-
ria ni kawakini raoi rabwatara. E aki kukurei Tamara are i Karawa ngkana ti
aki tararuai raoi rabwatara.

Kaaro bon ngaiia taan reireiniia natiia bwa rabwataia bon te bwai n titua-
raoi mai iroun Tamara are i Karawa ao a na kabwarabwara nakoia natiia
bwa bukin tera a rangi ni kakaawak rabwataia. Ngkana a oota ataei bwa e
aera e kakaawaki bwa a na tararua raoi rabwataia, a na bon aki kan iriira
ana karirii Taatan.

Marooro

* E aera ngkai a reke rabwatara aika te iriko ao te rii?

* A aera ngkai a tabu rabwatara?

* E aera e bongana ibukira bwa ti na reireiniia natira aron tararuaan
rabwataia?

E A Tia N Anganiira Tamara Are I Karawa Tuan Marurungira

E a tia n tuangiira Tamara are i Karawa bwaai tabeua aika a raoiroi ibukin
rabwatara ao tabeua bwaai aika a aki raoiroi ibukina. Aio are e koreaki ni
booki aika a tabu ao a aranaki bwa tuan te mauri.

E anga n te kaotioti Tamara are i Karawa tuan te mauri nakon Iotebwa
Timiti. Bon te tua. Ti riai n ongeaba n te tua aei bwa ti aonga ni karekei ra-
bwatara ma ara iango aika a korakora.

E reireiniira tuan te mauri bwa tera ae raoiroi ibukin rabwatara. Ti riai ni
kang ao n nim amwarake aika a raoiroi ibukin rabwatara. Ti riai ni kana te
uanikai, uaan aroka aika a kawa iaon tano, ao baika a reke man te wiita. Ti
riai ni kang mwaitin amwarake aika a tau ao n aki kana ae riao. Ti riai na-
ba n aki kana te iriko ae mwaiti.

Marooro
¢ Baikara amwarake aika a raoiroi ibukin rabwatara?

E A Tia N Tuangira Tamara Are I Karawa Bwa Tera Ae E Aki Raoiroi
Ibukin Rabwatara

E ataia Tamara are i Karawa bwa e kataia ni imanonoira Taatan bwa ti na
aki kabonganai raoi rabwatara. E a tia naba n tuangiira Tamara are i
Karawa tabeua bwaai aika aki raraoi ibukin rabwatara. Nimakin te are-
kooro e bon aki raoiroi ibukin rabwatara. E a tia n tuangiira Tamara are i
Karawa bwa ti na aki nima te biia, kamanging, ao mooi riki tabeua aika iai
te arekooro inanoia. Bwaai aikai a kona ni karekea te aoraki, ao tokina te

aki kukurei n te mweenga. Ngkana a nim bwaai aikai aomata, ao ana aki
kona ni karaurau ni iango raoi. Angin te tai a kaririia aomata mooi aikai
nakon rinean te buakaka, ao te kewe, ao ni kabanea aia mwane n ae aki
riai, ao n urua tuan te itiaki. Ngkana e nim mooi aika arekooro te aine ae
bikoukou, e kona n rootaki iai te ataei are e tuai ni buangiaki. Aomata ake
a nim mooi aika arekooro a karekei kangaanga aika a rangi ni kaakaiaki.

E a tia naba n tuangiira Tamara are i Karawa bwa te baake e karekea te ka-
ngaanga nakon rabwatara. Ti riai n aki mokoni ke ni kangkangti baake. A
tia naba taan rabakau ni kakoaua bwa te baake a karekei aoraki ao a konaa
naba ni karekea te kangaanga nakoia ataei ake a tuai ni bungiaki.

E a tia naba n tuangiira Tamara are i Karawa bwa ti na aki nima te koobe
ao te ii. Ti riai n aki nima te koobe ao te ii ibukina bwa iai inanona taian ka-
manging (drugs) aika a kaoraki. Ti riai n aki kabonganai kamanging, ma ti
ni bwain aoraki ake a anganiira taian taokita.

Ea tia n tuangiira Tamara are i Karawa bwa arekooro, baake, ao kamangi-
ng a kona ni buokiira ngkana ti atai aron kabonganakiia raoi. E taku bwa
te arekooro e rangi n raoiroi kabongaanakina ibukin kaitiakan te rabwata.
E kona ni kabonganaaki te baake ni bwainaorakian manekaia maan aika
aoraki. A kona naba ni ibuobuoki n tabetai taian kamanging ngkana ti ao-
raki. Ma imwaiin ae ti na katai bwaai aikai, ti riai n reireiniira mairouia ao-
mata aika a wanawana bwa a na kamanenaaki ibukin tera ao a kanga aron
kabonganakiia. Ngkana ti kabonganai ni kawai aika a kaairua, a kona ni
karika te kabuanibwai.

Ti riai n aki karin bwaai aika aki raoiroi inanon rabwatara. E tuangiira Tuan
te Mauri aron kakamakun bwaai tabeua. Bon te tua ae moan te kakaawaki.

E aki tuangiira bwaai ni kabane Tuan te Mauri ake ti riai n aki kabonganai.
Ti riai n oota ni bwaai aika a na karika te kangaanga nakon rabwatara ke
ara iango, e ngae ngke e aki taekinaki n Tuan te Mauri, bwa a riai n aki ka-
bonganaaki. Ti riai n tararuai raoi rabwatara n aanga tabeua, n aron tebo-
kakiia n angiin te tai ni kawakina itiakiia ao ni karekea te kamarurung ae
tau ao te motirawa.

Marooro

* Ti na kanga n ataia bwa aki raoiroi bwaai tabeua ibukin rabwatara?

* Tera bwaai tabeua aika ti riai n aki karokoi inanon rabwatara?

* Tera irekereken Ana tua Tamara are i Karawa ibukin te marurung ma te
motiriwa ao te waaki ni kamamarurung?

* Ti na kanga ni kaawakin rabwatara bwa a na itiaki?

161



Mwakoro 27

A Na Roko Kakabwaia Aika Moan Te Kakannato Ngkana Ti Ongeaba
Nakon Tuan Te Mauri

Ngkana ti ongeaba n Tuan te Mauri, e na kakabwaiai rabwatara Tamara are
i Karawa ni karikirakea korakorana nakon korakoraia ngkana ti aki ongea-
ba n te tua aio. Ti kona riki ni konabwai ni karaoan Ana mwakuri ikai iaon
te aba. E taku bwa ngkana ti ongeaba n ana tua ti na bon nakonako n aki
kai kua ao ni biri n aki tong. Aio bon te kakabwaia ae kakannato.

E a tia naba ni berita Tamara are i Karawa bwa E na kakabwaiaira ma te
wanawana ao te ataatai ae korakora ngkana ti ongeaba n Tuan Te Mauri. E
na bon kakaotii bwaai aika a rangi ni kakaawaki te Tamnei ae Raoiroi na-
koira are tao ti na bon aki kona n atai. E na riai n akea mwaakan Taatan i
aora. Ngkana ti ongeaba nakon Tuan te Mauri, ti na bon marurung ao n
tatauraoi ibukin te maiu are akea tokina ma Tamara are i Karawa.

Marooro
* Tera taian kakabwaia ake a na roko iroura ngkana ti ongeaba n Tuan Te
Mauri?

Reitan Rongorongo
A Tabu Rabwatara
* 1 I-Korinto 3:16-17 (E kona ni mena iroura te Tamnei ae Raoiroi.)

E A Tia N Anganiira Tamara are i Karawa Tuan te Mauri

* Taan Motiki Taeka 13:13-14 (E tuangaki tinan Tamton bwa e na aki kang
ao n nim bwaai tabeua, bwa e aonga n riki Tamton bwa te ataei ae ma-
rurung raoi.)

* Doctrine and Covenants 89:5-17 (lai aekaki n amwarake ao mooi aika a
raraoi ibukira; tabeua a bon aki.)

E A Tia Tamara are i Karawa N Tuangiira Bwaai Aika Aki Raraoi Ibukin Rabwatara

e [taia 5:11-12; Taeka n Rabakau 20:1 (Te wain ao arekooro tabeua bon
mooi aika aki raoiroi ibukira.)

* Doctrine and Covenants 88:124 (Ti riai n aki matu nako ma ti riai ni
karekea te motirawa ae tau, moantaai ni matu ao moantaai ni uti.)

A Na Roko Kakabwaia aika Korakora Ngkana Ti Ongeaba N Tuan Te Mauri

* Taniera 1:8-17 (Taniera ma raona a kang amwarake aika raraoi ibukiia,
ao a riki ni marurung riki ao man wanawana riki nakoia ake a kang
amwarake aika aki rangi ni kamarurung.)

* Doctrine and Covenants 89:1-4, 18-21 (A karinanaki taian kakabwaia
ibukin te ongeaba n Tuan Te Mauri.)

KABWIANIBWAI
AO ANGABWAI

Mwakoro 28

Tera Te Kabwianibwai Ao Te Angabwai, Ao E Na KangaTamara Are i Karawa Ni
Kakabwaiaira Ngkana Ti Anga Ma Nanora Aika A Raraoi?

E Tuangiira Tamara are i Karawa Bwa Ti Na Kakabwaka ara
Kabwianibwai

Te kabwianibwai bon teuana te katebwina ni mwakoro n te mwane ao
bwaai ake ti karekei. E tuangiia aomata n taai aika a rangi ni bwakanako
Tamara are i Karawa, bwa a na kabwaka aia kabwianibwai. A bane n onge-
aba Aberaam, lakobwa, ao a mwaiti riki nakon te tua aei.

Ngkana ti kaboaki ke ti karekei ara mwane, ti riai n anga teuana te kate-
bwiina ni mwakoro mai iai. Ngkana iai ara man ke arokara ti na kabwakai
naba ara kabwianibwai mai iai. Ti na anga teuana te katebwiina ni mwa-
koro man arokara ke teuana te katebwiina ni mwakoro man ara man ake
ti kakarekei inanon teuana te ririki. Ngkana e riai, n onea mwiin aroka ma
maan are ti anga nakon te Ekaretia, ti kona ni kabooi nako ao ti anga te ka-
bwianibwai mai iai nakon te Ekaretia. Ti kabwaka ara kabwianibwai na-
kon te bitiobi ke te beretitenti n te mwaanga. Ngkana ti aki ataia bwa iraua
ae ti na aanga, ti riai n titiraki nakon ara bitiobi ke beretitenti n te mwaa-
nga bwa a na buokiira ni kaotaira n tuan te kabwianibwai.

Ngkai ti kakabwakai ara kabwianibwai, ao ti buokia ni kabutaa ana eua-
ngkerio i aon te aba ni kabane. Te kabwianibwai e kabonganaki ibukin
bwain te Ekaretia n aron katean umwantabu, boretiakin booki, ao ni ka-
booi tabeua bwaai ake a kainnanoaki n Ana Ekaretia Iesu ae koaua.

Ni kabane ataei a riai ni kabwakaa aia kabwianibwai. A na reireiniia aio
ngkai a nonoria aia karo ni kakabwakai aia kabwianibwai. Ngkana a moa-
na kakabwakaan aia kabwianibwai ngkai a uarereke, ao a na bon tatangi-
ria ni kakabwaka ngkana a ikawai ao man karekea oin aia utu.

Marooro
* Iraua ae ti na kabwakaa bwa ara kabwianibwai?
* Ti na kanga n reireiniia natira bwa a na kabwakaa aia kabwianibwai?

Ti Kaota Ara Tangira Nakon Tamara Are i Karawa Ngkana Ti Kabwakaa
Ara Kabwianibwai

Ti riai ni kabwakaa ara kabwianibwai ma nanora aika a raraoi bwa e aonga
ni kariaia ao ni kakabwaiaira Tamara are i Karawa. Ti riai ni kabwaka ara
kabwianibwai ibukina bwa ti tangiria ni kan kabwakaa.

Ngkana akea te nano n tangira kabwakaan ara kabwianibwai, ti riai ni ia-
ngoi kakabwaia ni kabane ake e a tia n angaanganiira Tamara are i Karawa.
Man kakabwakaan ara kabwianibwai ma te nano ae raoiroi ti kaota ara ta-
ngira nakon Tamara are i Karawa ao aomata nako.

Marooro
* Wareka 2 I-Korinto 9:6-7.
* E aera e rangi ni kakaawaki bwa ko na aanga ma nanom ae raoroi?

E a Tia Ni Berita Tamara are i Karawa Bwa E na Kakabwaiaira Ngkana
ti Kabwakaa Ara Kabwianibwai

E kukurei Tamara are i Karawa ngkana ti kabwakaa ara kabwianibwai. E a
tia ni berita bwa E na kakabwaiaira ngkana ti kabwakaa. E taekinna naba
bwa ti aki kona ni kamaunanoaki iroun te tia kamwane ngkana ti kabwa-
kaa ara kabwianibwai ma nanora aika a raoiroi.

E na kakabwaiaira Tamara are i Karawa bwa ti aonga n Ataia riki. E na ka-
kabwaiaira bwa ti na ataatai riki n taekan te euangkerio. E na anganiira ko-
rakorara riki bwa ti na konaa ni maiuakina reirein te euangkerio ni katoa
bong ao ni buokiia ara utu bwa a na maiuakina te euangkerio. E na kuku-
rei naba ngkana ti buokiia tabeman n reireiniia taekan te euangkerio.

Ngkana ti kabwakaa ara kabwianibwai, ti reireiniira aron kamanenaan ara
mwane ao ni kauarerekea te tatabe i bon irouna. Ti riai ni uaia ni kaman
kaokoroa ara kabwianibwai man ara karekemwane, ao ti na kunea bwa E
na kakabwaiaira Tamara are i Karawa ni kona ni bairea raoi are nikirana n
te aro are e na tau ibukin kainnanora.

Marooro
¢ Tera kakabwaia ake teniua ake ti na karekei man kakabwakaan te kabwia-
nibwai?

Te aki mamatam ao te tataro a uota te kakabwaia.

Ti Buokiia Tabeman Aomata Ngkana Ti Kakabwakaa Ara Angabwai N
Aki Mamatam

Ngkai bon ngaira kaain te Ekaretia ti aki mamatam teuana te bong n te na-
mwakaina. Are nanona bwa ti aki amwarake ibukin uoua te tai n amwa-
rake. Ti bon aki amwarake ao n nimoi inanon 24 te aoa. Ti kakoaua bwa te
aki mamatam e na buokiira ni kakorakoraan tamneira.

E a tia n tuangiira Tamara are i Karawa bwa ti na angabwai ibukin te aki
mamatam. Te angabwai aio bon mwaitin te mwane are ti na kabanea ibu-
kin karara ake ti aki kang n te bong are ti aki mamatam iai. Ti kona n anga
riki ae raka nakon aio ngkana ti kona. E na kakabwaiaira Tamara are i
Karawa ngkana ti karaoia. Angabwai aikai a kabonganaaki ibukin kareke-
an te amwarake, katantan, kunnikai, ao bwaai riki tabeua ibukiia aika a
kainnano. Ngkana ti kabwakaa ara angabwai n aki mamatam ti kaota ara
tangira ibukiia aomata.

Ti anga ara angabwai n aki mamatam nakon te bitiobi ke te beretitenti n te
mwaanga, ao e kabongana te mwane ni buokiia kainnano ao te koraki ake
a tangira buokaia aika a onoti. E taku Tamara are i Karawa bwa ngkana ti
buokiia kainnano ao E na bon kakabwaiaira. E na kaekai ara tataro ao E na
buokiira ngkana ti kainnanoa te ibuobuoki. E na buokiira bwa ti na ataa
riki te euangkerio ao E na Kaiririira n taai nako.

E kakabongana te kabwianibwai ao te angabwai n aki mamatam te
Ekaretia:

1. Ibukin reiakinaia raora taekan te euangkerio.

2. Ibukin katean ao kawakinan raoi tembora, auti ni bootaki, ao kateitei riki
tabeua aika ana kateitei te Ekaretia.

3. Ibukin boretiakin booki ao bwaai riki tabeua aika kainnanoi aomata n te
Ekaretia ibukin reiakinan taekan te euangkerio ao ni karaoa te mwakuri
ibukin Tamara are i Karawa.

4. Buokaia te koraki ake a aki kona n tararuaia i bon irouia.

Marooro

* Ti na kanga ni kaota ara karabwarabwa nakon Tamara are i Karawa
ibukin taian kakabwaia are angaanganiira?

* E aera e kakukurei kakabwakaan te angabwai n aki mamatam?

Reitan Rongorongo
E a tia n tuangiira Tamara are i Karawa bwa ti na kabwaka ara kabwianibwai

* Karikani Bwaai 14:20; I-Ebeto 7:1-10 (E kabwaka ana kabwianibwai
Aberaam nakon Merekitereka.)

* Karikani Bwaai 28:20-22 (E berita lakoba bwa e na kaoka te katebwiina
ni mwakoro man te bwai are e a tia n anganna Tamara are i Karawa.)

* 2 Rongorongo 31:5-6, 12; Neemia 10:37-39 (A kabwakaa aia kabwiani-
bwai ao aia karea natin Iteraera.)

Ti Kaota ara Tangira nakon Tamara are i Karawa Ngkana ti Kabwakaa ara
Kabwianibwai

* Maraki 3:8-10 (Ngkana ti aki kabwakaa ara kabwianibwai ao ara karea,
ti bon iraea Tamara are i Karawa.)

* 2 I-Korinto 9:6-7 (Ti riai n anga ara bwai n tangira ma nanora ae raoiroi
ni kakukureiaTamara are i Karawa.)

E Berita Bwa e Na Kakabwaiaira Tamara are i Karawa Ngkana ti Kabwakaa Ara
Kabwianibwai

» Karikani Bwaai 14:19-20 (E kakabwaiaaki Aberaam iroun Tamara are i
Karawa ibukin ae kabwakaa ana kabwianibwai.)

* Maraki 3:10 (E na kabatia riki kakabwaiakira nakon are ti kainnanoia
Tamara are i Karawa.)

Ti Buokiia Raora Tabeman Ngkana Ti Kabwakaa Ara Kabwianibwai

* [taia 58:6-11 (E a tia n tuangiira Tamara are i Karawa bwa ti na karaoa ae
e raoiroi nakoia tabeman n angaanganiia bwaai aika a kainnanoia.)

KAMAIUAIA ARA UTU

Kawaniua ni Itera




A konaa ni ikotaki utu n aki toki.

Mwakoro 29

E Aera e a tia ni baireia ibukira Tamara are i Karawa bwa ti na maeka n utu ikai
i aon te aba?

E Baire Ibukira Tamara are i Karawa Bwa Ti Na Maeka n Utu

Ara utu i aon te aba bon titebo ma ara utu i karawa. Bon ngaira kaain te
utu i karawa imwaain ae ti roko i aon te aba. Bon tamnei ngaira aika natin
te Atua, are bon Tamara are i Karawa. E tangiriira ao e tabeakiniira. E tangi-
rii bwaai ni kabane aika a rangi n tamaroa ibukira ao e tangiriira bwa ti na
oki ni maeka ma Ngaia n te taina.

E bota te moan utu Tamara are i Karawa ngke E anga Ewa nakon Atam n
te mare. E tuangiia bwa a na kariki. Aio bukina bwa aonga natina tamnei
ni kona ni karekea rabwataia te iriko ao te rii. E tuangiia naba bwa a na
aanganiia natiia bwaai ake a kainnanoi. E tuangiia naba bwa a na reireiniia
natiia taekan te euangkerio ao ni buokiia b wa a na karekea te otenanti n
te euangkerio.

E a tia ni karikiira nakon utu Tamara are i Karawa n aron bukina aika a
mwaiti.

Te moan, ti karekei rabwatara ae te iriko ao te rii mairouia ara karo. Ti kai-
nnanoi rabwatara ae te iriko ao te rii bwa ti na reiakini bwaai aika ti kai-
nnanoia bwa ti na karaoi bwa ti aonga ni maeka ma Tamara are i Karawa
n aki toki.

Te kauoua, a konaa ni karekei bwaai aika ti kainnanoi n te aonaaba aei
ara utu. A kona ara karo ni karekei kanara, kunnikai, katanara, tangirara,
ao bwaai riki ake a riai ibukiia aia ataei. Ao rimwi a konaa ataei n tararu-
aia aia karo ngkana a rangi ni kara ni kaboa mwiinn kawakinaia ke tara-
ruaakiia irouia.

Te kateniua, a kona n reireiniia natiia kaaro taekan ana euangkerio Iesu
Kristo. A kona n reireiniia bwa a na ongeaba n ana tua Tamara are i
Karawa. A na kakoauaa raoi bwa a na karekea aia ataei te otenanti are e
taku lesu bwa ti riai ni karekea.

Marooro

* E aera ngkai e baireia Tamara are i Karawa bwa ti na nakomai nako aon
te aba n riki bwa utu?

* Antai raoi te moan utu n roko iaon te aba?

¢ Tera ana babaire irouia ara utu Tamara are i Karawa n aron aia mwakuri
ibukira?

E Tangiriira Tamara are i Karawa Bwa Ti Na Tangiriia Raora Nako Inanon
Ara Utu

Ara utu ikai iaon te aba e konaa naba n ae ara utu i karawa ngkoa. Te utu
e konaa n namakina te tangira are e na karika te kan ibuobuoki imarenaia
ao ni karaoi mwakuri ao taeka n akoi nakon temanna ma temanna.

A riai n tangiria bon irouia te buu te mwaane ao te aine. A riai n akoi ao ni
ibuobuoki imarenaia. A riai n aki atongi taeka ke ni karaoi mwakuri aike e
na karaoa temanna bwa e na buakaka nanona iai.

Ariai n tangiriia natiia kaaro. A riai n reireiniia natiia aron te tangira nakon
temanna. A riai naba n reireiniia bwa a na ibuobuoki ao n tabeakiniia bon
imarenaia.

A riai ataei n tangiria aia karo. A riai ni karineia, ongeaba, ao ni buokiia
aia karo.

Marooro

* Wareka I-Ebeto 4:29-32.

* Tina kanga ni konaa ni buokiia kaain te utu bwa a na tangiriia imarenaia?

* E aera e tangiria kaain te utu Tamara are i Karawa bwa a na tangiria
imarenaia?

Te Bwai Ae Rangi Ni Kakawaki Ae Ti Na Karaoia Bon Te Mwakuri Bwa
Ti Na Karekea Te Utu ae Kukurei ao e Kororaoi

Te mwakuri ni karikirakea ara utu ae raoiroi bon te mwakuri ae rangi ni
kakawaki ae ti kona ni karaoia. E aki akaka bwa aekakira aron rabakaura n
tokanikai iaon bwaai tabeua, ngkana ti aki reireiniia ara utu aron te tangira
ao te ongeaba nakon Tamara are i Karawa, ti bon kabwaka n angiin tabera
aika a rangi ni kakawaki. N tabetai, a manga rineia natira bwa a na aki
tangira ao n ongeaba iroun Tamara are i Karawa, ma ti riai ni karaoa are ara

kabanea ni konaa n reireiniia Ana kawai. Ngkana a karaoa te bwai ae a bon
kona ni karaoia n aia kabanea ni kona n anga reirei raoi nakoia natiia, ao e
na aki taua mwiokoaia ibukin natiia n aia mwakuri aika a bure. A kabwaka
kaaro ti ngkana a katoka te kan riki bwa kaaro aika a raoiroi.

A kona n anganiira ara utu te maiu ae kabanean te kakukurei. Ti karaoa ae
raoiroi teutana ngkana ti kaoti taben nanora ao korakorara ni karikirakeia
ataei bwa a na riki bwa kaain te Ekaretia aika a raoiroi ao n riki bwa te tia
maeka n abara ae ti maeka iai.

Te utu bon iteran te Ekaretia ae moan te kakawaki. E baireia Tamara are i
Karawa bwa inanon Ana Ekaretia a na buokaki utu ni karaoi kainanoia ni
kabane bwa aonga n oki rikaaki nakoina. E tangiria ni kan buoka te utu
teuana ma teuana te Ekaretia bwa a na ikotaki n aki toki.

E ataa aron kakaawakin taian utu Taatan n ana babaire Tamara are i Karawa.
E kataia ni karaoira bwa ti na karaoi bwaai ake a na kamaenakoa ara utu.

Marooro
¢ Tera kakaawakin am utu nakoim?

E a Tia n Tuangiira Tamara are i Karawa Aron Karekean te Utu ae Raoiroi

Ngaira aikai ni kabane ti bane n tangiria bwa ti na karekea te utu ae kaku-
kurei ao ae e raoiroi. Aikai tabeua bwaai aika a na buoka te utu:

1. E riai te utu n bootaki n tataro n te ingabong ao n te tairiki.

2. A riai n bootaki kaaro n tataro ni katoa te bong.

3. A riai kaaro n reirieniia natiia te euangkerio.

4. E riai ni bootaki ni wareware n taeka aika a tabu te utu ni katoa bong.

5.E riai te utu ni uaia ni kaea te taromauri n te Umwantabu ni katoa
Taabati.

6. E riai te utu ni uaia n aki mamatam teuana n te namwakaina ngkana a
ikawai ataei n aki mamatam ao n ataa bukin te aki mamatam.

7.E riai te utu ni uaia ni bowi ni katoaa te wiki n aron ae aranaki bwa te
bootaki n utu n te tairiki ni kakarabakau iaon bwaai aika a raoiroi aika
a tia ni karaoia te utu. A riai naba n marooroakinna bwa a na kanga ni
katoka te kangaanga ngkana iai iroun temanna ibuakoia. N te bootaki
aio a konaa naba n anene, karekea te reirei, reiakini kiibu tabeua man
booki aika tabu, takakaro n taian takakaro nako, ao ni karekei kanaia
ma nimaia aika a okoro ibukin te tai anne.

8. E riai te utu ni uaia ni mwakuri ao n wareware.

9. A riai n akoi ao n taotaonakinnano nakoia raoia ma kaain te utu.

10. A riai ni kakaawakin rongorongon aia mwakuri ake a kakaraoi te utu.

Ngkana ti ururingnga n tataro bon iroura n te utuna, ao e na bon rangi ni
kaan ma ngaira Tamara are i Karawa. E na onga n ara tataro ao e na kae-
kai n te aro ae te kabanea n tamaroa nakoira.

Marooro
* Tera bwaai tabeua aika ti konaa ni karaoi bwa e aonga n reke te utu ae
raoiroi?

Reitan Rongorongo
E a Tia ni Baireia Tamara are i Karawa Bwa Ti Na Maeka Bwa Utu

* Mataio 19:3-8 (E baireia Tamara are i Karawa bwa a na tiku ni iein n taai
nako te buu te mwaane ao te buu te aine.)

E Tangiriia Kaain Te Utu Tamara are i Karawa Bwa A Na Tangiriia Imarenaia

¢ Karikani Bwaai 2:21-24 (E karikiia Atam ao Ewa Tamara are i Karawa ao
e karaoia bwa te buu te mwaane ao te buu te aine.)

Te Bwai Ae E Rangi Ni Kakaawaki Ae Ti Konaa Ni Karaoia Bwa Ti Na Mwakuri
Ni Karekea Te Utu Ae Kukurei Ao Ae Kororaoi

* [-Ebeto 5:25 (E tuangaki te buu te mwaane bwa e na tangira buuna.)

* I-Ebeto 6:1 (A tuangaki ataei bwa a na ongeaba irouia aia karo.)

* Tito 2:4 (E tuangaki te buu te aine bwa e na tangira buuna.)

* Motiaea 4:14-15 (A tuangaki kaaro bwa a na tabeakina raoi kainnanoia
natiia ao n reireiniia bwa a na kanga n raoiroi.)

E A Tia N Tuangiira Tamara are i Karawa Bwa Ti Na Kanga Ni Karekea Te Utu

Ae Raoiroi

* 1 I-Korinto 13:1-7 (Ti tuangaki aron kakaawakin te tangira.)
* I-Ebeto 6:4 (A tuangaki kaaro bwa a na aki kaununiia natiia.)

KAAIN TE UTU

A na kanga kaain te utu n tatabemaniia ni buoka te utu ni karaoia bwa te utu ae
kakukurei?

A Kakaawaki Ni kabane Kaain Te Utu

Ni karekean te utu ae tatangira ao ae e kuukukurei a na bon mwakuriaki.
E a tia Tamara are i Karawa n anga te mwiokoaki nakoia temanna ma
temanna n te utu. Ni katoa temanna n te utu e riai ni ibuobuoki, kakaunga
nano, ao n akoi nakoia tabeman. E na rangi ni kuukukurei ara utu ngkana
ti tataro, mwakuri, anene, ao n uaia n takaakaro.

Karekean te tangira ibukiia kaain ara utu e karika te bebete nakoira bwa ti na
karaoi bwaai are e tangiriira Tamara are i Karawa bwa ti na karaoi. Ngkana ti
tangira ara utu, ti tangiria ni kan buokiia ni karaoi bwaai. E ngae ngke a
kangaanga aron kabebetean bwaai ngkana ti karaoi ma te tangira. E tangira
te tai ae ababaki ao te mwakuri bwa ti na riki bwa kaain te utu ae raoiroi.

Marooro

* E na kanga ni ibuobuoki n tatabemaniia kaain te utu ni karaoa te mwee-
nga bwa te tabo ae kakukurei?

* E aera a kakawaki ni kabane kaain te utu?

E a Tia n Anganiia Kaaro Mwiokoaia Ae Onoti Tamara are i Karawa

A riai ni uaia ni mwakuri te karo ma te tina n tabeakiniia natiia ao ni karekei
bwaai ake a kainnanoi. A riai n reireiniia natiia taekan te euangkerio. A riai n
reireiniia bwa a na tataro ao n ongeaaba n ana tua Tamara are i Karawa.

A riai n ataia kaaro ma tiina bwa n tabetai ataei a na manga karaoi nanoia
aika a bure a ngae ngke a tia n reireinaki te eti.

Ngkana a karaoa te bwai ae kairua ataei, a na aki toki kaaro ni kataia ni buo-
kiia. A riai kaaro ni reitinako n tangiriia ao n reireiniia aia ataei. A riai naba

A rikirake utu ni korakora man bobotakiia ni mwakuri.

176



Mwakoro 30

n riki bwa banna ni katooto ngaiia nakoiia ao a na aki mamatam ao n tataro
ibukiia.
A riai karo ni karekei bwaai aika a onoti ibukin aia utu:

1. A riai n tangiriia ao n reireiniia natiia bwa a na tangiriia tabwemwang,.

2. A riai n reireiniia natiia te euangkerio.

3. A riai n reireiniia kaain aia utu aron te tataro.

4. A riai n reireiniia natiia bwa a na kabwaka aia kabwianibwai ao aia
angabwai man oin aia kabwianibwai ao aia angabwai.

5. A riai n reireiniia natiia bwa a na kanga ni mwakuri.

6. A riai ni karekea te mweenga ae itiaki, kunnikai ao kanaia.

7. A riai ni kakoaua bwa a reiakiniia natiia ni wareware, koroboki, ao ni
karaoa te mweenga.

8. A riai ni kabanea aia kona n te aro bwa aonga n reiakina te rabakau
natiia, ao n tauraoi ni kareke mwane ibukin bwaai ake a kainnanoi.

9. A riai ni kaota aron kabonganan te mwane n ae riai nakoia natiia ao ni
kawakina te mwane ibukin kainnanoia n taai aika a na roko.

10. A riai ni buokiia natiia ni karikirakei rabakauiia ao aia konabwai. Aikai
ake bwaai n aron te konabwai n anga reirei, katanga een te kuna, n
anene, rabakau ni karaoi bwaai aika a uruaki, ke ni n nanano raoi ma
tabemwaang,.

A riai kaaro n tatauraoi ni mwakuri korakora ni buokiia natiia. E a tia n
taekinna Tamara are i Karawa bwa a riai ni koaua raoi kaaro irouia natiia
bwa a na bonnano imarenaia ao ni iai kanaia ma kunnikaia.

A riai ni kaman baire kaaro bwa aonga ni kona ni karekei bwaai aikai e
ngae ngke a aoraki, kerikaki man nakoaia, ke kangaanga ake a reke irouia.
A kona ni karaoa aio man kawakinakin aia mwane ao kawakinakin amwa-
rake aika a tatara, kunnikai, ao taian bwaa n taabo ake a kariaiakaki.

Marooro

* Tera ae a kona ni karaoia kaaro ibukin karekean kainnanoia aia utu?

* Tera ae a kona ni karaoia kaaro ni katauraoi ibukin aia tai ngkana a kuba
n reke aia kangaanga?

Iai Taben te Karo Aika a Onoti

Te karo bon mataniwin te nakoanibonga n te utu. E riai ni kaira ana utu
ma te tangira ao te akoi. E riai ni kaota ana utu aron maiuakinan ana tua
Tamara are i Karawa man maiuakinana i bon irouna. E riai naba n reirei-
niia ana utu te euangkerio. E riai ni weweteia ana utu bwa a na tataro n
utu n te ingabong ao n te tairiki. E na riai ni buoka buuna ni karaoan aikai.

E riai ni kabongana te nakoanibonga te karo ni kakabwaiaia iai kaain ana
utu. E kona n angania natina aika a uarereke te kakabwaia ao araia. E kona
ni bwabetitoia naba ngkana a koro waniua aia ririki. E kona ni katabuia
natina mwaane nakon te nakoanibonga ao n angania natina kakabwaia
aika a onoti ngkana a kainnanoia. E kona ni kakabwaiaia ngkana aoraki.

E riai te karo ni kabanea ana tai ma natina n tatabemania nako. E riai n tae-
tae ma ngaia ao n reireiniia bwa a na ata kainnanoia ao tabeia. E riai ni kau-
ngaia ao n tuangiia ae e tangiria. E riai naba n tuangiia bwa e kona n roroko
nakoina n taai nako ibukin buokaia ma aia kangaanga ake a reke irouia.

Marooro

* Tera oin taben te karo?

* E na kanga ni kona ni kabongana te nakoanibonga are irouna ni buokiia
ana utu?

Iai Taben te Tina Aika a Onoti.

Mwiokoan te tina ae kabanean te kakawaki bon te bungiia natina ao te
tararuaia ma n reireinna. Bon te beku ae tabu anganakiia natin te Atua ake
tamanei rabwataia ae te iriko ao te rii. Ngkana e karaoa aei te tina, ao bon
raon Tamara are i Karawa. Te bungiia ataei bon te kakabwaia ae moan te
kakannato.

E riai n tatangira te tina. E riai ni ibuobuoki n reireiniia natina n tatabe-
mania nako te euangkerio. E kainnanoia bwa e na ibuobuoki ao ni mwa-
kuri ma natina n tatabemania nako. E riai te tina ni buokiia bwa a na atai
bwaai ake irarikiia. E riai ni mwakuri bwa te rao ma buuna te mwaane ni
karaoan bwaai aikai.

E taekinaki rongorongoia mwaane aika kairake aika a etieti n ana Boki
Moomon bwa a ongeaba nakon aia reirei tinaia. Tinaia mwaane aikai a rei-
reiniia bwa a na kokoaua, ninikoria, ao n etieti. A reireinaki naba iroun
tinaia bwa a na teimatoa ni kawakinaki bwa a na kamaiuaki iroun Tamara
are i Karawa ngkana iai aia onimaki iroun lesu. Mwaane aika a kairake
aikai a na riki bwa tautia n kamaura abaia. Ibukina bwa mwaane aika a
kairake aikai a maiuakina aia reirei tinaia ao a onimaki, iai nanoia ae kora-
kora ni karaoi tabeia e ngae e ngae ngke a kaitaraaki ma taian kangangaa
aika korakora. Ni kabane tina a kona ni karekea te bitaki ae korakora
nakon maiuia natiia.

Marooro
¢ Tera oin taben te tina?
¢ E aera te nakoa n tina e aranaki bwa e reitaki ma Tamara are i Karawa?

178



Mwakoro 30

Ngkana Bon ti Temanna te Karo?

N tabetai te karo ke te tina e katukaki n ti ngaia bwa e na karikirakea ana
utu ao n riai ni karaoi ana mwakuri ni kauoua bwa te karo ao te tina. E
ataia Tamara are i Karawa ae e bon rangi kangaanga aron mwakuriana.
Ngkana arona bwa te aomata anne, are ti atonga bwa te karo ae ti ngaia,
bubutiia Tamara are i Karawa, bwa Tamara are i Karawa ngaia ae na buoka
te aomata anne ni tararuaia ana utu.

Te karo ae ti ngaia e kona naba ni karekea buokana irouia taan reirei n te
mweenga.* ake a katabeaki bwa a na tararuaia kaain te Ekaretia.

Marooro
¢ Antai aika a kona ni buokiia kaaro aika akea buuia?

Iai Tabeia Ataei Aika a Onoti Ibukiia

A riai ni buokiia aia karo ataei ni karaoa mwengaia bwa te tabo ae kaku-
kurei. A riai ataei ni buokiia aia karo ni kaitiaka aia auti ao tabo ake a kato-
tobia aia auti. A kona ni ibuobuoki ni katauraoa te amwarake ibukin te utu,
irei bwai n amwarake, ao ni uati kunnikai. A kona ni ibuobuoki naba ni
kawakinia taria ao mwaaneia aika a uarereke.

A riai ataei ni kekeiaki mwaaka n reiakin bwaai ake a reiakinaki irouia aia
karo. A riai n reireiniia te mwakuri korakora ao ni karaoi raoi aia mwakuri. A
riai ni reireiniia aron karaoan aia mwakuri are a anganaki bwa a na karaoia.

A riai n ongeaba ataei nakon ana tua lesu. A riai ni buokiia utu ake tabeua.
E aki kukurei Tamara are i Karawa ngkana a un ataei. E a tia Tamara are i
Karawa n tuangiia ataei bwa a na ongeaba ao man kaota te karinerine
nakoia aia karo.

A riai ni kaota aia tangira ataei nakoia aia karo. A riai n ongeaba ao man
karineia aia karo. A riai naba n tararuaia aia karo ngkana a aoraki ke
ngkana a kara ao n aki manga kona n tararuaia i bon irouia.

Marooro

* Tera ae kantaningaia Tamara are i Karawa bwa a na karaoia ataei?

* Tera ae a na riai ni karaoia ataei ibukiia aia karo ngkana a rikirake ni kara?

* Tera ae a riai ni karaoia ataei bwa a na ongeaba ao man kaota te karine-
rine nakoia aia karo?

Kainnanoan Kakorakoraan te Utu

N te aonaaba ni bong aikai, a mwaiti aomata aika a buakaka ake a kataia
ni biti ara kantaninga ibukiia ara utu. Terewition, tamnei ao beeba ni kao-
ngora a kaoti aekan iango aika a bou man bure ibukiia mwaane ao aine ao

aroia ni mwakuri ni kaineti ma raoia tabemwaang. Iango aika a bubuaka a
reireiaki rinanon taian kanoa ake a karaoaki bwa a na oti ni kamimi ao ni
kakukurei. Ao e aki itiaki ni kaotaki ngkai e raingi ni kakukurei ao man
rota te nano, A kamatakuaki ataei ni kaota akean aia karinerine nakoia aia
karo. Utu aika a raoiraoi a bon bwai ni ngareaki. Ao n tabetai natira a tuai
man nonora taian tamnei ake iaon te terewition bwa tera raoi aekakin te
maiu n te mweenga ae raoiroi.

A riai ni kataia kaaro ni kamanoia natiia man noran tamnei ao terewition
ake a kaoti aekaki aikai. A riai n reireiniia natiia bwa bukin tera a na aki
mataku ni kanoa aika a buakaka ke tamnei aika a buakaka. Te kabanea ni
kakawaki ibuakoia, kaaro a riai n tainako ni katea te katooto ae raoiroi ina-
non oin mweengaia. Ngkana a nora te katooto ae raoiroi ataei ni katoa
bong inanon mweengaia, a na bon riki bwa ataei aika a raoiroi, ao a nora
aia karo n kaota te tangira nakon temanna, a na tangiria ni kan riki bwa
karo ae aekakia aia karo.

Marooro
¢ E aera bwa ti na karaua n rinerinei bwaai ake a riai ataei n noori n te tere-
wition ke n te tamnei?

E tangiriira Tamara are i Karawa Bwa Ti Na Ibuobuoki Nakoira n
Tatabemaniira Nako.

Ni kabane kaain te utu a riai n tangira ao ni ibuobuoki n tatabemania nako.
Ti reirei ni buokiia tabemwaang ni moa man buokaia ara karo ao mwanera
ao tarira. Ti riai naba ni buokiia ara koraki ngkana a tangira te ibuobuoki.
Ti riai n aki bubutiia tabemwaang ibukin te ibuobuoki ngkai ti bon kona-
bwai ni katauraoi bon ibukira. Ngkana ti karaoia, ao e na bon aki kukurei
Tamara are i Karawa.

E tangiria aomata ni kabane lesu, ao E roko iaon te aba bwa E na buokiira.
E reireinira bwa ti na tangiriia ao ni buokiia aomata ni kabane. Ngkana ti
tangiria tabeman n ai aron ae E a tia ni karaoia Iesu, ti na kona ni karaoi
bwaai ni kabane ake ti kona ni buokiia iai.

Tabeman mai buakora a bubutiia Tamara are i Karawa bwa e na buokiia
naake a kainnanoa buokaia, ao imwina ti aki mwakuri ngaira ni buokiia. E
aki eti aio. Ti riai ni ururingnga bwa Tamara are i Karawa e buokiia tabe-
mwaang rinanora. Ti riai moa n tataro ibukiia naake a kainnanoa te buoka
ao rimwi ti buokiia ni kawai aika ti konai.

Ngaira ni kabane ti kainnanoa te ibuobuoki mairouia aomata tabemwaang,.
Ngke ngaira ataei, a kamwarakeira ara karo, a kunnikaiira, ao a tararuai

arora. Ao ti tabe ni ikawai rake, a reireinira aomata tabemwaang bwaai ake
ti kainnanoi bwa ti na atai ni karaoi. E bati mai buakora ae a kainnanoa aia
ibuobuoki tabemwaang ngkana ti aoraki.

Ngkana ti buokiia aomata tabemwaang, ti karekei kakabwaia. Ara kona-
bwai ni karikirakei ara tangira, a tabe ni kerikaki matoaia. E a tia n taeki-
nna Tamara are i Karawa bwa naake a tangiria ni maeka ma Ngaia a riai n
tangiriia ao ni buokiia natina ni kabane.

Marooro

* E aera e tangiriira man kainnanoira Tamara are i Karawa bwa ti na buo-
kiia tabemwaang?

* Antai aika a na tekeraoi man ara ibuobuoki?

Reitan Rongorongo
A Kakawaki Ni kabane Kaain Te Utu

* Te Otinako 20:12; I-Ebeto 6:1 (Ti tuangaki bwa ti na karineia ara karo.)

* 2 Nibwaai 1:14-32; Aramwa 36-42 (N ana Boki Moomon a tuangaki ataei
irouia burabeti bwa a na karaoa te bwai ae eti.)

* Motiaea 4:14; D&C 68:25-28 (A riai ni karekei bwaai ake a kainnanoaki
nakon te maiu kaaro ibukiia natiia ao n reireiniia bwa a na kororaoi.)

Kainnanoan Kakorakoraan te Utu

* 2 Timoteo 3:1-4 (E na rangi ni korakora te buakaka n tokin te tai, ngaia
ae ti riai ni kakatauraoira.)

E Tangiriira Tamara are i Karawa Bwa Ti Na Ibuobuoki Imarenara.

* Ruka 22:27; Mataio 20:26-28; loane 13:15-16 (E anga te katooto Iesu iaon
te mwakuri ni ibuobuoki ae koaua.)

* [-Korote 3:18-20 (Iai mwiokoaia kaain te utu ni kaineti nakoia n tatabe-
mania.)

* Motiaea 2; [-Korote 3:23-24; Mataio 25:32-46 (Te koraki ake a mwakuri
ibukiia tabemwaang a bon karaoa aia mwakuri ibukin Tamara are i
Karawa.)

E tuangiia Ana Abotoro lesu bwa a na anga reirei
n te euangkerio n te aonaaba ni kabane.

TABERA BWA TI NA
TAETAEKINA TE
EUANGKERIO

Mwakoro 31

Ti na kanga ni buokiia natin Tamara are i Karawa ni kabane bwa a na ongotackan
te euangkerio?

E Tangiriia Natina Ni kabane Tamara are i Karawa bwa a na Ata te
Euangkerio

E tangiriia Natina ni kabane Tamara are i Karawa. Ngaira ni kabane ti bane
ni kakawaki Nakoina ao ngaira ni kabane ti kona n riki n ai Arona. E tangi-
ria bwa ti na okiria ni maeka ma Ngaia ao ni karekea te kakukurei ao te
mimitong are iai Irouna.

Iai ana baire Tamara are i Karawa bwa e na buokiira n tatabemanira bwa ti
na okiria ni maeka ma Ngaia. Te baire e aranaki bwa Ana euangkerio lesu
Kristo. Ngkana ti kamatebwaia te euangkerio, ti reiakinna bwa aekakira
aron kakawakira. Ti reirei bwa e aera ti mena ikai iaon te aba. Ti reireiaki
naba bwa e nga te tabo ae ti na nako iai ngkana ti mate. Ti reireiaki bwa
tera ae ti na riai ni karaoia ibukin okira nakon Tamara are i Karawa.

Iesu Kristo bon tarira n tamnei. Ngaia bon te moan nati n tamnei iroun
Tamara are i Karawa. E roko iaon te aba bwa Ana Riki Temanna Tamara are
i Karawa ae riki n iriko. E rangi n tangiriira ngaia are E korakai ao E mate
ibukira. E anga reirei iaon bwaai ake e tangiriira Tamara are i Karawa bwa ti
na ataia ao ni karaoia. E katea Ana Ekaretia bwa buokara. E anga te nakoa-
nibonga nakoia mwaane iaon te aba bwa a aonga ni karaoa Ana mwakuri.

Ana Ekaretia Iesu Kristo Ibukiia Aika a Itiaki Ni Bong Aika Kaitira bon ti te
Ekaretia are e karekea te nakoanibonga mairoun Tamara are i Karawa ao
Ana baire aika a koaua. E tangiriia ni kabane aomata Tamara are i Karawa
bwa a na reiakina rongorongon Ana baire ao ni butimwaia. Ana otenanti
te Ekaretia ae koaua a bon kainnanoaki ibukin okira ni maeka ma Tamara
are i Karawa.

E a tia Tamara are i Karawa n tuangiia ni kabane kaain Ana Ekaretia bwa
a na taekina rongorongon te euangkerio nakoia aomata. Ni kabane bura-
beti man ana tai Atam, a tia ni kabongana aia tai ae mwaiti n anganiia
aomata te reirei iaon te Euangkerio. A tia n tuangiira bwa ni kabane kaain
te Ekaretia a riai ni bane ni mitinare. Aio iteran te berita are ti karaoia n te
tai are ti bwabetitoaki iai. Ti berita bwa ti na tuangiia aomata rongorongon
Iesu n taai ake ti tauraoi iai.

Marooro
* E aera bwa a riai ni kaongoaki aomata ni kabane te euangkerio?
* Antai ae iai te mwiokoaki irouna bwa e na reireiniia aomata te euangkerio?

Utu ni kabane n te Ekaretia a riai n ota n aron kakawakin te anga reirei n
te euangkerio. Ti ataa aron kakaawakin ana baire te euangkerio. Ti riai n
tabeakiniia aomata ni karaoi bwaai nako ake a kainnanoaki bwa a na ota
iai n ana babaire Tamara are i Karawa.

A kona ni karaoi bwaai aika a bati kaain te utu ni buokiia aomata n reia-
kina rongorongon te euangkerio. Tabeua mai buakon bwaai aikai bon:

1. Karaoan bwaai aika raoiroi nakoia aomata.

2. Tuangiia aomata bwa ko kukurei ibukina bwa ko ongeaba n reirein te
euangkerio.

3. Kabwarabwara te euangkerio nakoia raoraom ao kaain rarikimi. Kaoia
bwa a na iriko nakon bootakin te Ekaretia.

4. Kaoia aomata bwa a na roko nakon am auti bwa a na raoni ngkami n
ami bootaki n utu n te tairiki ke ngkana a na reireinaki irouia mitinare.

5. Anganiia mitinare araia ao aia atureti raoraomi ke ami koraki ake a
tangiria ni kan reiakina rongorongon te euangkerio.

6. Reireiniia ataei aron bonganan te mwakuri ni mitinare. Buokiia bwa a
na kakawakina te mwane ibukin nakoia ni mitinare.

7. Kabwaka am kabwianibwai.

8. Anga mwane ibukin buokaia mitinare.

Marooro

* Jangoa te kawai teuana ae ko na tuanga temanna ae tiaki kaain te Ekaretia
rongorongon te euangkerio.

* Tera ae a kona ni karaoia kaain am utu ni buokiia aomata n reiakina te
euangkerio?

E Kona n Riki Am Utu Bwa Mwakoron te Mwakuri ni Mitinare Ae
Kakaawaki n te Ekaretia.

E a tia ara Ekaretia ni kanakoia ngaa ma ngaa mitinare bwa a na anga rei-
rei n te euangkerio n aba aika a mwaiti. Angiia bon aomata aika kairake
ake a mena i marenan 19 ao 25 aia ririki. A mwakuri naba aomata aika a
kara bwa mitinare. Bon kaain te Ekaretia aika a kakaonimaki, kaain te
Ekaretia ake a ongeaba ni karekea te nano ae korakora ni beku ibukin
Tamara are i Karawa.

A kainnanoaki riki mitinare aika a bati. E kona am utu n ira te mwakuri ae
moan te kakaawaki aei man katauraoaia kaain am utu bwa a nako ni miti-
nare. A kona kaaro ni buokiia natiia ni karekea aia koaua n te euangkerio
ao n reireiniia bwa a na kanga ni kamataata te euangkerio nakoia aomata.
A kona n reireiniia natiia bwa a na tangiriia aomata man aekan katei ni
kabane. A riai ni katauraoiia kaaro bwa a na nako ni mitinare ngkana a
bane ni ikawai natiia.

A bati aomata aika a tuai man ongongo rongorongon te euangkerio.
Tabeman a maeka n aba tabeua ake a aki kona mitinare n nako iai. A riai
ni karekeaki aia tai aomata aikai n ongora ao ni butimwaea te euangkerio.
Tamara are i Karawa E na karekea te tai ae nakoraoi ibukiia aomata ake a
tuai man ongora ke ni butimwaea te euangkerio. Ti na tataro Nakoina bwa
e na kariaia mataniwii n aba aikai bwa a na roko mitinare ao n anga reirei
naba nakoia aia aomata.

Marooro

* Akanga aroia utu n te Ekaretia ni kakoroa nanon mwiokoaia n anga rei-
rei iaon te euangkerio nakoia aomata ni kabane?

* E aera ngkai a kainnanoaki riki mitinare aika mwaiti ni boong aikai?

A Roko Kakabwaia Aika Korakora Nakoia Ake A Taetaekina Te
Euangkerio Nakoia Aomata

E na kakabwaiaira Tamara are i Karawa ngkana ti tabeakiniia raora tabe-
mwaang n tuangiia rongorongon te euangkerio. E na kakabwaiaira ibukin
ongeabara nakon Ana tua ao ibukin te kakukurei are ti uotia nakoia ake a
butimwaea te euangkerio. E a tia n tuangira bwa ti na kukurei ngkana ti
buoka ti temanna mai buakoia Natina n reireinna te euangkerio ao e oki
Nakoina. A na bon kakorakoraaki kukureira ngkana ti buokiia ni kaokiia
Natina aika a bati Nakoina.

Marooro

* Tera taian kakabwaia aika roko man uotakin te euangkerio nakoia
aomata?

¢ Ko a tia n rinanon tabeua kakabwaia aikanne i nanon maium?

Reitan Rongorongo

E Tangiriia Ni Kabane Natina Tamara Are i Karawa Bwa a Na Ataa te Euangkerio

* Mataio 24:14 (E riai n tataekinaki te euangkerio nakoia botanaomata ni
kabane.)

* Mareko 16:15-16 (E tuangiia ana Abotoro Iesu bwa a na anga reirei n te
euangkerio nakoia aomata ni kabane.)

* Mwakuri 5:42 ( Abotoro ngkoa a reireiniia aomata ni kabane taekan te
euangkerio.)

E Kona n Riki Am Utu Bwa Mwakoron te Mwakuri ni Mitinare Ae Kakaawaki
n te Ekaretia.

* 1 Timoteo 4:12 (A kona ni riki bwa katooto aomata ake a kairake nakoia
tabemwaang.)
* Motiaea 4:15 (Reireia am ataei bwa a na itangitangiri imarenaia.)

Kakabwaia Aika a Korakora A Roko Nakoia Naake a Tnetackina Te Euangkerio
Nakoia Tabemwaang

* Doctrine and Covenants 18:15-16 (Ti na karekea te kukurei ae korakora
ma naake ti buokiia ni butimwaea te euangkerio.)

Te Tembora i Portland, Oregon, USA.

MAIU BWA UTU
N AKI TOKI

Mwakoro 32

A na kanga utu ni ikotaki n aki toki, imwiin naba te maiu iaon te aba?

E Baireia te Atua Ibukiia Utu Bwa a Na Ikotaki n Aki Toki.

Te utu bon te boota n aomata iaon te aba ae moan te kakaawaki. Ara utu
iaon te aba e baireaki ni katootongan ara utu i karawa. Ngaira bon taari ao
mwanera i karawa. Ngaira natin te Atua. Te Atua bon te tia kairiiri ni
mweengara i karawa. Ti karekei tararua n tangira ao n raoraonaki mairo-
uia ara karo ake i karawa.

E kanakoira n tatabemanira te Atua nakon te utu ikai iaon te aba. E anga-
niia kaaro te mwiokoaki bwa a na tararuaia raoi Natina inanon aia tai ikai
iaon te aba. A riai n tangiriia natiia kaaro ao n kakatauraoi kanaia ibukiia,
kunnikaia, a0 mweengaia. A riai n reireiniia natiia rongorongon te Atua ao
a na kanga ni katotoongnga.

E karaoia te Atua bwa a riai utu ni ikotaki n aki toki. E a tia n angania mata-
niwin te Ekaretia te kariaia bwa e na katiteuanaia utu bwa a na ikotaki n
aki toki. Te katiteuanaaki aio e aranaki bwa te kabaeaki. Te kabaeaki aio e
tii kona ni karaoaki n te tembora. Te tembora bon kateitei aika a tabu ike a
nako iai naake a kakaonimaki aika kaain te Ekaretia. Ngkana a kabaeaki te
mwaane ao te aine n te tembora iroun temanna ae iai te nakoanibonga iro-
una, e na reitinako aia mare imwiin mateia. E na akea tokin aia mare
ngkana a kawakina aia berita are a karaoia n te tembora. Aio are e aranaki
bwa te mare are akea tokina.

Ngkana e aki kabaeaki te mwaane ao te aine n te tembora, ao e na toki aia
mare ngkana e mate temanna. Ngkana ti kabaeaki n te tambora, ao
ngkana ti kakaonimaki ni iriira Iesu Kristo ni karokoa tokin maiura, ao e
na ikotaki ara utu n aki toki.

Taanga aika a tia ni mareaki a kona n nako n te tembora ni kabaeaki
ngkana a kakaonimaki n iriira Iesu. Ikekei te aomata are iai irouna te
nakoanibonga iai irouna naba te kariaiakaki ae e onoti ni kona ni kabaeia
aomata aikai. A kona naba ni kabaeia natiia nakoia. Imwin kabaeakiia n
tatabemaniia i bon imarenaia, ao a kona n ikotaki bwa utu n te maiu are
akea tokina, n aron ae ao ngkoa a tia ni mareaki n te tembora mai imwaina.

E tangiriia natina ni kabane te Atua bwa a na baireia bwa a na kabaeaki n
te tembora ao a na karikirakea te utu ae ongeaba. A riai kaaro ni kairiia
natiia bwa aonga n tauraoi n nakon te tembora ni kabaeaki ngkana a mare.
Ngkana e a tia ni kabaeaki te mwaane ao te aine, ni kabane natiia ake a
bungiaki imwiin kabaeakiia a bon kabaeaki naba ma ngaia.

Marooro

* E kanga n tia ni karaoia Tamara are i Karawa bwa e na kona ni karaoaki
bwa ti na ikotaki ma ara utu n aki toki?
* E aera e rangi ni kakaawaki ibukira bwa ti na kabaeaki n te tembora?

Bon ti Kaain te Ekaretia aika a Kakaonimaki Aika A Na Rin n te Tembora
Tembora bon taabo aika a tabu. Bon ti kaain Ana Ekaretia Iesu Kristo
Ibukiia Aika Itiaki Ni Bonga Aika Kaitira ake a tia ni kaoti aia onimaki
iroun Iesu Kristo man ongeabaia nakon ana tua ni kabane aika a kona n
rin n te tembora. Aomata aikai a bon moanna ni kororaoi n rin n te tem-
bora. Imwain ae e rin temanna n te tembora, e na riai ni kaina te Ekaretia
inanon te maan ae teuana te ririki mai nano. Mwaane a riai ni kaman kare-
kea te Nakoanibonga ae te Merekitereka.

Ibukin norakina bwa a kororaoi n nako nakon te tembora, ni kauoman te
mwane ao te aine a na marooro ma te bitiobi ke te beretitenti n te mwaa-
nga. Ngkana e kunea te bitiobi ke te beretitenti n te mwaanga bwa a koro-
raoi, ao e na angan te aomata anne te beeba ae tiainaaki ae aranaki bwa te
beeba ni kariaiakaki ibukin te rin n te tembora. Imwina temanna man te
beretitentii n te titeiki ke te beretitenti n te mition e riai naba ni marooro ma
te aomata anne. Temanna man te beretitentii n te titeiki ke te beretitenti n
te mition e na tiaina naba te kariaiakaki n rin te tembora ngkana e kunea
bwa e kororaoi te aomata anne. Te aomata anne e na uota te kariaiakaki
ibukin te rin n te tembora bwa e aonga n rin ikekei.

Aikai titiraki aika titebo ma titiraki ake e na taekin te bitiobi ke te beretite-
nti n te mwaanga bwa ana iangoia bwa e kororaoi te aomata anne ke kaain
te Ekaretia anne n nakon te tembora.

1. Ko kakoaua ae iai te Atua; Natina; Iesu Kristo ao te Tamnei are Raoiroi?

2. Ko butimwaea te Beretitenti n Ana Ekaretia Iesu Ibukiia Aika Itiaki Ni
Boong Aika Kaitira bwa te burabeti, te tia mamata, ao te tia kaotioti?
Ko butimwaia bwa bon ti ngaia iaon te aba ae iai te kariaiakaki irouna
bwa E na kabonganai ni kabane kiing n te nakoanibonga?

3. Ko angaanga teuana te katebwina man am kareke mwane nakon te
Ekaretia?

4. Ko ongeaba nakon Tuan te Mauri?

5. Ko kataia ni kokoaua ma aomata nako?

6. Ko kekeiaki mwaaka ni karaoi tabem n te Ekaretia man iriirakin am
bobowi ao n ongeaba nakon taian tua?

7. Ko ongeaba n tuan te itiaki?

8. Iai te bure ae korakora ae ko a tia ni karaoia ae ko tuai ni kaotia nakon
am matanawi n te nakoanibonga?

Te rin n te tembora bon te tibwanga ae tabu. Ti riai ni kororaoi ao n anga
nanora bwa ti na ongeaba ni berita aika a tabu ake ti karaoi ma te Atua ina-
non te tembora. Ti riai n ururingnga bwa te kabaeaki ibukin te maiu are
akea tokina are e karaoaki n te tembora e bon tabu. Bon ti ngaia te kawai
are ti na konaa ni ikotaki bwa te utu ae akea tokina. Bon ti ngaia te kawai
ae ti na karekei iai kakabwaia ni kabane are e katauraoi ibukira te Atua. E
na rangi ni kakaawaki ibukin kukureira ae akea tokina bwa ti na kataia n
nakon te tembora bwa ti na kabaeaki.

Marooro

* Antai ae konaa n rin n te tembora?

* Tera bwaai ae e na karaoi te aomata bwa e na kororaoi bwa e aonga n rin
n te tembora?

* E aera e rangi ni kakaawaki bwa ti na bane n nakon te tembora bwa ti
na kabaeaki?

Katauraoa am Utu Bwa Ana Maiu n Ikotaki n Aki Toki

Man te kabaeaki n te tembora e na bon kariaia bwa ko na uaia ni maeka
ma am utu n aki toki, ma iai riki bwaai tabeua aika ti riai ni karaoi ngkana
ti tangiria ni karekea te kakabwaia ae korakora aio. Ti riai ni teimatoa ni
kakaonimaki ni iriira Iesu. Ti riai ni kawakini berita ake ti a tia ni karaoi
inanon te tembora. Ti riai ni reireinira bwa utu ngaira aika a kukurei aika
ti tatangira ao ni ibuobuoki nakoia tabemwaang. Ti riai n tataro nakon te
Atua bwa e na buokiira te Tamnei are Raoiroi ni karaoi ara rinerine aika tau
ni bwaai ni kabane aika ti karaoi. Ti riai n kekeiaki n taai nako ni buokiia
ara utu bwa a na kororaoi ni maeka ma te Atua.

Marooro
¢ Irarikin are ko a tia ni kabaeaki n te tembora, tera ae riai ni karaoia te utu
bwa aonga ni uaia ni maeka n aki toki?

E a Tia Ni Karaoia Te Atua Bwa Ti Na Kona ni Kamaiuia Ara Bakatibu

Mirion mairouia natin te Atua aika a tia ni mate n aki ongoraeakina Ana
Euangkerio. A tuai ni karekea te otenanti ae tabu ae e na kabwaraki iai aia
bure ao man kona ni maeka iai ma te Atua. E tangiria ni kabane natina te
Atua ao E tangiriia ni kabane bwa a na oki Nakoina, ngaia are E a tia ni
katauraoa te kawai ibukin karekean taian otenanti n te euangkerio bwa a
na karaoaki ibukiia. Karaoan otenanti ibukiia ara bakatibu a riai ni karao-
aki n te tembora.

Tabeua man otenanti aikai ake a tia ni karaoaki n te tembora ibukiia ake a
tia ni mate bon te bwabetito, te anganaki ana bwai n tituaraoi te Tamnei
are Raoiroi, ao kabaeakia utu ibukin te maiu n aki toki. Ibukina bwa taian
otenanti aikai a kainnanoaki ibukiia ni kabane ake a tangiria ni manga
maeka ma te Atua, ti kona ni karaoa te mwakuri aio ibukiia ara bakatibu.

Marooro

* A kanga naake a tia ni mate ao aki ongora te euangkerio ni karekei taian
otenanti bwa a na tau n oki nakon te Atua?

* Antai mwiokoana bwa e na noria bwa taian otenanti aika a tabu a na tia
ni karaoaki ibukiia ake a tia ni mate?

Naake a Maiu A Karaoi Otenanti Ibukiia Maate

Bon iai riki bwaai tabeua ake ti kona ni karaoi bwa a aonga n tia ni karao-
aki bon otenanti ibukiia ara koraki ake a tia ni mate. Ti riai ni kinaia raoi
ma araia ao te bong ma te tabo are a bungiaki iai ao a mate iai. Ngkana ti
aki kona ni kunei rongorongo aikai, ti bon kona ni kinaia man tauan
mwiin are ti ataia nakon ara kabanea ni kona ibukin te atu teuana ma teu-
ana (te karo, te tina, ao natiia).

Te mwakuri ibukin kakaean araia ara bakatibu ake a tia ni mate ao rongoro-
ngoia riki tabeua e aranaki bwa te kateiriki, ke rongorongon ngkoa te utu.

Bon iai uoua teia, aika a aranaki bwa ana kai ni kateiriki te utu ao tauan
mwin te bootaki n utu, ike ko kona ni koroi rongorongo aikai. Ko kona ni
karekei katotoon booma aikai mairoun te mataniwi n te nakoanibonga. E
na karekea temanna buokam ni koroi rongorongo aikai. Ko kona ngkanne
ni uota ke ni kanakoa te rongorongo nakon te tembora, ike a na karaoaki
iai taian otenanti.

Ngkana akea mairouia ara koraki aika a maiu ae a kona ni karekea te
rongorongo ae ti kainnanoi, ti kona ni karekei man ana rekooti te tautaeka,
man ana rekooti te Ekaretia bwa antai ana bakatibu arei, man taabo n tau-
nimate, ke man taabo ike a kona n reke iai rongorongoia.

Ngkana ti kororaoi, ti kona n nakon te tembora ni karaoi otenanti ibukiia
aara utu. Ngkana ti aki kona n nakon te tembora, a na karaoia tabeman
ibukiia. Ti riai n nako n te tembora n angiin te tai ni karaoi otenanti ibukiia
maate.

Marooro

* Tera ae na tia ni karaoaki imwain ae ti kona ni karaoi otenanti aikai ina-
non te tembora ibukiia ara bakatibu ake a tia ni mate?

* Tera te rongorongo ae e kainnanoaki bwa a aonga ni karaoaki taian ote-
nanti aikai?

* Antai ae kona ni karaoa te otenanti ibukiia ara bakatibu ake a tia ni mate?

A Rangi Ni Kakaawaki Rongorongom Ngkoa

Ngkana ti warekia bwa tera ana koroboki temanna man ara utu ibukina, ti
rikirake ni kinaa ao n tangiria. Irarikin are ti reiakina rongorongoia ara
aomata ake a tia ni mate ao ni karaoi taian otenanti ibukiia, ti riai ni kawa-
kini rongorongon oin maiura. Ti riai ni koroi rongorongoia ara karo, ara
bong ni bung, ao bwaai ake a tia n riiriki nakoira inanon maiura. Ti riai ni
koroi ara iango bwa a aonga n ata riki rongorongora natira ao ni kaungaaki
bwa a na karaoi bwaai aika titebo aika a raoiroi ake ti a tia ni kakaraoi.

E tuanga Atam te Atua bwa e na koroi rekooti iaon maiuna ibukiia natina.
A koroi naba taian rekooti burabeti, ao ti riai naba ngaira ni karaoia. Man
warekan ana rekooti Atam ao burabeti tabeman ake a koroboki, ti reiakini
taian kakabwaia ao tuua ake a karekea mairoun te Atua. Aio e buokiira
bwa ti na karaoa ae e eti. Ti riai ni buokiia natira ma ni kawakina te rekooti
ibukin maiura.

Marooro

* E aera Tamara are i Karawa e tuangiia ana aomata bwa a na kawakina te
rekooti ibukin maiuiia?

* Tera taian kakabwaia ake a na roko nakoia natim ke tibum man am
rekooti ibukim?

Reitan Rongorongo

E a Tia ni Baireia te Atua Bwa a na Ikotaki Utu n Aki Toki

* Mataio 18:18 (Bwa tera ae kabaeaki iaon te aba, man te kariaiakaki ae
riai, e na kabaeaki i karawa.)

* Mataio 19:4-6 (Are e ikotia te Atua e na aki kamaenakoaki.)

Ti Kaain te Ekaretia Aika a Kakaonimaki ae a Kona n Rin n te Tembora

* Doctrine and Covenants 88:119-121 (Ti riai n raira nanora man ara bure
bwa ti na rin n te tembora.)

Katauraoan Ara Utu Bwa a na Ikotaki ni Maiu n Aki Toki

* 1 Betero 3:1-9 (E tuangaki te bu te mwaane ao te bu te aine bwa a na
uaia ni maeka ma te rau.)

E a Tia ni Karaoia Te Atua Bwa ti na Kona ni Kamaiuia Ara Bakatibu

* Maraki 4:6 (A riai aomata n tabe ibukiia aia bakatibu ao aia utu naba ake
a na maiu imwiia.)

* Ebera 11:40 (Ti aki kona ni kakororaokai ngkana ti aki raonaki irouia
aomata ake a tia ni mate imwaira.)

Naake A Maiu A Karaoi Otenanti Ibukiia Maate

* 1 I-Korinto 15:29 (Aomata ake a maiu n aia bong Abotoro ake ngkoa a
bwabetito ibukiia maate.)

A Kakaawaki Oin Rongorongom Ngkoa

* Maraki 3:16 (E kawakinaki te boki are e koreaki iai araia te koraki ake a
tangira te Atua.)

KAUAOK

IESU KRISTO

Karuaiwa ni Itera




A rangi n rawata kanikina ake a kaotia bwa e a kaan Kauaokin lesu.

KAUAOKIN
IESU KRISTO

Mwakoro 33

E na mangua oki lesu Kristo. Tera kanikinaean Rokona, ao ti na kanga ni kona ni
katauraoira bwa ti na kaitibo ma Ngaia ngkana E roko?

E Berita Iesu Bwa E na Manga Oki Nako Aon Te Aba

Abwi te bong imwiin mangautin lesu, Ngaia ma Ana reirei a kaitibo iaon
te maunga ae aranaki bwa Maungan Oriwa. E a roko te tai are e nang oki
iai Iesu nako karawa. E a tia ni karaoi bwaai a ke e kanakoa iai Tamara are
i Karawa bwa E na karaoi. A bane n taraia ana Abotoro ngke E waerake
nako karawa. Ngke a tabe n tarataraia, a roko uoman anera n tuangiia bwa
E na manga oki lesu riki nako aon te aba. Man te tai anne ni karokoa
ngkai, naake a onimakina Iesu a rangi ni ingainga nakon manga Okina.
Okina aio e aranaki bwa Kauaokin Kiristo.

N tain te kauaoki, e na ruo rikaaki Iesu mai karawa ma mwaakana ae moan
te korakora. E na kaitiaka te aonaaba mairouia naake a buakaka, ao Tatan e
na aki manga karekea te mwaaka iaoia aomata. E na tautaeka Iesu inanon
teuana te ngaa te ririki iaoia aomata aika a tia ni kakaonimaki Nakoina.

Marooro
* Ti na kanga n ataia bwa e na manga oki kaua Iesu nako aon te aba?

E Tia N Tuangiira Iesu Bwa Tera Ae E Na Riki Imwain Ae E Na Roko

E a tia n tuangiira Iesu bwaai aika a na riki imwain ae E na manga roko.
Bwaai aikai a aranaki bwa kanikina ibukin Kauaokina. E a tia n tuangiira
bwa ti na taratarai kanikina ao n tauraoi ibukin rokoia. E taku bwa ngkana
ti nori bwaai aikai n riki, ti na ataia bwa E nang roko n te tai ae e aki maan.
Ma ti bon aki kona n ataa raoi te tai ae e katauaki bwa E na roko iai.

Ngkana ti kamatebwaii koroboki aika a tabu ao ni kakaonimaki nakon
Iesu, ti na bon ataa aron kanikinaean rokon Iesu. A rawata bwaai aika a na

riki imwain rokon Iesu nako aon te aba. lai tabeua aika a tia n riiriki, iai
tabeua aika a riki ngkai, ao nikiraia a na riki n taai aika a na roko.

Imwaain Kauaokin lesu, e na tataekinaki te euangkerio nakoia aba ni
kabane. Aio are e na kakukureia aomata aika a bati ao ni uoti kakabwaia
nakoia. Bwaai tabeua a na bon tuoa ara onimaki. E na bon korakora te bua-
kaka, rurun te aba, ao aekaki ni mwakuri nako ni urubwai.

E Na Korakora te Kangnanga laon Te Aba

E taku Iesu bwa ti na ataa Rokona bwa e a kaan ngkana ti nooria bwa e
korakora te buakaka, te buaka, ao te karawawataaki ae korakora iaon te
aba. Aio bon tain te kangaanga ae korakora. E na iai mwaeiei iaon te aba,
angibuaka aika a korakora, aoraki, te rongo. A na uruakaki kaai n amwa-
rake n te karau ae maibibin aiti ae matoatoa.

Angiia aomata a na katoka tangiran Tamara are i Karawa ao a na moana
tangiran Taatan. A na katoka naba tangiraia ao buokaia aomata tabeman
ao ni moanna ni iowaawa nakoia. E na rangi n rawata taian buaka iaon te
aba. A nang manga buaka imarenaia aba. A na reitinako taian buaka aikai
ni karakoa e na roko ana tai te buaka are ai bon te kabanea ni buaka ae
korakora, are e na bon riki bwa te buaka ae te kabanea n urubwai iaon te
aonaaba. Ao imwiina e na roko lesu.

E A Tia Ni Manga Kaokaki Te Euangkerio

A taekinna burabeti bwa e na manga kaokaki te euangkerio nako aon te
aba imwaiin ae e na manga oki lesu. E a tia ni manga kaokaki te euangke-
rio rinanon te burabeti ae Iotebwa Timiti. Ni kabane reirein te euangkerio
are a riai ibukira bwa ti na ataia ao ni karaoia bwa ti aonga ni kona n okira
iai Tamara are i Karawa a tia ni kaokaki nako aon te aba.

E taekinna lesu bwa ti na ataia bwa E a kaan rokona ngkana e a tia ni bore-
tiaki Ana Boki Moomon ao n anganaki te aonaaba. Ngkoa ngkoa, burabeti
aika Itaia ao Etekiera a tataekina Ana Boki Moomon. E rairaki Ana Boki
Moomon iroun Iotebwa Timiti nakon te taetae ni imatang. E a manga tia n
rairaki riki imwiina nakon taetae aika a mwaiti. A na riai n anganaki bota-
naomata ni kabuta te aonaaba Ana Boki Moomon imwaain rokon Iesu.

E Na Riai Ni Manga Botiia Kaain Te Bata Are Iteraera

E taekinna Tamara are i Karawa bwa te kanoa are n te bata are Iteraera*
a na riai n ongo ao ni butimwaea te euangkerio ao ni katauraoia bwa ana
kaitibo ma Iesu ngkana E manga oki. Naake a butimwaea te euangkerio a
riai n anga reirei iaona nakoia aomata ni kabane, a na katei Tembora, ao a
na karaoi otenanti ibukiia aomata ake a mate.

Angiia aomata ake man te bata are Iteraera, ake bon taian rara ke a tabe-
kaki, a tabe n rairaki nakon te Ekaretia ngkai a butimwaea ana euangkerio
Iesu Kristo. E a tia ni kakabwaiaki te aba ae e Tabu ibukin ikoikotakiia
angiia kanoan nako Aberaam. Kanoan Aberaam a kaiiraki iai aomata ake
a kinaaki bwa I-Arabia ao taian Iutaia, ao tabemwaang. Kanoaia aomata
ake a taekinaki n Ana Boki Moomon mai Amerika, ake bon kanoan naba
Aberaam, a butimwaea te euangkerio ao a rikirake bwa aomata aika a
matoatoa man etieti.

E Na Tataekinaki Te Euangkerio Ni Kabuta Te Aonaaba

E taekinna lesu bwa ti na ataia ae E a kaan roko ngkana a tia ana taan iriiria
n tataekina te euangkerio nakon te aonaaba. Man te tai are e kaokaki iai te
Euangkerio, a tia ni kanakoaki angiia mitinare bwa a na tataekina te euang-
kerio n aba aika a kakaokoro. A kaan buta taabo n te aonaaba irouia mitinare
aika mwaiti aika tataekina ngkai te euangkerio. A bane n tuangaki aomata ni
kabane ake kaain te Ekaretia bwa a na taekina rongorongon te euangkerio
nakoia aia koraki ao raoraoia, ao angiia a nakon aba tabeua n tataekina te
euangkerio, bwa a aonga n reke aia tai n ongora aomata ni kabane.

E A Tia N Roko Eria

E taekinna te burabeti are Maraki n te Baibara, bwa imwain ae e na roko Iesu
te kauoua n tai, e na kawara te aonaaba moa te burabeti are Eria. E na uota
rikaaki te kariaiakaki ni kabaeia utu bwa a na ikotaki n aki toki. E na karikiia
aomata bwa a na tangiria n reiakina rongorongoia aia bakatibu ao kanoaia
ao ni buokiia bwa a na kamaiuaki. N Eberi 1836, e roko Eria ao e kaoka te
kariaiakaki nakon te burabeti are Iotebwa Timiti. Ibukina bwa e a tia n roko
Eria, a kona ngkai ni kabaeaki utu n te tembora iaon te aba ni boong aikai.

E Na Kateaki Te Kaawa Ae lerutarem Naba Ngkai

E taekinna lesu bwa ti riai n ataia ae E na roko n te tai ae aki maan ngkana
e a tia Ana Ekaretia ni katea te kaawa ae arana lerutarem Nabangkai. E
taku Iesu bwa E na tautaekana te kaawa anne, ao aomata ake a kororaoi a
na maeka ikekei. E a tia n tuangiira nnen te kawa are e na kateaki iai. E na
mena n te titeite ae Missouri, n te United States.

Bon ti tabeua man taian kanikina are e na kaotia nakoira bwa e nang roko
Iesu. A na tuangiira kanikina tabeua koroboki aika a tabu. E ngae ngke a bon
tia n nooraki angiin kanikina, ti aki ata raoi te tai are e na manga roko iai.

Marooro
* Ti na kanga n ataia ae e a kaan ana kauaoki lesu?
* Tera kanikina ibukin ana kauaoki Iesu?

Ti Kona Ni Karekea Te Rau Ao Te Kaantaninga E Ngae Ngke Ti
Otabwaniniaki N Te Buakaka Ao Kangaanga

Ti riai ni katauraoira imwain kauaokin Iesu. Te kabanea n tamaroa ni
kawai ibukin katauraoara nakon kauaokina bon te ongeaba nakon Ana
reirei ni katoa bong. Ti riai n ongeaba nakon ana tua ma ana kaetieti are e
anga nakon te Beretitenti n te Ekaretia ibukira ni boong aikai. Ti riai ni
kororaoi ni karekea te Tamnei ae Raoiroi inanora n taai nako ibukin rao-
nakira n ara iango ma ara mwakuri. E taku Iesu bwa ngkana ti tauraoi n
Ana tai n roko, ti na bon aki maaku. Ti na bon kukurei ao ti na bon tangi-
ria ni kan nim ma Ngaia. A na bon aki kamaunaaki aomata ake a raoiroi
ngkana E roko. A na maeka iaon te aba, ao natiia a na ikawai rake n akea
aia bure. E na maeka irouia lesu ao E na kakabwaiaia ao ni kairiia.

Ngkana e a manga roko lesu mai karawa, aomata ake a buakaka a na
kamaunaaki. A na uti man ruanimateia aomata ake a raoiroi ake a tia ni
mate ao ni kaitibo ma Ngaia ngkana E roko mai karawa. A na aki uti man
ruanimateia aomata ake a buakaka ni karokoa te maan ae teuana tengaa
te ririki. Te maan ae teuana tengaa n ririki e ataaki bwa te Mereniam.*

Ngke e maiu lesu iaon te aba, a rangi ni karako aomata ake a ataia bwa
Ngaia, te Tia Kamaiua te aonaaba, e a tia n roko. Ngkana e a manga roko
riki Iesu, a na bane aomata n ataia bwa bon Ngaia lesu Kristo, Natin te
Atua, te Tia Kamaiua te aonaaba.

Marooro

* E na kanga ataakin kanikinaean te Kauaoki ni buokiira?

* Tera ae e na riki nakoia aomata aika a raoiroi ngkana e a oki Iesu?

* Tera ae e na riki nakoia aomata aika a buakaka ake a na maeka imwina
iaon te aba?

Reitan Rongorongo

E Berita lesu Bwa E Na Manga Oki Nakon Te Aba

* Mataio 24:36, 4244 (Ti aki ata te tai ma te aoa are e na oki iai lesu.)
* Mataio 26:64 (E na nako mai n nangini karawa.)

* Ioane 14:2-3 (E berita lesu bwa E na manga oki.)
* Mwakuri 1:11 (A tuangiia abotoro taian anera bwa e na manga oki Iesu.)

E A Tia N Tuangiira lesu Bwa Tera Ae E Na Riki Imwain Rokona

* Mataio 24 (A na kabwarabwaraki taian kanikina ake a na roko imwain
Kauaokin Iesu.)

Ti Kona Ni Karekea Te Rau Ao Te Kantaninga E Ngae NgkeTi Otabwaniniaki N
Te Buakaka Ao Kangaanga

* Tekaria 14:9 (E na tautaekana aon te aba Iesu ngkana E a manga oki.)

* Mataio 13:40-43 (A na kabuekaki naake a buakaka, ma naake a raoiroi a
na kamaiuaki.)

TE MERENIAM

Mwakoro 34

Tera te Mmereniam? Aekakira te maiu iaon te aba n tain te Mereniam?

Aomata Ake A Kororaoi A Na Maeka iaon te Aba n tain te Mereniam

Ngkana e a manga roko riki Iesu, E na tautaekana te aonaaba inanon 1,000
te ririki. Maanin te tai aio e na bon ataaki bwa te mereniam.

Te Mereniam bon te tai n rau ao n raoiroi. E na kaitiaka te aonaaba Iesu
man te bure imwain ae e moanaki te mereniam. A na kamaunaaki aomata
ake a buakaka. Bon ti aomata ake a raoiroi ake a na kamaiuaki iaon te aba
n te tai aio. E nang akea mwaakan riki Taatan iaoia aomata ni karokoa e a
uakan tokin te mereniam.

E taku te burabeti are Iotebwa Timiti bwa aomata ake mai karawa a na
kabatia kawaran te aonaaba n tain te mereniam. A na ibuobuoki ma mwa-
kuri aika a karaoaki n te Tembora ao ma te mwakuri ni mitinare.

Marooro

* Tera te Mereniam?

¢ Antai ae e na maeka iaon te aba inanon te Mereniam?

* Kataia iangoia bwa aekakira aron te maeka n te tabo are akea iai te
buakaka.

Uoua Mwakuri Aika Kakannato Ake a na Karaoaki n te Mereniam

Te moan mwakuri are e na karaoaki bon karaoan otenanti n te tembora
ibukiia aomata ake a maiu ao aomata ake a mate. Aomata ake a tia ni
manga kautaki a na buokiia aomata ake iaon te aba ni kakaei araia aia
koraki ake a mate ao ni kaeti kairua nako n te rekooti.

Ni kabane taian otenanti ake a riai ibukin kabaeakia utu a na karaoaki n te
tembora. Ni kabane utu a na reitinako kanoaia man te roro teuana nakon
teuana ni karokoa e a oki rikaaki nakon Atam.

Te mwakuri are teuana ae e korakora bon tataekinan te euangkerio. Ni
kabane aomata a na banen ongora taekan te euangkerio ao ni butimwaeia.
Tabeman aomata ake a raoiroi ake tiaki kaain Ana Ekaretia lesu a na bon
teimatoa ni maiu iaon te aba ngkana e a moanaki te Mereniam. Ma e ngae
n anne, n tokina, ni kabane aomata a na ataia ao man taekinna bwa Iesu
bon te Tia Kamaiua te aonaaba.

Marooro
¢ Tera taian mwakuri ake a kakannato aika uoua ae a na karaoaki inanon
tain te Mereniam?

Aekakira Aron Te Maiu Inanon Tain Te Mereniam

Inanon tain te Mereniam, te aonaaba e na bon tiku n arona ngke a maiu
Atam ao Ewa n te Onaroka are i Eten. E nang akea te buaka. E na tautaeka
iaoia ni kauoua Iesu te Ekaretia ao te tautaeka. A na kabotoaki tuua ni
kabane iaon reirei aika a koaua ao a raoiroi. E na bon iai uoua taian kaawa.
Teuana e na bon mena i lerutarem. Te kaawa are teuana bon Ierutarem
Nabangkai, i America Meang.

A na maeka aomata ma te rau ao te tangira. Ni kabane maan, e ngae ngke
aika a kairiribai ngkai, a na uaia ni maeka n te rau. A nang aki manga oki
n un temanna nakon temanna.

E nang akea te aoraki, ao e nang akea te mate. Ngkana a nang moanna ni
kara aomata, a na aki mate n aron ae e riiriki ngkai. A na bitaki n te tai ae
waetata man arora are ngkai nakon te aekaki are te aki mamate, are
nanona bwa a nang aki manga mate aomata.

E na bon riki bwa te kakabwaia ae moan te korakora te maeka inanon tain
te Mereniam. Bwaai ake ti aki ota iai ngkai a na bon mataata nakoira. Bon
ti te arona ma aron te maiu ngkai, ma ti okorona bwa a na karaoaki bwaai
ni kabane n te tangira ao te rau. A na teimatoa ni kariki ao ni kaikawaiia
natiia, uniki arokaia ao n taia uaaia, ao ni katei aia auti.

Marooro
¢ A na aekakira te aonaaba n tain te Mereniam?

Teuana Te Kabanea Ni Buaka Are Na Riki ni Uakaan ma Tokin te
Mereniam

Ni uakaan ma tokin te Mereniam, e na manga moana mwaakana Taatan
iaon te aba. Tabeman aomata a na onimakinna. A na buokiia naake a iriira
Iesu ma naake taan iriiria Taatan. N te buaka aio, a na bon konaki n aki
toki Taatan ma naake a iriiria. Imwiin te buaka aio, a na motikaki taekaia

aomata, ao ana bane n anganaki abanuea are a tia ni katauraoi ibukina
bwa a na maeka iai.

Marooro
¢ Tera ae e na riki n tokin te Mereniam?

Reitan Rongorongo

A na Maeka Aomata aika a Kororaoi iaon te Aba n Tain te Mereniam
* Itaia 14:7 (E na kainaomataaki te aonaaba man te buakaka.)

* 2 Nibwaai 30:10 (A na kamaunaaki naake a buakaka.)

A Na Karaoaki Uoua Mwakuri Aika Kakannato N Tain Te Mereniam

* Jeremia 31:34 (A na aki manga anga reirei te aomata temanna nakon
temanna iaon rongorongon lesu, ibukina bwa a na bane n ata rongo-
rongona.)

A na Aekakira Aron Tein te Maiu n Tain te Mereniam

* [taia 2:3-4 (Iai uoua kaawa aika kautuun te aonaaba, ao e na reke te rau
n te aonaaba ae bwanin.)

¢ Itaia 11:6-9 (Maan a na maeka ma te rau i boni marenaia.)
* Kaotioti 20:1-3 (E na kabaeaki Taatan.)

Teuana Te Kabanea Ni Buaka Are Na Riki ni Uakaan ma Tokin te Mereniam

* Te Kaotioti 20:7-10 (A na konaaki Taatan ma taan iriiria n tain te kabanea
ni buaka.)

TE MAIU IMWIIN
TE MATE

Katebwina ni Itera




Ti na ikotaki ma ara utu ao naake ti tangiriia n te aonaaba n tamnei imwiin te mate.

TE MATE

Mwakoro 35

Ko na kanga ni katauraoi nakon te maiu are imwiina?

E Na Maiu Tamneira Imwiin Matera?

Ngaira tamnei aika natin Tamara are i Karawa. Ngke ti maeka ma Ngaia i
Karawa bwa tamnei ngaira, akea rabwatara ae maiu. Aio bon iteran Ana
kainibaire bwa ti na bungiaki nako aon te aba bwa tamneira a na karekei
rabwataia n iriko ao n rii. Tamneira ae ngaia are e anga te maiu nakon
rabwatara ngkai ti maeka iaon te aba aei.

N ai aron naba are ko bungiaki aio bon mwakoron naba Ana baire ibukira
Tamara are i Karawa, teuana riki iteran Ana baire ibukira bwa ti na mate.
Ngkana ti mate,, ao tamneira e kitana rabwatara. Ngkana akea te tamnei,
ao akea te maiu iroun te rabwata ngaia are e katukaki n te ruanimate.

Ma tamneira a maiu imwaain bungiakira, ao a na teimatoa ni maiu imwiin
te mate. Ngkana ti mate, ao tamneira a na nako n te aonaaba n tamnei ao
a na tataningaa te mangauti, ao e tiku te rabwata n te ruanimate.

N te aonaaba n tamnei ao tamneira a na titebo aroia ma are ngke ti maeka
iaon te aba ma rabwata n iriko ao n rii. Titebo taraakira ma arora ikai.
Titebo aron ara iango ao titebo bwaai aika ti kakoauai ma ake ti karaoi ikai.
Te koraki ake a raoiroi n te maiu aei a na bon tiku n raoiroi. Te koraki ake
aki raoiroi a na bon tiku n aki raoiroi. E na bon titebo aron bwaai ake ti
tangiri imwiin matera ma ake ti tangiri ngke ti mena iaon te aba.

Marooro

* A roko mai ia tamnein rabwatara?

* Tera ae na riki nakon tamneira ngkana ti a mate?
* Aekakira taran tamnein rabwatara?

Te Aonaaba n Tamnei Bon te Tabo Ibukin te Mwakuri, Reirei, ao te
Tataninga

A tia n tuangiira ana burabeti Tamara are i Karawa bwaai aika a bati ibukin
te aonaaba n tamnei. Teuana te tabo e aranaki bwa te bwaretaiti. Ngkana e
mate te aomata are e a tia ni butimwaea te euangkerio ao n tia ni kakaoni-
maki ni iriira Iesu, tamnein te aomata anne e na nakon te bwaretaiti. Aio te
tabo are a kukurei iai aomata ao a rau iai. A bon inaomata man te kangaa-
nga, te nanokawaki, ao te maraki ikai. A kona ni karaoi bwaai aika a bati
aika a manena, n aron te anga reirei iaon rongorongon te euangkerio
nakoia tabemwaang ao n reireiakina riki rongorongona i bon ibukiia.

Te tabo are teuana e aranaki bwa te nne ni kaikain ibukiia tamnei. Teniua
aekan aomata aika a na maeka ikekei. A na bon maeka naake a buakaka n
te maiu aio, naake a maiuakina te maiu ae raoiroi ma a aki butimwaea te
euangkerio, ao naake a bon aki reke aia tai n ongora te euangkerio.

A tia n tuangira ana burabeti Tamara are i Karawa bwa a na kanakoaki
mitinare mai buakoia aika a raoiroi n te aonaaba n tamnei n anga reirei n
te euangkerio nakoia tamneiia ni kabane aomata ake a tia ni mate. A
mwaiti aika a na butimwaea te euangkerio ao man rairi nanoia. Ana kara-
oaki otenanti ni kamaiu aika a riai ibukiia irouia aomata ake a maiu n ana
tembora Tamara are i Karawa. Aia utu ke kaain te Ekaretia ake tabe-
mwaang a na karaoi taian otenanti aikai ibukiia. Imwina a bon kona ni
kitana te nne ni kaikain ibukiia tamnei. N te kawai aio, Tamara are i
Karawa e karekea te tai ibukiia Natina ni kabane bwa a na karekei kaka-
bwaia n te euangkerio n aki tabe bwa a maeka ningai iaon te aba.

N tokina naake a mena n te aonaaba n tamnei a na kautaki. N tain te
mangauti, te tamnei ao te rabwata a na manga ikotaki. E ngae ngke e tia
ni mka te rabwata ao e a riki ni bubu ngke e mena n te ruanimate, e na riki
bwa te rabwata ae aki mamate ae kororaoi. E taekinaki ni booki aika tabu
bwa akea te iranatu ae na bua mai atuura ao bwaai ni kabane a na manga
okira aroia nakon aron teia ae kororaoi.

N te mangauti te rabwata ao te tamnei a na manga ikotaki, n aki manga
maenako. Man Ana tangira ao Ana Mwakuri Ni Kamaiu ibukira, E anga
Iesu te bwai n tangira ae tamaroa aio ae te mangauti nakoia aomata ni
kabane ake a tia ni maeka n te aonaaba aei.

Marooro
¢ Tera mwakoro aika uoua inanon te aonaaba n tamnei?

¢ Antai ae e na mena n te bwaretaiti? Tera ae a karaoia taian tamnei n te
bwaretaiti?
¢ Antai ae e na mena n te nne ni kaikain ibukiia tamnei? Tera ae riki ikekei?

Ana Bane Ni Motikaki Taekara N Tain Te Kabanea Ni Motiki Taeka

A motikaki taekara n taai aika bati inanon maiura are e aki toki. A na moti-
kaki taekara ngke ti tabe ni maeka ma Tamara are i Karawa bwa e na noria
ngkana ti kororaoi n roko nakon te aonaaba man karekei rabwatara. A
motikaki taekara ngkai ikai bwa e na noria ngkana ti kororaoi nakon te
bwabetitoaki. Mwaane a motikaki taekaia bwa a na nooraki ngkana a
kororaoi n anganaki te nakoanibonga. A motikaki taekara bwa e na noraki
ngkana ti kororaoi bwa ti na rin n te tembora ni karekei kakabwaia aika a
onoti. Imwin matera, a motikaki taekara, ao kaniwangara are ti karekei e
na bon nakon aroaron maiura iaon te aba.

Imwiin ae ti a manga kautaki, ao ti na uotaki nako matan Tamara are i
Karawa bwa e na motiki taekara ibukin te kabanea n tai. Aio are aranaki
bwa te Kabanea ni Motikitaeka. N tain te kabanea ni motikitaeka ao ti na
tuangaki te tabo are ti na maeka iai n aki toki. A na motikaki taekara man
bwaai aika ti taekin mani karaoi ao n iangoi n te maiu aei. Ana motikaki
taekara man arora ni kakaonimakira n iriiri ana reirei Iesu. A na motikaki
taekara man ara rekooti ake a tia ni kakawakinaki iaon te aba ao i karawa.
Tamara are i Karawa E na angan lesu bwa e na motiki taekara.

E rangi n tangiriira Iesu, ma bon te Tia Moti ae motiraoi ao e riai ni motika
taekara man anuan maiura are ti maiuakinna. Bwaai ni kabane ake ti
iangoi ke n taekin ke n tia ni karaoi a tauaki mwiia, n ara iango ao n ara
rekooti ake a tia ni kakawakinaki. E atai ni kabane ara mwakuri Iesu, ao
ngkana ti tei I matana ao ti na uringi, naba.

Marooro
¢ Taekin taai ake a motikaki iai taekara.
¢ Tera bwaai tabeua ake a na motikaki iai taekara?

Ti Baireia Man Ara Mwakuri ni Katoa Bong Bwa Tera Ae Na Riki
Nakoira Imwin Matera

Ngkana ti karaoa te bwai ae e eti inanon maiura, ti na katauraoira ni
maeka ma Tamara are i Karawa ao aomata aika raoiroi iaon te aba. Ngkana
ti a tia n aki iriira ana tua Tamara are i Karawa, ti na bon namakina ae rangi
ni buakaka ngkana ti a tei i matan Iesu ni motikaki taekara.

A tia n teakinna burabeti bwa ara taeka, ara iango, ao ara mwakuri a na
kabuakakaira ngkana a buakaka. A tia n taku bwa naake a buakaka a na
tei i matan Iesu ma te maama ao namakinan aia bure aika a bubuaka ao ni
iangoia bwa a na karabaia mai Irouna.

Ngkanne, ibukiia aomata ni kabane ake a tia ni maeka n te aba aio, ao
imwina, ni bongin te kabanea ni motikitaeka are e na riki bwa te bong ae
kakukurei ke te bong ae kananokawaki. Ti riai ni katauraoi ibukin te kaba-
nea ni motikitaeka bwa e aonga ni kakukurei te bong anne ibukira. Ti tangi-
ria bwa ti na kona n tei i matan Tamara are i Karawa n aki maama ao n ongo
bwa E na taekinna bwa e kariaia bwaai ake ti karaoi inanon maiura.

Ti riai ni iangoa aron te kabanea ni motikitaeka aio. Ti riai ni kakaonimaki
nakon Iesu Kristo ao n rairi nanora man ara bure imwaain tokin maiura
bwa ti na tauraoi imwaina. Bon ti man te kakaonimaki ao te rairannano n
taai nako ae ti na kainaomataaki iai man te bure ngkana e roko te tai anne
[te kabanea ni bong ni motikitaeka]. Ngkana iai ara onimaki iroun Iesu
Kristo ao ti raira nanora man ara bure ni kabane, Tamara are i Karawa e na
kabwarai ara bure ni kabane ao ni buokiira bwa ti na aki manga bure.
Ngkana ti kaokaonimaki nakon Iesu Kristo, ti na kabanea maiura ni karaoi
bwaai aika raoiroi, iangoi iango aika raoiroi, ao n taekini taeka aika raoiroi.
Ti na kararoaira mairouia aomata, man booki, ao taabo ake a na karikira
bwa ti na iangoi iango aika a buakaka ke n riki bwa aomata aika aki koro-
raoi n te anga teuana.

E tangiriira Tamara are i Karawa n tatabemaniira nako ao E tangiriira bwa
ti na maiu n te aro are ti na kona iai n tau n oki ni maeka ma Ngaia.
Ngkana ti kainnanoa te maiu ma Ngaia ao aomata aika raoiraoi ake ti
tangiriia, ti riai n onimaki iroun Iesu Kristo ao ni karaoi bwaai ake E tua-
tua bwa ti na karaoi. Ti riai naba ni buokiia ara utu bwa a na maiuakina te
maiu ae raoiroi. E na buokiira Tamara are i Karawa. E a tia n anganiira te
euangkerio bwa E na tuangiira te kawai ao n tia n tuangiira bwa ti kona n
tataro n taai nako Nakoina ibukin Ana ibuobuoki.

Marooro

* E aera a rangi ni kakaawaki ara iango ma ara mwakuri ni katoa bong?

* Tera ae ko kona ni karaoia ni katamaroa am iango, am taeka, ao am
mwakuri?

* E aera ti kainnanoa ana buoka Tamara are i Karawa bwa ti aonga ni kona
ni kororaoi?

* E aera ngkali tii rinanon ara onimaki iroun Iesu Kristo ae kona ni moti-
kaki iai taekara bwa ti tau ni maeka ma Tamara are i Karawa?

Reitan Rongorongo
E Maiu Tamneira Imwin Matera

* Ruka 23:43 (E berita lesu ma te tia ira iaon te kaibangaki bwa a na uaia
ni kaitibo n te bwaretaiti n te tai ae aki maan.)

* Aramwa 40:11 (A oki tamneira nakon Tamara are i Karawa imwiin
matera.)

Te Aonaaba N Tamnei Bon Te Tabo Ni Mwakuri, Reirei, Ao N Tataninga

* 1 Betero 3:18-20 (E tataekinaki te euangkerio nakoia tamnei n te nne ni
kaikain.)

* Aramwa 40:12-14 (Aomata ake a raoiroi a na kukurei n te bwaretaiti, ao
n te tai anne naake a buakaka a na karekea te nanokawaki n te nne ni
kaikain.)

A Na Bane Ni Motikaki Taekara N Te Kabanea Ni Motiki Taeka

* Mwakuri 17:31; I-Rom 14:10 (Iesu Kristo e na motiki taekaia aomata ni
kabane n te bong teuana.)

* Te Kaotioti 20:12 (Ti na bon motikaki taekara man booki ake a kawaki-
naki iaon te aba ao i karawa.)

Ti Baireia Man Ara Mwakuri ni Katoa Bong Bwa Tera Ae Na Riki Nakoira
Imwin Matera

* Mataio 25:31-46 (E motiki taekara Iesu Kristo man ara mwakuri.)

* 2 Nibwaai 29:11 (E na motikaki taekara man bwaai ake a koreaki ni
booki aika tabu.)

* 2 Nibwaai 31:19-20 (Ti riai ni reitinako ni kaokaonimaki nakon Iesu
Kristo ni karokoa tokin maiura, rairi nanora man ara bure, ni karekea te
maiu are akea tokina.)

* JTakobo 6:9 (Ti na tei ma te maama ao namakinan buakakan ara bure
ngkana ti aki rairi nanora.)

* Aramwa 12:14 (Ara taeka, ara iango, ao ara mwakuri a na kabuakakaira
ngkana a buakaka.)

Te koraki ake a kakaonimaki ni karokoa tokina a na bon karietataaki
ma Tamara are i Karawa ao lesu Kristo

Ti na nako ni maeka iaa imwiin te Kabanea ni Motiki Taeka?

Ngaira n Tatabemaniira Ti Na Nakon te Tabo Are Ti a Bon Tia ni
Katauraoia Ibukira Bwa ti na Nako Iai

E reirei Iesu bwa Tamara are i Karawa e a tia ni katauraoi taabo ni maeka
aika a bati ibukira. Ngaira n tatabemaniira ti na kanakoaki nakon te tabo
teuana maibuakon taabo ake aua, ni kaineti ma aron kakaonimakira
nakon Iesu. Ti na nako n te abanuea are ti a tia ni katauraoira ibukina
man ara rinerine ake ti a tia ni karaoi. Taabo aika aua aikai bon te aba-
nuea are te Tiretio, te aba ni uea are te Teretirio, te aba ni uea are te
Teretio, ao te rotongitong.

Te Aba Ni Uea Are Te Tiretio

Aio te tabo ike a maeka iai Tamara are i Karawa ao Iesu. Te tabo are a na
kukurei iai aomata, ao e na raka riki tikaraoina nakon are ti kona ni
iangoia. Aomata ake a na maeka n te aba ni uea aio a na bon tangira
Tamara are i Karawa ao Iesu ao a na rineia n ongeaba Irouia. A riai n tia n
rairi nanoia man aia bure ni kabane ao man tia ni butimwaea Iesu bwa aia
Tia Kamaiu. A na riai n tia ni bwabetitoaki ao ni karekea ana bwai n titua-
raoi te Tamnei ae Raoiroi. A riai ni iai aia koaua mairoun te Tamnei ae
Raoiroi bwa Iesu bon te Tia Kamaiu.

Te maeka n te kabanea ni rietata ni mwakoro n te abanuea ae te tiretio e
bon aranaki bwa te karietataaki* ke te maiu are akea tokina. A na kona ni
maeka ni mwakoron te abanuea ae te tiretio aio aomata, ma a na riai n tia
ni mareaki n te tembora ao n riai n tia ni kawakini aia berita ake a tia ni
karaoi n te tembora. A na karekei bwaai ni kabane ake iai iroun Tamara are
i Karawa ao a na riki n ai Arona. A na riai naba ni kona ni karekeia natiia
aika tamnei ao ni karaoa te aonaaba ae boou ibukiia bwa a na maeka iaona,

ao ni karaoi bwaai ni kabane ake e a tia ni karaoi Tamara are i Karawa.
Aomata ake a aki mare n te tembora a kona ni maeka ni mwakoron nako
te abanuea are te tiretio, ma a na aki karietataaki.

Te Aba Ni Uea Are Teretirio

Te abanuea aio e aki rangi n tikiraoi n aron te aba ni uea are tiretio. E ngae
ngke e na kawara te abanuea lesu are te teretirio, naake a maeka ikekei a
na aki maeka ma Tamara are i Karawa, ao a na aki karekei bwaai ni kabane
are iai Irouna. Naake a nakon te abanuea are te teretirio bon aomata aika
a karineaki. Tabeman mai buakoia bon kaain ana Ekaretia Iesu Kristo, ao
tabeman bon tiaki. Bon ngaia naake a aki butimwaea lesu iaon te aba ao
rimwi a butimwaia n te aonaaba n tamnei. Aomata ake a na maeka ikekei
a na bon aki riki bwa te utu are akea tokina ma a na maenako ni maeka, n
akea aia utu. Tamara are i Karawa E na angania aomata aikai te kukurei are
a tauraoi ni butimwaai.

Te Abanuea Are Teretio

Te abanuea are teretio e bon aki tikiraoi n aron te aba ni uea are te tiretio
ke te aba ni uea are te teretirio. A na bon aki kawaria naake a maeka ikai
Tamara are i Karawa ao Iesu. Anera a na kawaria aomata aikai, ao a na bon
karekea mwaakan ana kairiiri te Tamnei are Raoiroi. Aomata ake a na
maeka n te abanuea are teretio bon naake a aki butimwaea ana euangke-
rio ke ana koaua Iesu, iaon te aba ke n te aonaaba n tamnei. A na karawa-
wataaki ibukin aia bure n te nne ni kaikain ibukiia tamnei ni karokoa
imwin te mereniam. Imwina a na boni manga kautaki.

Ngke a mena n te aonaaba aio, bon taan kewe, taan kimoa, taan tiritiri,
burabeti ni kewe, taan wenenibure, ao naake a bwai ni ngarei bwaai aika
a tabu. Bon aomata ake a butimwaea ana koaua te aonaaba nakon ana rei-
rei lesu. A mwaiti aomata ake a na maeka n te abanuea aio. E na angania
te kukurei aomata aikai Tamara are i Karawa are a tauraoi ni butimwaai.

Te Rootongitong

Te rootongitong bon te tabo are e maeka iai Taatan ao naake a iriiria a na
maeka naba iai. Aomata aikai bon naake a rineia bwa a na maeka ma Taatan.
A na aki kona ni kabwaraki aia bure. Aomata aika a na maeka n te rotongi-
tong n akea tokina, ao te rawawata ma Taatan ao taian tamnei ake a iriiria.

Marooro
* Te abanuea ra ae ti riai ni katauraoira nako iai bwa ti aonga ni kona n riki
n ai aron Tamara are i Karawa?

* Tera bwaai tabeua ake ti riai ni karaoi ikai iaon te aba bwa ti aonga n tau
ni maeka n ai aron Tamara are i Karawa?

Tamara are i Karawa E a tia n Anganiira Te Euangkerio bwa ti aonga ni
katauraoira ibukin te Maiu Are Akea Tokina n te Abanuea are Tiretio

Tamara are i Karawa E a tia n anganira ara tai bwa ti na karekea te maiu
are akea tokina ma Ngaia. Te maiu are akea tokina bon te maiu are a
maeka iai Tamara are i Karawa ao Iesu Kristo. E boni kororaoi Tamara are
i Karawa. E atai bwaai ni kabane. Iai mwakana iaoni bwaai ni kabane. E
tautaekani bwaai ni kabane. E maeka ni kaineti ma taian koaua ma tuua
ake akea tokiia.

E ongeaba lesu iroun Tamara are i Karawa, ai ngaia are E maeka ma Tamara
are i Karawa. Ngkana ti karaoi bwaai ake e reireinira Iesu bwa ti na kara-
oia, ti na kona ni maeka n aron ae a maeka iai Tamara are i Karawa ao
Ngaia. Karekean te maiu are akea tokina ma Tamara are i Karawa bon te
bwai n tangira ae moan te korakora are E kona n anganira. E na uoti
nakoira kakukurei nakon bwaai riki tabeua.

E tuangira te euangkerio bwa te bwai ae ti kainnanoia ni kan ataia ao ni
kainnanoia ni kan karekea bon te maiu are akea tokina. E buokiira naba
bwa ti na ata Tamara are i Karawa ao lesu. E reireinira arora bwa ti na
kanga ni maiu n aron maiuia. Man te tataro ao kamatebwaian booki aika
tabu ao ti kona n ataiia riki. Ngkana ti ataia man Tangiriia, ti na bon tangi-
ria ni kan ongeaba n Aia taeka. Ao ngkai ti ongeaba, ti na bon kona n riki
n ai Aroia ao ti na bon tau ni maeka ma Ngaiia n aki toki.

Marooro

* Tera te maiu are akea tokina? Antai ae na reke irouna?

* E na kanga ni buokira te euangkerio ni katauraoira ibukin te maiu are
akea tokina?

Tamara are i Karawa E Na Buokiira Ngkana Ti Rineia Bwa ti na Ongeaba
N Te Euangkerio

E ataia Tamara are i Karawa bwa e riai ibukira ni kabane bwa ti na maiua-
kina te euangkerio ao ni karekea te maiu are akea tokina. Ngkai bon
Natina ngaira, iai iroura te mwaaka bwa ti na riki n ai Arona. E atai kabwa-
kara n tatabemanira nako ao bwaai ake a na kaririira. E a tia n kariaia bwa
ti na roko iaon te aba n te tai aio n te tabo are e na anganira te tai ni karaoa
te bwai ae raoiroi ao n reiakini.

Aio te tai ni karaoi bwaai ni kabane ake ti na karaoi ibukin karekean te maiu
are akea tokina. E tangiriira Tamara are i Karawa ao E tangiria bwa ti na
tokanikai. E a tia ni karaoi bwaai ni kabane are e kona ni karaoi ibukira. E
a tia ni katauraoa te aonaaba ike ti na kona n reirei ao ni ikawai rake iai. E
a tia ni kanakoa Natina, Iesu Kristo, bwa E na riki bwa ara Tia Kamaiu ao n
reireiniira te euangkerio. E a tia ni kaoira bwa ti na tataro Nakoina. E a tia
ni karaoia bwa e na kona n riki te Tamnei are Raoiroi bwa te tia kairiira.
Ngkai ti kainnanoia bwa ti na karaoi bwaai aika a eti. Ngkana ti rineia bwa
ti na onimaki iroun Iesu Kristo ao n ongeaba Irouna, E na buokiira ao n
anganira te korakora ni kona n rinanon kariiri ao kangaanga tabeua ake a
roroko inanon maiura.

E a tia Tamara are i Karawa n tuangiira bwa ti na butimwaea te euangke-
rio. Ibukin karaoan aio ti riai moa ni karekea te onimaki iroun Iesu Kristo.
Ao imwina ti na raira nanora man ara bure bwa ti aonga ni kona ni bwa-
betitoaki ao ni kamatoaki bwa kaain Ana Ekaretia Iesu Kristo Ibukiia Aika
Itiaki Ni Boong Aika Kaitira. Ngkana ti kamatoaki, ti karekea ana bwai n
tituaraoi te Tamnei are Raoiroi mairoun are iai te nakoanibonga irouna. E
tuangiira n tatabemaniira nako te Tamnei ae Raoiroi bwa tera ae tangiria
Iesu bwa ti na karaoia, ao ibukin karekean te maiu are akea tokina ti riai ni
kabanea nikiran maiura n ongeaba ao ni mwakuri Ibukina.

E kantaningaira ni kabane Iesu bwa ti na ongeaba n tuua bwa E na buo-
kiira ni katauraoira n oki ni maeka ma Tamara are i Karawa. Aio are e iko-
taki ma te ongeaba n tuan te itiaki, kakabwakaan te kabwianibwai ao te
angabwai, ongeaba n Tuan te Mauri, ni kokoaua n taai nako, ao ni kawa-
kina te Taabati ni katabua.

N te aro bwa ti aonga n riki n ai aron Tamara are i Karawa ti riai naba ni
karekei taian otenanti ake a anganganaki aomata n te tembora, ae ataki
bwa te entaumente.* Ti kainnanoia bwa ti na kabaeaki ikekei bwa ti aonga
ni uaia ni ikotaki ma ara utu n te maiu are akea tokina. Ti bon riai ni uko-
ukorii araia ma rongorongo aika kaineti ma ara koraki ake a tia ni mate ao
n anga bwaai ake ti karekei nakon te Ekaretia, bwa e aonga ni karaoaki
taian otenanti aika a tabu ibukiia n te tembora.

E tuangira Iesu bwa ti na karaoi bwaai aika a mwaiti. E ikotaki ma aio tae-
kinan te euangkerio nakoia aomata, tangiria ao buokiia, ao n riki bwa
banna aika a raoiroi nakoia.

Ti riai naba ni kawakini berita ni kabane ake ti karaoi ma Tamara are i
Karawa, iriira bootakin Ana Ekaretia, reireiniia ara utu taekan te euangkerio

man kamatebwaian booki aika a tabu ni katoa bong, ao n tataro n ti ngkoe
ao ma am utu ni katoa bong.

Ngkana iai ara onimaki iroun Iesu ao ni kataia n ongeaba nakon Ana tua
ni kabane, ti na karekea te maiu are akea tokina ao ni moanna n riki n ai
aron Tamara are i Karawa.

Te riki n ai aron Tamara are i Karawa bon aron tamarakean te kaintamwa-
rake. Ti na moanna mai moana mai nano ao n tamwarake ni katoa te
mwaneka ni karokoa ti roko i eta. E taku te burabeti ae Iotebwa Timiti bwa
ngkana ti tangiria ni kan riki n ai aron Tamara are i Karawa ti riai n ataia
bwa e kanga aron Ana namakin, Ana iango, ao Ana mwakuri. Ngkana ti
atai bwaai aikai Ibukina, ti a kona ngkanne n reiakini bwaai riki tabeua
Ibukina, ni karokoa ti ataia bwa ti na kanga n riki n ai Arona.

E na buokiira ni kauringira bwa Tamara are i Karawa bon te mwaane
ngkoa ao E maeka iaon te aba teuana, n ai arora naba. E riki bwa Tamara
are i Karawa man tokanikaina man taian kangaanga, n ai aron ae ti na
karaoia iaon te aba aio. E ngae anne, e taekinna Iotebwa Timiti bwa ti na
aki reiakin bwaai ni kabane ake ti kainnanoi bwa ti na reiakin n te aonaaba
aio. Ti na kainnanoa te tai ae maan imwin banen ara tai n te maiu aio ibu-
kin atakin bwaai ni kabane ake ti kainnanoi bwa ti na atai bwa ti aonga n
riki n ai aron Tamara are i Karawa.

Ngkana ti reireiniira ni kawakin ana tua ni kabane Tamara are i Karawa,
iangoia bwa aekakira kukureira ae e na reke iroura ngkana ti a oki
Nakoina ao E tuangira ae E kukurei ma maiura are ti a tia ni maiuakinna
ao ti na riki n ai Arona ao ni maeka ma Ngaia n aki toki.

Marooro

* E aera e riai ibukira ni kabane bwa ti na kona n riki n ai aron Tamara are
i Karawa?

¢ Tera bwaai aika ti riai ni karaoi ni karekea te aekaki ni maiu are iai iroun
Tamara are i Karawa?

* E na kanga ni buokiira Tamara are Karawa bwa ti na riki n ai Arona?

* Kabwarabwara bwa tera am namakin ngkana E tuangko Tamara are i
Karawa bwa ko a tia ni karaoa ae tamaroa ao E tangiriko.

Reitan Rongorongo
Ngaira n Tatabeman Ti Na Nakon te Tabo Are Ti a Bon Tia ni Katauraoira Ibukina

* Joane 14:2 (E a tia Iesu ni katauraoa te tabo ibukira n ana auti Tamana.)

E a Tia Tamara are i Karawa n Anganira te Euangkerio Bwa ti na Katauraoira
Ibukin Te Maiu Are Akea Tokina n te Abanuea Are Tiretio

* Motiaea 4:26-27 (Ti tuangaki bwaai ake ti riai ni karaoi ibukin karekean
te maiu are akea tokina.)

* Aramwa 34:32-34 (Ngkai bon te tai ni katauraoi ni maeka ma Tamara are
i Karawa.)

Tamara are i Karawa E Na Buokiira Ngkana Ti Rineia bwa ti na Ongeaba n te
Euangkerio

* Mataio 25:23 (Tamara are i Karawa e na karaoia naake a kakaonimaki
bwa taan tautaeka iaon bwaai aika a bati.)

TAEKAN TE
ONIMAKI

Imwiin tain te kamwaitoro n te ririki 1842, te Burabeti ae Iotebwa Timiti e
kanakoa te reta nakon John Wentworth, are bon te eteta n te nutibeeba ae
arana te Chicage Democrat. Te reta aio e kanoaki n taekan bwaai ake a riki n
rongorongon ngkoa te Ekaretia. Iai naba inanon beeba aikai tebwi ma
teniua rongorongo aika a uarereke aika a kabwarabwarai aia koaua
Aomata Aika Itiaki Ni Boong Aika Kaitira. A ataaki ngkai bwa Taekan Te
Onimaki, aika a oti inano.

Taekan Te Onimaki bon taian koaua ake a kinaki n te Ekaretia ao [rongo-
rongo aikai] a tia ni kinaaki bwa kanoan booki aika tabu ni boong aika kai-
tira. Bon koroboki iaon koaua aika a mataata ake a na buokiia kaain te
Ekaretia n ota n oin taian koaua n te Ekaretia ao a kabwarabwarai koaua
aikai nakoia aomata. E ngae n anne, bon tiaki bwaninin ana koaua te
Ekaretia. E teimatoa ni kairaki te Ekaretia n taian kaotioti ao n ana kairiiri
te tamnei, rinanoia burabeti aika maiu.

Ti kakoauaa te Atua, te tama ae akea tokina, Natina ae Iesu Kristo,
ao te Tamnei ae Raoiroi.

Ti kakoauaa ae a na katuaeaki aomata nako ibukin oin aia bure,
ao tiaki ibukin ana bure Atam.

Ti kakoauaa ae man te kabwara bure rinanon maten ao mangautin
Kristo, a konaa iai aomata nako ni kamaiuaki, n te ongeaba nakon
tuua ao otenanti n te Euangkerio.

Ti kakoauaa bwa moan tuua n te otenanti n te Euangkerio bwa: te

moan, te Onimaki inanon te Uea ae Iesu Kristo;te kauoua, te
Rairannano; te kateniua, te Bwabetito ni kateboaki ibukin kabwaraan
buure; te kaaua, Katokabai ibukin ana bwai n tituaraoi te Tamnei ae
Raoiroi.

Taekan Te Onimaki

Ti kakoauaa bwa e weteaki te aomata iroun te Atua n te taetae ni
burabeti, ao man te katokabai irouia naake iai irouia te kariaiakaki,
bwa e na tataekina te Euangkerio ao n ira karaoan otenanti nako.

Ti kakoauaa te bootaki are e maiu ngkoa inanon te Ekaretia ni Kawai,
aika abotoro, burabeti, mitinare, taan reirei, minita ao tabeman riki.

Ti kakoauaa bwai n tituaraoi n neewe, taetae ni burabeti, kaotioti, mii
ni burabeti, katoki aoraki, kabwarabwaraan neewe, ao tabeua riki.

Ti kakoauaa te Baibara ae ana taeka te Atua ngkana e eti rairana; ti
kakoauaa naba Ana Boki Moomon bwa ana taeka te Atua.

Ti kakoauai bwaai nako ake kaoti te Atua, bwaai ni kabane ake e kaoti
ngkai, ao ti kakoauaa bwa E na manga kaoti bwaai aika korakora ma ni
kakaawaki aika na kaineti ma Uean te Atua.

1 Ti kakoauaa manga ikotakin Iteraera ao kaokakin baronga ake
tebwina; ao bwa Tion (te Ierutarem ae boou) e na kateaki iaon te

kaontenanti ae Amerika; ike e na uea iai Kristo iaon te aba; ao, e na

manga kaboouaki aon te aba man karekei mimitongin te bwaretaiti.

1 1 Ti tangira te inaomata n taromauria te Atua ae moan te mwaaka ni
kaineti ma ara iango, ao ni kariaia aomata nakon te inaomata anne,
bwa a na taromauri ni kangaa, n te tabo raa, ke n te aro te raa.

1 Ti kakoauaa ae ti kabaeaki nakoia ueea, beretitenti, taan tautaeka,
ao taan moti, n ongotaeka ni karineia, ao ni boutokaa te tua.

1 Ti kakoauaa ae ti riai ni kookoaua, n etieti, n itiaki, n akoi ao ni

ibuobuoki, n rabakau ao ni kakaraoa ae raoiroi nakoia aomata ni
kabaneia; ti na atongnga ma te koaua bwa ti a tia ni kakoauaa n taua te
mwioko are tataekinna Bwauro - Ti kakoauai bwaai ni kabane, ti kanta-
ningai bwaai ni kabane, ti a tia n ribuakon kangaangan bwaai ni kabane
ao ti kantaningaia bwa ti na kakoroi bukin bwaai ni kabane. Ngkana iai
te bwai ae raoiroi, ae kakateke, ke ae tamaroa rongorongona, ke e kamo-
amoaaki boni bwaai aikai aika ti ukoukori.

Iotebwa Timiti

Tamara Te Atua

TAEKA AIKA A
NA ATAAKI

Abotoro: Te nakoa n te Nakoanibonga ae te Merekitereka. Abotoro bon
ana tia kakoaua Iesu Kristo aika onoti n te aonaaba ni kabuta.

Ana Boki Moomon: Te boki ibukin koroboki aika tabu are kanoaki n na
reirei Tamara are i Karawa nakoia aomata ake a maeka iaon te kontenenti
ae America.

Ana bwai n Tituaraoi te Tamnei ae Raoiroi: Te inaomata ni karekea ana
kairiiri te Tamnei ae Raoiroi n taai nako. Te bwai n tituaraoi aio e anganaki
te aomata imwin te bwabetito.

Ana Ekaretia Iesu Kristo Ibukiia Aika A Itiaki Ni Bong Aika A Kaitira:
Aran raoi ana Ekaretia Iesu Kristo, are e manga kaokaki rinanon lotebwa
Timiti n ara tai. N tabetai te Ekaretia aio e aranaki n te ara ni kaniko bwa
ana Ekaretia te Moomon.

Angabwai n Aki Mamatam: Te mwane ni buoka are e kawakinaki man te
aki mamatam ibukin uoua te tai n amwarake. E anganaki te Ekaretia ibu-
kin buokaia kainnano.

Aomata Aika A Itiaki: Te taeka ae kabonganaki ibukin kinakiia kaain Ana
Ekaretia Iesu ae koaua.

Baronga ake tebwina: Kanoaia natin Iteraera (lakoba) ake tengaun mai
buakoia ake tengaun ma uoman (lakobwa) ake a anaki n tautoronaki ao
man te tai arei e a tia ni kabuaki aia tabo man aia atatai aomata.

Berita aika tabu: Berita aika tabu ake a karaoaki imarenan Tamara are i
Karawa ma te aomata

Bitiobi: Te nakoa n te Nakoanibonga ae te Aaron are e anganaki iai te
mwaane anne te kariaiakaki ibukin mweraoin maiun tamneia ao rabwa-
taia te koraki aika kaain te Ekaretia.

Bootakin te utu n te tairiki: Te bootaki n utu, ni katoa tairiki n te
Moanibong, te tai ike a na anene, kamatebwai n te euangkerio, marooroa-
kini aia kangaanga, takakaro, ao ni karaoi riki bwaai tabeua n te utu.

Taeka Aika a Kabonganaki n Te Ekaretia

Burabeti: Te mwaane are e weteaki iroun Tamara are i Karawa ae e na rei-
taki ma ngaia ao e na taetae Ibukina.

Bwabetito: Te otenanti ae tabu n te euangkerio are e berita iai te aomata ma
Tamara are i Karawa bwa e na ongeaba irouna ao Tamara are i Karawa e
berita bwa E na kabwarai ao ni kaitiaka te aomata anne man ana bure ao e
na kariaia bwa e na riki bwa kaain ana Ekaretia. E kanikinaea te manga
bungiaki te otenanti aio ao te katebonakoaki iaan te ran ao te manga otirake
nakon te maiu ae boou. E karaoaki te otenanti aio irouia naake a kariaiakaki
bwa a na taua te nakoanibonga ao ni mwakuri ibukin Tamara are i Karawa.

Bwabetito: Katebonakoan te aomata inanon te ran ao imwina kaotinako-
ana man te ran nakon te maiu ae bou. Tara te Bwabetito.

Bwabetito ibukiia mate: Te bwabetito inanon ana tembora Tamara are i
Karawa iroun te aomata ae maiu are e tei n onea mwin te aomata are e a
tia ni mate.

Bwaeao aika Bobuaki Boia: Te boki ibukin koroboki aika tabu are kanoaki n
aia koroboki Moote, Aberaam, ao Iotebwa Timiti. Nanon te ara aei bon te atibu
ae moan te kakawaki, are ai bon aron taekan te boki irouia kaain te Ekaretia.

Bwakan Atam: Te bitaki are e rota Atam ao Ewa ibukin ae a kana uaan te
kai are e tabuaki. Tamara are i Karawa e kanakoia man te tabo are E mena
iai, ao a riki bwa rabwata ae mamate. Aio are e a karikia bwa a na kona te
botannaomata ni kabane ni bungiaki ao ni mate.

Bwaretaiti: Mwakoron te aonaaba n tamnei ike a maeka iai tamnei ake a
raoiroi.

Doctrine ao Covenants: Te boki ibukin koroboki aika a tabu are kanoana
bon ana taeka Tamara are i Karawa nakoia aomata n taai aikai.

Ekaretia: Tara Ana Ekaretia lesu Kristo Ibukiia Aika Itiaki Ni Boong Aika
Kaitira.

Entaumente: Kakabwaia ake e anga Tamara are i Karawa inanon te tem-
bora ao a kainnanoaki ibukin karekean te karietataaki.

Euangkerio: Ana reirei lesu Kristo, are, ngkana a iraki, a na kariaia te
aomata bwa e na oki ni maeka n te tabo are e maeka iai Tamara are i
Karawa.

Ibonga: Te nakoa n te Nakoanibonga ae te Aaron are anganaki mwaane
aika kairake ake a kororaoi ake a tia ni koro 16 aia ririki. Te nakoa aio e
angania te kariaiakaki ni karaoa te bwabetito ao te katabu nakon te

Taeka Aika a Kabonganaki n Te Ekaretia

Nakoanibonga ae te Aaron, ni kakabwaia te toa, ao ni karaoi mwakuri
riki tabeua.

Ierutarem ae boou: Te kaawa are e na kateaki n aban Missouri, i America
imwain moanakin te Mereniam. Iesu E na tararua ana tautaeka, abanuean
Tamara are i Karawa n te aonaaba, man te tabo aei n tain te Mereniam.

Iesu Kristo: Te kabanea n ikawai mai buakoia naati aika tamnei iroun
Tamara are i Karawa, te Tia Karika te aonaaba, ao ara Tia Kamaiu ao te Tia
Kaboi Maiura. E roko nako aon te aba bwa e na kabooi mwiin ara bure
ngaira aikai ni kabane. (Tara riki mawkoro 3, 11, ao 12.)

Itingaun: Te nakoa n te Nakoanibonga ae te Merekitereka. Te aomata are
e taua te mwakuri aei bon te tia kakoaua ae onoti ibukin Iesu Kristo ao e
buokiia Abotoro n tararua te Ekaretia.

Kabaeaki: Te otenanti are e karaoaki n te tembora are a katiteuanaaki iai
te bu te mwaane ao te bu te aine n akea tokina, ke ataei nakoia aia karo.

Kabwianibwai: Teuana te katebwina man bwaai ake ti karekei, are e na
anganaki te Ekaretia.

Karawa: Te tabo are e maeka iai Tamara are i Karawa. N tabetai e kabonga-
naki ni kaineti ma te tabo are a maeka iai tamneira imwain rokoia nakon te
aba, ao te tabo are a na nako iai imwin matera (aonaaba n tamnei). Aran
naba te tabo are a na maeka iai are akea tokina naake a raoiroi imwin te
manga uti (te abanuea are tiretio).

Katabuaki: Anganakin te aomata ae kororaoi te nakoa n te nakoanibonga
man te katoka bai.

Kiingin te nakoanibonga: Te inaomata n anga te kariaiakaki ibukin kara-
oakin taian otenanti n te nakoanibonga.

Kitanan te Koaua: (1) Te tai are e raure nako iai tamneira ma Tamara are i
Karawa. (2) Manin te tai ngke e aki mena iaon te aba ana reirei Tamara are
i Karawa ao Ana nakoanibonga.

Kooram: Te bootaki ae baireaki ibukia mwaane ao ataeinimwaane ake iai
te nakoa ae titebo irouia n te nakoanibonga. Te kooram teuana e tararuaki
iroun te beretitenti ao uoman ana kauntira.

Mate n rabwata: Te mate are ti rinanona ngkana a maenako rabwatara ma
tamneira.

Mereniam: Te nga n ririki n rau are e na moanaki ngkana e a manga roko
Iesu nako aon te aba are e taekinaki bwa te Kauaoki.

290



Taeka Aika a Kabonganaki n Te Ekaretia

Mition: (1) Te tabo n te aonaaba ike e kakaraoa iai te mwakuri ni mitinare
te Ekaretia ke e nang moana karaoana. E bon tataneiai n tibwaki nakon
mwakoro aika uarereke riki ae a aranaki bwa taian mwakoro. (2) Te wewete
mairoun te tia kairiiri n te Ekaretia ibukin taetaekinan te euangkerio ke te
beku inanon te tai ae baireaki.

Mwakuri ni Kamaiu: Ana kabomwi Iesu, ni korakaina ao ni matena, ibu-
kin aia bure ni kabane aomata are e kariaiia bwa a na kainaomataki man
mwin te mate n rabwata ao n tamnei are e riki man ana bure Atam ao mae-
nakon te aomata mairoun Tamara are i Karawa.

Nakoa: Te nakoa are iai te karaiakaki iai n te nakoanibonga. (Tara Riikan,
Tia Reirei, Ibonga, etc.)

Nakoanibonga: Te kariaiakaki are e angania mwaane Tamara are i Karawa
ibukin karaoan Ana mwakuri ao n taetae ibukina. Iai uoua karinanna: are
e rietata ke te Nakoanibonga ae te Merekitereka ao are e rinano ke te
Nakoanibonga ae te Aaron.

Otenanti: Bootakin te aro ke te bootaki ae mimitong are e karaoaki man te
kariaiakaki n te nakoanibonga.

Rairannano: Te waaki are e na rinanona te aomata are e a tia ni bure bwa
e aonga ni kabwaraki ana bure. (Tara Mwakoro14.)

Riikan: Te moan nakoa n te Nakoanibonga ae te Aaron, are a anganaki
mwaane aika kairake aika tau ngkana e kora 12 aia ririki. E angania te
kariaiakaki ni karaoai taabe tabeua n te tembora.

Taetae ni burabeti: Ana taeka te burabeti aika kairaki iroun te Tamnei, ibu-
kin rongorongon taai aika a na roko.

Tamara are i Karawa: Te aomata ae kororaoi are e tara n titebo ma rabwa-
tan te aomata ae mamate ae te iriko ao te rii ae a tia ni mangauti. Bon
Taman tamneira, are ti tataro nakoina. E bon mwaaka ni bwaai nako ao E
aki mamate. E tangiriira ibukina bwa ngaira natina. Ti Aranna naba bwa
Tamara are i Karawa.

Tamnei: Are e angan te rabwata te maiu. Bon toman rabwatara are e a
kaman riki imwain te maiu aei ao e reitinako ni maiu imwin matera. Te
tamnei ao te rabwata a na manga ikotaki n tain te mangauti, n aki manga
kona ni kamaenakoaki.

Tamnei ae Raoiroi: Te aomata ae te tamnei ae moan te mwaaka are akea
rabwatana ao oin tabena bon kaotan koauan bwaai ake a taekin ao a karaoi

Tamara are i Karawa ao Iesu. Ngkana ti taku bwa e mena irarikira Tamnein
Tamara are i Karawa, ao ti bon taekina iai te Tamnei are Raoiroi.

Te aba ni uea are teretio: Te kabane n rinano mai buakon abanuea aika
teniua aika a mimitong are a na nako iai aomata imwin te manga uti. Te
abanuea aio e na bon katauaki ibukiia taan kewe, taan tiritiri, naake a
kimoa, ao aomata tabeman ake a buakaka.

Te abanuea are te teretirio: Te abanuea ae mimitong are e a mena mimito-
ngina iaan te abanuea are tiretio ma e mimitong riki nakon te abanuea are
teretio. E bon katauraoaki ibukiia aomata aika a raoiroi n te aonaaba ake a
aki karaoi ni kabane bwaai ake a kainanoaki bwa a na karaoia mairoun
Tamara are i Karawa.

Te abanuea are tiretio: Te abanuea are a maeka iai naake a raoiroi ma
Tamara are i Karawa ao bwaibwai ni bwaai ni kabane ake Irouna.

Te aonaaba n tamnei: Te tabo are a nako iai tamneia aomata ni kabane
imwiin te mate ni karokoa te mangauti.

Te Atua: Te Aomata ae moan te mwaaka ao te tia tautaeka n te aonaaba ni
kabuta. Te ara ae te Atua e kaineti nakon Tamara are i Karawa, ma n tabe-
tai inanon koroboki aika a tabu e kaineti naba nakon Iesu.

Te bata are Iteraera: Kanoan nako ke kanoa ake a tabekaki irouia natin
Iakobwa ake tengaun ma uoman, are e bitaki arana nakon Iteraera (tara
Karikani Bwaai 32:28).

Te beeba ni kariaia n rin n te tembora: Te beba are e tia n tiainaki are e
kona iai n rin te aomata na ana tembora nako te Ekaretia. Ibukin karekean
te bebwa, e riai ni kororaoi te aomata ae kaain te Ekaretia. Te kariaiakaki e
bon tianaki irouia taan kairiiri n te nakoanibonga aika a kinaaki, ake a
kakoaua te aomata anne bwa e kororaoi.

Te bong ae te Taabati: Te bong ni motirawa are e a tia n rineaki iroun lesu
bwa te bong n taromauria Tamara are i Karawa ao ni buokiia tabemwaang.
E bon karineaki ni bongin te Taabati n angin taabo n te aonaaba.

Te ibonga ae rietata: Te nakoa n te Nakoanibonga ae te Merekitereka are e
tabe ma tararuakin bwaai n te maiu n tamnei.

Te Kaotioti: Te atatai are e anganaki te mwaane mairoun Tamara are i
Karawa, ae riiriki rinanon ana mwakuri te Tamnei are Raoiroi, ake a kona
ni kaineti ma bwaai ake rimoa, n taai aikai, ao n taai aika a na roko.

Te karea: (1) N taai ake ngkoa, a tiringaki maan bwa kaotan te ongeaba n
ana tua Tamara are i Karawa. (2) Ni bong aikai, ti anga te bwai teuana ae e
kakaawaki iroura, n aron ara tai ke kaubwaira, ni buokiia tabemwaang,.

Te Karietataaki: Te maiu are te kabanea n rietaata n tabo n te abanuea are
te tiretio. Naake a karekea te karietataaki a na bon riki n ai aron Tamara are
i Karawa.

Te Kauaoki: Manga okin te Tia Kamaiu, Ieus Kristo, ni moanakin te mere-
niam ke te nga n ririki inanon te rau.

Te Maiu are Akea Tokina: Aio are e aki ti kaeti ma te maiu are akea tokina
ma e kaeti naba nakon maiuakinan te aekaki ni maiu are e a tia Tamara
are i Karawa ni maiuakinna ao n riki n ai Arona. Titebo nanona ma te
karietataaki.

Te Mangauti: Manga ikotakin te rabwata ao te tamnei, imwin te mate, ni
karekea te rabwata ae aki mamate.

Te Mare are Akea Tokina: Te mare are e a tia ni kabaeaki inanon te tem-
bora ao e reitinako n aki toki imwin te mate ngkana ti kororaoi ni maeka
ma Tamara are i Karawa.

Te mate n tamnei: Te tai are ti raurenako iai mairoun Tamara are i Karawa.

Te Mwaanga: Aron kabonganaan mwangan te aroka bwa e na tei ibukin
te mwakoro ae uarereke ke te iunite ae baireaki ibukin te utu ae bubura n
te Ekaretia. Te mwakoro aio e bon baireaki n tian te aba ike a maeka iai ma
ni bobotaki iai kaain te Ekaretia iaan ana kairiiri ana toro Tamara are i
Karawa are iai te kariaiakaki irouna.

Te mwakoro: Te aono ke te mwakoro ae tibwatibwaaki nakon mwaanga
iaan te mition n te Ekaretia. E tararuaki iroun te beretitenti ao uoman ana
kauntira.

Te Nakoanibonga ae te Aaron: Te nakoanibonga are e uarereke iai te kariaia-
kaki nakon te nakoanibonga are te Merekitereka are e a tia n anga Tamara are
i Karawa nakoia mwaane n te aonaaba bwa a na mwakuri n Arana ibukin
kamaiuakiia Natina. Te nakoanibonga aio ae uarereke iai te kariaiakaki e reke
arana mai iroun Aaron, tarin Moote, ao e kaokoro ma te Nakoanibonga ae
korakora iai te kariaiakaki ke te Merekitereka. Te Nakoanibonga ae te Aaron
e ikotaki iai nakoa aika te riikan, tia reirei, ibonga, ao te bitiobi.

Te Nakoanibonga ae te Merekitereka: Te nakoa ae e korakora man nako-
anibonga aika uoua, ae iai iai te nakoa n unimwane, ibonga ae rietata, te
tamanuea, Itingaun, ao Abotoro.

Te Nne ni kaikain ibukiia tamnei: Mwakoron te aonaaba n tamnei ike a na
mena iai tamneia aomata aika teniua aekaia imwin mateia: naake a bua-
kaka n te maiu aio, naake a maiuakina te raoiroi ma a aki butimwaea ke ni
maiuakina te euangkerio, ao naake a bon aki reke aia tai n ongora taekan
te euangkerio. N tokina a na boni bane aomata akekei ni manga kautaki.

Te Rabwata: Nanona bwa titebo ma te aomata (ikotakin te rabwata ao te
tamnei). E ngae n anne, n tabetai, te taeka aio e kabonganaki ibukin tam-
nein te aomata.

Te rotongtong: Te tabo are a na maeka iai Taatan ao naake a tia n rineia bwa
a na ongeaba irouna. Naake a maeka ikekei a na aki kukurei ni karekea ana
Kairiiri te Tamnei are Raoiroi ao a na bon akea te ota ao te koaua irouia.

Te Tama are Akea Tokina: Te ara teuana are ti angan Tamara are i Karawa.
Te Tama are i Karawa: Tara Tamara are i Karawa.

Te Tamanuea: Te nakoa n te Nakoanibonga ae te Merekiteraka are anga-
naki temanna are bon ngaia te ibonga ae rietata, are e imwiin katabuakina
nakon te nakoa n tamanuea e anga kakabwaia aika a onoti, ae aranaki bwa
ana kakabwaia te tamanuea, nakoia kaain te Ekaretia aika a kororaoi.

Te tia reirei n te mweenga: Uoman mwaane ake a taua te nakoanibonga
ao are a katabeaki bwa a na kawari utu aika a kainnanoa kawarakia n te
Ekaretia. A buokiia taian utu ma kainnanoia n te maiu n tamnei ao n
rabwata.

Te toa: Te otenanti are kaain te Ekaretia a taua te kariki ao te ran n onea
mwin rabwatan ao raran Iesu ni kauringira iai Ana Mwakuri ni Kamaiu
ibukin ara bure.

Tembora: Te kateitei ae tabu are e rangi n ataaki riki bwa ana auti te Uea,
are a karaoaki inanona taian otenanti aika tabu, ni ikotaki ma otenanti ibu-
kin te mare are akea tokina.

Tia Kamaiu: Temanna ae e kamaiua raona man te bwai ae kamamate. Iesu
bon ara Tia Kamaiu ibukina bwa E kamaiuira man bwaai aika uoua ae te
mate n rabwata ao te mate n tamnei.

Tia mamata: Te aomata are e kona n tara kanoan taai aika a na roko ibu-
kina bwa e a tia ni kaotaki nakoina mairoun Tamara are i Karawa. Te tia
mamata bon titebo ma te burabeti.

Tia Reirei: Te nakoa n te Nakoanibonga ae te Aaron are a anganaki
mwaane ake kairake are a tia ni koro 14 aia ririki. Te ara e reke man teu-
ana mai buakon taian mwioko n te nakoa, are bon te anga reirei nakoia
kaain te Ekaretia.

Tion: Te ara teuana ibukin Ierutarem ae boou; te kaawa are e na tautae-
kana te aonaaba mai iai Iesu n tain te mereniam.

Titeiki: Bootakia kaain te Ekaretia n te aono teuana ike e a bobonga raoi
iai ana waaki te Ekaretia ao man tararuaki irouia mataniwin te nakoani-
bonga aika rineaki. E tibwatibwaaki nakon iunite aika uarereke aika ara-
naki bwa uoote ao mwaanga.

Tuan te itiaki: Ana tua Tamara are i Karawa bwa te aomata e na ti kona ni
bootaki n taanga ma buuna te mwaane ke te aine.

Tuan te Mauri: Te tua mairoun Tamara are i Karawa are e tuangira bwa
tera ae ti riai ke tera ae ti riai n aki kanna ao n nimma. E taekinna ni kama-
toa bwa ti riai n aki kabongana te arekoro, te baake, te i, ao te kobe. (Tara
Mwakoro 27.)

Uea: Aran te Atua. N tabetai ao e kaineti nakon Tamara are i Karawa ao n
tabetai Iesu Kristo.

Unimwaane: Te moan nakoa n te Nakoanibonga ae te Merekireteka are a
anganaki mwaane ake a kororaoi aika 18 aia ririki ni maiu ke a ikawai riki.
E angania te kariaiakaki ni karaoi otenanti aika a mwaiti aekaia, aika bon
kakabwaia ni maiuia aomata.

Uoote: Aia bootaki kaain te Ekaretia are e baireaki inanon te titeiki ake a
tararuaki iroun te bitiobi ao uoman ana kauntira.

Iteraniba 1: Te Maiu i Mwain te Maiu n te Aonaaba, iroun Jerry Harston.
Iteraniba 6: Te Maiu i Mwain te Maiu n te Aonaaba, iroun Jerry Harston.
Iteraniba 10: Te Uea Iesu Kristo, iroun Del Parson.

Iteraniba 17: Atam ao Ewa n te Onaroka, iroun Lowell Bruce Bennett.

Iteraniba 18: Karikaia Manin aonteaba ao Manin Aan Nang, iroun Stanley
Galli.

Iteraniba 22: Atam ao Ewa Ngke a Katorobubua irarikin te Bao Ni Karekea,
iroun Del Parson.

Iteraniba 38: Te Burabeti Iotebwa Timiti, iroun te tia korotamnei ae aki kinaki
(kamoamoa nakon Danquart A. Weggelao); Brigham Young, iroun
George M. Ottinger; John Taylor, iroun A. Westwood; Wilford Woodruff,
iroun H. E. Peterson; Lorenzo Snow, iroun Lewis A. Ramsey; Joseph E
Smith, iroun A. Salzbroning; Heber J. Grant, iroun C. ]. Fox; George Albert
Smith, iroun Lee Greene Richards; David O. McKay, iroun Alvin Gittins;
Joseph Fielding Smith, iroun Shauna Clinger; Harold B. Lee, iroun David
Ahrnsbrak; Spencer W. Kimball, iroun Judith Mehr.

Iteraniba 47: The Greatest of All, iroun Del Parson.

Iteraniba 48: Bungiakin lesu Kristo, iroun Ted Henninger.

Iteraniba 50: Iesu inanon te Tembora Ngke Tebuimauoua ana Ririki, iroun Carl
Bloch. Kabonganaki man ana kariaia te National Historic Museum n te
Frederiksborg i Hillered.

Iteraniba 56: Kristo i Ketetemwane, iroun Harry Anderson.

Iteraniba 58: Tauraki n te Kaibangaki, iroun Harry Anderson.

Iteraniba 61: Kristo E Kauta Natin lairo te Aine, iroun Greg K. Olsen.

Iteraniba 62: Iesu Kristo, iroun Harry Anderson.

Iteraniba 72: Aramwa e Bwabetito n Ranin Moomon, iroun Arnold Friberg.

Iteraniba 80: Iotebwa Timiti e Rairi Bwaatua Koora, iroun Dale Kilbourn.

Iteraniba 82: Tarin Iareta Ngke e Noora Tabonibain te Uea, iroun Arnold Friberg.

Iteraniba 85: Te Kabwarabwara laon te Maunga, iroun Harry Anderson.

Iteraniba 86: Aberaam n ana Oke Mamre, iroun Harry Anderson.

Iteraniba 88: Moote e Wetea Aaron nakon Nakoana, iroun Harry Anderson.

Iteraniba 94: Kristo Ngke E Katabuia Abotoro ake Tengaun Ma Uoman, iroun
Harry Anderson.

Iteraniba 100: Te Moan Mii Ni Burabeti, iroun Del Parson.

Iteraniba 116: Te Kabanea n Amwarake, iroun Carl Bloch. Kabonganaki man
ana kariaia te National Historic Museum i Frederiksborg i Hillerad.

Iteraniba 124: loane te Tia Bwabetito Ngke e Bwabetitoa lesu, iroun Greg K.
Olsen. © 1988 Greg K. Olsen.

Iteraniba 132: Kristo ao te Tia Tautaeka ae Kaubwai ao e Kairake Rich Young
Ruler, iroun Heinrich Hofmann.

Iteraniba 134: Kareanakin Itaaka, iroun Jerry Harston.

Iteraniba 138: Bootaki n Toa, iroun Scott Snow. © 1991 Scott Snow.

Iteraniba 172: Go Ye Therefore, and Teach All Nations, iroun Grant Romney
Clawson. Boboto iaon ana korobanna Harry Anderson.

Iteraniba 183: Te Kauaoki, iroun Harry Anderson.

Iteraniba 184: Kabwarabwara man Te Kauaoki, iroun Grant Romney
Clawson. Boboto iaon ana korobanna Harry Anderson.

Iteraniba 194: Aonaaba n Tamnei, iroun Del Parson.

Iteraniba 200: Akea Taekana, iroun Dan Baxter.

Iteraniba 287: Kristo ma Ataei, iroun Harry Anderson.

Bwaai Ni Ibuobuoki Aika A na Nooraki (Mwakoro ibukin Tamnei Aika

a Karanaki)

1. Te Burabeti Itaia E Taekina Bungiakin te Kristo Imwain Bungiakina, iroun
Harry Anderson.

2. loane Ngke e Bwabetitoa lesu, iroun Harry Anderson.

3. Kristo ngke E Wetea Betero ao Anterea, iroun Harry Anderson.

4. Kristo Ngke E Katabuia Abotoro Ake Tengaun ma Uoman, iroun Harry
Anderson.

. Kristo ma Ataei, iroun Harry Anderson.

. Te Kabwarabwara laon te Maunga, iroun Carl Bloch. Kabonganaki man
ana karia te National Historic Museum i Frederiksborg i Hillered.

7. Kristo i Ketetemwane, iroun Harry Anderson.

8. Tauraki n te Kaibangaki, iroun Harry Anderson.
9. Te Manguauti, iroun Harry Anderson.

10. Tarai Baiu ma Waeu, iroun Harry Anderson.

11. Iesu Kristo Ngke E Kawara America, iroun John Scott.

12. Iotebwa Timiti e Ukoukora te Wanawana man te Baibara, iroun Dale Kilbourn.

13. Te Moan Mii Ni Burabeti, iroun Del Parson.

14. Iotebwa Timiti Ngke E Karekei Bwaatua, iroun Kenneth Riley.

15. loane te Tia Bwabetito Ngke E Anga te Nakoanibonga ae te Aaron, iroun

Del Parson.
16. Manga Kaokan te Nakoanibonga ae te Merekitereka, iroun Kenneth Riley.

13.

14.

15.

16.

ATUUN TAIAN KOROBANNA 1-16

. Itaia, temanna te burabeti n te O Tetemanti, ae e a Kaman taekina rokon

Tesu Kiristo.

. Ioane te Tia Bwabetito ngke e bwabetitoa Iesu n te Karanga are i loretan.
. Iesu E Wetea Betero ao tabeman riki bwa ana Iriiria.

. lesu e katabuia Abotoro ake tengaun ma uoman.

. lesu e tangiriia mani kakabwaiaia ataei.

. lesu e reireiniia aomata taekan te euangkerio.

. N te Onaroka are i Ketetemwane, e korakai Kristo ibukin aia bure

aomata ni kabane.

. E mate Iesu n te kaibangaki ibukin aia bure aomata ni kabane.
. N te katenibong, e uti Kristo man te ruanimate.

10.
11.
12.

Kristo are e a mangauti E kaoti Ikoakina nakoia Ana Abotoro.
Te Kristo are e a mangauti E kawariia ana aomata iaon America.

E kairaki ana iango Iotebwa Timiti man warekan lakobo 1:5-6 bwa e
na titirakina te Atua bwa e nga ana Ekaretia lesu Kristo ae koaua.

Ibukin kaekaan ana tataro, Tamara are i Karawa ao Iesu Kristo a kawara
Iotebwa Timiti.

Te anera ae Moronaai e angan Iotebwa Timiti bwaatua koora are iai
inanona ana Boki Moomon.

Ioane te tia Bwabetito e kawara Iotebwa Timiti ao Oliver Cowdery ma
n anganiia te Nakoanibonga ae te Aaron.

Betero, Iakobo, ao Ioane anga te Nakoanibonga ae te Merekitereka
nakon Iotebwa Timiti ao Oliver Cowdery.

